
  ᐊᑐᐊᒐᑦ 

 
 

1  (1) ᓄᓇᕗᒥ ᒪᓕᒐᓕᐅᖅᑏᑦ ᐊᒻᒪᓗ 
ᑲᑎᒪᔨᕋᓛᓕᒫᖏᑕ ᑲᑎᒪᓂᖏᑦ 
ᐊᐅᓚᓂᖃᖃᑦᑕᕐᓂᐊᖅᐳᑦ ᐅᑯᐊ ᐊᑐᐊᒐᑦ 
ᒪᓕᒡᓗᒋᑦ. 
 

ᐊᑐᐊᒐᐃᑦ 

 (2) ᑎᑎᕋᖅᓯᒪᔪᖅᑕᖃᖏᑉᐸᑦ ᐊᑐᐊᒐᕐᒥᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᐊᒐᕐᓂ 
ᒪᓕᒐᓕᐅᕐᕕᖕᒥ, ᐃᓕᖅᑯᓯᕆᔭᐅᔪᑦ 
ᐊᑐᖅᑕᐅᖃᑦᑕᖅᑐᓪᓗ ᑕᒡᕙᓂ 
ᒪᓕᒐᓕᐅᕐᕕᖕᒥ, ᑲᓇᑕᐅᑉ ᑲᑎᒪᔨᕐᔪᐊᖏᑕ 
ᑲᓇᑕᐅᑉ ᐊᕕᒃᑐᖅᓯᒪᓂᖏᑕᓗ, ᔫᑳᓐᓗ 
ᓄᓇᑦᓯᐊᑉᓗ ᐊᑐᖃᑦᑕᖅᑕᖏᑦ 
ᒪᓕᒃᑕᐅᖃᑦᑕᕐᓂᐊᖅᐳᑦ, ᑕᒡᕗᖓ 
ᒪᓕᒐᓕᐅᖅᑎᓄᑦ ᐊᑐᖅᑕᐅᔪᓐᓇᖅᐸᑕ. 
  

ᐊᑐᖅᑕᐅᖃᑦ-
ᑕᖅᑐᑦ 
ᐱᖅᑯᓯᖏᓪᓗ 

  ᑐᑭᖏᑦ 

 
 

2  ᑖᒃᑯᓇᓂ ᐊᑐᐊᒐᕐᓂ: 
 
(a) “ᒪᓕᒐᓕᐅᖅᑏᑦ” ᑐᑭᖃᖅᐳᖅ 

ᒪᓕᒐᓕᐅᖅᑎᓂᒃ ᓄᓇᕗᒥ; 
 
(b) “ᑎᑎᕋᖅᑎ” ᑐᑭᖃᖅᐳᖅ 

ᒪᓕᒐᓕᐅᖅᑏᑦ ᑎᑎᕋᖅᑎᖓᓐᓂᒃ; 
 
(c) “ᖃᐅᔨᓴᖅᑕᐅᓯᒪᔪᑦ ᑲᑎᒪᔾᔪᑎᕕᓃᑦ” 

ᑐᑭᖃᖅᐳᖅ ᖃᐅᔨᓴᖅᑕᐅᓯᒪᔪᓂᒃ 
ᒪᓕᒐᓕᐅᖅᑏᑦ ᑲᑎᒪᔾᔪᑎᕕᓂᖏᓂᒃ; 

 
(d) “ᑲᑎᒪᔨᑦ” ᑐᑭᖃᖅᐳᖅ 

ᒪᓕᒐᓕᐅᖅᑎᓂᒃ ᓄᓇᕗᒥ; 
 
(e) “ᒪᓕᒐᓕᕆᔨ” ᑐᑭᖃᖅᐳᖅ 

ᒪᓕᒐᓕᕆᓂᕐᒧᑦ 
ᐃᑲᔪᖅᑎᐅᖃᑦᑕᖅᑐᒥᒃ 
ᒪᓕᒐᓕᐅᖅᑎᓄᑦ; 

 
(f) “ᒥᓂᔅᑕ” ᑐᑭᖃᖅᐳᖅ 

ᑲᑎᒪᔨᐅᖃᑕᐅᔪᒥᒃ ᐊᐅᓚᑦᓯᔩᑦ 
ᑲᑎᒪᔨᖏᓐᓄᑦ ᓄᓇᕗᑦ ᒐᕙᒪᖓᓐᓂ; 

 
(g) “ᐃᓂᖅᑎᕆᖁᔨᔾᔪᑦ ᒪᓕᒍᓐᓃᖅᑐᓂᒃ” 

ᑐᑭᖃᖅᐳᖅ ᒪᓕᙱᓐᓂᕐᒥᒃ 
ᑎᑎᕋᖅᓯᒪᔪᓂᒃ 
ᑎᑎᕋᖅᓯᒪᙱᑦᑐᓂᒡᓘᓐᓃᑦ 
ᐊᑐᐊᒐᖏᓐᓂᒃ ᐅᕝᕙᓘᓐᓃᑦ 
ᐊᑐᖃᑦᑕᖅᑕᖏᓐᓂᒃ ᒪᓕᒐᓕᐅᖅᑏᑦ 
ᐅᕝᕙᓘᓐᓃᑦ ᐊᓯᖏᑕ ᑲᑎᒪᔨᐅᔪᑦ 
ᐃᓕᖅᑯᓯᖏᓐᓂᒃ; 

ᑐᑭᖏᑦ 

(h) “ᑲᑎᒪᔨᑐᐃᓐᓇᐃᑦ ᐱᖁᔭᒃᓴᓕᐊᖏᑦ 
ᑭᒃᑯᑐᐃᓐᓇᕐᓄᑦ” ᑐᑭᖃᖅᐳᖅ 
ᑭᒃᑯᑐᐃᓐᓇᕐᓄᑦ ᐱᖁᔭᒃᓴᒥᒃ 
ᓴᖅᑭᑕᐅᑎᓪᓗᒍ ᒪᓕᒐᓕᐅᖅᑎᒧᑦ 
ᒥᓂᔅᑕᐅᖃᑕᐅᖏᑦᑐᒧᑦ. 
ᑲᑎᒪᔨᑐᐃᓐᓇᐃᑦ ᐱᖁᔭᒃᓴᓕᐊᖏᑦ 
ᑭᒃᑯᑐᐃᓐᓇᕐᓄᑦ ᐊᑐᕆᐊᖃᙱᓚᑦ 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ 
ᐅᕝᕙᓘᓐᓃᑦ 
ᑖᒃᓰᔭᐃᔭᖅᑎᑦᓯᙱᓪᓗᑎᒃ; 

 
(i) “ᐃᓱᒪᖅᓱᕈᓐᓇᐅᑏᑦ” ᑐᑭᖃᖅᐳᖅ 

ᑕᒪᐃᓐᓂᒃ ᐃᓱᒪᖅᓲᑎᓂᒃ 
ᐱᔭᐅᔪᓐᓇᖅᑐᓂᒃ ᑕᒪᐃᓐᓂᑦ 
ᒪᓕᒐᓕᐅᖅᑎᓂᑦ ᑲᑎᒪᔨᖏᓐᓂᓪᓗ. 

 
ᒪᓕᒐᓕᐅᖅᑏᑦ ᐃᓱᒪᖅᓲᑎᖏᑦ 
ᐃᓚᖃᖅᐳᑦ ᐅᑯᓂᖓ: 
 
  (i)  ᐃᓱᒪᖅᓱᕐᓗᓂ ᐅᖃᕈᓐᓇᕐᓂᖓᓂᒃ; 
 
 

  (ii) ᑎᒍᔭᐅᒍᓐᓇᓐᖏᓐᓂᖅ 
ᐃᓅᓯᓕᕆᓂᕐᒥᒃ ᐱᔾᔪᑎᖃᕐᓗᓂ; 
 
(iii) ᐃᓚᐅᖃᑕᐅᔪᓐᓇᖏᓪᓗᓂ 
ᓈᓚᒃᑎᐅᖃᑕᐅᓂᕐᒧᑦ ᐃᖅᑲᖅᑐᐃᕝᕕᖕᒥ; 
 
(iv) ᐃᓚᐅᖃᑕᐅᔪᓐᓇᖏᓪᓗᓂ 
ᐃᖅᑲᖅᑐᐃᕝᕕᖕᒥ ᐊᐱᖅᓱᖅᑕᐅᖃᑕᐅᔪᓄᑦ 
ᒪᓕᒐᓕᐅᖅᑏᑦ ᑲᑎᒪᔨᕋᓛᓪᓘᓐᓃᑦ 
ᑲᑎᒪᑎᓪᓗᒋᑦ; ᐊᒻᒪᓗ 

(v) ᒪᓕᒐᓕᐅᖅᑎᐅᓂᕐᒥᖕᓄᑦ 
ᑐᕌᖓᔪᓂᒃ ᐱᓕᕆᐊᖃᕋᓱᐊᖅᑎᓪᓗᒋᑦ 
ᓄᖅᑲᖅᑎᑕᐅᒐᓱᐊᕈᓐᓇᖏᓪᓗᓂ 
ᑲᑉᐱᐊᓵᖅᑕᐅᒍᓐᓇᖏᓪᓗᓂᓗ. 
 
ᒪᓕᒐᓕᐅᕐᕕᖕᒥ ᐃᓱᒪᖅᓱᕈᓐᓇᐅᑎᖏᑦ 
ᐃᓚᖃᖅᐳᑦ:  
 
(vi) ᑲᑎᒪᑦᓯᐊᕋᓱᐊᕐᓂᕐᒥᒃ 
ᐊᑐᕐᓂᕐᓗᖏᓐᓂᕐᒥᒡᓗ                  
ᐃᓱᒪᖅᓱᕈᓐᓇᐅᑎᒥᓂᒃ, ᒪᓕᙱᓐᓂᖓᓂᒃ 
ᒪᓕᒐᓕᐅᕐᕕᖕᒥᒃ. ᒪᓕᙱᓐᓂᖅ 
ᒪᓕᒐᓕᐅᕐᕕᖕᒥᒃ ᐃᓚᖃᖅᐳᖅ 
ᒪᓕᙱᓐᓂᕐᒥᒃ ᒪᓕᒐᓕᐅᕐᕕᐅᑉ 
ᐊᑐᐊᒐᖏᓐᓂᒃ, ᐱᑦᓯᐊᖏᓐᓂᕐᒥᒃ 
ᒪᓕᒐᓕᐅᕐᕕᖕᒥ, ᓵᓚᖃᕋᓱᐊᕐᓂᕐᒥᒃ 
ᒪᓕᒐᓕᐅᕐᕕᐅᑉ ᓴᙱᓂᐊᓂᒃ, ᐊᒻᒪᓗ 
ᖃᓄᐃᓕᐅᕐᓂᕐᒥᒃ 
ᖃᓄᐃᓕᐅᙱᓐᓂᕐᒥᒡᓘᓐᓃᑦ ᒪᓕᙱᓪᓗᓂ 
ᓄᖅᑲᖓᑎᑦᓯᓗᓂᓘᓐᓃᑦ ᒪᓕᒐᓕᐅᕐᕕᖕᒥᒃ 
ᒪᓕᒐᓕᐅᖅᑎᓂᓘᓐᓃᑦ 
ᐱᓕᕆᐊᖃᕋᓱᐊᖅᑎᓪᓗᒋᑦ; ᐊᒻᒪᓗ 
 
(vii) ᒪᓕᒐᒃᓴᓕᐅᕈᓐᓇᕐᓗᑎᒃ 
ᒪᓕᒐᓕᐅᕐᕕᖕᒥ ᐊᑐᖅᑕᐅᓂᐊᖅᑐᓂᒃ, 
ᐃᓚᖃᕐᓗᓂ ᐋᖅᑭᒃᓯᔪᓐᓇᕐᓂᖏᓂᒃ 
ᐊᑐᐊᒐᒃᓴᒥᖕᓂᒃ ᐊᒻᒪᓗ ᓴᓐᖏᓂᖃᕐᓗᑎᒃ 
ᓱᓇᑦ ᓴᖅᑭᑕᐅᖃᑦᑕᕐᓂᐊᕐᒪᖔᑕ. 
 
(viii) “ᑭᒃᑯᑐᐃᓐᓇᕐᓄᑦ ᑐᕌᖓᔪᑦ 
ᐱᖁᔭᒃᓴᑦ” ᐱᖁᔭᒃᓴᐅᕗᑦ 
ᓴᖅᑭᑕᐅᖃᑦᑕᖅᑐᑎᒃ ᒥᓂᔅᑕᓄᑦ 
ᐱᔾᔪᑎᖃᖅᑐᑎᒡᓗ ᐊᐅᓚᑦᓯᓂᕐᒥᒃ 
ᑭᒃᑯᑐᐃᓐᓇᕐᓄᓪᓗ 
ᐊᑐᐊᒐᕆᔭᐅᓂᐊᖅᑐᓂᒃ ᓄᓇᕗᒥ; 

(j) “ᓈᒻᒪᒃᓯᓂᖏᑦ ᑲᑎᒪᔪᓐᓇᖅᓯᓂᕐᒧᑦ” 
ᑐᑭᖃᖅᐳᖅ ᐊᒥᓲᓂᖅᓴᐅᔪᓂᒃ 
ᒪᓕᒐᓕᐅᖅᑎᓂᒃ, ᐃᓚᒋᔭᐅᑎᓪᓗᒍ 
ᐅᖃᖅᑎ. 
 
(k) “ᐊᑐᐊᒐᐃᑦ” ᑐᑭᖃᖅᐳᖅ 
ᒪᓕᒐᓕᐅᖅᑏᑦ ᐊᑐᐊᒐᖏᑦ; 
 
(l) “ᐃᓚᒋᔭᐅᙱᑦᑐᑦ” ᑐᑭᖃᖅᐳᖅ 
ᑭᒃᑯᑐᐃᓐᓇᕐᓂᒃ ᒪᓕᒐᓕᐅᕐᕕᖕᒧᑦ 
ᐃᑎᖅᑎᑕᐅᔪᓂᒃ ᑲᒥᓯᓇᐅᙱᑉᐸᑦ, 
ᒪᓕᒐᓕᐅᖅᑎᐅᖏᑉᐸᑦ, 
ᑎᑎᕋᖅᑎᐅᖃᑕᐅᙱᑉᐸᑦ ᐊᒻᒪᓗ 
ᐃᖅᑲᓇᐃᔭᖅᑎᐅᖏᑉᐸᑦ ᒪᓕᒐᓕᐅᕐᕕᖕᒧᑦ 
ᐊᒻᒪᓗ ᐅᓂᒃᑳᕆᐊᖅᑐᕐᓗᓂ 
ᓴᖅᑭᓐᓂᐊᖏᑉᐸᑦ ᑲᑎᒪᑐᐃᓐᓇᖅᑐᓄᑦ; 
 
(m)“ᑲᑎᒪᔾᔪᑎᕕᓃᑦ” ᑐᑭᖃᖅᐳᖅ ᓱᓕ 
ᖃᐅᔨᓴᖅᑕᐅᓯᒪᖏᑦᑐᓂᒃ 
ᑲᑎᒪᔾᔪᑎᕕᓂᖏᓂᒃ ᒪᓕᒐᓕᐅᖅᑏᑦ. 

  ᒪᓕᒐᓕᐅᖅᑏᑦ 
ᑲᑎᒪᓂᕆᖃᑦᑕᕐᓂᐊᖅᑕᖏᑦ 

 

 

3 (1) ᒪᓕᒐᓕᐅᖅᑏᑦ ᐊᑕᐅᓰᕐᓗᑎᒃ 
ᑲᑎᒪᓂᖃᖃᑦᑕᕐᓂᐊᖅᐳᑦ ᐊᕐᕌᒍᑕᒫᑦ; 
 
 

ᑲᑎᒪᓂᐅᔪᑦ 

 (2) ᑕᐃᒪᐃᓕᖓᒐᓗᐊᕐᑎᓪᓗᒍ ᐊᑐᐊᒐᖅ 
3(1), ᑲᒥᓯᓇ ᑲᑎᒪᖁᔨᖃᑦᑕᕐᓂᐊᖅᐳᖅ 
ᑲᑎᒪᓐᓇᐅᖏᑦᑎᓪᓗᒍ ᐱᖁᔭᐅᔭᕌᖓᒥ 
ᐊᐅᓚᑦᓯᔨᑦ ᑲᑎᒪᔨᖏᓄᑦ ᐅᕝᕙᓘᓐᓃᑦ 
ᐊᒥᓲᓂᖅᓴᓄᑦ ᒪᓕᒐᓕᐅᖅᑎᓄᑦ. 
 

ᑲᑎᒪᓐᓇᐅ-
ᖏᑦᑐᒥ 
ᑲᑎᒪᓂᖅ  

4  ᒪᓕᒐᓕᐅᖅᑏᑦ ᑲᑎᒪᖃᑦᑕᕐᓂᐊᖅᐳᑦ 
ᓇᒡᒐᔾᔭᐅᒥ, ᐊᐃᑉᐱᕐᒥ, ᐱᖓᑦᓯᕐᒥ ᐊᒻᒪᓗ 
ᓯᑕᒻᒥᕐᒥ ᐱᒋᐊᕐᓗᑎᒃ 1:30-ᒥᑦ ᐅᓪᓗᒃᑯᑦ 
6:00-ᒧᑦ ᐅᓐᓄᓴᒃᑯᑦ ᐊᒻᒪᓗ ᑕᓪᓕᒻᒥᕐᒥ 
10:00-ᒥᑦ ᐅᓪᓛᒃᑯᑦ 2:00-ᒧᑦ ᐅᓪᓗᒃᑯᑦ 
ᑭᓯᐊᓂ ᐊᓯᐊᒍᑦ ᐱᖁᔭᐅᒍᑎᒃ. 
 

ᑲᑎᒪᓂᖏᑦ 
ᐅᓪᓗᐃᑦ 
ᓇᒧᓐᖓᕌᖓᓗ  
 
 
 
 

5  ᒪᓕᒐᓕᐅᖅᑏᑦ ᑲᑎᒪᖃᑦᑕᕐᓂᐊᖏᓚᑦ 
ᐊᕐᕌᒍ (ᐅᑭᐅᖅ) ᓄᑖᒥ, ᑐᖁᑕᐅᕝᕕᐊᓂ, 
ᒪᑭᕝᕕᐊᓂ, ᑯᐃᓐ ᓇᓪᓕᐅᑎᕝᕕᐊᓂ, 
ᑲᓇᑕᐅᑉ ᐅᓪᓗᐊᓂ, ᓇᒡᒐᔾᔭᐅᒥ ᓯᕗᓪᓕᕐᒥ 
ᐋᒡᒍᓯᒥ, ᐃᖅᑲᓇᐃᔭᕐᑏᑦ ᐅᓪᓗᖓᓂ, 
ᖁᔭᓕᓐᓇᒥ, ᐅᓇᑕᖅᑐᒃᓴᐃᑦ 
ᐃᖅᑲᐅᒪᔭᐅᕝᕕᐊᓂ, ᖁᕕᐊᓱᖕᓇᒥ 
ᐅᕝᕙᓘᓐᓃᑦ ᖁᕕᐊᓱᖕᓇᐅᕌᓂᓵᖅᑎᓪᓗᒍ 
ᑭᓯᐊᓂ ᐊᓯᐊᒍᑦ ᐱᖁᔭᐅᒍᑎᒃ. 
 

ᒪᓕᒐᓕᐅᖅᑏᑦ 
ᑲᑎᒪᕕᒋᕙᔾ-
ᔮᖏᑕᖏ  

(c) ᐱᒋᐊᖅᑎᑕᐅᔪᖅ 

ᐊᐃᕙᐅᑕᐅᔪᓐᓇᖏᓪᓗᓂ   
    ᐋᖅᑭᒋᐊᖅᑕᐅᔪᓐᓇᖏᓪᓗᓂᓘᓐᓃᑦ. 
 

 

 

6 (1) 6:00-ᒧᐊᕌᖓᑦ ᓇᒡᒐᔾᔭᐅᒥ, ᐊᐃᑉᐱᕐᒥ, 
ᐱᖓᔪᐊᓂ ᐊᒻᒪᓗ ᓯᑕᒻᒥᕐᒥ, ᐊᒻᒪᓗ 
2:00-ᒧᐊᕌᖓᑦ ᑕᓪᓕᒻᒥᕐᒥ ᒪᓕᒐᓕᐅᖅᑏᑦ 
ᓄᖅᑲᖅᑎᑕᐅᖃᑦᑕᕐᓂᐊᖅᐳᑦ ᐅᖃᖅᑎᒧᑦ, 
ᐅᕝᕙᓘᓐᓃᑦ ᒪᓕᒐᓕᐅᖅᑏᑦ 
ᑲᑎᒪᑐᐃᓐᓇᕌᖓᑕ ᓄᖅᑲᕐᓗᑎᒃ 
ᐃᒃᓯᕙᐅᑕᖅ ᐅᓂᒃᑳᓕᕐᓗᓂ. ᐅᖃᖅᑎ 
ᓄᖅᑲᖅᑎᑦᓯᓗᓂ ᐅᖃᐅᓯᐅᓚᐅᖅᑐᓪᓗ 
ᐱᔭᕇᖅᑕᐅᖏᑦᑐᑦ ᖃᐅᒃᐸᒧᑦ 
ᑲᑎᒪᔾᔪᑎᒃᓴᓅᖅᑕᐅᓗᑎᒃ. 
 

ᐅᓪᓗᑕᒫᑦ   

 (2) ᐃᓱᒪᒋᙱᓪᓗᒍ ᐊᑐᐊᒐᖅ 6(1), 
ᒪᓕᒐᓕᐅᖅᑎ ᐱᒋᐊᖅᑎᑦᓯᔪᓐᓇᖅᐳᖅ 
ᖃᐅᔨᒃᑲᐃᖏᓪᓗᓂ ᒪᓕᒐᓕᐅᖅᑎᓂᒃ 
ᑲᑎᒪᑐᐃᓐᓇᖅᑐᓂᒡᓘᓐᓃᑦ 
ᑲᑎᒪᒃᑲᓐᓂᕈᒪᓗᓂ ᓄᖅᑲᕐᕕᒃᓴᖓᑦ 
ᖄᖏᕐᓗᒍ ᐅᖃᐅᓯᐅᔪᖅ 
ᐱᔭᕇᕋᓱᐊᕐᓂᐊᕐᓗᒍ, ᐅᑯᐊ 
ᒪᓕᒃᑕᐅᓗᑎᒃ. 
 
(a) ᐱᒋᐊᖅᑎᑕᐅᔪᖅ ᑐᕌᖓᔭᕆᐊᖃᖅᐳᖅ 

ᐱᒋᐊᖅᑎᑦᓯᔪᖃᖅᑎᓪᓗᒍ 
ᐅᖃᐅᓯᐅᔪᒧᑦ; 

 
(b) ᐱᒋᐊᖅᑎᑕᐅᔪᖅ 

ᐱᒋᐊᖅᑎᑕᐅᔭᕆᐊᖃᖅᐳᖅ 
ᓄᖅᑲᕐᓇᖅᓯᓚᐅᖅᑎᓐᓇᒍ;   

ᐱᒋᐊᖅᑎᑦᓯ-
ᓂᖅ ᑲᑎᒪᓂᖅ 
ᑕᑭᓪᓕᒋᐊᕐᑕ-
ᐅᖁᓪᓗᒍ     

 ᓈᒻᒪᒃᓯᓂᖏᑦ  
 
 

7 (1) ᐊᒥᓲᓂᖏᑦ ᓈᒻᒪᒃᓯᓯᒪᔭᕆᐊᖃᖅᐳᑦ 
ᑲᑎᒪᔪᓐᓇᖅᓯᓂᐊᕐᐸᑕ ᒪᓕᒐᓕᐅᖅᑏᑦ. 
 

ᓈᒻᒪᒃᓯᓂᖏᑦ 
ᑲᑎᒪᔪᓐᓇᕐᓯ-
ᓂᕐᒧᑦ 

 (2) ᐅᖃᖅᑎ ᑲᑎᒪᑎᑦᓯᒋᐊᓕᖅᑎᓪᓗᒍ 
ᒪᓕᒐᓕᐅᖅᑏᑦ ᑲᑎᒪᔭᖅᑐᖅᓯᒪᔪᑦ 
ᐊᒥᓲᓂᖏᑦ ᓈᒻᒪᖏᑉᐸᑕ, ᐅᖃᖅᑎ 
ᓄᖅᑲᖅᑎᑦᓯᓂᐊᖅᐳᖅ ᑲᑎᒪᔪᓂᒃ 
ᑲᑎᒪᓐᓇᐅᓕᕐᒥᒃᐸᑦ 
ᑲᑎᒪᑎᑦᓯᒋᐊᓕᕐᒥᓗᓂ. 
 

ᓄᖅᑲᕐᓂᖏᑦ 
ᐊᒥᓲᖏᓐᓂ-
ᖏᓐᓄᑦ 

 (3) ᐅᖃᖅᑎ ᓄᖅᑲᖅᑎᑦᓯᔭᕌᖓᑦ ᑲᑎᒪᔪᓂᒃ 
ᐊᒥᓲᖏᓐᓂᖏᓄᑦ, ᖃᐅᔨᓴᐅᑦ 
ᓇᒧᙵᖅᑎᓪᓗᒍ ᓄᖅᑲᓚᐅᕐᒪᖔᑕ ᐊᒻᒪᓗ 
ᒪᓕᒐᓕᐅᖅᑏᑦ ᑲᑎᒪᔪᓃᑦᑐᑦ 
ᑎᑎᕋᖅᑕᐅᓂᐊᖅᐳᑦ ᑲᑎᒪᔾᔪᑎᕕᓂᐅᔪᓂ 
ᖃᐅᔨᓴᖅᑕᐅᓯᒪᔪᓂ. 
 

ᑎᑎᕋᖅᑕᐅ-
ᓂᖓ 
ᓄᖅᑲᕐᓂᖏᑦᑕ  

 (4) ᐅᖃᖅᑎ ᖃᐅᔨᑎᑕᐅᒍᓂ ᑲᑎᒪᔪᑦ 
ᓈᒻᒪᒍᓐᓃᖅᓯᒪᓂᖏᓂᒃ, 
ᖃᐃᖁᔨᓚᐅᖅᑳᕐᓗᓂ ᑲᑎᒪᔪᒃᓴᓂᒃ 15-
ᒥᓇᓂᒃ ᐅᑕᖅᑭᓗᓂ, ᑲᑎᒪᔪᒃᓴᑦ 
ᓈᒻᒪᒃᓯᒍᓐᓇᖏᑉᐸᑕ 
ᓄᖅᑲᖅᑎᑦᓯᓂᐊᖅᐳᖅ ᑲᑎᒪᓐᓇᐅᓕᕐᒥᒃᐸᑦ 
ᑲᑎᒪᑎᑦᓯᒋᐊᓕᕐᒥᓗᓂ. 
  

ᑲᑎᒪᑎᓪᓗᒋᑦ 
ᓈᒻᒪᒍᓐᓃᕐ-
ᓂᖏᑦ      

 (5) ᐃᒃᓯᕙᐅᑕᖅ ᖃᐅᔨᑎᑕᐅᒍᓂ ᑲᑎᒪᔪᑦ 

ᓈᒻᒪᒍᓐᓃᖅᓯᒪᓂᖏᓂᒃ, 
ᖃᐃᖁᔨᓚᐅᖅᑳᕐᓗᓂ ᑲᑎᒪᔪᒃᓴᓂᒃ 15-
ᒥᓇᓂᒃ ᐅᑕᖅᑭᓗᓂ. ᑲᑎᒪᔪᒃᓴᑦ 
ᓈᒻᒪᒃᓯᒍᓐᓇᖏᑉᐸᑕ ᐃᒃᓯᕙᐅᑕᖅ 
ᓄᖅᑲᖅᑎᑦᓯᓗᓂ ᐅᓂᒃᑳᕐᓂᐊᖅᐳᖅ 
ᐅᖃᖅᑎᒧᑦ. 
 

ᑲᑎᒪᔪᑦ 
ᓈᒻᒪᒍᓐᓃ-
ᕐᓂᖏᑦ 
ᑲᑎᒪᑐᐃᓐ-
ᓇᕐᑎᓪᓗᒋᑦ 

  ᐅᖃᖅᑎ 

 
 

8 (1) ᒪᓕᒐᓕᐅᖅᑏᑦ ᓂᕈᐊᖅᑕᐅᕌᓂᓵᖅᑎᓪᓗᒋᑦ 
ᓯᕗᓪᓕᕐᒥᒃ ᑲᑎᒪᓂᖃᖅᑎᓪᓗᒋᑦ, 
ᐅᕝᕙᓘᓐᓃᑦ ᐅᖃᖅᑎᑕᖃᕈᓐᓃᖅᐸᑦ, 
ᒪᓕᒐᓕᐅᖅᑏᑦ ᑲᑎᒪᒋᐊᓚᐅᖅᑳᕋᑎᒃ 
ᓂᕈᐊᖅᓯᒋᐊᖃᖅᐳᑦ ᐅᖃᖅᑎᐅᓂᐊᖅᑐᒥᒃ 
ᒪᓕᒐᓕᐅᖅᑏᑦ ᐃᓚᖓᓐᓂᑦ. 
 

ᐅᖃᖅᑎᐅᑉ 
ᓂᕈᐊᕐᑕᐅ-
ᓂᖓ 

 (2) ᐅᖃᖅᑎᐅᓂᐊᖅᑐᒥᒃ 
ᓂᕈᐊᖅᓯᓂᐊᖅᑎᓪᓗᒋᑦ ᑎᑎᕋᖅᑎ 
ᑲᑎᒪᑎᑦᓯᓂᐊᖅᐳᖅ ᐅᖃᖅᑎᓗ 
ᓂᕈᐊᖅᑕᐅᓗᓂ ᐱᒋᐊᖅᑎᑕᒃᑯᑦ 
ᖃᐅᔨᒃᑲᐅᑎᖃᙱᓪᓗᓂ. ᐊᑐᓂ 
ᓂᕈᐊᖅᑕᐅᔪᓄᑦ 
ᐱᒋᐊᖅᑎᑦᓯᔪᖃᕆᐊᖃᖅᐳᖅ 
ᑐᒡᓕᖅᑕᐅᓗᓂᓗ, 
ᐋᖅᑭᒋᐊᖅᑕᐅᔪᓐᓇᖏᓪᓗᓂᓗ. 
 

ᑎᑎᕋᖅᑎᐅᑉ  
ᑲᑎᒪᑎᑦᓯᓂᖓ 

 (3) ᐊᑕᐅᓯᑐᐊᖅ ᒪᓕᒐᓕᐅᖅᑎ 
ᓂᕈᐊᖅᑕᐅᒃᐸᑦ ᑎᑎᕋᖅᑎᐅᑉ 
ᓂᕈᐊᖅᑕᐅᓂᕋᕐᓂᐊᖅᐹ. ᒪᕐᕈᓪᓘᓐᓃᑦ 
ᐊᒥᓲᓂᖅᓴᐃᓪᓘᓐᓃᑦ  
ᓂᕈᐊᖅᑕᐅᒃᐸᑕ ᐱᒋᐊᖅᑎᑕᐃᑦ ᑲᑎᓪᓗᒋᑦ 
ᐃᓱᒪᓕᐅᕈᑕᐅᓂᐊᖅᐳᑦ. 
ᐅᖃᐅᓯᐅᕌᓂᒃᐸᑦ, ᓯᕗᓪᓕᖅᐹᖅ 
ᐱᒋᐊᖅᑎᑕᖅ ᓂᕈᐊᕈᑕᐅᓂᐊᖅᐳᖅ 
ᐊᒻᒪᓗ ᐊᖏᖅᑕᐅᒃᐸᑦ ᑕᐃᓐᓇ 
ᒪᓕᒐᓕᐅᖅᑎ ᓂᕈᐊᖅᑕᐅᖁᔭᐅᔪᖅ 
ᓂᕈᐊᖅᑕᐅᓂᕋᖅᑕᐅᓂᐊᖅᐳᖅ. 
ᓵᓚᒋᔭᐅᒃᐸᑦ ᐱᒋᐊᖅᑎᑕᐃᑦ 
ᐋᖅᑭᒃᑕᐅᓯᒪᓂᐊᖅᐳᑦ ᒪᓕᒡᓗᒋᑦ 
ᓯᕗᓪᓕᐅᓚᐅᖅᑐᑦ ᑭᓯᐊᓂ    

ᖃᓄᖅ 
ᓂᕈᐊᖅᓯᓂᖅ 

 (4) ᐊᔾᔨᒌᓄᑦ ᓂᕈᐊᖅᑕᐅᔪᖃᕐᓂᖅᐸᑦ, 

ᑎᑎᕋᖅᑎ ᐱᒋᐊᖅᑎᑕᒥᒃ ᓵᓚᐅᓂᕋᐃᓗᓂ 
ᓇᓗᓇᐃᖅᓯᓂᐊᖅᐳᖅ. 
 

ᐊᔾᔨᒌᓄᑦ 
ᓂᕈᐊᖅᐸᑕ 
ᐅᖃᖅᑎᒃᓴᒥᒃ   

 (5) ᐅᖃᖅᑎ ᐅᖃᖅᑎᐅᑎᑕᐅᓂᐊᖅᐳᖅ 
ᒪᓕᒐᓕᐅᖅᑏᑦ ᐃᓱᒪᖅᓱᕐᓗᑎᒃ ᖃᓄᖅ 
ᐊᑯᓂᐅᔪᖅ ᐅᖃᖅᑎᐅᖁᔭᐅᓂᖓ 
ᒪᓕᒡᓗᒍ. 
 

ᖃᓄᖅ 
ᐊᑯᓂᐅᑎᒋᔪᖅ 
ᐅᖃᖅᑎᐅᓂ-
ᐊᕐᓂᖓ 
 

9 (1) ᒪᓕᒐᓕᐅᖅᑏᑦ ᐊᐃᕙᐅᑎᖃᖅᑎᓪᓗᒋᑦ 
ᐅᖃᖅᑎ ᐃᓚᒋᔭᐅᔭᕆᐊᖃᖏᓚᖅ. 
 

ᐅᖃᖅᑎᐅᑉ 
ᐃᓚᐅᔭᕆᐊ-
ᖃᖏᓐᓂᐊ 
 

 (2) ᐅᖃᖅᑎ ᓂᕈᐊᖃᑕᐅᔭᕆᐊᖃᙱᓚᖅ 
ᑭᓯᐊᓂ ᐊᔾᔨᒌᓂᒃ ᓂᕈᐊᖅᑐᖃᖅᑎᓪᓗᒍ 
ᓯᖁᒥᒃᓯᔨᐅᒐᔭᕐᐳᖅ. 
 

ᐅᖃᖅᑎᐅᑉ  
ᓂᕈᐊᕐᓂᖓ 

10 (1) ᐅᖃᖅᑎ ᐅᖃᖅᑎᐅᔪᓐᓇᖏᑉᐸᑦ, 
ᐅᖃᖅᑎᐅᑉ ᑐᒡᓕᐊ ᐃᓇᖏᖅᓯᓯᒪᓗᓂ 
ᐅᖃᖅᑎᐅᓂᐊᖅᐳᖅ. 
 

ᐅᖃᖅᑎᐅᑉ 
ᑐᒡᓕᐊ   

 (2) ᐱᒋᐊᖅᑎᑕᐅᔪᖅ ᐲᖅᓯᔪᒪᓗᑎᒃ 
ᐅᖃᖅᑎᒥᒃ, ᐅᖃᖅᑎᐅᑉ ᑐᒡᓕᐊᓂᒃ 
ᐅᕝᕙᓘᓐᓃᑦ ᐃᒃᓯᕙᐅᑕᕐᒥᒃ 
ᑲᑎᒪᑐᐃᓐᓇᖅᑎᓪᓗᒋᑦ 
ᖃᐅᔨᒃᑲᐅᑎᖃᕆᐊᖃᖅᐳᑦ ᒪᓕᒡᓗᒋᑦ 
ᐊᑐᐊᒐᐃᑦ 18(2) ᐊᒻᒪᓗ 45(1). 
 

ᐲᖅᑕᐅᓂᖓ 
ᐅᖃᖅᑎᐅᑉ  

  ᐅᖃᖅᑎᐅᑉ ᑐᒡᓕᐊ – ᐃᒃᓯᕙᐅᑕᐃᑦ 

ᑲᑎᒪᑐᐃᓐᓇᕐᑐᓄᑦ 
 

 

11 (1) ᐅᖃᖅᑎᐅᑉ ᑐᒡᓕᒃᓵᓂᒃ 
ᑎᓕᔭᐅᔪᖃᕐᓂᐊᖅᐳᖅ ᐱᒋᐊᖅᑎᑕᒃᑯᑦ 
ᐱᒋᐊᓕᓵᖅᑎᓪᓗᒋᑦ ᒪᓕᒐᓕᐅᖅᑏᑦ, 
ᐅᕝᕙᓘᓐᓃᑦ ᑐᒡᓕᖅᑕᖃᕈᓐᓃᖅᐸᑦ. 
 

ᑎᓕᓯᓂᖅ 
ᐅᖃᖅᑎᐅᑉ 
ᑐᒡᓕᐊᓂᒃ 
 

 (2) ᐅᖃᖅᑎᐅᑉ ᑐᖏᓕᐊ 
ᐃᒃᓯᕙᐅᑕᐅᖃᑦᑕᕐᓂᐊᖅᐳᖅ 
ᑲᑎᒪᑐᐃᓐᓇᖅᑎᓪᓗᒋᑦ ᐊᒻᒪᓗ 
ᐊᐅᓚᑦᓯᓗᓂ ᑲᑎᒪᑎᑦᓯᑦᓯᐊᕋᓱᒡᓗᓂᓗ 
ᑲᑎᒪᑐᐃᓐᓇᖅᑐᓂᒃ. 
 

ᐃᒃᓯᕙᐅᑕᖅ 
ᑲᑎᒪᑐᐃᓐᓇ-
ᖅᑎᓪᓗᒋᑦ 
 

 (3) ᒪᕐᕈᖕᓂᒃ ᑲᑎᒪᑐᐃᓐᓇᖅᑐᑦ ᐃᒃᓯᕙᐅᑕᐅᑉ 
ᑐᒡᓕᒃᓴᖏᓐᓂᒃ ᑎᓕᔭᐅᔪᖃᕐᓂᐊᖅᐳᒃ 
ᐱᒋᐊᖅᑎᑕᒃᑯᑦ ᐱᒋᐊᓕᓵᖅᑎᓪᓗᒋᑦ 
ᒪᓕᒐᓕᐅᖅᑏᑦ. ᑕᕝᕙᐅᙱᑎᓪᓗᒍ 
ᐃᒃᓯᕙᐅᑕᖅ ᐅᕝᕙᓘᓐᓃᑦ 
ᐱᖁᔭᐅᔭᕌᖓᒥᒃ ᐅᖃᖅᑎᒧᑦ, ᐊᑕᐅᓯᖅ 
ᑐᒡᓕᐅᔪᖅ ᑕᐃᔭᐅᔪᖅ ᐅᖃᖅᑎᒧᑦ 
ᐃᒃᓯᕙᐅᑕᐅᖃᑦᑕᕐᓂᐊᖅᐳᖅ 
ᑲᑎᒪᑐᐃᓐᓇᖅᑎᓪᓗᒋᑦ. 
 

ᐃᒃᓯᕙᐅᑕᐅᑉ 
ᑐᖏᓕᖏᒃ 
ᑲᑎᒪᑐᐃᓐ-
ᓇᕐᑎᓪᓗᒋᑦ 

 (4) ᐱᑕᖃᖏᑎᓪᓗᒋᑦ ᐅᖃᖅᑎᐅᑉ ᑐᒡᓕᖓ 
ᐊᒻᒪᓗ ᐃᒃᓯᕙᐅᑕᐅᑉ ᑐᒡᓕᖏᒃ, ᐅᖃᖅᑎ 
ᑎᓕᓯᓂᐊᖅᐳᖅ ᒪᓕᒐᓕᐅᖅᑎᒥᒃ 
ᐃᒃᓯᕙᐅᑕᐅᖁᓗᒍ ᑲᑎᒪᑐᐃᓐᓇᖅᑐᓂ 
ᐊᓂᓚᐅᖅᑳᕋᓂ ᑲᑎᒪᕝᕕᖕᒥᑦ 
ᐃᒃᓯᕙᐅᑕᐅᓂᕐᒥᓂᒃ. 

ᐱᑕᖃᖏᑉᐸᑕ 
ᐃᒃᓯᕙᐅᑕᖅ 
ᑐᒡᓕᖏᓪᓗ     

  ᑲᑎᒪᑦᓯᐊᕆᐊᖃᕐᓂᖅ 

ᐱᑦᓯᐊᕆᐊᖃᕐᓂᕐᓗ 
 

 

12 (1) ᐅᖃᖅᑎ ᑲᑎᒪᑎᑦᓯᑦᓯᐊᕆᐊᖃᖅᐳᖅ 
ᐃᓱᒪᓕᐅᕈᑎᖃᖃᑦᑕᕐᓗᓂᓗ 
ᑲᑎᒪᑦᓯᐊᕐᓂᐅᓂᐊᖅᑐᓂᒃ ᒪᓕᒐᓕᐅᖅᑏᑦ 
ᑲᑎᒪᑎᓪᓗᒋᑦ. 
 

ᐅᖃᖅᑎᐅᑉ 
ᑲᑎᒪᑎᑦᓯᓯᐊ-
ᕆᐊᖃᕐᓂᖓ   

 (2) ᐃᓱᒪᓕᐅᕈᑎᖃᕐᓂᐊᕐᑎᓪᓗᒍ ᐅᖃᖅᑎ 
ᐅᓐᓂᓪᓗᒍᑕᐅᔪᒥᒃ ᐃᓱᒪᖅᓱᕈᓐᓇᐅᑎᒥᓂᒃ 
ᐊᑐᕐᓂᕐᓗᒃᑐᒥᒃ, ᐊᑐᐊᒐᕐᓂᒃ 
ᐊᑐᖅᑕᐅᕙᒃᑐᓂᒡᓗ ᒪᓕᙱᑦᑐᒥᒃ 
ᑕᐃᓯᓂᐊᖅᐳᖅ ᐊᑐᐊᒐᕐᒥᒃ ᐊᑐᖅᑕᐅᔪᒥᒃ 
ᐊᑐᖅᑕᐅᕙᒃᑐᓂᒡᓘᓐᓃᑦ. ᐅᖃᖅᑎᐅᑉ 
ᐃᓱᒪᓕᐅᕈᑎᒋᔭᖏᑦ 
ᐊᐃᕙᐅᑕᐅᔭᕆᐊᖃᖏᓚᑦ 
ᐊᔪᐃᓐᓇᕆᐊᕈᑕᐅᖏᓪᓗᑎᒡᓘᓐᓃᑦ. 
  

ᐊᐃᕙᐅᑕᐅᔭᕆ
ᐊᖃᖏᓚᑦ 
ᐃᓱᒪᓕᐅᕈᑎ-
ᒋᔭᖏᑦ    

 (3) ᒪᓕᒐᓕᐅᖅᑎᑦ ᓇᓗᓇᐃᒃᑯᑕᖓᑦ ᐃᕐᓱᒐᖅ 
ᖁᒡᕙᖅᓯᒪᑎᓪᓗᒍ, ᒪᓕᒐᓕᐅᖅᑏᑦ 
ᐃᑎᕌᖓᒥᒃ ᑲᑎᒪᕝᕕᖕᒧᑦ, ᐊᓂᓂᐊᕌᖓᒥᒃ 
ᑲᑎᒪᕝᕕᖕᒥᑦ ᐅᕝᕙᓘᓐᓃᑦ ᐃᑳᕐᓂᐊᕌᖓᒥᒃ 
ᑲᑎᒪᕝᕕᖕᒥ, ᑕᑯᑎᑦᓯᓂᐊᕐᓗᑎᒃ 
ᓈᓚᒋᐊᖃᕐᓂᕐᒥᖕᓂᒃ ᐃᓄᖁᑎᒥᖕᓂᒃ 
ᐅᑯᖅᑳᕆᐊᖃᖅᐳᑦ ᓇᓗᓇᐃᒃᑯᑕᐅᑉ 
ᐃᕐᓱᒐᐅᑉ  ᒥᒃᓵᓄᑦ. 
 

ᐅᑯᕝᕕᐅᔭᕆᐊ
ᖃᕐᓂᖓ 
ᓇᓗᓇᐃᒃᑯᑕ-
ᐅᑉ  

 (4) ᒪᓕᒐᓕᐅᖅᑏᑦ ᐊᑯᓐᓂᖓᒎᕆᐊᖃᙱᓚᑦ 
ᐃᒃᓯᕙᐅᑕᐅᑉ ᓇᓗᓇᐃᒃᑯᑕᐅᑉᓗ 
ᐱᒻᒪᕆᐅᓂᖓ ᐃᖅᑲᒋᔭᐅᒋᐊᖃᕐᓂᖓᓄᑦ. 
 

ᓇᓗᓇᐃᒃᑯᑕᖅ 
ᖁᕐᕙᖅᓯᒪ-
ᑎᓪᓗᒍ    

 (5) ᐅᖃᖅᑎ ᓂᕈᐊᖅᑎᑦᓯᑎᓪᓗᒍ, 

ᑭᓇᑐᐃᓐᓇᖅ ᒪᓕᒐᓕᐅᖅᑎᐅᔪᖅ  
ᐃᑎᕆᐊᖃᙱᓚᖅ, ᐊᓂᔭᕆᐊᖃᙱᓚᖅ 
ᐃᑳᕆᐊᖃᙱᓚᕐᓘᓐᓃᑦ ᑲᑎᒪᕝᕕᖕᒥ, 
ᐅᕝᕙᓘᓐᓃᑦ ᓂᑉᓕᐊᔪᖃᙱᓪᓗᓂ. 
 

ᐅᖃᖅᑎ 
ᓂᕈᐊᖅᑎᑦᓯ-
ᑎᓪᓗᒍ 

 (6) ᒪᓕᒐᓕᐅᖅᑎᒥᒃ ᐅᖃᓪᓚᒃᑐᖃᖅᑎᓪᓗᒍ, 
ᑭᓇᑐᐃᓐᓇᖅ ᒪᓕᒐᓕᐅᖅᑎ 
ᐊᑯᓐᓂᖓᒎᕆᐊᖃᙱᓚᖅ ᐅᖃᓪᓚᒃᑑᑉ 
ᐃᒃᓯᕙᐅᑕᐅᑉᓗ, ᐅᕝᕙᓘᓐᓃᑦ 
ᐅᖃᓪᓚᒃᑐᖅ 
ᐅᖃᓪᓚᒍᓐᓃᖅᑎᒐᓱᐊᖏᓪᓗᒍ ᑭᓯᐊᓂ 
ᐅᓐᓂᕐᓗᖕᓂᐊᕐᓗᓂ ᐱᑦᓯᐊᖏᓐᓂᐅᔪᒥᒃ 
ᐅᕝᕙᓘᓐᓃᑦ ᐃᓱᒪᖅᓲᑎᒥᒃ 
ᐊᑐᕐᓂᕐᓗᖕᓂᐅᔪᒥᒃ. 
 

ᒪᓕᒐᓕᐅᖅ-
ᑎᒥᒃ 
ᐅᖃᓪᓚᒃᑐ-
ᖃᕐᑎᓪᓗᒍ   

 (7) ᒪᓕᒐᓕᐅᖅᑏᑦ ᑕᐃᖃᑦᑕᐅᑎᓂᐊᖅᐳᑦ 
ᐊᑎᕈᓯᖏᑦ ᐊᑐᕐᓗᒋᑦ ᐅᕝᕙᓘᓐᓃᑦ 
ᐃᒪᓐᓇ “ᓂᖅᑐᕐᓇᖅᑐᖅ ᒪᓕᒐᓕᐅᖅᑎ 
(ᑕᐃᓗᒍᓗ ᓂᕈᐊᖅᑕᐅᕝᕕᒋᓯᒪᔭᖓ)” 
ᐅᕝᕙᓘᓐᓃᑦ ᐃᒪᓐᓇ “ᓂᖅᑐᕐᓇᖅᑐᖅ 
ᒪᓕᒐᓕᐅᖅᑎ”. 
 

ᒪᓕᒐᓕᐅᖅᑏᑦ 
ᑕᐃᖃᑦᑕᐅ-
ᑎᓂᖏᑦ  

 (8) ᐅᖃᖅᑎ ᐅᖃᓪᓚᒃᑎᓪᓗᒍ, ᒪᓕᒐᓕᐅᖅᑎ 
ᓇᓪᓕᐊᑐᐃᓐᓇᖅ ᐅᖃᓪᓚᓚᐅᖅᑑᒐᓗᐊᖅ 
ᐃᖏᑦᓴᕆᐊᖃᖅᐳᖅ ᐊᒻᒪᓗ ᐅᖃᖅᑎ 
ᓈᓚᒃᑕᐅᓗᓂ ᓄᖅᑲᖅᑎᑕᐅᙱᓪᓗᓂ. 
 

ᒪᓕᒐᓕᐅᖅᑏᑦ 
ᐃᒃᓯᕚᕆᐊ-
ᖃᕐᓂᖏᑦ  

 (9) ᒪᓕᒐᓕᐅᕐᕕᖕᒦᒃᑳᖓᒥᒃ ᒪᓕᒐᓕᐅᖅᑏᑦ 
ᐊᓐᓄᕌᖅᓯᒪᖃᑦᑕᕆᐊᖃᖅᐳᑦ ᐃᓄᐃᑦ 
ᐊᓐᓄᕌᕈᓯᖏᓐᓂᒃ ᐅᕝᕙᓘᓐᓃᑦ 
ᐊᓐᓄᕌᑦᓯᐊᖅᓯᒪᓗᑎᒃ 
ᒪᓕᒐᓕᐅᕐᕕᖕᒦᑎᓪᓗᒋᑦ. 
 

ᐊᓐᓄᕌᖏᑦ 
ᒪᓕᒐᓕᐅᕐᑏᑦ   

  (10) ᓱᐴᖅᑐᕆᐊᖃᙱᓚᑦ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ, ᓂᕿᑦ ᐃᒥᒐᒃᓴᐃᓪᓗ, 
ᐃᒥᑐᐃᓐᓇᐅᖏᑦᑐᑦ, ᐱᔭᐅᔭᕆᐊᖃᙱᓚᑦ 
ᒪᓕᒐᓕᐅᕐᕕᖕᒥ. 
 

ᓱᐴᖅᑐᕐᓂᖅ, 
ᓂᕿᑦ 
ᐃᒥᒐᒃᓴᐃᓪᓗ 
ᒪᓕᒐᓕᐅᕐᕕᖕᒥ  
   

 (11) ᒪᓕᒐᓕᐅᖅᑏᑦ ᓄᖅᑲᕌᖓᒥᒃ 
ᓂᑯᕕᑦᓴᕆᐊᖃᖅᐳᑦ 
ᓂᑯᕕᖓᐃᓐᓇᕐᓗᑎᒡᓗ ᐃᓂᒋᔭᒥᖕᓂ 
ᑭᓯᐊᓂ ᐅᖃᖅᑎ ᐊᓂᓯᒪᓕᖅᐸᑦ 
ᒪᓕᒐᓕᐅᕐᕕᖕᒥᑦ.   

ᓄᖅᑲᖅᑎᓪᓗ-
ᒋᑦ 
ᓂᑯᕕᑦᓴᕆᐊ-
ᖃᕐᓂᖏᑦ   

  ᐃᖕᒥᓄᐃᓐᓇᖅ ᐊᑐᕐᓂᕐᓗᖕᓂᖅ 

ᒪᓕᒐᓕᐅᕐᑎᐅᓂᕐᒥᓂᒃ 
 

 

13  ᒪᓕᒐᓕᐅᖅᑏᑦ ᓂᕈᐊᖃᑕᐅᔭᕆᐊᖃᙱᓚᑦ 
ᐃᖕᒥᓄᓪᓚᕆᒃ ᐃᓚᖏᓐᓄᓘᓐᓃᑦ 
ᐃᑲᔪᕐᓂᖃᕐᓂᐊᖅᑎᓪᓗᒍ ᑮᓇᐅᔭᑎᒍᑦ, 
ᐊᒻᒪᓗ ᓂᕈᐊᖃᑕᐅᑎᑕᐅᖃᑦᑕᖏᓪᓗᓂ. 
 

ᑮᓇᐅᔭᑎᒍᑦ 
ᐃᑲᔪᖅᑕᐅᓂ-
ᐊᖅᑎᓪᓗᒍ 
  

14  ᑕᐃᒪᐃᓕᖓᒐᓗᐊᕐᑎᓪᓗᒍ ᐊᑐᐊᒐᖅ 13, 
ᒪᓕᒐᓕᐅᖅᑎ ᓂᕈᐊᖃᑕᐅᔪᓐᓇᖅᐳᖅ 
ᓂᕈᐊᕈᑕᐅᓂᐊᖅᑐᒧᑦ ᐱᔾᔪᑎᖃᖅᑐᓂᒃ 
ᒪᓕᒐᓕᐅᖅᑏᑦ ᑲᑎᒪᔨᐅᔾᔪᓯᐊᖏᓂᒃ, 
ᐊᑭᓕᐅᑎᒃᓴᖏᓂᒃ, 
ᐊᐅᓪᓚᖅᓯᒪᔾᔪᓯᐊᖏᓂᒃ ᐊᒻᒪᓗ 
ᑮᓇᐅᔭᓕᐊᖏᓐᓂᒃ ᐅᕝᕙᓘᓐᓃᑦ 
ᒪᓕᒐᓕᐅᖅᑏᑦ 
ᑮᓇᐅᔭᖅᑖᕆᖃᑦᑕᖅᑕᖏᓐᓂᒃ ᓄᓇᕗᒥ 
ᒐᕙᒪᐅᔪᓂᑦ. 
 

ᓂᕈᐊᕐᓂᖏᑦ 
ᒪᓕᒐᓕᐅᖅᑏᑦ 
ᑮᓇᐅᔭᓕ-
ᐊᖏᓐᓂᒃ    

  ᐃᓚᒋᔭᐅᙱᑦᑐᑦ 

 
 

15 (1) ᒪᓕᒐᓕᐅᖅᑎᓄᑦ ᐃᓚᒋᔭᐅᙱᑦᑐᑦ 
ᐃᑎᖅᑎᑕᐅᔪᓐᓇᖅᐳᑦ ᐃᓚᒋᔭᐅᙱᑦᑐᑦ 
ᐃᓂᒃᓴᕆᔭᖏᓐᓄᑦ ᐃᒃᓯᕚᕆᐊᖃᕐᓗᑎᒃ. 
 

ᐃᓚᒋᔭᐅ-
ᙱᑦᑐᑦ 
ᐃᑎᖅᑎᑕ-
ᐅᓂᖏᑦ 

 (2) ᑭᓇᑐᐃᓐᓇᖅ ᐃᓚᒋᔭᐅᙱᑦᑐᖅ 
ᐃᑎᖅᑎᑕᐅᔪᖅ ᒪᓕᒐᓕᐅᕐᕕᖕᒧᑦ 
ᐃᒪᓐᓇᐃᒋᐊᖃᙱᓚᖅ: 
 
(a) ᐃᑎᕆᐊᖃᙱᓚᖅ ᒪᓕᒐᓕᐅᕐᕕᖕᒥ 

ᐃᓂᒋᔭᐅᔪᓄᑦ ᒪᓕᒐᓕᐅᖅᑎᓄᑦ, 
ᒪᓕᒐᓕᐅᕐᕕᖕᒥ ᑎᑎᕋᖅᑎᐅᔪᓄᑦ, 
ᐃᖅᑲᓇᐃᔭᖅᑎᓄᑦ ᐃᓄᑐᖃᕐᓄᓪᓗ; 

 
(b) ᑎᑎᕋᖅᑕᒥᖕᓂᒃ ᑐᓂᓯᔭᕆᐊᖃᙱᓚᑦ 

ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᖏᓄᑦ, ᑭᓯᐊᓂ 
ᐱᔨᑦᓯᕋᖅᑎᑎᒍᑦ; 

 
(c) ᐊᑐᕆᐊᖃᙱᓚᑦ ᐊᔾᔨᓕᐅᕈᑎᓂᒃ, 

ᑕᓚᕕᓴᒃᑰᖅᑐᒃᓴᓂᒃ ᐅᕝᕙᓘᓐᓃᑦ 
ᓂᐱᓕᐅᕈᑎᓂᒃ ᒪᓕᒐᓕᐅᕐᕕᖕᒥ 
ᑭᓯᐊᓂ ᓯᕗᓂᐊᒍᑦ ᐊᖏᖅᑕᐅᓯᒪᒍᑎᒃ 
ᐅᖃᖅᑎᒧᑦ. 

 
 

ᖃᓄᐃᓕᐅᕆᐊ
ᖃᕐᓂᖏᑦ 
ᐃᓚᒋᔭᐅ-
ᓐᖏᑦᑐᑦ     

16  (1) ᑭᓇᑐᐃᓐᓇᖅ ᒪᓕᒐᓕᐅᖅᑎᐅᔪᖅ 

ᖃᐅᔨᒍᓂ ᐃᓚᒋᔭᐅᙱᑦᑐᒥᒃ 
ᐃᑎᖅᓯᒪᔪᖅᑕᖃᕐᒪᑦ ᒪᓕᒐᓕᐅᕐᕕᖕᒥ, 
ᐅᖃᖅᑎ ᐃᒃᓯᕙᐅᑕᕐᓘᓐᓃᑦ 
ᓂᕈᐊᖅᑎᑦᓯᔭᕆᐊᖃᖅᐳᖅ ᐊᐱᕆᓗᓂ 
“ᐃᓚᒋᔭᐅᙱᑦᑐᑦ 
ᐊᓂᖁᔭᐅᔭᕆᐊᖃᖅᐹᑦ.” ᓂᕈᐊᕈᑕᐅᔪᖅ 
ᐊᐃᕙᐅᑕᐅᔭᕆᐊᖃᙱᓚᖅ 
ᐋᖅᑭᒋᐊᖅᑕᐅᔪᓐᓇᖏᓪᓗᓂᓗ. 
 

ᖃᐅᔨᔪᖃᖅᐸᑦ 
ᐃᓚᒋᔭᐅᖏᑦ-
ᑐᒥᒃ 
ᐃᓯᖅᓯᒪᔪ-
ᖃᕐᓂᖓᓂᒃ 

 (2) ᐃᓱᒪᒋᙱᓪᓗᒍ ᐊᑐᐊᒐᖅ 16(1), 
ᐅᖃᖅᑎ ᐃᒃᓯᕙᐅᑕᕐᓘᓐᓃᑦ 
ᖃᖓᑐᐃᓐᓇᖅ ᑎᓕᓯᔪᓐᓇᖅᐳᖅ 
ᐊᓂᑎᑦᓯᖁᔨᓗᓂ ᐃᓚᒋᔭᐅᙱᑦᑐᓂᒃ 
ᐅᕝᕙᓘᓐᓃᑦ ᐃᓄᐃᕈᑎᖁᓗᒍ 
ᑕᐅᑐᒋᐊᖅᑐᕐᕕᒃ. 
 

ᐃᓚᒋᔭᐅ-
ᙱᑦᑐᑦ 
ᐊᓂᑕᐅᖁᔭ-
ᐅᓂᖏᑦ   

17  ᐃᖅᓱᒃᑎ, ᑎᓕᔭᐅᔭᕌᖓᒥ ᐅᖃᖅᑎᒧᑦ 
ᐃᒃᓯᕙᐅᑕᕐᒧᓘᓐᓃᑦ, ᐊᓂᑎᑦᓯᓂᐊᖅᐳᖅ 
ᐃᓚᒋᔭᐅᙱᑦᑐᓂᒃ ᐱᑦᓯᐊᖏᑦᑐᓂᒃ 
ᐅᕝᕙᓘᓐᓃᑦ ᓈᓚᙱᑦᑐᓂᒃ 
ᐊᓂᖁᔭᐅᒐᓗᐊᕐᓗᓂ.  

ᐊᓂᑕᐅᓂ-ᖏᑦ 
ᐃᓚᒋᔭᐅ-
ᖏᑦᑐᑦ 

  ᒪᓕᙱᑲᐃᓐᓇᕐᓂᖅ ᐊᑐᐊᒐᕐᓂᒃ 

 
 

18 (1) ᒪᓕᒐᓕᐅᖅᑏᑦ ᐊᑐᙱᑲᐃᓐᓇᕈᓐᓇᖅᐳᑦ 
ᐊᑐᐊᒐᕐᓂᒃ, ᐊᑐᖅᑕᐅᖃᑦᑕᖅᑐᓂᒃ, 
ᐃᓕᖅᑯᓯᕆᔭᐅᔪᓂᒃ ᐅᕝᕙᓘᓐᓃᑦ 
ᐊᑐᖅᑕᐅᓚᐅᖅᓯᒪᔪᓂᒃ ᑕᒪᐃᓐᓂᑦ 
ᐊᖏᖅᑕᐅᓯᒪᒃᐸᑦ. 
 

ᐊᖏᕈᑎ-
ᖃᕐᓂᖅ 
ᐊᑐᖏᑲ-
ᐃᓐᓇᕐᓂᕐᒥᒃ 
ᐊᑐᐊᒐᕐᓂᒃ  

 (2) ᑕᐃᒪᐃᓕᖓᒐᓗᐊᕐᑎᓪᓗᒍ, ᐊᑐᐊᒐᖅ 
18(1) ᑐᕌᖓᖏᓚᖅ ᐲᖅᑕᐅᓂᖏᓐᓄᑦ 
ᐅᖃᖅᑎᐅᑉ, ᐅᖃᖅᑎᐅᑉ ᑐᒡᓕᐊ 
ᐅᕝᕙᓘᓐᓃᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐃᒃᓯᕙᐅᑕᐅᑉ ᑐᒡᓕᖓ.   
 

ᑭᑭᑕᐅᓯᒪᔪᑦ 

 (3) ᑕᐃᒪᐃᓕᖓᒐᓗᐊᕐᑎᓪᓗᒍ, ᐊᑐᐊᒐᖅ 
18(1) ᑐᕌᖓᖏᓚᖅ ᐊᑐᐊᒐᕐᓄᑦ 6(1)-
ᒧᑦ, 21-ᒧᑦ, ᐊᒻᒪᓗ 59(2)-ᒧᑦ 
ᒪᓕᒐᓕᐅᖅᑎ ᐊᖏᖅᑕᐅᓯᒪᒃᐸᑦ 
ᐅᖃᖅᑎᒧᑦ ᐊᑐᙱᑲᐃᓐᓇᕈᒪᑎᓪᓗᒍ 
ᑖᒃᑯᓂᖓ ᐊᑐᐊᒐᕐᓂᒃ ᐊᑯᓂᐅᓂᖓ 
ᐊᑐᖅᑕᐅᓂᖓᑕ ᑭᒡᓕᖃᕐᓗᒍ. 

 

 (4) ᐊᑐᓐᖏᓪᓗᒍ, ᒪᓕᒐᖅ 18(1) 
ᐊᑐᓐᖏᑦᑐᖅ ᒪᓕᒐᕐᓄᑦ 39(7)-ᒧᑦ ᐊᒻᒪᓗ 
39(8)-ᒧᑦ. 

  ᐃᓱᒪᖅᓱᕈᓐᓇᐅᑏᑦ 

 
 

19 (1) ᖃᖓᑐᐃᓐᓇᖅ ᒪᓕᒐᓕᐅᖅᑎ 
ᓴᖅᑭᑦᓯᔪᓐᓇᖅᐳᖅ ᐃᓱᒪᖅᓱᕈᓐᓇᐅᑎᖓ 
ᐊᑐᕐᓂᕐᓗᒃᑕᐅᒃᐸᑦ ᓴᖅᑭᑲᐅᑎᒋᓗᒍ 
ᐅᖃᐅᓯᐅᕌᓂᓵᑦᓯᐊᖅᑎᓪᓗᒋᑦ ᐅᕝᕙᓘᓐᓃᑦ 
ᐊᑐᕐᓂᕐᓗᒃᑕᐅᕌᓂᓵᑦᓯᐊᖅᑎᓪᓗᒋᑦ. 
 

ᐃᓱᒪᖅᓱᕈᓐᓇ-
ᐅᑎᒥᓂᒃ 
ᓴᖅᑭᑦᓯᓂᖅ   

 (2) ᓴᖅᑭᑦᓯᔪᖃᖅᑎᓪᓗᒍ ᐃᓱᒪᖅᓱᕈᓐᓇᐅᑎᐅᑉ 
ᐊᑐᕐᓂᕐᓗᒃᑕᐅᓂᖓᓂᒃ 
ᐃᓱᒪᒃᓴᖅᓯᐅᕈᑕᐅᑲᐅᑎᒋᔭᕆᐊᖃᖅᐳᖅ. 
 

ᓴᖅᑭᑦᓯᔪᖃᖅ-
ᑎᓪᓗᒍ 
ᐃᓱᒪᖅᓱᕈᓐᓇ-
ᐅᑎᒥᒃ  

 (3) ᐅᖃᖅᑎ ᐅᖃᐅᓯᖃᖅᑎᑦᓯᔪᓐᓇᖅᐳᖅ 
ᓴᖅᑭᑕᐅᔪᒥᒃ ᐃᓱᒪᖅᓱᕈᓐᓇᐅᑎᒥᒃ 
ᐃᓱᒪᓕᐅᕐᓂᐊᕐᓗᓂ ᓴᖅᑭᑎᑦᓯᔪᖅ  
ᐱᔾᔪᑎᖃᑦᓯᐊᕋᓗᐊᕐᒪᖔᑦ ᐊᒻᒪᓗ 
ᓴᖅᑭᑕᐅᔪᖅ ᕿᓚᒥᐅᓂᖅᐹᒃᑯᑦ 
ᓴᖅᑭᑕᐅᓚᐅᕋᓗᐊᕐᒪᖔᑦ ᖃᐅᔨᒋᐊᕐᓗᓂ . 
 

ᐅᖃᐅᓯᐅᓂᖓ  
ᐃᓱᒪᖅᓱᕈᓐᓇ-
ᐅᑎᐅᑉ 

 (4) ᐅᖃᖅᑎ ᐃᓱᒪᓕᐅᖅᓯᒪᓕᕌᖓᑦ 

 
(a) ᐱᔾᔪᑎᖃᑦᓯᐊᖅᖢᓂ ᓴᖅᑭᑎᑦᓯᓚᐅᕐᒪᑦ 

ᐃᓱᒪᖅᓱᕈᓐᓇᐅᑕᐅᔫᑉ 
ᐊᑐᕐᓂᕐᓗᒃᑕᐅᓂᖓᓂᒃ, ᐊᒻᒪᓗ 

 
(b) ᑖᓐᓇ ᓴᖅᑭᑕᐅᔪᖅ ᕿᓚᒻᒥᐅᓂᖅᐹᒃᑯᑦ 

ᓴᖅᑭᑕᐅᓚᐅᕐᒪᑦ, 
 
ᒪᓕᒐᓕᐅᖅᑎ 
ᓴᖅᑭᑎᑦᓯᑲᐅᑎᒋᓗᓂᓘᓐᓃᑦ 
ᐱᖁᔨᕗᖔᕈᒻᒥᒃ ᐅᕝᕙᓘᓐᓃᑦ ᖃᐅᑎᓪᓗᒍ 
ᑲᑎᒫᓂᒋᐊᓕᖅᐸᑕ, ᖃᐅᔨᒃᑲᐅᑎᖃᕐᓗᓂ 
ᐱᒋᐊᖅᑎᑦᓯᓂᐊᕐᓂᕐᒥᓂᒃ ᒪᓕᒐᓕᐅᖅᑏᑦ 
ᖃᓄᐃᓕᐅᖁᓗᒋᑦ ᑕᒪᓐᓇ ᐱᔾᔪᑎᒋᓗᒍ 
ᐅᕝᕙᓘᓐᓃᑦ ᑲᒪᒋᔭᐅᖁᓗᒍ 
ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑕ 
ᐃᓚᖓᓐᓄᑦ. 
 

ᐱᖁᔨᕗᖔᖅ-
ᑕᐅᔪᖅ 
ᐱᔾᔪᑎᒋᓪᓗᒍ 
ᐃᓱᒪᖅᓱᕈᓐ-
ᓇᐅᑦ 

 (5) ᐅᖃᖅᑎ ᐃᓱᒪᓕᐅᕐᓂᖅᐸᑦ 
ᐱᔾᔪᑎᑕᖃᑦᓯᐊᖏᒻᒪᑦ ᐅᓐᓂᕐᓗᒍᑕᐅᔪᒧᑦ 
ᐃᓱᒪᖅᓱᕈᓐᓇᐅᑎᒧᑦ ᐅᕝᕙᓘᓐᓃᑦ 
ᓴᖅᑭᑕᐅᑲᐅᑎᒋᓚᐅᖏᓐᓂᖓᓂᒃ, 
ᓴᖅᑭᑕᐅᓚᐅᖅᑐᖅ 
ᑲᒪᒋᔭᐅᔭᕆᐊᖃᓐᖏᓚᖅ.        

ᐱᔭᕇᖅᑕᐅ-
ᓂᖓ 
ᐃᓱᒪᖅᓱᕈᓐ-
ᓇᐅᑎᐅᑉ 

 



 25

 
 (6) ᑭᓯᐊᓂ ᐊᓯᐊᒍᑦ ᐱᖁᔭᐅᒍᑎᒃ 

ᒪᓕᒐᓕᐅᖅᑎᓂᑦ, ᐊᑐᕐᓂᕐᓗᖕᓂᐅᖏᓚᖅ 
ᑲᑎᒪᔨᕋᓛᓄᑦ ᐃᓚᐅᖃᑕᐅᔪᑦ 
ᐃᓱᒪᖅᓱᕈᓐᓇᐅᑎᖓᓂᒃ 
ᐅᖃᐅᓯᖃᖅᑎᓪᓗᒋᑦ 
ᒪᓕᒐᓕᐅᖅᑎᐅᖃᑎᒥᖕᓂᒃ 
ᑭᓇᒃᑯᑐᐃᓐᓇᕐᓄᑦ ᑐᓴᖅᑕᐅᓂᐊᖏᑦᑐᒥᒃ, 
ᑲᑎᒪᔨᕋᓛᓄᑦ ᐅᖃᐅᓯᐅᕙᓪᓕᐊᔪᒥᒃ. 
 

ᐅᖃᐅᓯᖃᕐᓂᖅ 
ᑲᑎᒪᔨᕋᓛᑦ 
ᐃᓱᒪᓕᐅᕈᑎᒋ
ᕙᓪᓕ-
ᐊᔭᖓᓂᒃ 

20 (1) ᐊᖏᖅᑕᐅᓗᓂ ᐅᖃᖅᑎᒧᑦ, ᑭᓇᑐᐃᓐᓇᖅ 
ᒪᓕᒐᓕᐅᖅᑎ ᐅᓂᒃᑳᕈᓐᓇᖅᐳᖅ, 
ᐊᑐᕐᓂᕐᓗᖕᓂᐅᖏᒃᑲᓗᐊᕐᓗᓂ 
ᐃᓱᒪᖅᓱᕈᓐᓇᐅᑎᒥᒃ, ᐃᓱᒫᓗᒋᔭᒥᓂᒃ 
ᒪᓕᒐᓕᐅᖅᑎᐅᓂᕐᒥᓄᑦ. 
ᐅᖃᐅᓯᕆᑦᓯᐊᕐᓗᒍ, ᒪᓕᒐᓕᐅᖅᑎ 
ᐅᓂᒃᑳᕈᓐᓇᖅᐳᖅ ᐅᖃᐅᓯᕆᔭᖏᑦ 
ᑕᒻᒪᖅᑕᐅᑉᓗᑎᒃ ᐅᖃᐅᓯᐅᓚᐅᕐᓂᖏᓂᒃ 
ᐅᕝᕙᓘᓐᓃᑦ ᑐᑭᓯᓂᕐᓗᒃᑕᐅᓚᐅᕐᓂᕐᒥᓂᒃ, 
ᐅᕝᕙᓘᓐᓃᑦ ᑐᓴᒐᒃᓴᒥ 
ᐅᖃᐅᓯᐅᓚᐅᕐᓂᖓᑕ ᓱᓕᙱᓐᓂᕋᕐᓗᒍ. 
ᐅᓂᒃᑲᐅᓯᕆᔭᖏᑦ ᑐᑭᓯᓇᑦᓯᐊᕆᐊᖃᖅᐳᑦ 
ᓇᐃᓈᕐᓗᒋᓪᓗ ᐊᒻᒪᓗ 
ᐊᐃᕙᐅᑕᐅᔭᕆᐊᖃᙱᓚᑦ. 
 

ᒪᓕᒐᓕᐅᖅ-
ᑎᒧᑦ ᑐᕌᖓᔪᑦ  

 (2) ᐅᖃᐅᓯᕆᓚᐅᖅᑳᕐᓇᒋᑦ ᐅᖃᐅᓯᐅᔪᑦ 

ᒪᓕᒡᓗᒍ ᐊᑐᐊᒐᖅ 20(1), ᓯᕗᓂᐊᒍᑦ 
ᐃᑲᕐᕋᕐᒥᒃ ᐊᑕᐅᓯᕐᒥᒃ 
ᖃᐅᔨᒃᑲᐅᑎᖃᕆᐊᖃᖅᐳᖅ ᐅᖃᖅᑎᒧᑦ 
ᐅᖃᐅᓯᕆᓗᒋᑦ ᐅᖃᐅᓯᕆᔪᒪᔭᓂ. 
ᑭᐅᓂᐊᕐᓂᕈᓂ ᑎᑎᕋᖅᓯᒪᔪᓂᒃ 
ᐅᖃᐅᓯᐅᓚᐅᖅᑐᓂᒡᓘᓐᓃᑦ ᒪᓕᒐᓕᐅᖅᑎ 
ᐃᓕᓯᖃᑕᐅᔭᕆᐊᖃᖅᐳᖅ 
ᖃᐅᔨᒃᑲᐅᑎᒥᓄᑦ ᑎᑎᕋᖅᑕᐅᓯᒪᔪᓂᒃ 
ᐅᖃᐅᓯᐅᓚᐅᖅᑐᓂᒡᓘᓐᓃᑦ. 
 

ᑎᑎᖅᑲᑎᒍᑦ 
ᖃᐅᔨᒃᑲᐃᔾᔪ-
ᑎᒥᒃ 
ᐱᑕᖃᕆᐊ-
ᖃᖅᑐᖅ 

  ᐊᑐᐊᒐᐃᑦ ᐋᔩᖃᑎᒌᓐᓂᕐᒧᑦ 

(ᐅᖃᐅᓯᖃᕐᓂᖕᒧᑦ) 
 

 

21  ᑕᒪᕐᒥᒃ ᒪᓕᒐᓕᐅᖅᑏᑦ ᑕᐃᔭᐅᔪᑦ 
ᐅᖃᓪᓚᖁᔭᐅᓗᑎᒃ ᓂᑯᕕᓪᓗᑎᒃ 
ᐃᓂᒋᔭᒥᓂ ᐅᖃᓪᓚᒋᐊᖃᖅᐳᑦ 
ᐅᖃᓪᓚᒡᓗᑎᒡᓗ ᐅᖃᖅᑎᒧᑦ. 
 

ᒪᓕᒐᓕᐅᖅᑎ 
ᐅᖃᓪᓚᒃᑐᖅ 

22  ᑭᓇᑐᐃᓐᓇᖅ ᒪᓕᒐᓕᐅᖅᑎ 
ᐅᖃᓪᓚᒋᐊᖃᖏᓚᖅ 20 ᒥᓂᑦ ᐅᖓᑖᓄᑦ 
ᖃᖓᑐᐃᓐᓇᖅ, ᑭᓯᐊᓂ ᑖᓐᓇ ᐊᑐᐊᒐᖅ 
ᑐᕌᖓᖏᓚᖅ ᐅᑯᓄᖓ: 
 
(a) ᑲᑎᒪᔩᑦ ᐅᖃᐅᓯᖏᓄᑦ; 
 
(b) ᑐᐊᕕᕐᓇᕐᓗᑎᒃ ᐅᖃᐅᓯᒃᓴᓄᑦ; 
 
(c) ᑭᐅᔾᔪᑎᓄᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ; ᐊᒻᒪᓗ 
 
(d) ᑐᒃᓯᕋᐅᑎᓄᑦ ᐊᑎᓕᐅᕐᓯᒪᔪᑎᒍᑦ. 
 
 

ᑭᒡᓕᒋᔭᐅᔪᑦ 
ᐅᖃᓪᓚᖕᓂᕐᒧᑦ 

23  ᑲᑎᒪᑎᓪᓗᒋᑦ ᒪᓕᒐᓕᐅᖅᑎ 

ᐃᓂᖅᑎᖅᑕᐅᓂᐊᖅᐳᖅ ᐅᖃᖅᑎᒧᑦ 
ᐃᒪᓐᓇᐃᑉᐸᑦ: 
 
(a) ᐱᒋᐊᖅᑎᑕᐅᔪᒧᑦ ᒪᕐᕈᐃᕐᓗᓂ 

ᐅᖃᓪᓚᒃᐸᑦ, ᑭᓯᒥ 
ᐱᒋᐊᖅᑎᑦᓯᓚᐅᖅᑐᖅ 
ᒪᑐᓯᓂᐊᓕᕐᓗᓂ ᐱᒋᐊᖅᑎᑕᐅᔫᑉ 
ᐅᖃᐅᓯᐅᓂᖓᓂᒃ, ᐅᕝᕙᓘᓐᓃᑦ 
ᑐᑭᓯᑎᑦᓯᒋᐊᕐᓂᐊᕐᓗᓂ 
ᐅᖃᐅᓯᕆᓚᐅᖅᑕᖓᑕ 
ᑐᑭᓯᓂᕐᓗᒃᑕᐅᓂᖓᓂᒃ. ᒪᓕᒐᓕᐅᖅᑎ 
ᓴᖅᑭᑎᑦᓯᔭᕆᐊᖃᖏᓚᖅ 
ᓱᓇᑐᐃᓐᓇᕐᒥᒃ ᓄᑖᒥᒃ ᐊᒻᒪᓗ 
ᑐᑭᓯᒋᐊᖅᑎᑦᓯᔾᔪᑎᒋᔭᖓ 
ᐊᐃᕙᐅᑕᐅᓂᐊᖏᓚᖅ; 

 
(b) ᐅᖃᐅᓯᖃᖅᐸᑦ ᐊᓯᐊᓂᒃ ᐅᑯᐊ: 
 

(i) ᓂᕈᐊᕈᑕᐅᓂᐊᖅᑐᑦ 
ᐅᖃᐅᓯᐅᓂᖓᓂᒃ; 

 
(ii) ᐱᒋᐊᖅᑎᑦᓱᒪᔭᖓᓂᒃ 

ᐋᖅᑭᒋᐊᕈᑎᒋᔪᒪᔭᖓᓂᒡᓘᓐᓃ
ᑦ ᒪᓕᒐᓕᐅᖅᑎᐅᑉ;       

ᒪᓕᒐᓕᐅᖅᑎ-
ᐅᑉ 
ᐃᓂᖅᑎᖅᑕ-
ᐅᓂᖓ 

 
  (iii) ᐃᓱᒪᖅᓱᕈᓐᓇᐅᑎᖓᑕ 

ᐊᑐᕐᓂᕐᓗᒃᑕᐅᓂᖓᓂᒃ 
ᐅᕝᕙᓘᓐᓃᑦ ᒪᓕᙱᓐᓂᕐᒥᒃ 
ᐅᖃᐅᓯᐅᔪᑦ ᐱᔾᔪᑎᒋᑉᓗᒋᑦ; 

(c) ᐅᖃᐅᓯᖃᐃᓐᓇᖅᐸᑦ 
ᐅᖃᐅᓯᕆᐊᓂᓚᐅᖅᑕᒥᓂᒃ 
ᐅᕝᕙᓘᓐᓃᑦ ᓴᖅᑭᑎᑦᓯᒃᐸᑦ 
ᓱᓇᑐᐃᓐᓇᕐᒥᒃ 
ᐃᓱᒪᓕᐅᕈᑕᐅᕌᓂᓚᐅᖅᑐᒥᒃ 
ᑲᑎᒪᓐᓇᐅᔪᒥ ᑕᒡᕙᓂ; 

 
(d) ᑕᑭᓈᕐᓗᒍ ᐅᖃᐅᓯᖃᕐᓂᖅᐸᑦ 

ᐅᖃᐅᓯᒃᓴᐅᔪᒥᒃ ᑕᒡᕙᓂ 
ᑲᑎᒪᓐᓇᐅᔪᒥ ᐅᕝᕙᓘᓐᓃᑦ 
ᐅᖃᓕᒫᕆᐊᖃᙱᓪᓗᓂ 
ᐅᖃᓕᒫᕐᓂᖅᐸᑦ ᑲᑎᒪᔾᔪᑎᕕᓂᕐᓂᑦ 
ᐅᕝᕙᓘᓐᓃᑦ ᐊᓯᖏᓂᑦ ᑎᑎᖅᑲᓂᑦ. 
ᒪᓕᒐᓕᐅᖅᑎ ᐅᖃᓕᒫᕈᓐᓇᖅᐳᖅ 
ᑎᑎᕋᖅᓯᒪᔪᓂᒃ ᑐᕌᖓᔪᓂᒃ 
ᐅᖃᐅᓯᐅᔪᒧᑦ ᑭᐅᓂᐊᕐᓗᓂ 
ᑐᑭᓯᓂᕐᓗᒍᑕᐅᓚᐅᖅᑐᒥᒃ. 

 
(e) ᐅᖃᓪᓚᒃᑐᒥᒃ ᒪᓕᒐᓕᐅᖅᑎᒥᒃ 

ᐅᖃᓪᓚᒍᓐᓃᖅᑎᑦᓯᓐᓂᖅᐸᑦ ᑭᓯᐊᓂ 
ᓴᖅᑭᑦᓯᓂᐊᕐᓗᓂ ᐃᓂᖅᑎᕈᒻᒥᒃ 
ᐃᓱᒪᖅᓲᑎᖓᓂᒡᓘᓐᓃᑦ 
ᐊᑐᕐᓂᕐᓗᒃᑐᒥᒃ; 

 
(f) ᐅᖃᐅᓯᖃᖅᐸᑦ ᒪᓕᒐᓕᐅᖅᑎᓄᑦ 

ᓂᕈᐊᕈᑕᐅᕌᓂᓚᐅᖅᑐᒥᒃ ᑭᓯᐊᓂ 
ᑖᓐᓇ ᓂᕈᐊᕈᑕᐅᕌᓂᓚᐅᖅᑐᖅ 
ᐊᑐᕈᓐᓃᖅᑎᑕᐅᖁᓗᒍ 
ᐱᒋᐊᖅᑎᑦᓯᔪᒪᒍᓂ; 

 
 
 
 
 
 



 30

(g) ᐅᖃᐅᓯᖃᖅᐸᑦ ᓱᓇᑐᐃᓐᓇᕐᓂᒃ  
 

(i) ᐃᖅᑲᖅᑐᐃᕝᕕᖕᒥ 
ᑲᒪᒋᔭᐅᓂᐊᖅᑐᒥᒃ 
ᑲᒪᒋᔭᐅᕙᓪᓕᐊᔪᒥᒡᓘᓐᓃᑦ; 
ᐅᕝᕙᓘᓐᓃᑦ 

 
(ii) ᐃᖅᑲᖅᑐᐃᓂᕐᒧᑦ ᑎᒥᐅᔪᓄᑦ       
   ᑲᒪᒋᔭᐅᔪᓂᒃ,   
   ᐊᐅᓚᑦᓯᓂᕐᒧᑦ ᖃᐅᔨᓴᕐᓂᕐᒧᓪᓗ  
   ᑎᒥᐅᔪᓄᑦ  
   ᑎᓕᔭᐅᓯᒪᔪᓂᒃ ᒪᓕᒐᓕᐅᖅᑎᓄᑦ  
   ᑲᒪᒋᔭᐅᔪᓂᒃ      
   ᐅᕝᕙᓘᓐᓃᑦ ᒪᓕᒐᓕᐅᖅᑏᑦ  
   ᒪᓕᒐᖏᓐᓂᑦ   
   ᐃᓚᐃᓐᓈᖅᑎᑦᓯᔾᔪᑕᐅᓂᐊᖅᐸᑦ  
   ᐃᓄᖕᒥᒃ  
   ᐅᖃᐅᓯᐅᑎᓪᓗᒍ; 
 

 
(h) ᐸᓯᑦᓯᒃᐸᑦ ᒪᓕᒐᓕᐅᖅᑎᒥᒃ, 

ᒪᓕᒐᓕᐅᕐᕕᐅᑉ 
ᐃᖅᑲᓇᐃᔭᖅᑎᖏᓐᓂᒃ ᐅᕝᕙᓘᓐᓃᑦ 
ᐊᐱᖅᓱᖅᑕᐅᔭᖅᑐᖅᓯᒪᔪᒥᒃ; 

 
(i) ᓱᓕᙱᑦᑐᒥᒃ ᐱᓇᓱᐊᕐᓂᕋᐃᒃᐸᑦ 

ᒪᓕᒐᓕᐅᖅᑎᐅᖃᑎᒥᓂᒃ; 
 
(j) ᐸᓯᑦᓯᒃᐸᑦ ᒪᓕᒐᓕᐅᖅᑎᐅᖃᑎᒥᓂᒃ 

ᓴᒡᓗᓂᕋᕐᓗᓂᐅᒃ; 
 
(k) ᑐᓴᕈᒥᓇᙱᑦᑐᓂᒃ 

ᐋᓐᓂᖅᓯᔾᔪᑕᐅᓂᐊᖅᑐᓂᒡᓗ 
ᐅᖃᐅᓯᕐᓂᒃ ᐊᑐᖅᐸᑦ 
ᑲᑎᒪᑦᓯᐊᕈᓐᓃᕈᑕᐅᓂᐊᖅᑑᔮᖅᐸᑦ; 

(l) ᐅᖃᐅᓯᖃᑦᓯᐊᖏᑉᐸᑦ ᑯᐃᓐᒥᒃ, 
ᐃᓚᒋᔭᖏᓐᓂᒃ, ᑲᓇᑕᐅᑉ ᒐᕙᒪᖏᑦᑕ 
ᑭᒡᒐᖅᑐᖅᑎᖓᓂᒃ, ᑲᒥᓯᓇᒥᒃ, 
ᒪᓕᒐᓕᐅᕐᕕᖕᒥᒃ ᐅᕝᕙᓘᓐᓃᑦ 
ᓇᓪᓕᐊᓐᓂᑐᐃᓐᓇᖅ ᒪᓕᒐᓕᐅᖅᑎᒥᒃ; 
ᐅᕝᕙᓘᓐᓃᑦ 

 
(m) ᓴᖅᑭᑎᑦᓯᒃᐸᑦ ᓱᓇᑐᐃᓐᓇᕐᒥᒃ 

ᐅᖃᐅᓯᐅᔪᒥᒃ ᒪᓕᙱᓐᓂᕐᒥᒃ 
ᐊᑐᖅᑕᐅᖃᑦᑕᖅᑐᓂᒃ 
ᐊᑐᖅᑕᐅᓚᐅᖅᓯᒪᔪᓂᒡᓗ 
ᒪᓕᒐᓕᐅᕐᕕᒻᒥ. 

  ᐃᓂᖅᑎᕆᖁᔨᔾᔪᑦ ᒪᓕᒍᓐᓃᖅᑐᓂᒃ 

 
 

24 (1) ᒪᓕᒐᓕᐅᖅᑎ ᐅᖃᓪᓚᒃᑐᖅ 
ᐃᓂᖅᑎᕆᐊᖅᑕᐅᒍᓂ ᐅᖃᖅᑎᒧᑦ 
ᐅᕝᕙᓘᓐᓃᑦ ᐃᓂᖅᑎᕆᐊᕈᒻᒥᒃ 
ᓴᖅᑭᑎᑦᓯᔪᖃᖅᐸᑦ 
ᒪᓕᒐᓕᐅᖅᑎᐅᖃᑎᖓᓄᑦ ᑖᓐᓇ 
ᒪᓕᒐᓕᐅᖅᑎ ᐃᖏᓐᓂᐊᖅᐳᖅ 
ᐃᓂᖅᑎᕆᐊᕈᑎᒃᓴᖅ ᐅᖃᐅᓯᐅᑎᓪᓗᒍ. 
 

ᐃᓂᖅᑎᕆᒋ-
ᐊᕈᑦ 

 (2) ᐃᓂᖅᑎᕆᒋᐊᕈᑎᒃᓴᖅ 
ᐅᖃᐅᓯᐅᕌᓂᒃᓯᒪᓕᖅᐸᑦ, ᒪᓕᒐᓕᐅᖅᑎ 
ᐃᓂᖅᑎᕆᐊᖅᑕᐅᓯᒪᔪᖅ 
ᑐᑭᓯᒋᐊᖅᑎᑦᓯᔪᓐᓇᖅᐳᖅ. 
 

ᑐᑭᓯᒋᐊᕐᑎᑦ-
ᓯᓂᖅ 

 (3) ᐅᖃᖅᑎ ᐅᖃᐅᓯᖃᖅᑎᑦᓯᔪᓐᓇᖅᐳᖅ 
ᐃᓂᖅᑎᕆᒋᐊᕈᑕᐅᔪᒥᒃ ᑕᒡᕗᖓᐃᓐᓇᖅ 
ᑐᕌᖓᓗᑎᒃ ᐅᖃᐅᓯᐅᔪᑦ 
ᐃᓱᒪᓕᐅᕆᐊᓚᐅᖅᑳᖅᑎᓐᓇᒍ. 
 

ᐅᖃᐅᓯᐅᓂᖓ 

  ᑕᐃᓯᓂᖅ ᒪᓕᒐᓕᐅᖅᑎᒥᒃ 

 
 

25 (1) ᒪᓕᒐᓕᐅᖅᑎ ᐃᓂᖅᑎᖅᑕᐅᒍᓂ 
ᐅᖃᓪᓚᒡᓗᓂ ᐅᖃᐅᓯᕆᔭᖏᑦ 
ᐱᔾᔪᑎᒋᓗᒋᑦ, ᐅᖃᐅᓯᕆᓚᐅᖅᑕᖏᑦ 
ᑎᑎᕋᖅᑕᐅᓂᐊᖅᐳᑦ ᑎᑎᕋᖅᑎᒧᑦ 
ᒪᓕᒐᓕᐅᖅᑎᒥᑦ ᑎᑎᕋᖁᔭᐅᔭᕌᖓᒥ. 
ᑭᓇᑐᐃᓐᓇᖅ ᒪᓕᒐᓕᐅᖅᑎ 
ᑐᓴᕈᒥᓇᙱᑦᑐᓂᒃ ᐅᖃᐅᓯᕐᓂᒃ 
ᐊᑐᕐᓂᖅᐸᑦ ᐊᒻᒪᓗ ᐅᓂᒃᑳᕆᐊᙱᓪᓗᓂ 
ᒪᒥᐊᙱᓪᓗᓂᓘᓐᓃᑦ 
ᖃᓄᐃᓕᐅᕆᐊᖅᑕᐅᔪᓐᓇᖅᐳᖅ 
ᒪᓕᒐᓕᐅᖅᑏᑦ ᖃᓄᐃᓕᐅᕐᓂᕆᖁᔭᖓᑦ 
ᒪᓕᒡᓗᒍ. 
 

ᒪᓕᒐᓕᐅᖅᑎ-
ᐅᖃᑕᐅᔪᑦ 
ᐅᖃᐅᓯᕐ-
ᓗᖕᓂᒃ 
ᐊᑐᖅᑎᓪᓗᒋᑦ 

 (2) ᒪᓕᒐᓕᐅᖅᑎ ᐅᖃᐅᓯᐅᔪᒧᑦ 
ᑐᕌᖓᓂᖃᙱᑦᑐᓂᒃ ᐅᕝᕙᓘᓐᓃᑦ 
ᐊᑕᐅᓰᓐᓇᕐᒥᒃ ᑕᑭᔪᒥᒃ ᐅᖃᐅᓯᖃᕐᓂᖅᐸᑦ 
ᐊᐃᕙᐅᑎᖃᕋᓱᐊᕐᓗᓂ ᐅᖃᐅᓯᐅᔪᓂᒃ, 
ᐅᖃᖅᑎ ᐃᒃᓯᕙᐅᑕᕐᓘᓐᓃᑦ 
ᖃᐅᔨᒃᑲᐃᓂᐊᖅᐳᖅ ᒪᓕᒐᓕᐅᖅᑎᓂᒃ 
ᑲᑎᒪᑐᐃᓐᓇᖅᑐᓂᒡᓘᓐᓃᑦ 
ᒪᓕᒐᓕᐅᖅᑎᐅᑉ ᖃᓄᐃᓕᐅᕐᓂᖓᓂᒃ. 
ᒪᓕᒐᓕᐅᖅᑎ ᐅᖃᐅᓯᐅᔪᖅ 
ᑕᐃᒪᓐᓇᐃᓕᐅᖏᓐᓇᖅᐸᑦ, ᐅᖃᖅᑎ 
ᐃᒃᓯᕙᐅᑕᕐᓘᓐᓃᑦ 
ᐅᖃᐅᔾᔪᐃᒋᐊᕈᓐᓇᖅᐳᖅ ᑲᑎᒪᔨᒥᒃ 
ᐅᖃᓪᓚᒍᓐᓃᖁᓗᒍ. ᑲᑎᒪᔨ ᓱᓕ 
ᐅᖃᓪᓚᒃᐸᑦ ᒪᓕᒐᓕᐅᖅᑎᑦ 
ᑲᑎᒪᓪᓚᕆᒃᑎᓪᓗᒋᑦ ᐅᖃᖅᑎ 
ᑕᐃᓯᓂᐊᖅᐳᖅ ᒪᓕᒐᓕᐅᖅᑎᒥᒃ. 
 

ᐅᖃᐅᓯᐅᔪᒧᑦ 
ᑐᕌᖓᖏᑦᑐ-
ᓂᒃ 
ᐊᑕᐅᓯᕐᒥᒡ-
ᓘᓐᓃᑦ 
ᐅᖃᐅᓯᖃᖅᐸᑦ 

 (3) ᒪᓕᒐᓕᐅᖅᑎ ᑕᐃᔭᐅᔪᓐᓇᖅᐳᖅ 

ᐅᖃᖅᑎᒧᑦ ᓈᓚᙱᓐᓂᖓᓄᑦ 
ᐃᒃᓯᕙᐅᑕᕐᒥᒃ, ᐅᕝᕙᓘᓐᓃᑦ 
ᐊᑐᕐᓂᕐᓗᖕᓂᖓᓄᑦ ᐊᑐᐊᒐᕐᓂᒃ 
ᐱᔮᕆᓗᓂ ᑲᔪᓯᑦᓯᐊᖏᑎᑦᓯᒐᓱᐊᕐᓂᖓᓂᒃ 
ᑲᑎᒪᔪᓂᒃ ᒪᓕᒐᓕᐅᕐᑎᓂᒃ. 

ᒪᓕᒐᓕᐅᖅᑎ-
ᐅᑉ 
ᑕᐃᔭᐅᓂᖓ    

 
 (4) ᑲᑎᒪᔨ ᑕᐃᔭᐅᔪᖅ ᒪᓕᒡᓗᒍ ᐊᑐᐊᒐᖅ 

25(2) ᐅᕝᕙᓘᓐᓃᑦ (3) 
ᑲᑎᒪᖃᑕᐅᔪᓐᓃᖅᑎᑕᐅᑲᐃᓐᓇᕐᓂᐊᖅᐳᖅ 
ᐅᑉᓗᕐᒧᑦ ᑲᑎᒪᓂᕆᔭᖓᑦ 
ᐱᔭᕇᖅᓯᐊᕆᓗᒍ. 
ᐱᒋᐊᖅᑎᑦᓯᔪᖃᕈᓐᓇᖅᐳᖅ 
ᖃᐅᔨᒃᑲᐅᑎᖃᙱᓪᓗᑎᒃ 
ᑕᑭᒡᓕᒋᐊᖅᑕᐅᖁᓗᒍ 
ᑲᑎᒪᖃᑕᐅᔪᓐᓃᖅᑎᑕᐅᓂᖓ 
ᑕᐃᔭᐅᓚᐅᖅᑑᑉ ᐊᒻᒪᓗ ᓂᕈᐊᕈᑕᐅᓗᓂ 
ᐋᖅᑭᒋᐊᖅᑕᐅᖏᓪᓗᓂ 
ᐊᐃᕙᐅᑕᐅᙱᓪᓗᓂᓗ. 
 

ᒪᓕᒐᓕᐅᕐᑎ-
ᐅᑉ 
ᓄᖅᑲᖅᑎᑕᐅ-
ᑲᐃᓐᓇᕐᓂᖓ 

 (5) ᒪᓕᒐᓕᐅᖅᑎ ᑕᐃᔭᐅᓚᐅᖅᑐᖅ 
ᐊᓂᖁᔭᐅᒐᓗᐊᕐᓗᓂ ᐊᓂᒍᒪᙱᑉᐸᑦ, 
ᐱᒋᐊᖅᑎᑕᒥᒃ ᓴᖅᑭᑎᑦᓯᔪᖃᕈᓐᓇᖅᐳᖅ 
ᑕᑭᒡᓕᒋᐊᖅᑕᐅᖁᓗᒍ 
ᑲᑎᒪᖃᑕᐅᔪᓐᓇᖏᓐᓂᖓ ᒪᓕᒐᓕᐅᖅᑏᑦ 
ᑲᑎᒪᓂᓕᒫᖓᓂ 
ᑲᑎᒪᖃᑕᐅᔪᓐᓇᖏᓪᓗᓂ. 
 

ᐱᒋᐊᖅᑎᑕᖅ 
ᑕᑭᒡᓕᒋᐊᖅᑕ-
ᐅᖁᓪᓗᒍ 
ᑲᑎᒪᖃᑕᐅᔪᓐ-
ᓇᖏᓐᓂᖓ  

 (6) ᒪᓕᒐᓕᐅᖅᑎᒥᒃ ᑕᐃᔭᐅᔪᖃᕐᓂᖅᐸᑦ 

ᒪᓕᒡᓗᒍ ᐊᑐᐊᒐᖅ 25(2) ᐅᕝᕙᓘᓐᓃᑦ 
(3) ᑲᑎᒪᑐᐃᓐᓇᖅᑎᓪᓗᒋᑦ, ᐃᒃᓯᕙᐅᑕᖅ 
ᓄᖅᑲᖅᑎᑦᓯᓂᐊᖅᐳᖅ ᑲᑎᒪᓂᕆᔭᕐᒥᖕᓂᒃ 
ᐊᒻᒪᓗ ᐅᓂᒃᑳᓕᕐᓗᓂ 
ᖃᓄᐃᓕᐅᕐᓂᐅᓚᐅᖅᑐᓂᒃ 
ᒪᓕᒐᓕᐅᖅᑎᓄᑦ. ᐅᖃᖅᑎ 
ᑲᒪᒋᔭᖃᕆᐊᓕᕐᓗᓂ ᑕᒪᓐᓇ 
ᐊᑐᖅᑕᐅᓚᐅᖅᑐᑎᑐᑦ 
ᑲᑎᒪᓪᓚᕆᒃᑎᓪᓗᒋᑦ. 
 

ᑲᑎᒪᑐᐃᓐ-
ᓇᖅᑎᓪᓗᒋᑦ 
ᐱᑦᓯᐊᖏᑦᑐ-
ᖃᖅᐸᑦ 

  ᑐᐊᕕᕐᓇᖅᑐᑦ ᐅᖃᐅᓯᒃᓴᐃᑦ 

 
 

26 (1) ᐅᖃᐅᓯᒃᑯᑦ ᐊᐱᖅᑯᑏᑦ 
ᐱᔭᕇᖅᓯᒪᓕᖅᐸᑕ, ᒪᓕᒐᓕᐅᖅᑎᒥᒃ 
ᐱᒋᐊᖅᑎᑦᓯᔪᖃᕈᓐᓇᖅᐳᖅ 
ᑲᑎᒪᔾᔪᑎᒃᓴᐃᑦ ᐊᑐᙱᑲᐃᓐᓇᕈᒪᓗᒋᑦ 
ᐅᖃᐅᓯᖃᕐᓂᐊᕐᓗᑎᒃ ᑭᒃᑯᑐᐃᓐᓇᕐᓄᑦ 
ᐱᒻᒪᕆᐅᔪᒥᒃ ᑐᐊᕕᕐᓇᖅᑐᒥᒃ, ᐅᑯᐊ 
ᒪᓕᒡᓗᒋᑦ: 
 
(a) ᒪᓕᒐᓕᐅᖅᑎ ᐱᒋᐊᖅᑎᑦᓯᔪᖅ 

ᑎᑎᕋᖅᓯᒪᔪᒃᑯᑦ 
ᖃᐅᔨᒃᑲᐃᔭᕆᐊᖃᖅᐳᖅ ᐅᖃᖅᑎᒥᒃ 
ᑐᖔᓂᐅᙱᑦᑐᖅ ᐃᑲᕐᕋᐅᑉ ᐊᑕᐅᓯᐅᑉ 
ᑲᑎᒪᒋᐊᓚᐅᖅᑳᖅᑎᓐᓇᒋᑦ; 

 
(b) ᐊᑕᐅᓯᑐᐊᕐᒥᒃ 

ᐅᖃᐅᓯᒃᓴᖃᕈᒪᓂᐊᕐᓗᓂ 
ᐱᒋᐊᖅᑎᑕᒥᓂᒃ; 

 
(c) ᐱᒋᐊᖅᑎᑕᐅᔪᖅ 

ᓴᖅᑭᑎᑦᓯᔭᕆᐊᖃᙱᓚᖅ 
ᐅᖃᐅᓯᐅᕌᓂᓚᐅᖅᓯᒪᔪᒥᒃ ᐊᑕᐅᓯᕐᒥ 
ᑲᑎᒪᓐᓇᐅᔪᒥ; 

 
(d) ᐱᒋᐊᖅᑎᑕᖅ 

ᓴᖅᑭᑎᑦᓯᔭᕆᐊᖃᙱᓚᖅ 
ᐃᓱᒪᖅᓱᕈᓐᓇᐅᑎᒥᒃ; ᐊᒻᒪᓗ 

 
ᐱᒋᐊᖅᑎᑕᖅ ᓴᖅᑭᑎᑦᓯᔭᕆᐊᖃᙱᓚᖅ 
ᐅᖃᐅᓯᒃᓴᒥᒃ ᐅᖃᐅᓯᐅᔪᓐᓇᖅᑎᓪᓗᒋᑦ 
ᖃᐅᔨᒃᑲᐃᓚᐅᕐᓗᓂ ᐱᒋᐊᖅᑎᑕᐅᔪᒃᓴᒥᒃ. 
 
 

ᑐᐊᕕᕐᓇᖅᑐᑦ 
ᐅᖃᐅᓯᒃᓴᐃᑦ  

 (2) ᖃᖓᑐᐃᓐᓇᖅ ᑐᓂᔭᐅᓐᓂᕈᓂ ᐅᖃᖅᑎ 
ᐊᑕᐅᓯᐅᙱᑦᑐᒥᒃ ᖃᐅᔨᒃᑲᐅᒻᒥᒃ 
ᑐᐊᕕᕐᓇᖅᑐᒥᒃ ᐅᖃᐅᓯᖃᕈᒪᓂᕐᒧᑦ ᑖᓐᓇ 
ᐊᑐᐊᒐᖅ ᒪᓕᒡᓗᒍ, ᐃᓱᒪᓕᐅᕐᓂᐊᖅᐳᖅ 
ᓇᓪᓕᐊᑦ ᖃᐅᔨᒃᑲᐅᑦ 
ᓯᕗᓪᓕᐅᔾᔭᐅᓂᐊᕐᒪᖔᑦ.       

ᓯᕗᓪᓕᐅᔾᔭᐅ-
ᓂᖏᑦ 
ᖃᐅᔨᒃᑲᐅᑏᑦ   

 
 (3) ᒪᓕᒐᓕᐅᖅᑎ ᐱᒋᐊᖅᑎᑦᓯᔪᖅ 

ᐅᖃᐅᓯᖃᕈᓐᓇᖅᐳᖅ ᐱᒋᐊᖅᑎᑕᓂ 
ᐱᔾᔪᑎᒋᓗᒍ 5 ᒥᓂᑦ ᐅᖓᑖᓅᙱᑦᑐᖅ 
ᐅᖃᐅᓯᕆᓗᒍ ᐅᖃᐅᓯᒃᓴᖅ ᐊᒻᒪᓗ ᓱᖕᒪᑦ 
ᑐᐊᕕᕐᓇᕐᒪᖔᑦ. 
 

ᓇᐃᑦᑐᒥᒃ  
ᐅᖃᐅᓯᖃᕐᓂ-
ᖓ 

 (4) ᐅᖃᖅᑎ ᐅᖃᐅᓯᖃᖅᑎᑦᓯᒍᓐᓇᖅᐳᖅ 
ᒪᓕᒐᓕᐅᖅᑎᓂᒃ ᐱᒋᐊᖅᑎᑕᐅᔪᒥᒃ 
ᐃᓱᒪᓕᐅᕐᓂᐊᕐᓗᓂ ᖃᓄᖅ 
ᑐᐊᕕᕐᓇᖅᑎᒋᖕᒪᖔᑦ ᐅᖃᐅᓯᐅᔪᒪᔪᖅ 
ᓂᕈᐊᖅᑎᑦᓯᓚᐅᖅᑳᕋᓂ. ᒪᓕᒐᓕᐅᖅᑏᑦ 
ᐅᖃᓪᓚᒍᓐᓇᕐᓂᐊᖏᑉᐳᑦ 5 ᒥᓂᑦ 
ᐅᖓᑖᓄᑦ ᑐᐊᕕᕐᓇᕐᓂᖓ ᐱᔾᔪᑎᒋᓗᒍ. 
 

ᐅᖃᐅᓯᐅᓂᖓ 
ᖃᓄᖅ  
ᑐᐊᕕᕐᓇᖅᑎ-
ᒋᖕᒪᖔᑦ     

 (5) ᐱᒋᐊᖅᑎᑕᐅᔪᖅ ᐊᑐᙱᑲᐃᓐᓇᕈᒪᓂᕐᒧᑦ 

ᑲᑎᒪᔾᔪᑎᒃᓴᓂᒃ ᐊᖏᖅᑕᐅᓐᓂᖅᐸᑦ, 
ᑐᐊᕕᕐᓇᕐᓂᕋᖅᑕᐅᔪᖅ 
ᐅᖃᐅᓯᐅᒋᐊᓕᕋᔭᖅᐳᖅ. ᒪᓕᒐᓕᐅᖅᑏᑦ 
ᐅᖃᓪᓚᒍᓐᓇᕐᓂᐊᖏᓚᑦ 10 ᒥᓂᑦ 
ᐅᖓᑖᓄᑦ ᐅᖃᐅᓯᐅᔪᒧᑦ ᑖᓐᓇ ᐊᑐᐊᒐᖅ 
ᒪᓕᒡᓗᒍ, ᐊᒻᒪᓗ ᐅᖃᐅᓯᐅᔪᖅ 
ᐅᖃᐅᓯᐅᕌᓂᖕᓂᐊᕐᓗᓂ 
ᐃᒪᓐᓇᐃᓯᒪᓕᖅᐸᑕ: 
 
(a) ᒪᓕᒐᓕᐅᖅᑎᓗᒃᑖᑦ ᐅᖃᓪᓚᒍᒪᔪᑦ 

ᐅᖃᓪᓚᒌᖅᓯᒪᓕᖅᐸᑕ; ᐅᕝᕙᓘᓐᓃᑦ 
  
(b) ᓈᓕᖅᐸᑦ ᐃᑲᕐᕋᖅ 

ᓄᖅᑲᕐᕕᒋᔭᕆᐊᖃᖅᑕᖓᑦ; 
 
ᓇᓪᓕᐊᑐᐃᓐᓇᖅ ᓯᕗᓪᓕᐅᔾᔭᖅ. 

ᐅᖃᐅᓯᐅᔫᑉ 
ᐅᖃᐅᓯᕆᔭᐅ-
ᓂᖓᑕ 
ᐱᔭᕇᖅᑕᐅ-
ᓂᖓ   

  ᒪᓕᒐᓕᐅᖅᑏᑦ ᐱᓕᕆᐊᖏᑦ 

 
 

27 (1) ᑲᑎᒪᔾᔪᑎᒃᓴᐃᑦ ᒪᑐᐃᖅᓯᓂᐊᖅᑎᓪᓗᒋᑦ 
ᑲᑎᒪᓂᕐᒥᒃ ᐅᑯᐊᖑᓂᐊᖅᐳᑦ: 
 
1. ᑐᒃᓯᐊᕐᓂᖅ 
2. ᑲᒥᓯᓇᐅᑉ ᐅᖃᐅᓯᕐᖓᐅᑎᖏᑦ 
3. ᒥᓂᔅᑕᐃᑦ ᐅᖃᐅᓯᖏᑦ 
4. ᒪᓕᒐᓕᐅᖅᑏᑦ ᐅᖃᐅᓯᖏᑦ 
5. ᒪᓕᒐᓕᐅᕐᕕᖕᒧᑦ ᐳᓛᕆᐊᕐᓯᒪᔪᓂᒃ 

ᐃᓕᓴᕐᓯᓂᖅ 
6. ᐅᖃᐅᓯᒃᑯᑦ ᐊᐱᖅᑯᑎᑦ 
7. ᑎᑎᖅᑲᖅᑎᒍᑦ ᐊᐱᖅᑯᑎᑦ 
8. ᐊᑎᓕᐅᕐᓯᒪᔪᑎᒍᑦ ᑐᒃᓯᕋᐅᑏᑦ 
9. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 
10. ᑎᑎᖅᑲᑦ ᓴᖅᑭᑕᐅᓂᖏᑦ 
11. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ 
12. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 
ᐱᖁᔭᒃᓴᐃᑦ 

13.  ᐱᖁᔨᕗᖔᕈᑎᑦ 
14. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ 
15. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ 
16. ᑲᑎᒪᔾᔪᑎᒃᓴᐃᑦ 

ᒪᑐᐃᖅᓯᑎᓪᓗ-
ᒋᑦ  
ᑲᑎᒪᔾᔪᑎᒃᓴᑦ 

 (2) ᐅᑉᓗᑕᒫᑦ ᑲᑎᒪᔾᔪᑎᒃᓴᐃᑦ 

ᒪᓕᒐᓕᐅᖅᑎᓄᑦ ᐅᑯᐊᖑᓂᐊᖅᐳᑦ: 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
5. ᒪᓕᒐᓕᐅᕐᕕᖕᒧᑦ ᐳᓛᕆᐊᕐᓯᒪᔪᓂᒃ 

ᐃᓕᓴᕐᓯᓂᖅ 
6. ᐅᖃᐅᓯᒃᑯᑦ ᐊᐱᖅᑯᑏᑦ 
7. ᑎᑎᖅᑲᑎᒍᑦ ᐊᐱᖅᑯᑏᑦ 
8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ 
9. ᑭᐅᔾᔪᑏᑦ ᒪᑐᐃᕐᓯᓂᕐᒧᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ 
10. ᐊᑎᓕᐅᕐᓯᒪᔪᑎᒍᑦ ᑐᒃᓯᕋᐅᑏᑦ 
11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 
12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ 
13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ 
14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ 
15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ 
ᐱᖁᔭᒃᓴᑦ 

16. ᐱᖁᔨᕗᖔᕈᑎᑦ 
17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ 
18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ 
19. ᑲᑎᒪᑐᐃᓐᓇᓕᕐᓂᖅ ᐱᖁᔭᒃᓴᓂᒃ 

ᐊᓯᖏᓐᓂᒡᓗ ᑲᑎᒪᔾᔪᑎᖃᕐᓗᑎᒃ 
 

ᐅᓪᓗᑕᒫᑦ 
ᑲᑎᒪᔾᔪᑎᒃᓴᐃᑦ 

20. ᐅᓂᒃᑳᓕᐊᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ 

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᑦ 

22. ᑲᑎᒪᔾᔪᑎᒃᓴᑦ 

  ᑲᑎᒪᔾᔪᑎᒃᓴᐃᑦ 

 
 

28  ᑕᒪᕐᒥᒃ ᐅᖃᐅᓯᕆᔭᐅᔪᒃᓴᑦ ᑲᑎᒪᔾᔪᑎᒃᓴᓂ 
ᑲᒪᒋᔭᐅᓂᐊᖅᐳᑦ ᒪᓕᒡᓗᒋᑦ 
ᑎᑎᕋᖅᓯᒪᓂᖏᑦ. 
 

ᑲᒪᒋᔭᐅᔪᒃᓴᐃᑦ 
ᑲᑎᒪᔾᔪᑎᒃᓴᓂ  

29  ᑲᑎᒪᔾᔪᑎᒃᓴᐃᑦ ᐃᓚᖃᖃᑦᑕᕐᓂᐊᖅᐳᑦ 
ᐅᖃᐅᓯᒃᓴᐅᓂᐊᖅᑐᓂᒃ 
ᑲᑎᒪᑐᐃᓐᓇᖅᑎᓪᓗᒋᑦ. 
 

ᐅᖃᐅᓯᕆᔭᐅ-
ᔪᒃᓴᑦ 
ᑲᑎᒪᑐᐃᓐ-
ᓇᖅᑎᓪᓗᒋᑦ   

30  ᐅᑉᓗᑕᒫᑦ ᒪᓕᒐᓕᐅᖅᑎᑦ 
ᓄᖅᑲᕐᓂᐊᓕᖅᑎᓪᓗᒋᑦ, ᑎᑎᕋᖅᑎ 
ᐅᖃᓕᒫᖃᑦᑕᕐᓂᐊᖅᐳᖅ 
ᑲᑎᒪᔾᔪᑎᒃᓴᐅᓂᐊᖅᑐᓂᒃ 
ᑲᑎᒪᓐᓇᐅᒋᐊᓕᕐᒥᒃᐸᑦ. 
 

ᐅᖃᐅᓯᕆᔭ-
ᐅᓂᖏᑦ  
ᑲᑎᒪᔾᔪᑎᒃᓴᑦ 

31  ᑕᒪᕐᒥᒃ ᑲᑎᒪᔾᔪᑎᒃᓴᓂ ᑎᑎᕋᖅᑕᐅᓯᒪᔪᑦ 
ᑲᒪᒋᔭᐅᓚᐅᙱᑉᐸᑕ ᓄᖅᑲᖅᑎᓪᓗᒋᑦ 
ᒪᓕᒐᓕᐅᖅᑏᑦ ᐃᓕᔭᐅᒃᑲᓐᓂᕐᓂᐊᖅᐳᑦ 
ᑲᑎᒪᔾᔪᑎᒃᓴᖏᓄᑦ 
ᑲᑎᒪᒃᑲᓐᓂᕆᐊᓕᕐᒥᒃᐸᑕ. 

ᐅᖃᐅᓯᕆᔭᐅ-
ᔪᑦ 
ᑲᑎᒪᔾᔪᑎᓄᑦ 
ᐃᓕᔭᐅᒃᑲᓐ-
ᓂᕐᓂᖏᑦ 

  ᑐᒃᓯᐊᕐᓂᖅ  

 
32  ᒪᓕᒐᓕᐅᖅᑏᑦ ᑲᑎᒪᒋᐊᓚᐅᖅᑳᖅᑎᓐᓇᒋᑦ 

ᑐᒃᓯᐊᖅᑐᖃᖃᑦᑕᕐᓂᐊᖅᐳᖅ ᐅᖃᐅᓰᑦ 
ᐃᓕᑕᕆᔭᐅᓯᒪᔪᑦ ᐃᓚᖓᑦ ᐊᑐᕐᓗᒍ. 
ᐅᖃᖅᑎ ᑐᒃᓯᐊᕈᓐᓇᖅᐳᖅ ᐅᕝᕙᓘᓐᓃᑦ 
ᐊᐱᕆᓗᓂ ᓇᓪᓕᐊᓂᑐᐃᓐᓇᖅ 
ᒪᓕᒐᓕᐅᖅᑎᒥᒃ ᑎᑎᕋᖅᑎᒥᒡᓘᓐᓃᑦ 
ᑐᒃᓯᐊᖁᔨᓗᓂ. 
 

ᑐᒃᓯᐅᑏᑦ 

  ᑲᒥᓯᓇᐅᑉ ᐅᖃᐅᓯᙵᐅᑎᖏᑦ 

 
 

33  ᒪᑐᐃᖅᑕᐅᑎᓪᓗᒍ 
ᑲᑎᒪᓐᓇᐅᓂᐊᓕᓵᖅᑐᖅ “ᑲᒥᓯᓇᐅᑉ 
ᐅᖃᐅᓯᙵᐅᑎᖓᓂᒃ 
ᐱᒋᐊᕈᑎᖃᖃᑦᑕᕐᓂᐊᖅᐳᑦ 
ᐅᖃᓕᒫᖅᑕᐅᓗᓂ ᓄᓇᕗᒥ ᑲᒥᓯᓇᒧᑦ. 
 

ᑲᒥᓯᓇᐅᑉ 
ᐅᖃᐅᓯᕐᖓ-
ᐅᑎᖏᑦ 

  ᒥᓂᔅᑕᐃᑦ ᐅᖃᐅᓯᖏᑦ 

 
 

34 (1) ᒥᓂᔅᑕᐅᔪᖅ ᓇᐃᓈᖅᓯᒪᔪᒥᒃ 
ᑐᓴᕆᐊᖅᑎᑦᓯᔪᓐᓇᖅᐳᖅ 
ᐅᖃᐅᓯᖃᕐᓗᓂᓘᓐᓃᑦ ᒐᕙᒪᒃᑯᑦ 
ᐊᑐᐊᒐᖏᓂᒃ. 
 

ᒥᓂᔅᑕᐃᑦ 
ᐅᖃᐅᓯᖏᑦ  

 (2) ᒥᓂᔅᑕᐃᑦ ᐅᖃᐅᓯᖏᑕ ᐊᔾᔨᐊᓂᒃ, 
ᐃᓄᒃᑎᑑᓕᖅᓯᒪᓗᒍ, 
ᑐᓂᓯᓯᒪᔭᕆᐊᖃᖅᐳᑦ ᑎᑎᕋᖅᑎᒧᑦ 
ᐃᑲᕐᕋᒥᒃ ᐊᑕᐅᓯᕐᒥᒃ 
ᑲᑎᒪᒋᐊᓚᐅᖅᑳᖅᑎᓐᓇᒋᑦ ᒪᓕᒐᓕᐅᖅᑏᑦ 
ᐅᖃᐅᓯᐅᓂᐅᖅᑑᑉ ᐅᑉᓗᖓᓂ. 
 

ᐊᔾᔨᖏᑦ 
ᑎᑎᕋᕐᑎᒨᖅ-
ᑕᐅᓂᖏᑦ     

 (3) ᑎᑎᕋᖅᑎ ᑐᓂᓯᔭᕆᐊᖃᖅᐳᖅ 
ᐅᖃᐅᓯᐅᓂᐊᖅᑑᑉ ᐊᔾᔨᖓᓂᒃ 
ᒪᓕᒐᓕᐅᖅᑎᓕᒫᓄᑦ 
ᐅᖃᓕᒫᖅᑕᐅᓂᖓᓂ ᐅᕝᕙᓘᓐᓃᑦ 
ᓯᕗᓂᐊᒍᑦ ᐅᓪᓗᖓᓂ 
ᐅᖃᓕᒫᖅᑕᐅᕝᕕᐊᓂ. 
 

ᐊᔾᔨᖏᑦ 
ᒪᓕᒐᓕᐅᖅ-
ᑎᓄᑦ 
ᑐᓂᔭᐅᓂᖏᑦ 
    

 (4) ᐃᓱᒪᒋᙱᓪᓗᒍ ᐊᑐᐊᒐᖅ 34(2), 
ᑐᐊᕕᕐᓇᕐᓂᖅᐸᑦ, ᒥᓂᔅᑕ 
ᐅᖃᐅᓯᖃᕈᓐᓇᖅᐳᖅ ᐊᔾᔨᖓᓂᒃ 
ᑐᓂᓯᙱᓪᓗᓂ ᑎᑎᕋᖅᑎᒧᑦ. 
 

ᑐᐊᕕᕐᓇᖅᑐᖅ 
ᐅᖃᐅᓯᒃᓴᖅ  

 (5) ᑭᓇᑐᐃᓐᓇᖅ ᒪᓕᒐᓕᐅᖅᑎ, 

ᖃᐅᔨᒃᑲᐃᖏᓪᓗᓂ, 
ᐱᒋᐊᖅᑎᑦᓯᔪᓐᓇᖅᐳᖅ ᒥᓂᔅᑕᐅᑉ 
ᐅᖃᐅᓯᖏᑦ 
ᑲᑎᒪᑐᐃᓐᓇᖅᑐᓅᖅᑕᐅᖁᓗᒋᑦ. 
ᐱᒋᐊᖅᑎᑕᐅᔪᖅ 
ᐊᐃᕙᐅᑕᐅᔪᓐᓇᕐᓂᐊᖏᓚᖅ 
ᐋᖅᑭᒋᐊᖅᑕᐅᔪᓐᓇᖏᓪᓗᓂᓗ. 
 

ᐅᖃᐅᓯᖅ 
ᑲᑎᒪᑐᐃᓐᓇ-
ᕐᑐᓄᐊᖅᑕᐅ-
ᓂᖓ   

 (6) ᒥᓂᔅᑕᐃᑦ ᐅᖃᐅᓯᖏᓐᓂᒃ ᐱᕕᒃᓴᖓᑦ 
ᑭᒡᓕᖃᕐᓂᐊᖅᐳᑦ 20 ᒥᓂᑦ 
ᐅᖓᑖᓅᖏᓪᓗᒍ. 
 

ᐅᖃᕐᕕᒃᓴᖓᑕ 
ᑭᒡᓕᖓ   

  ᑭᓇᐅᔭᑦ ᐊᑐᖅᑐᒃᓴᑦ ᐅᖃᐅᓯᐅᓂᖏᑦ 

ᑭᐅᔾᔪᑕᐅᓂᖏᓪᓗ 
 

 

35 (1) ᑲᑎᒪᔾᔪᑎᓂ ᑎᑎᕋᖅᓯᒪᔪᒥ “ᒥᓂᔅᑕᐃᑦ 
ᐅᖃᐅᓯᖏᑦ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᑐᓴᖅᑎᑦᓯᔪᓐᓇᖅᐳᖅ ᒪᓕᒐᓕᐅᖅᑎᓂᒃ 
ᐅᖃᐅᓯᖃᕐᓂᐊᕐᓂᕐᒥᓂᒃ ᑮᓇᐅᔭᓂᒃ 
ᐊᑐᖅᑐᒃᓴᓂᒃ ᐅᑉᓗᖓᓗ ᐅᖃᐅᓯᕆᓗᒍ. 
 

ᑐᓴᖅᑎᑦᓯᓂᖅ 
ᐅᖃᐅᓯᖃᕐᓂ-
ᐊᕐᓂᕐᒥᒃ 
ᑮᓇᐅᔭᓂᒃ   

 (2) ᖃᐅᔨᒃᑲᖅᑕᐅᓗᓂ ᓴᖅᑭᑕᐅᓂᐊᕐᓂᖓᓂᒃ 
ᑮᓇᐅᔭᑦ ᐊᑐᖅᑐᒃᓴᑦ, ᐅᖃᖅᑎ 
ᐃᓚᓯᓂᐊᖅᐳᖅ ᑲᑎᒪᔾᔪᑎᒃᓴᓄᑦ “ᑮᓇᐅᔭᑦ 
ᐊᑐᖅᑐᒃᓴᑦ ᐅᖃᐅᓯᐅᓂᖏᑦ” ᑖᓐᓇ 
ᑎᑎᕋᖅᓯᒪᔪᖅ ᐃᓕᓗᒍ “ᑐᒃᓯᐊᕐᓂᐅᑉ 
ᑭᖑᓂᑦᓯᐊᖓᓄᑦ.”    

ᑲᑎᒪᔾᔪᑎᒃᓴᓅ
ᖅᑕ-ᐅᓂᖏᑦ 
ᑮᓇᐅᔭᑦ 
ᐅᖃᐅᓯᐅ-
ᓂᖏᑦ   

 
 (3) ᐅᖃᐅᓯᒃᓴᖅ “ᑭᐅᔾᔪᑏᑦ ᑮᓇᐅᔭᑦ 

ᐊᑐᖅᑐᒃᓴᑦ ᐅᖃᐅᓯᐅᓂᖏᓄᑦ” 
ᐃᓕᔭᐅᓂᐊᖅᐳᑦ ᑲᑎᒪᔾᔪᑎᒃᓴᓄᑦ 
ᑭᖑᓂᑦᓯᐊᖓᓄᑦ ᑎᑎᕋᖅᓯᒪᔫᑉ “ᑮᓇᐅᔭᑦ 
ᐊᑐᖅᑐᒃᓴᑦ ᐅᖃᐅᓯᐅᓂᖏ” ᐅᓪᓗᖓᓂ 
ᐅᖃᐅᓯᐅᓂᖏᑕ ᐊᒻᒪᓗ ᑭᖑᓂᐊᒍᑦ 
ᐅᓪᓗᓂᒃ 6-ᓂᒃ ᐃᓕᔭᐅᖃᑦᑕᕐᓗᓂ. 
 

ᑭᐅᔾᔪᑏᑦ 
ᑮᓇᐅᔭᑦ 
ᐊᑐᖅᑐᒃᓴᑦ 
ᐅᖃᐅᓯᐅᓂ-
ᖏᓐᓄᑦ 

 (4) ᐊᑐᓂ ᒪᓕᒐᓕᐅᖅᑏᑦ 
ᑭᐅᔪᓐᓇᖃᑦᑕᕐᓂᐊᖅᐳᑦ ᐊᑕᐅᓰᕐᓗᑎᒃ 
ᑮᓇᐅᔭᑦ ᐊᑐᖅᑐᒃᓴᐃᑦ ᐅᖃᐅᓯᐅᓂᖏᓄᑦ 
20 ᒥᓂᑦ ᐅᖓᑖᓅᖏᓪᓗᑎᒃ. 
 

ᐊᑕᐅᓰᕐᓗᓂ 
ᑭᐅᔭᕆᐊ-
ᖃᕐᓂᖅ   

  ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
 

36 (1) ᑲᑎᒪᔾᔪᑎᒃᓴᓂ “ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂ”, ᒪᓕᒐᓕᐅᖅᑎ 
ᐅᖃᐅᓯᖃᕈᓐᓇᖅᐳᖅ ᓱᓇᑐᐃᓐᓇᕐᒥᒃ. 
 

ᒪᓕᒐᓕᐅᖅᑏᑦ
ᐅᖃᐅᓯᖏᑦ  

 (2) ᐅᖃᖅᑎ ᐃᖏᖁᔨᔪᓐᓇᖅᐳᖅ 
ᒪᓕᒐᓕᐅᖅᑎᒥᒃ ᐊᑐᕐᓂᕐᓗᖕᓂᖅᐸᑦ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. 
 
 

ᒪᓕᒐᓕᐅᖅᑏᑦ 
ᐅᖃᐅᓯᖏᑕ 
ᐊᑐᕐᓂᓪᓗᒃᑕ-
ᐅᓂᖓ   

 (3) ᐅᖃᐅᓯᐅᔪᑦ ᒪᓕᒡᓗᒍ ᐊᑐᐊᒐᖅ 36(1) 
ᐃᒪᓐᓇᐃᑦᓴᕆᐊᖃᖅᐳᑦ: 
 
(a) 21/2 ᒥᓂᑦ ᐅᖓᑖᓅᕆᐊᖃᙱᓚᑦ; 
 
(b) ᐊᑕᐅᓯᕐᒦᓐᓇᖅ ᐅᖃᐅᓯᖃᕆᐊᖃᖅᐳᑦ; 

ᐊᒻᒪᓗ 
 
(c) ᐊᑕᐅᓯᐊᑐᐃᓐᓇᕐᓗᑎᒃ 

ᐅᖃᕈᓐᓇᕆᐊᖃᖅᐳᑦ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓂ. 

 

ᑭᒡᓕᒋᔭᐅᔪᑦ 
ᐅᖃᐅᓯᐅᔪᓄᑦ  

 (4) ᒥᓂᔅᑕᐅᔪᖅ ᐅᖃᐅᓯᖃᕈᓐᓇᖅᐳᖅ 
ᒪᓕᒡᓗᒍ ᐊᑐᐊᒐᖅ 36(1), ᑭᓯᐊᓂ 
ᐅᖃᐅᓯᕆᔭᖓ ᑐᕌᖓᓂᖃᕆᐊᖃᙱᓚᖅ 
ᒥᓂᔅᑕᐅᓂᖓᑕ ᑲᒪᒋᔭᖏᓐᓄᑦ. 
 

ᒥᓂᔅᑕᑦ 
ᐅᖃᐅᓯᖃᕐ-
ᓂᖏᑦ   

  ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ 

ᑲᑎᒪᕝᕕᖕᒧᑦ 
 

 

37 (1) ᑲᑎᒪᔾᔪᑎᓂ ᑎᑎᕋᖅᓯᒪᔪᓂ 
“ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ 
ᑲᑎᒪᕝᕕᖕᒧᑦ”, ᒪᓕᒐᓕᐅᖅᑎ 
ᐅᖃᐅᓯᖃᕈᓐᓇᖅᐳᖅ ᐳᓛᕆᐊᖅᓯᒪᔪᒥᒃ 
ᑲᑎᒪᕝᕕᖕᒧᑦ. 
 

ᐃᓕᑕᕆᔭᐅ-
ᓂᖏᑦ 
ᐳᓛᕆᐊᕐᓯᒪᔪᑦ  

 (2) ᐅᖃᐅᓯᐅᔪᑦ ᒪᓕᒡᓗᒍ ᐊᑐᐊᒐᖅ 37(1) 
ᐅᖓᑖᓅᕆᐊᖃᙱᓚᑦ 30 ᓴᑭᓐᓂᒃ. 

  ᐊᐱᖅᑯᑏᑦ 

 
 

38  ᑎᑎᖅᑲᑎᒍᑦ ᐅᖃᐅᓯᒃᑯᓪᓗ ᐊᐱᖅᑯᑏᑦ 
ᐱᔾᔪᑎᖃᖅᑐᑦ ᒐᕙᒪᒃᑯᑦ ᐱᓕᕆᐊᖏᓂᒃ 
ᐊᐱᖅᑯᑕᐅᒍᓐᓇᖅᐳᑦ ᒥᓂᔅᑕᒧᑦ. 
ᐊᐱᖅᑯᑎᖃᖅᑎᓪᓗᒋᑦ 
ᑭᐅᔭᐅᑎᓪᓗᒋᓪᓘᓐᓃᑦ, 
ᐊᐃᕙᐅᑕᐅᔭᕆᐊᖃᙱᓚᑦ, ᓇᒻᒥᓂᖅ 
ᐃᓱᒪᒋᔭᖏᓪᓘᓐᓃᑦ ᑭᓯᐊᓂ 
ᑐᑭᓯᑎᑦᓯᓇᓱᐊᕐᓗᑎᒃ, ᐊᒻᒪᓗ 
ᐅᖃᐅᓯᐅᔪᖅ ᐊᐃᕙᐅᑕᐅᙱᓪᓗᓂ. 
 

ᐊᐱᖅᑯᑏᑦ 

  ᐅᖃᐅᓯᒃᑯᑦ ᐊᐱᖅᑯᑏᑦ 

 
 

39 (1) ᑲᑎᒪᔾᔪᑎᒃᓴᓂ ᑎᑎᕋᖅᓯᒪᔪᓂ 
“ᐅᖃᐅᓯᒃᑯᑦ ᐊᐱᖅᑯᑏᑦ”, 
ᐊᐱᖅᑯᑎᖃᕈᓐᓇᖅᐳᑦ ᐱᔾᔪᑎᖃᖅᑐᓂᒃ 
ᒐᕙᒪᒃᑯᑦ ᐱᓕᕆᐊᖏᓐᓂᒃ ᒥᓂᔅᑕᒧᑦ. 
 

ᐅᖃᐅᓯᒃᑯᑦ 
ᐊᐱᖅᑯᑎᑦ  

 (2) ᐅᖃᐅᓯᒃᑯᑦ ᐊᐱᖅᑯᑏᑦ 
ᓇᐃᓈᖅᓯᒪᔭᕆᐊᖃᖅᐳᑦ 
ᑐᑭᓯᓇᑦᓯᐊᕐᓗᑎᒡᓗ ᐊᒻᒪᓗ 
ᐊᐱᖅᑯᑎᖃᕐᓗᑎᒃ 
ᖃᐅᔨᒪᔭᐅᓇᔭᖅᑑᔮᖅᑐᓂᒃ ᒥᓂᔅᑕᒧᑦ 
ᐊᐱᖅᓱᖅᑕᐅᔪᒧᑦ 
ᖃᐅᔨᒋᐊᒃᑲᓐᓂᕆᐊᖃᙱᓪᓗᑎᒃ. 
 

ᐊᐱᖅᑯᑏᑦ 
ᓇᐃᓈᖅᓯᒪ-
ᔭᕆᐊᓖᑦ 
ᑐᑭᓯᓇᕐ-
ᓗᑎᒡᓗ     

 (3) ᒥᓂᔅᑕ ᐃᒪᓐᓇᐃᒍᓐᓇᖅᐳᖅ: 
 
(a) ᑭᐅᓗᓂ ᐊᐱᖅᑯᑎᒥᒃ; ᐅᕝᕙᓘᓐᓃᑦ 
 
(b) ᐅᖃᕐᓗᓂ ᐊᐱᖅᑯᑕᐅᔪᖅ 

ᖃᐅᔨᒋᐊᓚᐅᕐᓗᓂᐅ 
ᑭᐅᒋᐊᕈᒫᓗᓂᐅᒃ ᐅᖃᐅᓯᒃᑯᑦ 
ᖃᑯᒍᒃᑲᓐᓂᖅ ᑲᑎᒪᔾᔪᑎᒃᓴᓂ 
“ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ” 
ᑲᒪᒋᔭᐅᓕᖅᐸᑦ. 

 
(c) ᑭᐅᔪᒪᓐᖏᓪᓗᓂ. 
 

ᒥᓂᔅᑕᐅᑉ 
ᑭᐅᔾᔪᑎᖓ   

 (4) ᒥᓂᔅᑕ ᑭᐅᔭᕌᖓᒥ ᐅᖃᐅᓯᒃᑯᑦ 

ᐊᐱᖅᑯᑎᓂᒃ, ᐱᖓᓱᐃᓐᓇᕐᓂᒃ 
ᐊᐱᖅᑯᑎᓂᒃ 
ᐃᓚᒋᐊᕈᑎᖃᖃᑦᑕᕐᓂᐊᖅᐳᑦ 
ᒪᓕᒐᓕᐅᖅᑏᑦ ᑖᑉᓱᒧᖓᑦᓴᐃᓐᓇᖅ 
ᐊᐱᖅᑯᑎᒋᔭᖓᓄᑦ ᑐᕌᖓᓗᑎᒃ. 
 

ᐱᖓᓱᓂᒃ 
ᐃᓚᒋᐊᕈᑎ-
ᖃᕐᓂᖅ  

 (5) ᒥᓂᔅᑕ ᐱᔪᒪᒍᓂ, ᐊᑐᕐᓗᒍ "ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ", 
ᓂᑯᕕᑦᑐᓐᓇᖅᑐᖅ ᓚᒋᐊᖅᓯᔪᓐᓇᕐᓂᐊᕋᒥ 
ᑭᐅᔾᔪᑎᒋᕐᖓᓚᐅᖅᑕᒥᓂᒃ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᒧᑦ, ᐅᓪᓗᑦ ᖁᓕᑦ 
ᐊᑐᖅᓯᒪᔪᑦ ᑲᑎᒪᕐᔪᐊᕐᓇᐅᑉ ᑐᖔᓂ. 
 

ᑭᐅᔾᔪᑎᑦ 
ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅ
ᖅᑐᓄᑦ 

 (6) ᐊᑯᓂᐅᑎᒋᓂᖓ ᐅᖃᐅᓯᒃᑯᑦ 
ᐊᐱᖅᓱᕐᓇᐅᑉ ᑭᒡᓕᖃᕐᓂᐊᖅᐳᖅ 
ᐃᑲᕐᕋᐅᑉ ᐊᑕᐅᓯᐅᑉ ᐅᖓᑖᓅᖏᓪᓗᓂ. 
 

ᐊᐱᖅᓱᕐᓇᐅᑉ 
ᑭᒡᓕᖓ    

 (7) ᒪᓕᒐᓕᐅᖅᑎ ᐱᔪᒪᒍᓂ, ᖃᐅᔨᒃᑲᐃᖅᑳᓐᖏᓪᓗᓂ, 
ᐅᖃᐅᓯᒃᑯᑦ ᐊᐱᖅᑯᕐᓇᖅ ᐃᓱᓕᑎᓪᓗᒍ, 
ᐱᖁᔨᕗᖔᓕᐅᕈᓐᓇᖅᑐᖅ ᐅᖃᐅᓯᒃᑯᑦ 
ᐊᐱᖅᓱᕐᓇᐅᑉ ᑕᑭᓂᖓ ᐅᖓᕙᕆᐊᖅᑕᐅᖁᓪᓗᒍ. 
ᐱᖁᔨᕗᖔᕈᑦ ᐊᖏᖅᑕᐅᒃᐸᑦ, ᐅᖃᐅᓯᒃᑯᑦ 
ᐊᐱᖅᓱᕐᓇᖅ 30 ᒥᓂᒃᑲᓐᓂᕐᓂᒃ 
ᐅᐃᒍᔭᐅᔪᓐᓇᖅᑐᖅ. 

ᐅᖓᕙᕆᐊᖅᑕ
ᐅᓂᖓ 
ᐊᐱᖅᓱᕐᓇᐅᑉ 
ᐊᑯᓂᐅᓂᖓ 

 (8) ᐃᓚᕈᓯᐊ 7 ᐊᑐᕐᓗᒍ, ᐊᑕᐅᓯᑐᐊᕐᒥᒃ 
ᐱᖁᔨᕗᖔᖅᑕᖃᕈᓐᓇᖅᑐᖅ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᒥᒃ ᒪᓕᒐᓕᐅᕐᕕᖕᒧᑦ 
ᐅᓪᓗᕐᒥ ᑲᑎᒪᕐᔪᐊᕐᓇᐅᑎᓪᓗᒍ. 

 

 (9) ᒥᓂᔅᑕ ᑭᐅᖃᑦᑕᕆᐊᖃᖅᐳᖅ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᒧᑦ ᐅᓪᓗᐃᑦ 7 
ᐊᓂᒍᓚᐅᖏᓐᓂᖏᓐᓂ, 
ᑕᐃᒪᐃᖏᑦᑐᓐᓇᖅᑐᖅ ᑭᓯᐊᓂ 
ᒥᓂᔅᑕᐅᔪᖅ ᑐᓂᓯᒃᐸᑦ ᑎᑎᕋᖅᑎᒧᑦ 
ᐊᓯᐊᒍᑦ ᓇᓗᓇᐃᕐᓯᓯᒪᔪᒥᒃ: 

(a) ᐱᕕᒃᓴᖃᒃᑲᓐᓂᕆᐊᖃᕐᒪᑕ; 
 
(b) ᐱᔾᔪᑎᖓᓂᒃ ᖃᓄᐃᒻᒪᑦ 

ᑭᖑᕙᕆᐊᕐᒪᖔᑦ ᑭᐅᓂᖓ; ᐊᒻᒪ 
 

(c) ᐅᓪᓗᐊ ᖃᖓᒃᑯᑦ 
ᑭᐅᔭᐅᓂᐊᕐᒪᖔᑦ 
ᓇᓗᓇᐃᕐᓯᓯᒪᓗᓂ. 

 
 (10) ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑐᓂᔭᐅᔪᓐᓇᖅᐳᑦ 
ᑎᑎᕋᖅᑎᖓᓐᓄᑦ ᒪᓕᒐᓕᐅᖅᑎᒃᑯᑦ 
ᒪᓕᒐᓕᐅᖅᑎᑦ 
ᑲᑎᒪᕐᔪᐊᖏᒃᑲᓗᐊᖅᑎᓪᓗᒋᑦ, 
ᕿᑲᖅᑎᓪᓗᒋᓪᓗᓐᓂᑦ.  ᑭᐅᔾᔪᑎᐅᔪᖅ 
ᐃᓱᒪᒋᔭᐅᓂᐊᖅᐳᖅ ᑐᓂᔭᐅᓯᒪᔪᑐᑦ 
ᐅᕝᕙᓗᓐᓂᑦ ᓴᖅᑭᑕᐅᓯᒪᔪᑐᑦ 
ᒪᓕᒐᓕᐅᕐᕕᐅᑉ ᓵᖓᓄᑦ.  ᑭᐅᔾᔪᑎᐅᔪᑦ 
ᓴᖅᑭᑕᐅᖃᑦᑕᕐᓂᐊᖅᐳᑦ ᐱᕕᒃᓴᖓᑦ 
ᓴᖅᑭᑦᑎᓂᖅᓯᕐᒧᑦ ᓇᓪᓕᕌᖓᑦ ᖃᐅᑕᒫᓐ 
ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑎᑦ. 

  ᑎᑎᖅᑲᑎᒍᑦ ᐊᐱᖅᑯᑏᑦ 

 
 

40 (1) ᑲᑎᒪᔾᔪᑎᒃᓴᓂ ᑎᑎᕋᖅᓯᒪᔪᓂ 
“ᑎᑎᖅᑲᑎᒍᑦ ᐊᐱᖅᑯᑏᑦ”, ᑎᑎᖅᑲᑎᒍᑦ 
ᐊᐱᖅᓱᖅᑕᐅᔪᓐᓇᖅᐳᑦ ᒥᓂᔅᑕᐃᑦ. 
ᐊᐱᖅᑯᑕᐅᓂᐊᖅᑐᖅ 
ᖃᐅᔨᒪᔭᐅᑲᐅᑎᒋᓂᐊᖅᑑᔮᖏᑉᐸᑦ 
ᒥᓂᔅᑕᒧᑦ ᐅᕝᕙᓘᓐᓃᑦ ᑕᑭᔫᓗᒍ 
ᑭᐅᔭᐅᔭᕆᐊᖃᕐᓂᐊᖅᑑᔮᖅᐸᑦ 
ᖃᐅᔨᓴᖅᑕᐅᖅᑳᓚᐅᕐᓗᓂᓘᓐᓃᑦ. 
ᑕᐃᒪᓐᓇᐃᑦᑐᑦ ᑎᑎᖅᑲᑎᒍᑦ 
ᐊᐱᖅᑯᑕᐅᔭᕆᐊᖃᖅᐳᑦ. 
 

ᑎᑎᖅᑲᑎᒍᑦ 
ᐊᐱᖅᑯᑎᑦ     

 (2) ᑕᒪᕐᒥᒃ ᑎᑎᖅᑲᑎᒍᑦ ᐊᐱᖅᑯᑏᑦ 
ᑐᓂᔭᐅᔭᕆᐊᖃᖅᐳᑦ ᑎᑎᕋᖅᑎᒧᑦ, ᑖᓐᓇ 
ᑐᓂᔭᐅᒍᓂ ᐊᐱᖅᑯᒻᒥᒃ ᑎᑎᖅᓯᓂᐊᖅᐳᖅ 
ᐅᓪᓗᖓᓂᒃ ᑐᓂᔭᐅᕕᒋᔭᖓᑕ ᐊᒻᒪᓗ 
ᐊᔾᔨᖓᓂᒃ ᑐᓂᓯᓗᓂ 
ᒪᓕᒐᓕᐅᖅᑎᓕᒫᓄᑦ. 
 

ᐊᐱᖅᑯᑎᑦ 
ᑐᓂᔭᐅᓂᖏᑦ 
ᑎᑎᕋᕐᑎᒧᑦ  

  ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

 
 

41 (1) ᒥᓂᔅᑕᐃᑦ ᑎᑎᖅᑲᑎᒍᑦ ᐊᐱᖅᓱᖅᑕᐅᔪᑦ, 
ᑭᖑᕙᓗᐊᖅᑕᐃᓕᒪᓇᓱᒡᓗᓂ, 
ᑭᐅᔾᔪᑎᒥᓂᒃ ᑐᓂᓯᔭᕆᐊᖃᖅᐳᖅ 
ᑎᑎᕋᖅᑎᒧ, ᑎᑎᕋᖅᑎᓗ ᑎᑎᕋᕐᓗᓂ 
ᖃᖓ ᑭᐅᔾᔪᑕᐅᔪᖅ ᑐᓂᔭᐅᓚᐅᕐᒪᖔᑦ. 
 

ᑭᐅᔾᔪᑎᒥᒃ 
ᑐᓂᓯᓂᖅ  

 (2) ᑲᑎᒪᔾᔪᑎᒃᓴᓂ ᑎᑎᕋᖅᓯᒪᔪᓂ ᐊᑖᒍᑦ  
“ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ”, 
ᑎᑎᕋᖅᑎ ᑐᓴᖅᑎᑦᓯᓂᐊᖅᐳᖅ 
ᒪᓕᒐᓕᐅᖅᑎᓂᒃ ᑭᐅᔾᔪᑎᓂᒃ 
ᑐᓂᔭᐅᓯᒪᔪᓂᒃ ᐅᕝᕙᓘᓐᓃᑦ 
ᒪᓕᒐᒃᓴᖃᖅᖢᑎᒃ ᑭᐅᔾᔪᑎᓂᒃ, ᐊᒻᒪᓗ 
ᑐᓂᓯᓗᓂ ᑭᐅᔾᔪᑏᑦ ᐊᔾᔨᖏᓂᒃ 
ᒪᓕᒐᓕᐅᖅᑎᓗᒃᑖᓄᑦ, ᐊᒻᒪᓗ 
ᑭᐅᔾᔪᑕᐅᔪᑦ ᑎᑎᕋᖅᑕᐅᑎᓪᓗᒋᑦ 
ᑲᑎᒪᔾᔪᑎᕕᓂᕐᓄᑦ. 
 

ᒪᓕᒐᓕᐅᕐ-
ᕕᖕᒥᒃ 
ᑐᓴᖅᑎᑦᑎᓂᖅ 
ᑭᐅᔾᔪᑎᓂᒃ 

 (3) ᑲᑎᒪᔾᔪᑎᒃᓴᓂ ᑎᑎᕋᖅᓯᒪᔪᓂ “ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑎᓄᑦ”, ᒥᓂᔅᑕ 
ᐅᖃᓕᒫᕈᓐᓇᖅᐳᖅ ᑭᐅᔾᔪᑎᒥᓂᒃ 
ᑐᓂᔭᐅᓯᒪᓕᖅᑎᓪᓗᒍ ᒪᓕᒡᓗᒍ ᐊᑐᐊᒐᖅ 
41(1). 
 

ᒥᓂᔅᑕ 
ᐅᖃᓕᒫᕈᓐᓇ-
ᖅᑐᖅ 
ᑭᐅᔾᔪᑎᒥᓂᒃ  

 (4) 

 
 
 
 
 
 
 
 
 
 
 
 
 
 
 
 
(5) 

ᒥᓂᔅᑕ ᑭᐅᔾᔪᑎᖃᕆᐊᖃᖅᐳᖅ 
ᑎᑎᖅᑲᑎᒍᑦ ᐊᐱᖅᑯᑎᓄᑦ ᐅᓪᓗᓂ 21-
ᖑᔪᓂ ᐅᓪᓗᖅᓯᐅᑎᑦ ᒪᓕᒡᓗᒋᑦ, ᑭᓯᐊᓂ 
ᒥᓂᔅᑕ ᒪᓕᒐᒃᓴᖃᖅᑐᒥᒃ ᑭᐅᔾᔪᑎᒥᒃ 
ᑐᓂᓯᓐᓂᖅᐸᑦ ᑎᑎᕋᖅᑎᒧᑦ ᐅᖃᖅᓯᒪᔪᒥᒃ 
ᐃᒪᓐᓇ: 
 
(a) ᐱᕕᒃᓴᖃᒃᑲᓐᓂᕆᐊᖃᕐᓂᖓᓂᒃ 

ᖃᐅᔨᒋᐊᕐᓂᕐᒧᑦ; 
 
(b) ᐅᖃᖅᓯᒪᓗᒍ ᐱᔾᔪᑎᖓ 

ᑭᖑᕙᕆᐊᖅᓯᒪᓂᖓᑕ; ᐊᒻᒪᓗ 
 
(c) ᐅᓪᓗᖓ ᑭᐅᕝᕕᒋᓂᐊᖅᑕᖓᑕ 

ᐅᖃᐅᓯᕆᓗᒍ. 
 
 
ᑭᐅᔾᔪᑎᔪᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ ᑐᓂᔭᐅᔪᓐᓇᖅᐳᑦ 
ᑎᑎᕋᖅᑎᖓᓐᓄᑦ ᒪᓕᒐᓕᐅᖅᑎᑦ, 
ᒪᓕᒐᓕᐅᖅᑎᑦ 
ᑲᑎᒪᕐᔪᐊᖏᒃᑲᓗᐊᖅᑎᓪᓗᒋᑦ 
ᕿᑲᖅᑎᓪᓗᒋᓪᓗᓐᓂᑦ.  ᑭᐅᔾᔪᑎᐅᒧᑦ 
ᑐᓂᔭᐅᔪᑦ ᐃᓱᒪᒋᔭᐅᖃᑦᑕᕐᓂᐊᖅᐳᑦ 
ᒪᓕᒐᓕᐅᕐᐳᑉ ᓵᖓᓄᑦ ᑐᓂᔭᐅᔪᑐᑦ.  
ᑭᐅᔾᔪᑎᐅᔪᑦ ᓴᖅᑭᑕᐅᖃᑦᑕᕐᓗᑎᒃ 
ᐱᕕᒃᓴᖃᓕᑐᐊᕌᖓᑕ ᓴᖅᑭᑦᑎᕕᒃᓴᖓᓂ 
ᑲᑎᒪᕐᔪᐊᖅᑎᓪᓗᒋᑦ ᑲᑎᒪᕐᔪᑎᒃᓴᖏᑦ 
ᒪᓕᒃᓗᒋᑦ. 
 

ᑭᐅᔭᐅᔭᕆᐊᖃ
-ᕐᓂᖓ 
ᐅᓪᓗᓂ 21-ᓂ 

  ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖓᓄᑦ 
 

 

42  (1) ᑕᒪᕐᒥᒃ ᒪᓕᒐᓕᐅᖅᑏᑦ 
ᑭᐅᔾᔪᑎᖃᕈᓐᓇᖅᐳᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖓᓄᑦ 
ᐅᖃᐅᓯᐅᓚᐅᖅᑐᒧᑦ ᒪᓕᒡᓗᒍ ᐊᑐᐊᒐᖅ 
33 ᐊᒻᒪᓗ ᓱᓇᑐᐃᓐᓇᕐᓂᒃ 
ᐅᖃᐅᓯᖃᕈᓐᓇᕐᓗᑎᒃ. 
 

ᑭᐅᔾᔪᑏᑦ 
ᑲᒥᓯᓇᐅᑉ 
ᐅᖃᐅᓯᕐᖓ-
ᐅᑎᖓᓄᑦ  

 (2) ᐅᖃᐅᓯᒃᓴᖅ “ᑭᐅᔾᔪᑏᑦ ᑲᒥᓯᓇᐅᑉ 
ᐅᖃᐅᓯᙵᐅᑎᖏᓄᑦ” ᐃᓕᔭᐅᓂᐊᖅᐳᑦ 
ᑲᑎᒪᔾᔪᑎᒃᓴᓄᑦ ᖃᐅᒋᔭᖓᓂ ᑲᑎᒪᓐᓇᒥᒃ 
ᒪᑐᐃᖅᓯᓐᓇᐅᑉ ᐊᒻᒪᓗ 
ᑲᑎᒪᔾᔪᑎᓅᖅᑕᐅᖃᑦᑕᕐᓗᓂ ᐅᓪᓗᑕᒫᑦ 
ᑭᓯᐊᓂ ᑲᑎᒪᔾᔪᑎᓅᖅᑕᐅᖏᓪᓗᓂ 
ᐅᓪᓗᕐᒥ ᐋᖅᑭᒃᑕᐅᓯᒪᔪᒥ 
ᓄᖅᑲᕐᓂᐊᕐᓂᕐᒧᑦ. 
 

ᑭᐅᔾᔪᑏᑦ 
ᑲᑎᒪᔾᔪᑎ-
ᓃᓐᓂᖏᑦ    

  ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

 
 

43 (1) ᑐᒃᓯᕋᐅᑏᑦ ᒪᓕᒐᓕᐅᖅᑎᓄᑦ 
ᓴᖅᑭᑕᐅᒍᓐᓇᖅᐳᑦ ᒪᓕᒐᓕᐅᖅᑎᒥᑦ 
ᖃᖓᑐᐃᓐᓇᖅ ᑲᑎᒪᓂᖃᖅᑎᓪᓗᒋᑦ 
ᒪᓕᒐᓕᐅᖅᑏᑦ ᑐᓂᔭᐅᓗᑎᒃ ᑎᑎᕋᖅᑎᒧᑦ, 
ᐅᕝᕙᓘᓐᓃᑦ ᒪᓕᒡᓗᒍ ᐊᑐᐊᒐᖅ 43(3). 
 

ᓴᖅᑭᑕᐅᓂᖏᑦ 
ᐊᑎᓕᐅᖅᓯ-
ᒪᔪᑦ 
ᑐᒃᓯᕋᐅᑏᑦ    

 (2) ᑕᒪᕐᒥᒃ ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 
ᑐᓂᔭᐅᔪᑦ ᒪᓕᒡᓗᒍ ᐊᑐᐊᒐᖅ 43(1) 
ᐅᓂᒃᑳᕆᔭᐅᓂᐊᖅᐳᑦ ᒪᓕᒐᓕᐅᖅᑎᓄᑦ 
ᑎᑎᕋᖅᑎᒥᑦ ᐅᖃᐅᓯᐅᑎᓪᓗᒍ 
“ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ”. 
 

ᐅᓂᒃᑲᐅᓯ-
ᐅᓂᖏᑦ 
ᑎᑎᕋᕐᑎᒧᑦ  

 (3) ᒪᓕᒐᓕᐅᖅᑏᑦ ᓴᖅᑭᑎᑦᓯᒍᓐᓇᖅᐳᑦ 
ᐊᑎᓕᐅᖅᓯᒪᔪᒥᒃ ᑐᒃᓯᕋᐅᒻᒥᒃ ᐃᓂᒋᔭᒥᓂᑦ 
ᒪᓕᒐᓕᐅᕐᕕᖕᒥ ᑲᑎᒪᔾᔪᑎᒃᓴᓂᒃ 
ᑎᑎᕋᖅᓯᒪᔪᒥ “ᐊᑎᓕᐅᖅᓯᒪᔪᑦ 
ᑐᒃᓯᕋᐅᑏᑦ”. ᒪᓕᒐᓕᐅᖅᑎ 
ᐊᑎᓕᐅᕆᐊᖃᖅᐳᖅ ᑐᒃᓯᕋᐅᒻᒥᒃ ᐊᒻᒪᓗ 
ᐅᖃᐅᓯᕆᔭᖏᑦ ᐱᔾᔪᑎᒋᑉᓗᒍ ᑐᒃᓯᕋᐅᑦ 
ᐅᑯᓂᖓ ᑐᑭᓯᒋᐊᕈᑎᖃᕐᓗᓂ, 
ᖃᑉᓯᐅᖕᒪᖔᑕ ᐊᑎᓕᐅᖅᓯᒪᔪᑦ, ᐊᒻᒪᓗ 
ᓱᓇᒥᒃ ᐱᔾᔪᑎᖃᕐᒪᖔᑦ. ᒪᓕᒐᓕᐅᖅᑎ 
ᐅᖃᓪᓚᒋᐊᖃᙱᓚᖅ 5 ᒥᓂᑦ ᐅᖓᑖᓄᑦ 
ᐅᖃᐅᓯᖃᕐᓗᓂ ᐊᑎᓕᐅᖅᓯᒪᔪᒥᒃ 
ᑐᒃᓯᕋᐅᒻᒥᒃ. 
 

ᖃᓄᖅ 
ᓴᖅᑭᑎᑦᓯᓂᖅ 
ᑐᒃᓯᕋᐅᒻᒥᒃ   

 (4) ᐊᑎᓕᐅᖅᓯᒪᔪᒥᒃ ᑐᒃᓯᕋᐅᒻᒥᒃ 
ᓴᖅᑭᑎᑦᓯᔪᖃᖅᑎᓪᓗᒍ 
ᐊᐃᕙᐅᑕᐅᔪᓐᓇᕐᓂᐊᖏᓚᑦ 
ᐅᖃᐅᓯᒃᓴᐅᖏᓪᓗᑎᒃ. 

ᐊᐃᕙᐅᑕᐅᔭ-
ᕆᐊᖃᓐ-
ᖏᓐᓂᖓ 
ᓴᖅᑭᑎᑕᐅᑎ-
ᓪᓗᒍ  

 (5) ᒪᓕᒐᓕᐅᖅᑎ ᓴᖅᑭᑎᑦᓯᔪᖅ ᑐᒃᓯᕋᐅᒻᒥᒃ 

ᑭᐅᔪᓐᓇᕆᐊᖃᖅᐳᖅ  
ᓈᒻᒪᖏᓐᓂᐅᔪᓂᒃ 
ᑎᑎᕋᖅᓯᒪᑦᓯᐊᖏᓐᓂᐅᔪᓂᒡᓗ ᑐᒃᓯᕋᐅᒻᒥ. 
 

ᒪᓕᒐᓕᐅᖅᑎ 
ᑭᐅᔭᕆᐊᖃᕐ-
ᓂᐊᖅᑐ 
ᑐᒃᓯᕋᐅᒻᒧᑦ  

 (6) ᐊᑎᓕᐅᕐᓯᒪᔪᑎᒍᑦ ᑐᒃᓯᕋᐅᑎᑦ 
ᑎᑎᕋᕐᓯᒪᔪᓐᓇᖅᐳᑦ ᓴᖑᐃᐱᓗᒡᓯᒪᓗᑎᒃ 
ᑎᑎᕋᑐᐃᓐᓇᕐᓯᒪᓗᑎᓗᓐᓂᑦ. 
ᐊᑎᓕᐅᕐᓯᒪᔪᖃᖅᑎᓪᓗᒍ ᑐᒃᓯᕋᐅᑎᓂ 
ᐱᖓᓱᓂᒃ ᐅᓄᕐᓂᕐᓴᓂᒡᓗᓐᓂᑦ, 
ᐊᑎᓕᐅᕐᓯᒪᔭᖏᑦ ᐅᓄᖏᓐᓂᖅᐹᖑᔪᑦ  
ᐱᖓᓱᑦ ᓇᓗᓇᐃᖅᑕᐅᓯᒪᓗᑎᒃ 
ᐊᑎᓕᐅᕐᓯᒪᔪᑎᒍᑦ ᑐᒃᓯᕋᐅᑎᓕᐊᖓᑎᒍᑦ.  
 

ᖃᓄᐃᓕᖓᓂ-
ᖓ 
ᑐᒃᓯᕋᐅᑎᐅᑉ  

 (7) ᑐᒃᓯᕋᐅᑦ ᐅᖃᐅᓯᖃᖅᑐᖅ ᒫᓐᓇ ᐃᓄᖕᒧᑦ 
ᖁᕕᐊᓱᙱᔾᔪᑕᐅᔪᒥᒃ 
ᑲᒪᒋᔭᐅᑲᐅᑎᒋᔭᕆᐊᖃᕐᓗᓂᓗ 
ᐅᖃᐅᓯᕆᔭᐅᑲᐅᑎᒋᔪᓐᓇᖅᐳᖅ. 
 

ᐅᖃᐅᓯᐅᑲᐅ-
ᑎᒋᓂᖓ 

 (8) ᒪᓕᒐᓕᐅᖅᑎ, ᖃᐅᔨᒃᑲᐃᓚᐅᕐᓗᓂ, 
ᐱᒋᐊᖅᑎᑦᓯᔪᓐᓇᖅᐳᖅ ᑐᒃᓯᕋᐅᑦ 
ᑐᓂᔭᐅᖁᓗᒍ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ, ᑖᒃᑯᐊ 
ᐅᓂᒃᑳᕆᐊᓕᕐᓗᑎᒃ ᒪᓕᒐᓕᐅᖅᑎᓄᑦ. 
 

ᑐᒃᓯᕋᐅᑎᑉ 
ᑐᓂᔭᐅᓂᖓ 
ᑲᑎᒪᔨᕋᓛᓄᑦ   

 (9) ᑎᑎᕋᖅᑎ ᑐᓂᓯᓂᐊᖅᐳᖅ 
ᑐᒃᓯᕋᐅᑎᓗᒃᑖᑦ ᐊᔾᔨᖓᓂᒃ 
ᐅᖃᖅᑎᒧᓪᓘᓐᓃᑦ ᒥᓂᔅᑕᒧᓪᓘᓐᓃᑦ 
ᑲᒪᒋᔭᖃᕆᐊᖃᖅᑐᒧᑦ. 
 

ᑎᑎᕋᖅᑎᑉ 
ᑐᓂᓯᓂᖓ 
ᑐᒃᓯᕋᐅᒻᒥᒃ   

  (10) ᐅᖃᖅᑎ ᒥᓂᔅᑕᓘᓐᓃᑦ 

ᑲᒪᒋᔭᖃᕐᓂᐊᖅᑐᖅ ᑭᐅᔾᔪᑎᒥᓂᒃ 
ᐊᑎᓕᐅᖅᓯᒪᔪᒧᑦ ᑐᒃᓯᕋᐅᒻᒧᑦ 
ᑐᓂᓯᓯᒪᔭᕆᐊᖃᖅᐳᖅ ᐅᓪᓗᓂ 60-ᐅᔪᓂ 
ᐅᓪᓗᖅᓯᐅᑦ ᒪᓕᒡᓗᒍ 
ᓴᖅᑭᑕᐅᓚᐅᕐᓂᖓᑕ. ᑭᐅᔾᔪᑕᐅᔪᖅ 
ᓴᖅᑭᑕᐅᔭᕆᐊᖃᖅᐳᖅ ᑭᓚᒥᐅᓂᖅᐹᒃᑯᑦ. 
 

ᑭᐅᔾᔪᑏᑦ 
ᑐᒃᓯᕋᐅᑎᓄᑦ 

  ᓴᖅᑭᑎᑕᐅᓂᖏᑦ ᑎᑎᖅᑲᐃᑦ 

 
 

44 (1) 
 
 
 
 
 
 
 
 
(2) 

ᐊᑖᓂ “ᓴᖅᑭᑎᑕᐅᓂᖏᑦ ᑎᑎᖅᑲᑦ”, 
ᐅᖃᖅᑎ ᐅᕝᕙᓗᓐᓂᑦ 
ᒪᓕᒐᓕᐅᖅᑎᐅᖃᑕᐅᔪᖅ ᑐᓂᓯᔪᓐᓇᖅᐳᖅ 
ᒪᓕᒐᓕᐅᕐᕕᖕᒧᑦ ᖃᓄᐃᑦᑐᑐᐃᓐᓇᕐᓂᒃ 
ᑎᑎᕋᕐᓯᒪᔪᓂᒃ 
ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ 
ᒪᓕᒐᓕᐅᕐᕕᐅᑉ ᓵᖓᓂ ᒪᓕᒃᓗᒍ 
ᐱᖁᔭᕐᔪᐊᖓᑦ ᓄᓇᕗᑦ ᐅᕝᕙᓗᓐᓂᑦ  
 
ᓇᓕᐊᑐᐃᓐᓇᖅ ᑎᑎᕋᕐᓯᒪᔪᖅ 
ᓴᖅᑭᑕᐅᔭᕆᐊᖃᖅᑐᖅ ᒪᓕᒐᓕᐅᕐᕕᐅᑉ 
ᐃᓗᐊᓂ ᒪᓕᒡᓗᒋᑦ ᐱᖁᔭᕐᔪᐊᖓᑦ 
ᓄᓇᕗᑦ ᐅᕝᕙᓗᓐᓂᑦ ᑲᓇᑕᐅᑉ 
ᐅᕝᕙᓗᓐᓂᑦ ᒪᓕᒃᓯᒪᓗᑎᒃ 
ᐱᖁᔨᕗᖔᕈᑎᒥᒃ ᐅᕝᕙᓗᓐᓂᑦ 
ᐊᑐᐊᒐᖏᓐᓂᒃ ᒪᓕᒐᓕᐅᖅᑎᑦ 
ᑲᑎᒪᔨᖏᑕ ᑐᓂᔭᐅᔭᕆᐊᖃᖅᐳᑦ 
ᑎᑎᕋᖅᑎᖓᓐᓄᑦ ᒪᓕᒐᓕᐅᖅᑎᑦ 
ᒪᓕᒐᓕᐅᕐᕕᖕᒥ ᑲᑎᒪᕐᔪᐊᕐᓂᖅ 
ᕿᑲᑲᐃᓐᓇᖅᑎᓪᓗᒋᑦ ᐅᕝᕙᓗᓐᓂᑦ 
ᓄᖅᑲᖓᓕᖅᑎᓪᓗᒋᑦ.  ᑕᐃᒪᓐᓇᐃᑦᑐᑦ 
ᑎᑎᖃᑦ ᐃᓱᒪᒋᔭᐅᖃᑦᑕᕐᓂᐊᖅᐳᑦ 
ᐱᔾᔪᑎᓕᒫᖏᑦ ᒪᓕᒡᓗᒋᑦ ᑐᓂᔭᐅᓂᑯᑎᑐᑦ 
ᓵᖓᓄᑦ ᒪᓕᒐᓕᐅᕐᕕᒃ 
ᑲᑎᒪᕐᔪᐊᖅᑎᓪᓗᒍ.  ᑕᐃᒪᓐᓇᐃᑦᑐᑦ 
ᑎᑎᕋᕐᓯᒪᔪᑦ ᓴᖅᑭᑕᐅᖃᑦᑕᕐᓂᐊᖅᐳᑦ 
ᓴᖅᑭᑦᑎᕕᒃᓴᖓ ᓈᒻᒪᒃᓯᑐᐊᕌᖓᑦ 
ᑲᑎᒪᕐᔪᐊᖅᑎᓪᓗᒋᑦ. 

ᓴᖅᑭᑎᑕ-
ᐅᓂᖏᑦ 
ᑎᑎᖅᑲᐃᑦ 

  ᖃᐅᔨᒃᑲᐅᑏᑦ 

 
 

45 (1) ᐃᑲᕐᕋᓂᒃ 48-ᓂᒃ ᖃᐅᔨᒃᑲᐃᔭᕆᐊᖃᖅᐳᑦ 
ᐱᒋᐊᖅᑎᑦᓯᔪᖃᕐᓂᐊᖅᑎᓪᓗᒍ. 
 

ᖃᐅᔨᒃᑲᐅᑏᑦ 
ᐱᒋᐊᖅᑎᑕᒧᑦ 

 (2) ᐃᓱᒪᒋᙱᓪᓗᒍ ᐊᑐᐊᒐᖅ 45(1), 
ᖃᐅᔨᒃᑲᐅᑎᖃᕆᐊᖃᙱᓚᑦ 
ᐱᒋᐊᖅᑎᑦᓯᓂᐊᕐᓂᕐᒧᑦ ᐅᑯᓄᖓ 
ᐱᒋᐊᖅᑎᑦᓯᔾᔪᑎᖃᕈᑎᒃ: 
 
(a) ᑲᑎᒪᒃᑲᓐᓂᕈᒪᒍᑎᒃ ᖄᖏᐅᑎᓗᒍ 

ᐅᓪᓗᑕᒫᑦ ᓄᖅᑲᕐᕕᒋᔭᕆᐊᖃᖅᑕᖓᑕ; 
 
(b) ᐋᖅᑭᒋᐊᖅᓯᓂᐊᕐᓗᑎᒃ ᐱᖁᔭᒃᓴᒥᒃ 

ᐱᒋᐊᖅᑎᑕᒥᒡᓘᓐᓃᑦ ᓴᖅᑭᑕᐅᔪᒥᒃ 
ᑲᑎᒪᑐᐃᓐᓇᖅᑎᓪᓗᒋᑦ, ᐅᕝᕙᓘᓐᓃᑦ 
ᑲᑎᒪᑐᐃᓐᓇᖅᑐᓂᒃ 
ᓄᖅᑲᖁᔨᓕᕐᓗᑎᒃ; 

 
(c) ᒪᓕᒐᓕᐅᖅᑎᒥᒃ 

ᑲᑎᒪᖃᑕᐅᔪᓐᓃᑲᐃᓐᓇᖁᔨᓂᐊᕐᓗᑎᒃ; 
 
(d) ᐊᓂᖁᔨᓂᐊᕐᓗᑎᒃ 

ᐃᓚᒋᔭᐅᖃᑕᐅᖏᑦᑐᒥᒃ; 
 
(e) ᒪᓕᒐᓕᐅᖅᑏᑦ ᑲᑎᒪᔪᓐᓃᖁᓗᒋᑦ 

ᐅᕝᕙᓘᓐᓃᑦ ᐅᖃᐅᓯᐅᔪᖅ 
ᐅᖃᐅᓯᕆᔭᐅᔪᓐᓃᖁᓗᒍ; 

 
(f) ᐅᖃᐅᓯᖃᕐᓂᐊᕐᓗᑎᒃ ᓴᖅᑭᑕᐅᔪᒥᒃ 

ᐃᓱᒪᖅᓲᑎᒥᒃ; 
 

(g) ᐱᔾᔪᑎᖃᖅᑐᓂᒃ ᐱᖁᔭᒃᓴᓂᒃ 
ᓴᖅᑭᑕᐅᓯᒪᓕᖅᑎᓪᓗᒋᑦ; 

ᖃᐅᔨᒃᑲᐅᑎ-
ᖃᕆᐊᖃᓐ-
ᖏᓐᓂᖅ 

(h) ᐊᑐᙱᑲᐃᓐᓇᓚᐅᕈᒪᓗᓂ 
ᑲᑎᒪᔾᔪᑎᒃᓴᖏᓐᓂᒃ ᒪᓕᒐᓕᐅᖅᑏᑦ 
ᐃᓄᖕᓄᑦ ᑐᐊᕕᕐᓇᖅᑐᒥᒃ 
ᐅᖃᐅᓯᖃᕐᓂᐊᕐᓗᓂ, 
ᖃᐅᔨᒃᑲᖅᑕᐅᓯᒪᑐᐊᖅᐸᑦ ᐊᑕᐅᓯᕐᒥᒃ 
ᐃᑲᕐᕋᒥᒃ ᐅᖃᖅᑎ; 

 
(i) ᐱᒋᐊᖅᑎᑦᓯᓂᐊᕐᓗᓂ ᒥᓂᔅᑕᐅᑉ 

ᐅᖃᐅᓯᖓ ᓅᑕᐅᖁᓗᒍ 
ᑲᑎᒪᑐᐃᓐᓇᖅᑐᓄᑦ; ᐅᕝᕙᓘᓐᓃᑦ 

 
(j) ᐋᖅᑭᒋᐊᖅᓯᓂᐊᕐᓗᓂ ᐱᒋᐊᖅᑎᑕᒥᒃ. 
 

 (3) ᒪᓕᒐᓕᐅᖅᑎ ᖃᐅᔨᒃᑲᐃᔪᖅ 
ᐃᒪᓐᓇᐃᓐᓂᐊᖅᐳᖅ: 
 
(a) ᓇᓗᓇᐃᖅᓯᓗᓂ ᖃᖓ 

ᐱᒋᐊᖅᑎᑦᓯᓛᕐᒪᖔᕐᒥ 
ᐱᒋᐊᖅᑎᑦᓱᒪᔭᒥᓂᒃ; 

 
(b) ᐅᖃᓕᒫᕐᓗᒍ ᑕᒪᕐᒥ ᐊᑐᓕᖁᔨᓂᐅᔪᑦ 

ᐱᒋᐊᖅᑎᑕᕐᒥ; ᐊᒻᒪᓗ 
 
(c) ᑐᓂᓯᓗᓂ ᑎᑎᕋᖅᑎᒧᑦ ᑎᑎᕋᖅᓯᒪᔫᑉ 

ᐊᔾᔨᖓᓂᒃ ᐱᒋᐊᖅᑎᑕᐅᑉ. 
 

ᒪᓕᒐᓕᐅᖅᑎ 
ᖃᐅᔨᒃᑲᐃᔪᖅ   

 (4) ᖃᐅᔨᒃᑲᐅᑦ ᐅᖃᐅᓯᐅᓯᒪᔪᖅ ᐊᑐᐊᒐᕐᒥ 
45(3)-ᒥ ᑎᑎᕋᖅᑕᐅᓂᐊᖅᐳᖅ 
ᑲᑎᒪᔾᔪᑎᕕᓂᕐᓂ. 
 

ᖃᐅᔨᒃᑲᐅᑦ 
ᑲᑎᒪᔾᔪᑎᕕᓂ-
ᕐᓄᐊᕐᓂᖓ    

 (5) ᑭᓇᑐᐃᓐᓇᖅ ᒪᓕᒐᓕᐅᖅᑎ 
ᖃᐅᔨᒃᑲᐃᔾᔪᑎᖃᕆᐊᖃᙱᓚᖅ ᒪᕐᕈᒃ 
ᐅᖓᑖᓂ ᐱᒋᐊᖅᑎᑦᓯᔾᔪᑎᓂᒃ ᐅᑉᓗᕐᒥ 
ᐊᑕᐅᓯᕐᒥ 
 

ᒪᕐᕈᐃᓐᓈᖕᓂᒃ 
ᖃᐅᔨᒃᑲᐃᔾᔪ-
ᑎᖃᖕᓂᖅ  

  ᐱᒋᐊᖅᑎᑦᓯᓂᖅ ᓄᖅᑲᕈᒪᓗᓂ 
 

 

46  ᒪᓕᒐᓕᐅᖅᑏᑦ ᑲᑎᒪᓂᖏᑦ 
ᐅᖃᐅᓯᖃᕐᓂᖏᓪᓘᓐᓃᑦ ᓄᖅᑲᖁᓕᕐᓗᒍ 
ᐱᒋᐊᖅᑎᑦᓯᔪᖃᕈᓐᓇᖅᐳᖅ 
ᖃᖓᑐᐃᓐᓇᖅ, ᑭᓯᐊᓂ 
ᐱᒋᐊᖅᑎᑦᓯᔪᖃᒃᑲᓐᓂᕈᓐᓇᖏᓚᖅ 
ᓄᖅᑲᕈᒪᓗᓂ ᑭᓯᐊᓂ 
ᐱᒋᐊᖅᑎᑦᓯᔪᖃᓚᐅᖅᑎᓪᓗᒍ 
ᐅᖃᐅᓯᐅᔪᖅ ᐱᔭᕇᖅᑕᐅᓯᒪᓕᖅᐸᑦ. 
 

ᐱᒋᐊᖅᑎᑦ-
ᓯᓂᖅ 
ᓄᖅᑲᕈᒪᓗᓂ  

  ᐱᖁᔨᕗᖔᕈᑎᑦ ᐋᖅᑭᒋᐊᕈᑏᓪᓗ 

 
 

47 (1) ᐱᒋᐊᖅᑎᑕᐃᑦ ᐊᑐᖅᑕᐅᕙᒃᐳᑦ 
ᒪᓕᒐᓕᐅᖅᑎᓂᒃ ᐃᒪᓐᓇᐃᖁᔨᓗᑎᒃ 
 
(a) ᖃᓄᐃᓕᐅᖁᔨᓗᑎᒃ, 
 
(b) ᓱᓇᑐᐃᓐᓇᖅ ᑲᒪᒋᔭᐅᖁᓗᒍ, 

ᐅᕝᕙᓘᓐᓃᑦ 
 
(c) ᓱᓇᑐᐃᓐᓇᕐᒧᑦ ᐃᓱᒪᒋᔭᕐᒥᖕᓂᒃ 

ᐅᖃᐅᓯᖃᕐᓂᐊᕐᓗᑎᒃ. 
 

ᐱᖁᔨᕗᖔ-
ᕈᑎᑦ 

 (2) ᐊᖏᖅᑕᐅᔪᖅ ᐱᒋᐊᖅᑎᑕᖅ 
ᑎᓕᓯᔾᔪᑎᙳᖅᐸᒃᐳᖅ 
ᐊᑐᓕᖁᔨᔾᔪᑕᐅᓗᓂᓘᓐᓃᑦ 
ᒪᓕᒐᓕᐅᖅᑎᓄᑦ. 
ᑎᓕᓯᔾᔪᑎᙳᖃᑦᑕᖅᐳᖅ ᒪᓕᒐᓕᐅᖅᑏᑦ 
ᖃᓄᐃᓕᐅᖁᔨᔭᕌᖓᑕ ᑲᑎᒪᔨᕋᓛᑦ 
ᐃᓚᖓᓐᓂᒃ, ᒪᓕᒐᓕᐅᖅᑎᓂᒃ 
ᐊᓯᖏᓂᒡᓘᓐᓃᑦ. ᐊᑐᓕᖁᔭᙳᖃᑦᑕᖅᐳᖅ 
ᓴᖅᑭᑎᑦᓯᔭᕌᖓᒥᒃ ᒪᓕᒐᓕᐅᖅᑏᑦ 
ᐃᓱᒪᒋᔭᖏᓐᓂᒃ ᐅᕝᕙᓘᓐᓃᑦ 
ᖃᓄᐃᓕᐅᕐᓂᐅᔪᒥᒃ ᓴᖅᑭᑎᑦᓯᔭᕌᖓᒥᒃ. 
 

ᑎᓕᓯᔾᔪᑦ 
ᐊᑐᓕᖁᔭᕐᓘ-
ᓐᓃᑦ       

48  ᐱᒋᐊᖅᑎᑕᓗᒃᑖᑦ ᑎᑎᕋᖅᓯᒪᔭᕆᐊᖃᖅᐳᑦ 
ᐃᓄᒃᑎᑑᓕᖅᑕᐅᓯᒪᓗᑎᒡᓗ, 
ᐅᖃᓕᒫᖅᑕᐅᓗᑎᒡᓗ ᐱᒋᐊᖅᑎᑦᓯᔪᒧᑦ 
ᑐᒡᓕᖅᑕᐅᓯᒪᓗᑎᒡᓗ 
ᐊᐃᕙᐅᑕᐅᒋᐊᓚᐅᖅᑳᖅᑎᓐᓇᒋᑦ 
ᑲᔪᓯᑎᑕᐅᓚᐅᖅᑳᖅᑎᓐᓇᒋᓘᓐᓃᑦ 
ᐃᒃᓯᕙᐅᑕᒥᑦ                         
. 
 

ᐱᒋᐊᖅᑎᑕᐃᑦ 
ᑎᑎᕋᖅᓯᒪᔭᕆ
-ᐊᖃᕐᓂᖏᑦ 
ᐃᓄᒃᑎᑑᖅᑕᐅ
-ᓗᑎᒡᓗ 

49  ᑕᒪᕐᒥᒃ ᐱᒋᐊᖅᑎᑕᐃᑦ 
ᐊᐃᕙᐅᑕᐅᒍᓐᓇᖅᐳᑦ ᑭᓯᐊᓂ ᐅᑯᐊ 
ᐊᐃᕙᐅᑕᐅᒍᓐᓇᖏᓪᓗᑎᒃ: 
 
(a) ᑲᑎᒪᒃᑲᓐᓂᕈᒪᓗᑎᒃ ᐅᓪᓗᑕᒫᑦ 

ᓄᖅᑲᕐᕕᒃᓴᖓᑦ ᖄᖏᕐᑎᓪᓗᒍ; 
 
(b) ᑲᑎᒪᖃᑕᐅᖏᑲᐃᓐᓇᖁᔨᓗᑎᒃ 

ᒪᓕᒐᓕᐅᖅᑎᒥᒃ; 
 
(c) ᐊᓂᖁᔨᓂᐊᕐᓗᑎᒃ 

ᐃᓚᐅᖃᑕᐅᙱᑦᑐᒥᒃ; 
 
(d) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᔨᓗᑎᒃ 

ᐱᖁᔭᒃᓴᒥ; 
 
(e) ᑲᑎᒪᑐᐃᓐᓇᖅᑐᓂᒃ 

ᒪᓕᒐᓕᐅᖅᑏᓘᓐᓃᑦ ᑲᑎᒪᓂᖓᓂᒃ 
ᓄᖅᑲᖁᔨᓗᑎᒃ; 

 
(f) ᐲᖅᓯᔪᒪᓗᑎᒃ ᐅᖃᖅᑎᒥᒃ, 

ᐅᖃᖅᑎᐅᑉ ᑐᒡᓕᐊᓂᒃ ᐅᕝᕙᓘᓐᓃᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᑉ 
ᑐᒡᓕᐊᓂᒃ; 

 
(g) ᐊᖏᕈᑎᖃᕐᓂᐊᕐᓗᑎᒃ 

ᑲᑎᒪᑐᐃᓐᓇᖅᑐᑦ ᐅᓂᒃᑳᓕᐊᖓᓂᒃ; 
 
(h) ᒥᓂᔅᑕᐅᑉ ᐅᖃᐅᓯᖏᑦ 

ᑲᑎᒪᑐᐃᓐᓇᖅᑐᓅᖅᑕᐅᖁᓗᒍ; 
ᐅᕝᕙᓘᓐᓃᑦ 

 
(i) ᑭᖑᕙᕆᐊᖅᑕᐅᖁᓗᒍ ᐅᖃᐅᓯᐅᔪᖅ 

ᐱᒋᐊᖅᑎᑕᖅ ᓱᓇᑐᐃᓐᓇᕐᓘᓐᓃᑦ. 
 

ᐱᒋᐊᖅᑎᑕᐃᑦ 
ᐊᐃᕙᐅᑕᐅᔪᓐ-
ᓇᓐᖏᓐᓂᖏᑦ  

50 (1) ᑕᒪᕐᒥᒃ ᒪᓕᒐᓕᐅᖅᑏᑦ ᐅᖃᕈᓐᓇᖅᐳᑦ 
ᐊᑕᐅᓰᕐᓗᑎᒃ ᐱᖁᔨᕗᖔᕈᑕᐅᔪᒧᑦ. 
 

ᐅᖃᕈᓐᓇᕐᓂᖅ 
ᐊᑕᐅᓰᕐᓗᑎᒃ   

 (2) ᓴᖅᑭᑎᑦᓯᓚᐅᖅᑐᖅ ᐱᒋᐊᖅᑎᑕᒥᒃ 
ᑭᖑᓪᓕᐅᓗᓂ ᐅᖃᕈᓐᓇᖅᐳᖅ. ᐅᖃᖅᑎ 
ᑐᓴᖅᑎᑦᓯᓂᐊᖅᐳᖅ ᒪᓕᒐᓕᐅᖅᑎᓂᒃ 
ᑖᑉᓱᒪ ᐱᒋᐊᖅᑎᑦᓯᔫᑉ ᑭᖑᓪᓕᕐᒥᒃ 
ᐅᖃᐅᓯᖃᕐᓂᖓ ᒪᑐᓯᔾᔪᑕᐅᓂᐊᕐᒪᑦ 
ᐱᒋᐊᖅᑎᑕᐅᑉ ᐊᐃᕙᐅᑕᐅᓂᖓᓂᒃ. 
 

ᐱᖁᔨᕗᖔᖅ-
ᑐᖅ 
ᒪᑐᓯᒍᓐᓇ-
ᕐᓂᖓ 
ᐅᖃᐅᓯᐅᓂ-
ᖓᓂᒃ  

 (3) ᐃᓱᒪᒋᙱᓪᓗᒍ ᐊᑐᐊᒐᖅ 50(2), 
ᐱᒋᐊᖅᑎᑕᐅᑉ ᐋᖅᑭᒋᐊᕈᑎᖓᓂᒃ 
ᓴᖅᑭᑦᓯᔪᖅ ᑭᖑᓪᓕᕐᒥᒃ 
ᐅᖃᕈᓐᓇᖅᑎᑕᐅᓂᐊᖏᓚᖅ. 
 

ᑭᖑᓪᓕᕐᒥᒃ 
ᐅᖃᕈᓐᓇᓐ-
ᖏᓐᓂᖅ   

51  ᐱᖁᔨᕗᖔᕈᑕᐅᔪᒥᒃ 
ᐅᖃᐅᓯᐅᔪᖃᖅᑎᓪᓗᒍ 
ᐱᒋᐊᖅᑎᑕᒃᑲᓐᓂᕐᒥᒃ 
ᓴᖅᑭᑦᓯᔪᖃᕆᐊᖃᙱᓚᖅ ᑭᓯᐊᓂ: 
 
(a) ᐋᖅᑭᒃᓯᒋᐊᕐᓂᐊᕐᓗᓂ 

ᐱᖁᔨᕗᖔᕈᑕᐅᔪᒥᒃ; 
 
(b) ᑭᖑᕙᕆᐊᖅᑕᐅᖁᓗᒍ ᐅᖃᐅᓯᐅᓂᖓ 

ᐱᒋᐊᖅᑎᑕᐅᑉ ᐅᓪᓗᖓ 
ᐅᖃᐅᓯᐅᓂᒃᓴᖓᑕ ᓇᓗᓇᐃᕐᓗᒍ; 

 
(c) ᐅᖃᐅᓯᐅᔪᓐᓃᖁᓗᒍ ᐅᖃᐅᓯᐅᔪᖅ; 
 
(d) ᑭᖑᕙᕆᐊᖅᑕᐅᖁᓗᒍ 

ᐱᒋᐊᖅᑎᑕᐅᔪᖅ; 
 

(e) ᑕᑭᒡᓕᒋᐊᖅᑕᐅᖁᓗᒍ 
ᑲᑎᒪᓂᕆᔭᖓᑦ; 

 

ᐱᖁᔨᕗᖔᕈᒻ-
ᒥᒃ 
ᓴᖅᑭᑦᓯᓂᖅ 
ᐅᖃᐅᓯᐅᑎᓪ-
ᓗᒋᑦ   

(f) ᑲᑎᒪᑐᐃᓐᓇᖅᑎᓪᓗᒋᑦ 
ᓄᖅᑲᕈᒪᓕᕐᓗᓂ ᑲᑎᒪᓂᕐᒥᒃ; 
ᐅᕝᕙᓘᓐᓃᑦ 

 
(g) ᒪᓕᒐᓕᐅᖅᑏᑦ ᑲᑎᒪᓂᖓᑦ 

ᓄᖅᑲᕈᒪᓕᕐᓗᒍ. 
 
52  ᐱᖁᔨᕗᖔᕈᑦ ᑐᓂᓯᖁᔨᓗᓂ ᐱᖁᔭᒃᓴᒥᒃ, 

ᐊᑐᓕᖁᔭᐅᔪᒥᒃ ᐱᒋᐊᖅᑎᑕᕐᒥᒡᓘᓐᓃᑦ 
ᑲᑎᒪᑐᐃᓐᓇᖅᑐᓄᑦ, ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 
ᓯᕗᓪᓕᐅᑎᑕᐅᖃᑦᑕᕐᓂᐊᖅᐳᑦ 
ᐋᖅᑭᒋᐊᕈᑎᓂᑦ ᐱᖁᔭᒃᓴᓄᑦ, 
ᐊᑐᓕᖁᔭᐅᔪᓄᑦ ᐱᒋᐊᖅᑎᑕᓄᓪᓘᓐᓃᑦ. 
 

ᐱᖁᔨᕗᖔᕈᑦ 
ᑐᓂᓯᓂᕐᒧᑦ 

53  ᒪᓕᒐᓕᐅᖅᑎ 
ᐱᖁᔨᕗᖔᕈᑎᓕᐅᓚᐅᖅᑐᖅ 
ᐲᕐᓯᔪᓐᓇᖅᐳᖅ ᐱᖁᔨᕗᖔᕈᑎᒥᓂᒃ 
ᐊᖏᖅᑕᐅᓚᐅᖅᑎᓪᓗᒍ ᐊᐃᑉᐲᔪᒧᑦ 
ᑲᑎᒪᔾᔪᑕᐅᒋᐊᓚᐅᖏᑎᓪᓗᒍ ᓱᓕ 
ᐱᖁᔨᕗᖔᕈᑎ. 
 

ᐲᖅᑕᐅᓂᖓ 
ᐱᖁᔨᕗᖔᕈ-
ᑎᐅᑉ   

54  ᐅᖃᖅᑎ ᐃᓱᒪᒃᐸᑦ ᐱᖁᔨᕗᖔᕈᑕᐅᔪᖅ 
ᓴᖅᑭᑕᐅᔪᖅ ᒪᓕᒐᓕᐅᖅᑎᓄᑦ 
ᒪᓕᙱᓐᓂᖃᕐᒪᑦ ᐊᑐᐊᒐᖏᓐᓂᒃ 
ᐃᓱᒪᖅᓲᑎᖏᓂᒡᓗ ᒪᓕᒐᓕᐅᖅᑏᑦ, 
ᐅᖃᖅᑎ ᖃᐅᔨᑎᑦᓯᑲᐅᑎᒋᓂᐊᖅᐳᖅ 
ᒪᓕᒐᓕᐅᖅᑎᓂᒃ ᐅᖃᐅᓯᕆᓗᒋᓪᓗ 
ᐊᑐᐊᒐᐃᑦ ᒪᓕᒃᑕᐅᔭᕆᐊᓖᓪᓘᓐᓃᑦ, 
ᑲᔪᓯᑎᙱᓪᓗᒍᓗ ᐅᖃᐅᓯᐅᓂᖓ 
ᐱᒋᐊᖅᑎᑕᐅᔪᒪᔫᑉ. 
 

ᐱᖁᔨᕗᖔᖅ-
ᑕᐅᔫᑉ 
ᓈᒻᒪᖏᓐᓂᖓ  

55 (1) ᐱᖁᔨᕗᖔᕈᑎᒃᓴᖅ ᑕᐃᔭᐅᓚᐅᕋᓗᐊᕐᓗᓂ 
ᒪᕐᕈᐃᕐᓗᓂ ᐅᖃᖅᑎᒧᑦ 
ᐅᖃᐅᓯᐅᒋᐊᕐᓂᖏᑉᐸᑦ ᐲᖅᑕᐅᓂᐊᖅᐳᖅ 

ᐱᖁᔨᕗᖔᕈ-
ᑎᐅᑉ 
ᐲᖅᑕᐅᓂᖓ  

ᑲᑎᒪᔾᔪᑎᒃᓴᓂᑦ,  
ᐅᑎᖅᑎᑕᐅᔪᓐᓇᕐᓂᐊᖅᐳᖅ 
ᑲᑎᒪᔾᔪᑎᒃᓴᓄᑦ ᑭᓯᐊᓂ 
ᖃᐅᔨᒃᑲᐃᓚᐅᖅᑎᓪᓗᒋᑦ. 
 

 (2) ᓴᖅᑭᑎᑕᐅᒃᑲᓐᓂᖅᑐᖅ 
ᐱᖁᔨᕗᖔᕈᑎᐅᔪᖅ 
ᑕᐃᔭᐅᓚᐅᕋᓗᐊᕐᓗᓂ 
ᐅᖃᐅᓯᐅᒋᐊᕐᓂᖏᑉᐸᑦ ᐲᖅᑕᐅᓂᐊᖅᐳᖅ 
ᑲᑎᒪᔾᔪᑎᒃᓴᓂᑦ, 
ᓴᖅᑭᑎᑕᐅᒃᑲᓐᓂᕈᓐᓇᖏᓪᓗᓂᓗ 
ᑲᑎᒪᓐᓇᐅᔪᒥ. 
 

ᐱᖁᔨᕗᖔᕈ-
ᑎᐅᑉ 
ᐲᖅᑕᐅᓂᖓ 
ᑲᑎᒪᔾᔪᑎᒃᓴ-
ᓂᑦ  

56  ᑲᑎᒪᓪᓚᕆᒃᑎᓪᓗᒋᑦ ᐱᖁᔨᕗᖔᕈᑎᐅᔪᖅ 
ᓵᓚᐅᓚᐅᖅᑐᖅ 
ᓴᖅᑭᑕᐅᒃᑲᓐᓂᕈᓐᓇᖏᓚᖅ 
ᑕᕝᕙᓂᑦᓴᐃᓐᓇᖅ ᑲᑎᒪᓂᕆᔭᖓᓂ 
ᒪᓕᒐᓕᐅᖅᑏᑦ. ᐱᒋᐊᖅᑎᑕᖅ 
ᐊᖏᖅᑕᐅᓚᐅᖅᑐᖅ ᐲᖅᑕᐅᔪᓐᓇᖅᐳᖅ 
ᓄᑖᒧᑦ ᐱᒋᐊᖅᑎᑕᐅᔪᒧᑦ. 
 

ᐱᖁᔨᕗᖔᖅᑕ
ᐅᔫᑉ 
ᓵᓚᐅᓂᖓ; 
ᐱᖁᔨᕗᖔᕈᑦ 
ᐲᖅᑕᐅᓂᖓ   

57  ᐱᖁᕗᖔᕈᑦ ᐊᖏᖅᑕᐅᓚᐅᙱᑦᑐᖅ 
ᑲᑎᒪᑐᐃᓐᓇᖅᑎᓪᓗᒋᑦ 
ᓴᖅᑭᑕᐅᒃᑲᓐᓂᕈᓐᓇᖅᐳᖅ 
ᑲᑎᒪᕐᔪᐊᖅᑎᓪᓗᒋᑦ ᑖᑉᓱᒪᓂᑦᓴᐃᓐᓇᖅ 
ᑲᑎᒪᓂᕆᔭᖓᓂ ᒪᓕᒐᓕᐅᖅᑏᑦ. 
 

ᐱᖁᔨᕗᖔᕈᑦ 
ᐊᖏᖅᑕᐅ-
ᖏᑦᑐᖅ 
ᑲᑎᒪᑐᐃ-
ᓐᓇᕐᑎᓪᓗᒋᑦ  

  ᓂᕈᐊᕐᓂᖅ 

 
 

58 (1) ᐱᒋᐊᖅᑎᑕᑦ ᓂᕈᐊᕈᑕᐅᔪᓐᓇᖅᐳᑦ ᑭᓯᐊᓂ 
ᑲᑎᒪᖃᑕᐅᔪᑦ ᐊᒥᓲᓂᖏᑦ ᓈᒻᒪᒃᑳᖓᑕ. 
 

ᐊᒥᓲᓂᖏᑦ 
ᓈᒻᒪᒋᐊᖃ-
ᕐᓂᖏᑦ    

 (2) ᐱᒋᐊᖅᑎᑕᐃᑦ 
ᐃᓱᒪᓕᐅᕈᑕᐅᖃᑦᑕᕐᓂᐊᖅᐳᑦ 
ᐊᒥᓲᓂᖅᓴᓂᑦ ᒪᓕᒐᓕᐅᖅᑎᓂᒃ 
ᓂᕈᐊᕈᑕᐅᓂᖏᑦ ᒪᓕᓪᓗᒋᑦ.    

ᐊᒥᓲᓂᖅᓴᓄᑦ 
ᓂᕈᐊᕈᑕᐅ-
ᓂᖓ  

 
 (3) ᓂᕈᐊᖅᑐᑦ ᓂᕈᐊᕈᑎᖏᑦ ᐊᔾᔨᒌᒃᐸᑕ, 

ᐅᖃᖅᑎ ᐃᒃᓯᕙᐅᑕᕐᓘᓐᓃᑦ 
ᑲᑎᒪᑐᐃᓐᓇᖅᑎᓪᓗᒋᑦ ᓂᕈᐊᕐᓂᐊᖅᐳᖅ 
ᐃᓱᒪᓕᐅᕈᑕᐅᓂᐊᖅᑐᒥᒃ, ᐱᔾᔪᑎᒋᔭᓂᓗ 
ᐅᖃᐅᓯᕆᔪᓐᓇᖅᐹᑦ. 

ᐃᓱᒪᓕᐅᕈᑕ-
ᐅᓂᐊᖅᑐᒥᒃ 
ᓂᕈᐊᕐᓂᖅ 

  
(4) 

 
ᓂᕈᐊᕐᓂᐊᖅᑎᓪᓗᒋᑦ ᑲᑎᒪᖃᑕᐅᔪᑦ 
ᓈᒻᒪᖏᑉᐸᑕ, ᐅᖃᖅᑎ ᐃᒃᓯᕙᐅᑕᕐᓘᓐᓃᑦ 
ᑲᑎᒪᑐᐃᓐᓇᖅᑎᓪᓗᒋᑦ ᖃᐃᖁᔨᓂᐊᖅᐳᑦ 
ᒪᓕᒐᓕᐅᖅᑎᓂᒃ ᒪᓕᒡᓗᒍ ᐊᑐᐊᒐᖅ 7(4) 
ᐊᒻᒪᓗ (5). 
 

 
ᖃᐃᖅᑯᔨᓂᖅ 
ᒪᓕᒐᓕᐅᖅ-
ᑎᓂᒃ   

59 (1) ᒪᓕᒐᓕᐅᖅᑏᑦ ᓂᕈᐊᕐᓂᖏᑦ 
ᓇᓪᓕᐊᓐᓄᑐᐃᓐᓇᖅ 
ᑎᑎᕋᖅᑕᐅᓂᐊᖏᓚᑦ ᑲᑎᒪᔾᔪᑎᕕᓂᐅᔪᓂ 
ᑭᓯᐊᓂ ᒪᓕᒐᓕᐅᖅᑎᒥᒃ 
ᑎᑎᕋᖅᑕᐅᖁᔨᔪᖃᖅᐸᑦ. 
 

ᑎᑎᕋᖅᑕᐅ-
ᓂᖏᑦ 
ᓂᕈᐊᕐᓂᐅᔪᑦ   

 (2) ᑎᑎᕋᖅᑕᐅᖁᔨᔪᖃᖅᐸᑦ ᓂᕈᐊᕐᓂᐅᔪᓂᒃ, 

ᐅᖃᖅᑎ ᑕᐃᓯᖅᑳᕐᓂᐊᖅᐳᖅ 
ᐱᒋᐊᖅᑎᑦᓯᓚᐅᖅᑐᑉ ᐊᑎᖓᓂᒃ, 
ᐱᒋᐊᖅᑎᑕᒥᒃ ᐊᖏᕈᑎᖃᖅᑐᓂᒃ, ᐊᒻᒪᓗ 
ᐱᒋᐊᖅᑎᑕᒥᒃ ᐊᑭᕋᖅᑐᖅᑐᓂᒃ ᐊᒻᒪᓗ 
ᐱᒋᐊᖅᑎᑕᒧᑦ ᓂᕈᐊᙱᑦᑐᓂᒃ, 
ᓂᑯᕕᖃᑦᑕᕐᓗᑎᒃ. ᐊᑎᖏᑦ 
ᑕᐃᔭᐅᖃᑦᑕᕐᓂᐊᖅᐳᑦ ᐱᒋᐊᖅᑎᑦᓯᔪᑉ 
ᓴᐅᒥᐊᓄᑦ ᑕᐃᕙᓪᓕᐊᓗᒋᑦ, ᐊᒻᒪᓗ 
ᑲᑎᒪᔾᔪᑎᕕᓂᕐᓂ ᑎᑎᕋᖅᑕᐅᓗᑎᒃ. 
 
 
 
 

ᓂᕈᐊᕐᓂᖅ 

  ᐱᖁᔭᒃᓴᐃᑦ 

 
 

60  ᑕᒪᕐᒥᒃ ᐱᖁᔭᒃᓴᐃᑦ 
ᓴᖅᑭᑎᑕᐅᖃᑦᑕᕐᓂᐊᖅᐳᑦ 
ᐱᒋᐊᖅᑎᑦᓯᓂᐊᕐᓂᕐᒥᒃ ᐅᖃᓕᒫᕈᒪᓗᑎᒃ 
ᓯᕗᓪᓕᖅᐹᒥᒃ ᐱᖁᔭᒃᓴᒥᒃ 
ᖃᐅᔨᒃᑲᐃᓚᐅᕐᓗᑎᒃ ᓇᓗᓇᐃᕐᓗᒍᓗ 
ᑕᐃᔭᐅᓂᖓ ᐱᖁᔭᒃᓴᐅᑉ. 
 

ᖃᐅᔨᒃᑲᐃᓂᖅ 
ᐅᖃᓕᒫᕈᒪ-
ᓂᕐᒥᒃ     

61  ᐱᖁᔭᒃᓴᒥᒃ ᓴᖅᑭᑕᐅᔪᖃᕐᓂᐊᖏᓚᖅ 
ᑎᑎᕋᖅᓯᒪᓂᖃᙱᑦᑐᒥᒃ 
ᐱᔭᕇᖅᑕᐅᓯᒪᙱᑦᑐᒥᒡᓘᓐᓃᑦ. 
 

ᐱᖁᔭᒃᓴᖅ 
ᐱᔭᕇᕐᑕᐅᓯᒪᓐ
-ᖏᑦᑐᖅ    

62 (1) ᑕᒪᕐᒥᒃ ᐱᖁᔭᒃᓴᐃᑦ 
ᐅᖃᓕᒫᖅᑕᐅᖃᑦᑕᕐᓂᐊᖅᐳᑦ 
ᐱᖓᓱᐃᕐᓗᑎᒃ, ᐅᑉᓘᔪᓂ 
ᐊᑕᐅᓯᕐᒥᐅᖏᑦᑐᖅ, 
ᐊᖏᖅᑕᐅᓚᐅᖅᑳᖅᑎᓐᓇᒋᑦ. 
 

ᐱᖓᓱᐃᕐᓗᑎᒃ 
ᐅᖃᓕᒫᖅᑕ-
ᐅᓂᖏᑦ    

 (2) ᐃᓱᒪᒋᙱᓪᓗᒍ ᐊᑐᐊᒐᖅ 62(1), 
ᐱᖁᔭᒃᓴᖅ ᐅᖃᓕᒫᖅᑕᐅᒍᓐᓇᖅᐳᖅ 
ᒪᕐᕈᐃᕐᓗᓂ ᐱᖓᓱᐃᕐᓗᓂᓘᓐᓃᑦ ᐅᑉᓗᕐᒥ 
ᐊᑕᐅᓯᕐᒥ, ᑭᓯᐊᓂ ᑕᐃᒪᓐᓇᐃᓐᓂᖓ 
ᐊᑭᕋᖅᑐᖅᑕᐅᓐᓂᖅᐸᑦ ᒪᕐᕈᖕᓂᑦ 
ᐊᒥᓲᓂᖅᓴᓂᓘᓐᓃᑦ ᒪᓕᒐᓕᐅᖅᑎᓂᑦ. 
 

ᐊᑭᕋᖅᑐᖅᑕᐅ-
ᓂᖓ 
ᐅᖃᓕᒫᖅᑕᐅ-
ᓂᖓᑕ     

63  ᐱᖁᔭᒃᓴᒥᒃ ᓴᖅᑭᑕᐅᔪᖃᕌᖓᑦ, 
ᐱᒋᐊᖅᑎᑕᐅᔪᖅ ᐃᒪᓐᓇ “ᑖᓐᓇ 
ᐱᖁᔭᒃᓴᖅ ᐅᖃᓕᒫᖅᑕᐅᖁᓗᒍ 
ᓯᕗᓪᓕᖅᐹᒥᒃ” ᓂᕈᐊᕈᑕᐅᖃᑦᑕᕐᓂᐊᖅᐳᖅ 
ᐋᖅᑭᒋᐊᖅᑕᐅᖏᓪᓗᓂ 
ᐊᐃᕙᐅᑕᐅᙱᓪᓗᓂᓘᓐᓃᑦ. 

ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅ-
ᓂᖓ   

64  ᐃᓱᒪᒋᙱᓪᓗᒍ ᐊᑐᐊᒐᖅ 62, ᑮᓇᐅᔭᓄᑦ 

ᐊᑐᖅᑐᒃᓴᓄᑦ ᐱᖁᔭᒃᓴᖅ ᐱᔾᔪᑎᖃᖅᑐᖅ 
ᐊᑭᑐᔪᓂᒃ ᐊᐅᓚᑦᓯᔾᔪᑎᓂᒡᓘᓐᓃᑦ 
ᐊᕐᕌᒍᒧᑦ ᐊᑐᖅᑐᒃᓴᓂᒃ ᑐᒡᓕᐊᓂᒃ 
ᐅᖃᓕᒫᖅᑕᐅᒍᓐᓇᖅᐳᖅ 
ᑕᒡᕙᓂᑦᓴᐃᓐᓇᖅ ᐅᑉᓗᕐᒥ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓᓂ. 
 

ᑮᓇᐅᔭᓂᒃ 
ᐱᔾᔪᑎᓕᒃ 
ᐱᖁᔭᒃᓴᐅᑉ 
ᒪᓕᒋᐊᖃᓐᖏ-
ᓐᓂᐊ  

65  ᑎᑎᕋᖅᑎ ᑎᑎᕋᖅᑎᐅᑉ ᑐᒡᓕᐊᓘᓐᓃᑦ 
ᓇᓗᓇᐃᒃᑯᑦᓯᖅᓯᓂᐊᖅᐳᖅ ᐱᖁᔭᒃᓴᐃᑦ 
ᐅᖃᓕᒫᖅᑕᐅᕙᓪᓕᐊᓂᖏᑕ ᐅᓪᓗᖓᓂᒃ 
ᐊᖏᖅᑕᐅᓂᖏᑕᓗ. 
 

ᐱᖁᔭᒃᓴᐃᑦ 
ᓇᓗᓇᐃᖅᑕᐅ-
ᓂᖏᑦ   

66  ᑕᒪᕐᒥᒃ ᐱᖁᔭᒃᓴᑦ ᒪᕐᕈᐃᕐᓗᑎᒃ 
ᐅᖃᓕᒫᖅᑕᐅᔭᕆᐊᖃᖅᐳᑦ 
ᒪᓕᒐᓕᐅᕐᕕᖕᒥ 
ᐅᖃᐅᓯᐅᔪᓐᓇᖅᓯᓚᐅᖅᑳᕋᑎᒃ 
ᐊᓯᔾᔨᖅᑕᐅᔪᓐᓇᖅᓯᓚᐅᖅᑳᕋᑎᓪᓘᓐᓃᑦ.   

ᐱᖁᔭᒃᓴᐃᑦ 
ᐅᖃᓕᒫᖅᑕᐅ-
ᓂᖏᑦ 
ᒪᕐᕈᐃᕐᓗᑎᒃ 

 
67 (1) ᐅᖃᐅᓯᐅᓂᖓ ᐱᒋᐊᖅᑎᑕᐅᑉ ᑐᒡᓕᐊᓂᒃ 

ᐅᖃᓕᒫᖅᑕᐅᔪᒪᓂᖓᓄᑦ ᐱᖁᔭᒃᓴᐅᑉ 
ᑭᒡᓕᖃᖅᑎᑕᐅᓂᐊᖅᐳᖅ 
ᐅᖃᐅᓯᕆᔭᐅᔪᓐᓇᖅᑐᑑᓗᓂ ᓯᕗᓂᐊᓂ 
ᑎᑎᕋᖅᓯᒪᔪᖅ, ᐱᔾᔪᑎᖏᓪᓗ ᐱᖁᔭᒃᓴᐅᑉ. 
ᐱᖁᔭᒃᓴᐅᑉ ᐃᓗᐊᓃᑦᑐᑦ ᐊᓯᖏᑦ 
ᐊᐃᕙᐅᑕᐅᔪᓐᓇᖏᓚᑦ. 
 

ᑐᒡᓕᐊᓂᒃ 
ᐅᖃᓕᒫᖅᑕᐅ-
ᓂᖏᓂ 
ᐅᖃᐅᓯᐅᓂᖓ  

 (2) ᑭᓯᐊᓂ ᐊᓯᐊᒍᑦ ᐱᖁᔭᐅᒃᐸᑕ 
ᒪᓕᒐᓕᐅᖅᑎᓂᑦ, ᐱᖁᔭᒃᓴᖅ ᑐᒡᓕᐊᓂᒃ 
ᐅᖃᓕᒫᖅᑕᐅᓯᒪᓕᕌᖓᑦ 
ᑐᓂᔭᐅᖁᔭᐅᖃᑦᑕᕐᓂᐊᖅᐳᑦ 
ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ. 
 

ᐱᖁᔭᒃᓴᐃᑦ 
ᑲᑎᒪᔨᕋᓛ-
ᓅᖅᑕᐅᓂᖏᑦ   

 (3) ᐃᓱᒪᒋᙱᓪᓗᒍ ᐊᑐᐊᒐᖅ 67(2), 
ᐱᖁᔭᒃᓴᖅ ᐱᔾᔪᑎᖃᖅᑐᖅ ᑮᓇᐅᔭᓂᒃ 
ᐅᕝᕙᓘᓐᓃᑦ ᓄᓇᕗᒥ ᒐᕙᒪᒃᑯᑦ 
ᑮᓇᐅᔭᓕᐊᖏᓂᒃ 
ᐅᖃᓕᒫᖅᑕᐅᓯᒪᓕᕌᖓᑦ ᑐᒡᓕᐊᓂᒃ, 
ᑐᓂᔭᐅᖁᔭᐅᖃᑦᑕᕐᓂᐊᖅᐳᖅ 
ᑲᑎᒪᑐᐃᓐᓇᖅᑐᓄᑦ ᐅᖃᐅᓯᒃᓴᐅᖁᓗᒍ. 
 

ᑮᓇᐅᔭᓄᑦ 
ᐱᖁᔭᒃᓴᐃᑦ 
ᑲᑎᒪᑐᐃᓐᓇᖅ
ᑐᓅᖅᑕᐅ-
ᓂᖏᑦ   

68 (1) 
 
 
 
 
 
 
 
 
 
(2) 

ᑭᓯᐊᓂ ᐊᓯᐊᒍᑦ ᐱᖁᔭᐅᒃᐸᑕ 
ᒪᓕᒐᓕᐅᖅᑎᓂᑦ, ᐱᖁᔭᒃᓴᐃᑦ 
ᑐᓂᔭᐅᓯᒪᔪᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓘᓐᓃᑦ 
ᐱᓕᕆᐊᕆᔭᐅᔭᕆᐊᖃᖏᓚᑦ 
ᒪᓕᒐᓕᐅᕐᕕᖕᒥ ᑭᓯᐊᓂ ᑲᑎᒪᔨᕋᓛᓂᑦ 
ᐅᓂᒃᑲᐅᑕᐅᓯᒪᓕᖅᐸᑕ ᐅᕝᕙᓘᓐᓃᑦ 
ᐅᑉᓗᐃᑦ 120 ᖄᖏᖅᓯᒪᓕᖅᐸᑕ 
ᐅᖃᓕᒫᖅᑕᐅᓚᐅᖅᑎᓪᓗᒍ ᑐᒡᓕᐊᓂᒃ. 
 
ᓴᖅᑭᑦᑎᒪᔪᖅ ᐱᖁᔭᒃᓴᒥᒃ ᐱᔪᒪᒍᓂ 
ᐃᒪᓐᓇᐃᒍᓐᓇᖅᐳᖅ, ᓯᕗᕐᖓᒍᑦ 
ᖃᐅᔨᒃᑲᐃᔾᔪᑎᖃᖏᓪᓗᓂ, ᐊᑐᕐᓗᓂ 
ᐃᓗᐊᒍᑦ ᑲᑎᒪᔾᔪᑎᒃᓴᓂ 
“ᐱᖁᔨᕗᖔᕈᑎᑦ”, ᓄᑦᑎᔪᓐᓇᖅᐳᖅ 
ᐱᖁᔭᒃᓴᒥᒃ ᑲᑎᒪᑐᐃᓐᓇᖅᑐᓄᑦ 
ᐊᓂᒍᕐᓯᒪᓕᖅᑎᓪᓗᒋᑦ 120 ᐅᓪᓗᐃᑦ  
ᐊᒻᒪ ᐱᖁᔨᕗᖔᕈᑎᑕᖃᖏᒃᑲᓗᐊᕐᓗᓂ 
ᐅᖓᕙᕆᐊᕈᑎᒃᓴᖓᓐᓂᒃ ᑲᑎᒪᔨᕋᓛᑦ 
ᕿᒥᕐᕈᓇᖕᓂᐊᕐᓂᖓᓐᓄᑦ ᐱᖁᔭᒃᓴᒥᒃ 
ᑐᓂᔭᐅᖁᓪᓗᒋᑦ ᒪᓕᒐᓕᐅᕐᕕᐅᑉ 
ᐃᓗᐊᓄᑦ. 
 
 

ᐱᖁᔭᒃᓴᐅᑉ 
ᑲᔪᓯᑎᑕᐅᓐ-
ᖏᓐᓂᐊ  

 (3) ᑕᒪᕐᒥᒃ ᐱᖁᔭᒃᓴᒥ ᐊᖅᑭᒋᐊᕈᑎᒋᔭᐅᔪᑦ 

ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 
ᐊᖏᖅᑕᐅᓯᒪᔭᕆᐊᖃᖅᐳᑦ ᐱᖁᔭᒃᓴᒥᒃ 
ᓴᖅᑭᑦᓯᓚᐅᖅᑐᒧᑦ. 
 

ᐱᖁᔭᒃᓴᒥᒃ 
ᓴᖅᑭᑦᓯᔪᖅ 
ᐊᖏᕈᑎᖃᕆᐊ
-ᖃᖅᐳᖅ 
ᐋᖅᑭᒋᐊᕈᑎ-
ᓂᒃ   

 (4) ᑕᒪᕐᒥᒃ ᐋᖅᑭᒋᐊᕈᑕᐅᔪᑦ 
ᑲᑎᒪᑐᐃᓐᓇᖅᑐᓂ 
ᐅᓂᒃᑲᐅᓯᐅᔭᕆᐊᖃᖅᐳᑦ 
ᒪᓕᒐᓕᐅᖅᑎᓄᑦ. ᑕᒪᕐᒥᒃ ᐱᖁᔭᒃᓴᐃᑦ 
ᐅᓂᒃᑲᐅᑕᐅᔪᑦ ᑲᑎᒪᔨᕋᓛᓂᑦ, 
ᐋᖅᑭᒋᐊᖅᑕᐅᓯᒪᑎᓪᓗᒋᓪᓘᓐᓃᑦ 
ᐋᖅᑭᒋᐊᖅᑕᐅᓯᒪᑎᓐᓇᒋᓪᓘᓐᓃᑦ, 
ᐊᖏᖅᑕᐅᔭᕆᐊᖃᖅᐳᑦ ᒪᓕᒐᓕᐅᖅᑎᓄᑦ 
ᑲᑎᒪᑐᐃᓐᓇᖅᑐᓄᓪᓗ 
ᐃᓱᒪᒃᓴᖅᓯᐅᕈᑕᐅᖁᔭᐅᓗᑎᒃ. 
 

ᐅᓂᒃᑳᕐᓂᖅ 
ᐱᖁᔭᒃᓴᓂᒃ 
ᑲᑎᒪᑐᐃᓐᓇ-
ᖅᑐᓄᑦ   

 (5) ᐋᖅᑭᒋᐊᖅᑕᐅᓯᒪᔪᖅᑕᖃᕌᖓᑦ 
ᐱᖁᔭᒃᓴᒥᒃ ᑲᑎᒪᔨᕋᓛᓂᑦ, ᐱᖁᔭᒃᓴᐃᑦ 
ᑎᑎᕋᖅᑕᐅᒃᑲᓐᓂᕆᐊᖃᖅᐳᑦ 
ᐋᖅᑭᒋᐊᖅᑕᐅᓯᒪᑎᓪᓗᒋᑦ ᐊᒻᒪᓗ 
ᐋᖅᑭᒋᐊᖅᑕᐅᓯᒪᓂᖏᑦ ᐅᓂᒃᑳᕆᔭᐅᓗᑎᒃ 
ᐅᓂᒃᑲᐅᓯᐅᑎᓪᓗᒋᑦ ᑲᑎᒪᔨᕋᓛᓂᑦ. 
 

ᐱᖁᔭᒃᓴᐃᑦ 
ᑎᑎᕋᖅᑕᐅ-
ᑲᓐᓂᕐᓂᖏᑦ 
ᐋᖅᑭᒋᐊᖅᑕᐅ
ᓯᒪᑎᓪᓗᒋᑦ     

 (6) ᑭᓯᐊᓂ ᐊᓯᐊᒍᑦ ᐱᖁᔭᐅᒃᐸᑕ 
ᒪᓕᒐᓕᐅᖅᑎᓂᑦ, ᐱᖁᔭᒃᓴᐃᑦ 
ᐅᓂᒃᑲᐅᓯᐅᔪᑦ ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᕈᑕᐅᓂᐊᖏᓚᑦ ᑭᓯᐊᓂ 
ᐅᑉᓗᐃᑦ ᒪᕐᕉᒃ ᑲᑎᒪᓐᓇᐃᑦ 
ᖄᖏᖅᓯᒪᓕᖅᐸᑕ 
ᐅᓂᒃᑲᐅᓯᐅᓚᐅᕐᓂᖓᑕ. 
 

ᒪᕐᕉᔪᓂ 
ᑲᑎᒪᓐᓇᐅᔪᓂ 

69 (1) ᑲᑎᒪᑐᐃᓐᓇᖅᑐᓂ ᐅᖃᐅᓯᖃᕐᓗᑎᒃ 

ᐱᖁᔭᒃᓴᓂᒃ, ᓯᕗᓂᐊᓂ ᑎᑎᕋᖅᓯᒪᔪᖅ 
ᑕᐃᔭᐅᓂᖓᓗ ᑭᖑᓪᓕᐅᑎᔭᐅᓚᐅᕐᓗᑎᒃ; 
ᐊᒻᒪᓗ ᐊᑐᓂ ᐱᖁᔭᒃᓴᐅᑉ 
ᑎᑎᕋᖅᓯᒪᓂᖏᑕ ᐃᓚᖏᑦ 
ᐅᖃᐅᓯᕆᓗᒋᑦ ᒪᓕᑦᓯᐊᕐᓗᑎᒃ 
ᓈᓴᐅᑎᖏᓐᓂᒃ. ᓯᕗᓂᐊᓃᑦᑐᖅ 
ᑕᐃᔭᐅᓂᖓᓗ ᑭᖑᓪᓕᐅᓗᑎᒃ 
ᐃᓱᒪᓕᐅᕈᑕᐅᒋᐊᓕᕐᓗᑎᒃ. 
 

ᐃᓚᖏᑦ 
ᐅᖃᐅᓯᐅᓂ-
ᖏᑦ ᒪᓕᒡᓗᒋᑦ 
ᑎᑎᕋᖅᓯᒪ-
ᓂᖏᑦ 

 (2) ᑕᒪᕐᒥᒃ ᐋᖅᑭᒋᐊᕈᑕᐅᔪᒪᔪᑦ ᐱᖁᔭᒃᓴᓄᑦ 
ᑲᑎᒪᑐᐃᓐᓇᖅᑎᓪᓗᒋᑦ 
ᑎᑎᕋᖅᑕᐅᓯᒪᔭᕆᐊᖃᖅᐳᑦ 
ᐃᓄᒃᑎᑑᓕᖅᑕᐅᓯᒪᓗᑎᒡᓗ ᐊᒻᒪᓗ 
ᐊᑐᐃᓐᓇᐅᓗᑎᒃ ᒪᓕᒐᓕᐅᖅᑎᓄᑦ 
ᐋᖅᑭᒋᐊᕈᑦ ᓴᖅᑭᑕᐅᑎᓪᓗᒍ. 
 

ᐋᖅᑭᒋᐊᕈᑏᑦ 
ᑎᑎᕋᖅᓯᒪ-
ᓂᖏᑦ 
ᐃᓄᒃᑎᑑᓕᕐᓯ-
ᒪᓂᖏᓪᓗ    

70 (1) ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑕᐅᑎᓪᓗᒍ 
ᑲᑎᒪᑐᐃᓐᓇᖅᑐᓂ, ᐊᐱᖅᑯᑕᐅᔪᑦ 
ᐱᖁᔭᒃᓴᐅᑉ ᐃᓗᐊᓃᑦᑐᓄᑦ 
ᑐᕌᖅᑎᑕᐅᖃᑦᑕᕐᓂᐊᖅᐳᑦ ᒥᓂᔅᑕᒧᑦ 
ᒪᓕᒐᓕᐅᖅᑎᒧᓪᓘᓐᓃᑦ 
ᓴᖅᑭᑎᑦᓯᓚᐅᖅᑐᒧᑦ ᐱᖁᔭᒃᓴᒥᒃ. 
 

ᐊᐱᖅᑯᑏᑦ 
ᑐᕌᖅᑎᑕᐅ-
ᓂᖏᑦ 
ᓴᖅᑭᑎᑦᓯᔪᒧᑦ  

 (2) ᐃᓱᒪᒋᙱᓪᓗᒍ ᐊᑐᐊᒐᖅ 70(1), ᒥᓂᔅᑕ 
ᒪᓕᒐᓕᐅᖅᑎᓘᓐᓃᑦ ᐊᐱᖅᑯᑕᐅᔪᒥᒃ 
ᑭᐅᑎᑦᓯᒍᓐᓇᖅᐳᖅ ᐊᓯᐊᓂᒃ ᒥᓂᔅᑕᒥᒃ 
ᒪᓕᒐᓕᐅᖅᑎᒥᒡᓘᓐᓃᑦ. 
 

ᐊᐱᖅᑯᑏᑦ 
ᑭᐅᔭᐅᓂᖏᑦ 
ᐊᓯᐊᓄᑦ  

 (3) ᐱᖁᔭᒃᓴᖅ ᐃᓱᒪᒃᓴᖅᓯᐅᕈᑕᐅᔭᕌᖓᑦ 

ᑲᑎᒪᑐᐃᓐᓇᖅᑎᓪᓗᒋᑦ, ᒥᓂᔅᑕ 
ᒪᓕᒐᓕᐅᖅᑎᓘᓐᓃᑦ ᐱᖁᔭᒃᓴᒥᒃ 
ᓴᖅᑭᑎᑦᓯᓚᐅᖅᑐᖅ, ᐊᖏᖅᑕᐅᓯᒪᓗᓂ 
ᑲᑎᒪᔨᓄᑦ, ᖃᐅᔨᒪᔨᒋᔭᒥᓂᒃ 
ᖃᐃᖁᔨᓯᒪᒍᓐᓇᖅᐳᖅ 
ᑐᑭᓯᒋᐊᖅᑎᑦᓯᒍᓐᓇᖁᓗᒋᑦ 
ᐱᔭᕆᐊᖃᕌᖓᑕ. 
 

ᖃᐅᔨᒪᔨᒋᔭ-
ᐅᔪᑦ 
ᖃᐃᖁᔭᐅᓯ-
ᒪᓂᖏᑦ     

71 (1) ᐱᖁᔭᒃᓴᖅ ᐋᖅᑭᒋᐊᖅᑕᐅᓯᒪᔭᕌᖓᑦ 
ᑲᑎᒪᑐᐃᓐᓇᖅᑎᓪᓗᒋᑦ 
ᑎᑎᕋᖅᑕᐅᒃᑲᓐᓂᕆᐊᖃᖅᐳᑦ 
ᐋᖅᑭᒋᐊᖅᑕᐅᓯᒪᓗᑎᒃ ᐱᖁᔭᐅᒃᐸᑕ 
ᑲᑎᒪᑐᐃᓐᓇᖅᑐᓄᑦ. 
 

ᑎᑎᕋᖅᑕᐅᑲᓐ-
ᓂᕐᓂᖏᑦ 
ᐱᖁᔭᒃᓴᐃᑦ 
ᐋᖅᑭᒋᐊᕐᑕᐅ-
ᓯᒪᔪᑦ   

 (2) ᐱᖁᔭᒃᓴᖅ 
ᑎᑎᕋᖅᑕᐅᒃᑲᓐᓂᕐᓂᐊᖅᑎᓪᓗᒍ, 
ᑲᑎᒪᔾᔪᑎᒃᓴᓂ ᑎᑎᕋᖅᑕᐅᓯᒪᓂᐊᖅᐳᖅ 
ᐃᒪᓐᓇ 
“ᑎᑎᕋᖅᑕᐅᒃᑲᓐᓂᕆᐊᖅᑐᖅᓯᒪᔪᖅ”, 
ᐊᒻᒪᓗ ᑲᒪᒋᔭᐅᒃᑲᓐᓂᖏᓪᓗᓂ ᑭᓯᐊᓂ 
ᑖᓐᓇ ᑎᑎᖅᓯᒪᔪᖅ ᓇᓗᓇᐃᒃᑯᑖ 
ᐲᖅᑕᐅᒃᐸᑦ ᑲᑎᒪᔾᔪᑎᒃᓴᓂᑦ. 
 

ᖃᐅᔨᒃᑲᐅᑕ-
ᐅᓂᖓ 
ᑎᑎᕋᕐᑕᐅ-
ᑲᓐᓂᕐᓂᖓᑕ 

72 (1) ᑕᒪᕐᒥᒃ ᐋᖅᑭᒋᐊᖅᑕᐅᔪᓗᒃᑖᑦ 
ᑲᑎᒪᑐᐃᓐᓇᖅᑐᓂ ᐅᓂᒃᑲᐅᓯᐅᓂᐊᖅᐳᑦ 
ᐃᒃᓯᕙᐅᑕᖓᓐᓂᑦ. 
 

ᐋᖅᑭᒋᐊᕈᑏᑦ 
ᐅᓂᒃᑲᐅᓯᐅ-
ᓂᖏᑦ 

 (2) ᐱᖁᔭᒃᓴᐅᑉ ᐅᓂᒃᑳᕆᔭᐅᓂᖓ 

ᑲᑎᒪᑐᐃᓐᓇᖅᑐᓂᑦ 
ᑐᓴᖅᑕᐅᔭᕆᐊᖃᖅᐳᖅ ᒪᓕᒐᓕᐅᖅᑎᓂᑦ 
ᐊᒻᒪᓗ ᐱᒋᐊᖅᑎᑕᖅ 
ᓈᒻᒪᒋᔭᐅᖁᔭᐅᓂᖓᓄᑦ ᓂᕈᐊᕈᑕᐅᓗᓂ 
ᐊᐃᕙᐅᑕᐅᙱᓪᓗᓂ 
ᐋᖅᑭᒋᐊᖅᑕᐅᖏᓪᓗᓂᓗ. 
 
 

ᐅᓂᒃᑳᕆᔭᐅ-
ᓂᖓ  

73  ᐱᖁᔭᒃᓴᖅ ᐅᓂᒃᑳᕆᔭᐅᓯᒪᓕᕌᖓᑦ 
ᑲᑎᒪᑐᐃᓐᓇᖅᑐᓂᑦ, 
ᐅᖃᓕᒫᖅᑕᐅᖁᔭᐅᓂᐊᖅᐳᖅ 
ᐱᖓᔪᐊᓐᓂᒃ ᐅᖃᖅᓯᒪᓗᓂᓗ ᖃᖓ 
ᐅᖃᓕᒫᖅᑕᐅᓇᔭᕐᒪᖔᑦ. 
 

ᐱᖓᔪᐊᓂᒃ 
ᐅᖃᓕᒫᖅᑕ-
ᐅᓂᖏᑦ 
ᐱᖁᔭᒃᓴᐃᑦ     

  ᑮᓇᐅᔭᐃᑦ ᐅᖃᐅᓯᐅᓂᖏᑦ 

 
 

74 (1) ᒪᓕᒐᓕᐅᖅᑏᑦ ᐊᖏᕈᑎᖃᕆᐊᖃᙱᓚᑦ 
ᐊᑐᓕᖁᔭᐅᔪᒥᒃ, ᐅᖃᐅᓯᐅᔪᒥᒃ 
ᐱᖁᔭᒃᓴᒥᒡᓘᓐᓃᑦ ᒐᕙᒪᒃᑯᑦ 
ᑮᓇᐅᔭᖁᑎᖏᓂᒃ ᑐᓂᐅᖅᑲᐃᓂᕐᒧᑦ 
ᑭᓯᐊᓂ ᒪᓕᒐᓕᐅᖅᑎᓄᑦ 
ᐊᑐᓕᖁᔭᐅᓯᒪᑎᓪᓗᒍ ᑲᒥᓯᓇᒥᑦ 
ᑲᑎᒪᓐᓇᐅᔪᒥᑦ ᓂᕈᐊᕈᑕᐅᓂᐊᖅᑑᑉ 
ᐊᑐᓕᖁᔭᐅᔪᒥᒃ, ᐅᖃᐅᓯᐅᔪᒥᒃ 
ᐱᖁᔭᒃᓴᒥᒡᓘᓐᓃᑦ. 
 

ᑮᓇᐅᔭᐃᑦ 
ᐅᖃᐅᓯᐅ-
ᓂᖏᑦ  

 (2) ᐊᑐᐊᒐᖅ 74(1) ᑐᕌᖓᕗᖅ ᑭᓯᐊᓂ 
ᑮᓇᐅᔭᐃᑦ ᑐᓂᐅᖅᑲᖅᑕᐅᓂᖏᓄᑦ ᐊᒻᒪᓗ 
ᑐᕌᖓᓂᖃᙱᖦᖢᑎᒃ 
ᑖᒃᓰᔭᐃᔭᖅᑎᑦᓯᓂᕐᒧᑦ. ᑭᓯᐊᓂ ᑕᐃᒪ 
ᒪᓕᒃᑕᐅᔪᒃᓴᑐᐊᖑᕗᖅ 
ᑖᒃᓰᔭᐃᔭᖅᑎᑦᓯᓂᕐᒧᑦ 
ᓴᖅᑭᑕᐅᔭᕆᐊᖃᕐᒪᑦ ᒥᓂᔅᑕᒧᑦ. 
 

ᑖᒃᓰᔭᐃᔭᕐ-
ᓂᕐᒧᑦ 
ᐊᑐᖅᑐᒃᓴᑦ  

  ᒪᓕᒐᓕᐅᖅᑎᑐᐃᓐᓇᐃᑦ 

ᑭᒃᑯᑐᐃᓐᓇᕐᓄᑦ ᐱᖁᔭᒃᓴᓕᐊᖏᑦ 
 

 

75  ᒪᓕᒐᓕᐅᖅᑎ ᒥᓂᔅᑕᐅᖏᑦᑐᖅ 
ᓴᖅᑭᑎᑦᓯᒍᓐᓇᖅᐳᖅ 
ᒪᓕᒐᓕᐅᖅᑎᑐᐃᓐᓇᐃᑦ ᑭᒃᑯᑐᐃᓐᓇᕐᓄᑦ 
ᐱᖁᔭᒃᓴᖏᓐᓂᒃ ᐱᖁᔭᒃᓴᓕᐊᖏᑦ 
ᐊᑐᖁᔨᓂᐊᖏᓪᓗᑎᒃ ᒐᕙᒪᒃᑯᑦ 
ᑮᓇᐅᔭᖏᓂᒃ ᐅᕝᕙᓘᓐᓃᑦ 
ᑖᒃᓰᔭᐃᔭᖅᑎᑦᓯᖁᔨᓂᐊᖏᓪᓗᑎᒡᓘᓐᓃᑦ. 
ᑕᒪᕐᒥᒃ ᐊᑐᐊᒐᐃᑦ 60-ᒥᑦ 74-ᒧᑦ, 
ᑐᕌᖓᓂᖃᕌᖓᑕ ᒪᓕᒃᑕᐅᓂᐊᖅᐳᑦ 
ᒪᓕᒐᓕᐅᖅᑎᑐᐃᓐᓇᑦ ᑭᒃᑯᑐᐃᓐᓇᕐᓄᑦ 
ᐱᖁᔭᒃᓴᓕᐊᖏᓄᑦ. 
 

ᑲᑎᒪᔨᑐᐃ-
ᓐᓇᐃᑦ 
ᑭᒃᑯᑐᐃᓐ-
ᓇᕐᓄᑦ 
ᐱᖁᔭᒃᓴ-
ᓕᐊᖏᑦ    

  ᑲᑎᒪᑐᐃᓐᓇᖅᑐᑦ 

 
 

76 (1) ᐊᑐᐊᒐᖏᑦ ᐊᑐᖅᐸᒃᑕᖏᓪᓗ 
ᒪᓕᒐᓕᐅᖅᑏᑦ ᒪᓕᒃᑕᐅᔭᕆᐊᖃᖅᐳᑦ 
ᑲᑎᒪᑐᐃᓐᓇᖅᑎᓪᓗᒋᑦ ᑐᕌᖓᓂᖃᖅᐸᑕ. 
 

ᐊᑐᐊᒐᖏᑦ 
ᑲᑎᒪᑐᐃᓐ-
ᓇᖅᑎᓪᓗᒋᑦ   

 (2) ᐅᖃᐅᓯᐅᔪᑦ ᑲᑎᒪᑐᐃᓐᓇᖅᑎᓪᓗᒋᑦ 
ᑐᕌᖓᓂᖃᕆᐊᖃᖅᐳᑦ ᐅᖃᐅᓯᐅᔪᒧᑦ 
ᐃᓱᒪᓕᐅᕈᑕᐅᕙᓪᓕᐊᔪᒧᓪᓘᓐᓃᑦ. 
 

ᐅᖃᐅᓯᐅᔪᑦ 

 (3) ᐃᒃᓯᕙᐅᑕᖅ ᑲᑎᒪᑎᑦᓯᑦᓯᐊᕆᐊᖃᖅᐳᖅ 
ᑲᑎᒪᑐᐃᓐᓇᖅᑐᓂᒃ ᐊᒻᒪᓗ 
ᐃᓂᖅᑎᕆᔾᔪᑎᓂᒃ 
ᐃᓱᒪᓕᐅᕈᑎᖃᖃᑦᑕᕐᓗᓂ ᑭᓯᐊᓂ 
ᐃᓱᒪᓕᐅᕈᑎᒋᔭᖏᑦ 
ᐅᓐᓂᕐᓗᑕᐅᔪᓐᓇᖅᐳᑦ ᐅᖃᖅᑎᒧᑦ. 
 

ᑲᑎᒪᑎᑦᓯᑦᓯ-
ᐊᕐᓂᖅ 
ᑲᑎᒪᑐᐃᓐ-
ᓇᖅᑐᓂᒃ   

 (4) ᐱᑦᓯᐊᖏᓐᓂᐅᔪᑦ ᑲᑎᒪᑐᐃᓐᓇᖅᑐᓂ 
ᐱᓕᕆᐊᕆᔭᐅᒍᓐᓇᖅᐳᑦ ᑭᓯᐊᓂ 
ᒪᓕᒐᓕᐅᖅᑏᑦ ᑲᑎᒪᓪᓚᕆᒃᑎᓪᓗᒋᑦ, 
ᐅᓂᒃᑳᕆᔭᐅᓚᐅᖅᑎᓪᓗᒋᑦ 
ᑲᑎᒪᑐᐃᓐᓇᖅᑐᓂᑦ. 
 

ᑲᑎᒪᑦᓯᐊ-
ᖏᓐᓂᖏᑦ 
ᑲᑎᒪᑐᐃ-
ᓐᓇᖅᑐᑦ  

77 (1) ᑕᒪᕐᒥᒃ ᒪᓕᒐᓕᐅᖅᑏᑦ 
ᐅᖃᓪᓚᒋᐊᖃᙱᓚᑦ 10 ᒥᓂᑦ ᐅᖓᑖᓄᑦ 
ᖃᖓᑐᐃᓐᓇᖅ ᑲᑎᒪᑐᐃᓐᓇᖅᑎᓪᓗᒋᑦ. 
 

ᐅᖃᕐᕕᒃᓴᖏᑕ  
ᑭᒡᓕᖏᑦ   

 (2) ᒪᓕᒡᓗᒋᑦ ᐃᓱᒪᓕᐅᕈᑎᒋᔭᖏᑦ 

ᐃᒃᓯᕙᐅᑕᐅᑉ, ᒪᓕᒐᓕᐅᖅᑎ 
ᐅᖃᓪᓚᒍᓐᓇᕐᓂᐊᖅᐳᖅ ᐊᑕᐅᓯᐊᖏᓪᓗᓂ 
ᐅᖃᐅᓯᐅᔪᒧᑦ ᑭᓯᐊᓂ ᑐᒡᓕᐊᓂᒃ 
ᐅᖃᒃᑲᓐᓂᕈᓐᓇᕐᓂᐊᕐᓗᓂ ᑕᒪᕐᒥᒃ 
ᒪᓕᒐᓕᐅᖅᑏᑦ ᐅᖃᕈᒪᔪᑦ 
ᐅᖃᓪᓚᒃᓯᒪᓕᖅᐸᑕ. 
 

ᐅᖃᓪᓚᖕ-
ᓂᖏᑦ 
ᐊᑕᐅᓯᐊ-
ᓐᖏᓪᓗᑎᒃ  

78  ᑐᒡᓕᖅᓯᔭᕆᐊᖃᕐᓂᖅ ᐱᒋᐊᖅᑎᑕᒥᒃ 
ᐊᑐᖅᑕᐅᖃᑦᑕᕐᓂᐊᖏᓚᖅ 
ᑲᑎᒪᑐᐃᓐᓇᖅᑎᓪᓗᒋᑦ. 
 

ᐱᒋᐊᖅᑎᑕᐃᑦ 
ᑐᒡᓕᖅᑕᐅᔭ-
ᕆᐊᖃᓐᖏᓐᓂ
-ᖏᑦ       

79  ᐃᒃᓯᕙᐅᑕᕆᔭᐅᔪᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 
ᐅᖃᐅᓯᖃᓚᐅᖅᑐᑦ ᐱᓕᕆᐊᖑᓂᐊᖅᑐᒥᒃ 
ᑲᑎᒪᑐᐃᓐᓇᖅᑐᓄᑦ 
ᐃᒃᓯᕙᐅᑕᐅᔪᓐᓇᕐᓂᐊᖏᓚᑦ 
ᑲᑎᒪᑐᐃᓐᓇᖅᑐᓂ 
ᐅᖃᐅᓯᕆᓚᐅᖅᓯᒪᔭᖓᑦ 
ᐅᖃᐅᓯᐅᓂᐊᖅᑎᓪᓗᒍ. 
 

ᐃᒃᓯᕙᐅᑕᐅ-
ᔪᓐᓇᖏᑦᑐᑦ  

80  ᐃᒃᓯᕙᐅᑕᕆᔭᐅᔪᖅ ᑲᑎᒪᑐᐃᓐᓇᖅᑐᓄᑦ 
ᓂᕈᐊᖃᑕᐅᖃᑦᑕᕐᓂᐊᖏᓚᖅ ᑭᓯᐊᓂ 
ᐊᔾᔨᒌᓂᒃ ᓂᕈᐊᕈᑎᖃᕐᓂᖅᐸᑕ 
ᐱᒋᐊᖅᑎᑕᐅᔪᒧᑦ.    

ᐃᒃᓯᕙᐅᑕᐅᑉ 
ᓂᕈᐊᕐᓂᖓ 
ᐃᓱᒪᓕᐅᕈᑕᐅ-
ᓂᐊᖅᑐᒥᒃ 

 
81 (1) ᑲᑎᒪᑐᐃᓐᓇᖅᑐᑦ ᐅᓂᒃᑳᖃᑦᑕᕐᓂᐊᖅᐳᑦ 

ᑲᒪᒋᔭᐅᓚᐅᖅᑐᓂᒃ ᐱᖁᔭᒃᓴᓂᒃ 
ᐊᓯᖏᓂᒡᓗ ᑲᑎᒪᑐᐃᓐᓇᖅᑐᓄᑦ 
ᐅᖃᐅᓯᐅᓚᐅᖅᑐᓂᒃ. 
 

ᐅᓂᒃᑳᕐᓂᖅ 
ᑲᒪᒋᔭᐅᓚ-
ᐅᖅᑐᓂᒃ     

 (2) ᑲᒪᒋᔭᐅᓚᐅᖅᑐᑦ ᐅᓂᒃᑳᕆᔭᐅᓂᖓ 

ᑲᑎᒪᑐᐃᓐᓇᖅᑐᓂᑦ 
ᑐᓴᖅᑕᐅᔭᕆᐊᖃᖅᐳᖅ ᒪᓕᒐᓕᐅᖅᑎᓂᑦ 
ᐊᒻᒪᓗ ᐱᒋᐊᖅᑎᑕᖅ 
ᓈᒻᒪᒋᔭᐅᖁᔭᐅᓂᖓᓄᑦ ᓂᕈᐊᕈᑕᐅᓗᓂ 
ᐊᐃᕙᐅᑕᐅᙱᓪᓗᓂ 
ᐋᖅᑭᒋᐊᖅᑕᐅᖏᓪᓗᓂᓗ. 
 

ᐱᒋᐊᖅᑎᑕᐅᑉ 
ᓈᒻᒪᒋᔭᐅᓂᖓ  

82 (1) ᐱᒋᐊᖅᑎᑦᓯᔾᔪᑎ ᐃᒃᓯᕙᐅᑕᕆᔭᐅᔪᖅ 
ᑲᑎᒪᑐᐃᓐᓇᖅᑐᓄᑦ ᐅᓂᒃᑳᕆᐊᓕᖁᓪᓗᒍ 
ᓈᒻᒪᒋᔭᐅᖏᓐᓇᕐᓂᐊᖅᐳᖅ,  
ᓯᕗᓪᓕᐅᑎᑕᐅᖏᓐᓇᕐᓗᓂ ᐊᓯᖏᓂᑦ 
ᐱᒋᐊᖅᑎᑦᓯᔾᔪᑎᓂᑦ, ᐊᒻᒪᓗ 
ᐊᐃᕙᐅᑕᐅᔪᓐᓇᖏᓪᓗᓂ. 
 

ᐱᒋᐊᖅᑎᑕᖅ 
ᐅᓂᒃᑳᕆᐊᕈ-
ᒪᓕᕐᓗᓂ     

 (2) ᐱᒋᐊᖅᑎᑕᖅ ᐅᖃᐅᓯᐅᔪᖅ ᐊᑐᐊᒐᕐᒥ 
82(1)-ᒥ ᐊᖏᖅᑕᐅᖏᓐᓂᖅᐸᑦ, 
ᓴᖅᑭᑕᐅᒃᑲᓐᓂᕈᓐᓇᖏᑉᐳᖅ ᑭᓯᐊᓂ 
ᑕᐃᑉᓱᒪᓂ ᐱᒋᐊᖅᑎᑦᓯᔪᖃᓚᐅᖅᑎᓪᓗᒍ 
ᐅᖃᐅᓯᐅᓚᐅᖅᑐᖅ ᐱᔭᕇᖅᑕᐅᓯᒪᓕᖅᐸᑦ. 
 

ᐱᒋᐊᖅᑎᑕᖅ 
ᐊᖏᖅᑕᐅᓐ-
ᖏᑉᐸᑦ   

  ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

 
 

83  ᓯᕗᓪᓕᖅᐹᒥᒃ ᑲᑎᒪᓂᖓᓂ 
ᒪᓕᒐᓕᐅᖅᑎᓂᒃ 
ᓂᕈᐊᕐᓂᖃᓚᐅᖅᑎᓪᓗᒋᑦ, ᒪᓕᒐᓕᐅᖅᑏᑦ 
ᑎᓕᓯᓂᐊᖅᐳᑦ ᑲᑎᒪᔨᕋᓛᓂᒃ 
ᑎᒃᑯᐊᖅᓯᔨᐅᓂᐊᖅᑐᓂᒃ ᑖᒃᑯᐊ 
ᑎᒃᑯᐊᖅᓯᔨᐅᓂᐊᖅᑐᑦ 
ᐅᓄᖏᓐᓂᖅᐹᖑᔪᓐᓇᖅᑐᑦ ᒪᓕᒐᓕᐅᖅᑎᑦ 
ᐱᖓᓱᑦ ᐅᓂᒃᑳᕐᓂᐊᕐᓗᑎᒃ 
ᐊᑐᓕᖁᔨᓂᐊᕐᓗᑎᒡᓗ, ᑐᐊᕕᕋᓱᒡᓗᑎᒃ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖏᓐᓄᑦ 
ᐃᓚᐅᓂᐊᖅᑐᓂᒃ ᑲᑎᒪᔨᕋᓛᓄᑦ.     

ᑲᑎᒪᔨᕋᓛᓄᑦ 
ᑎᓕᓯᓂᖅ  

 
84  ᓯᕗᓪᓕᕐᒥᒃ ᑲᑎᒪᓂᕆᔭᖓᓂ 

ᒪᓕᒐᓕᐅᖅᑎᓂᒃ ᓂᕈᐊᖅᓯᓚᐅᖅᑎᓪᓗᒋᑦ 
ᑎᓕᓯᓂᐊᖅᐳᑦ ᑲᑎᒪᔨᓕᕆᔨᒃᑯᑦ 
ᑲᑎᒪᔨᖏᓂᑦ ᒪᓕᒡᓗᑎᒃ ᒪᓕᒐᓕᐅᖅᑏᑦ 
ᐊᐅᓚᑦᓯᔩᓪᓗ ᐱᖁᔭᖓᑕ ᐃᓚᖓᓂᒃ 
35(1)-ᒥᒃ. 
 

ᑲᑎᒪᔨᓕᕆᔩᑦ 
ᑲᑎᒪᔨᖏᑦ  

85 (1) ᑲᑎᒪᔨᕋᓛᑦ ᓴᖅᑭᑕᐅᔪᑦ ᒪᓕᒡᓗᒍ 
ᐊᑐᐊᒐᖅ 83 ᑲᑎᒪᔨᖃᕐᓂᐊᖅᐳᑦ 
ᐊᒥᓲᓂᕆᖁᔭᖏᓐᓂᒃ ᒪᓕᒐᓕᐅᖅᑏᑦ. 
 

ᖃᑦᓯᐅᓂᐊᕐ-
ᓂᖏᑦ 
ᑲᑎᒪᔩᑦ     

 (2) ᐊᑐᓂ ᑲᑎᒪᔨᕋᓛᑦ 
ᐃᓇᖏᖅᑎᒃᓴᖃᕐᓂᐊᖅᐳᑦ ᐱᖓᓱᓂᒃ, 
ᐃᓇᖏᖅᑎᒃᓴᐅᔪᑦ 
ᑲᑎᒪᔭᖅᑐᖁᔭᐅᖃᑦᑕᕐᓗᑎᒃ ᐃᒃᓯᕙᐅᑕᒧᑦ 
ᐃᓇᖏᖅᓯᓯᒪᓂᐊᕐᓗᑎᒃ ᑲᑎᒪᔨᒥᒃ 
ᑲᑎᒪᔭᖅᑐᕈᓐᓇᖏᑉᐸᑦ. ᐃᓇᖏᖅᓯᓯᒪᔪᖅ 
ᑲᑎᒪᖃᑕᐅᔭᕌᖓᒥᒃ ᑲᑎᒪᔨᕋᓛᓄᑦ 
ᓂᕈᐊᖃᑕᐅᔪᓐᓇᖃᑦᑕᕐᓂᐊᖅᐳᖅ 
ᓱᓇᑐᐃᓐᓇᕐᓄᑦ. 

ᐃᓇᖏᖅᑎ-
ᒋᔭᐅᔪᑦ 



 85

 
86 (1) ᖃᖓᑐᐃᓐᓇᖅ, ᒪᓕᒐᓕᐅᖅᑏᑦ 

ᑎᓕᓯᔪᓐᓇᖅᐳᑦ 
ᑲᑎᒪᔨᕋᓛᖑᑲᐃᓐᓇᕐᓂᐊᖅᑐᓂᒃ 
ᐱᓕᕆᐊᖃᖁᑉᓗᒋᑦ 
ᐃᓱᒪᓕᐅᖁᓗᒋᓪᓘᓐᓃᑦ ᒪᓕᒐᓕᐅᖅᑏᑦ 
ᐃᓱᒪᓕᐅᕈᑎᒋᖁᔭᖏᓐᓂᒃ. 
 

ᑲᑎᒪᔨᕋᓛᖑ-
ᑲᐃᓐᓇᖅᑐᑦ 

 (2) ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᑕᐅᔪᑦ 
ᒪᓕᒡᓗᒍ ᐊᑐᐊᒐᖅ 86(1) 
ᑲᑎᒪᔨᖃᕐᓂᐊᖅᐳᖅ 5 ᐅᖓᑖᓅᖏᓪᓗᑎᒃ 
ᑭᓯᐊᓂ ᐊᓯᐊᒍᑦ ᐱᖁᔭᐅᒍᑎᒃ 
ᒪᓕᒐᓕᐅᕐᑎᒃᑯᓐᓄᑦ.  

ᖃᑦᓯᐅᓂᐊ-
ᕐᓂᖏᑦ 
ᑲᑎᒪᔨᐅᔪᑦ  

 
87  ᑎᑎᕋᖅᑎ ᑐᓂᐅᖅᑲᐃᓂᐊᖅᐳᖅ 

ᑕᒪᐃᓐᓄᑦ ᒪᓕᒐᓕᐅᖅᑎᓄᑦ 
ᑎᑎᕋᖅᓯᒪᔪᓂᒃ ᓇᓪᓕᐊᓐᓄᑦ 
ᑲᑎᒪᔨᕋᓛᓄᑦ ᑲᑎᒪᔨᓕᕆᔨᓄᓪᓘᓐᓃᑦ 
ᒪᓕᒐᓕᐅᖅᑏᑦ ᐃᓚᒋᔭᐅᖕᒪᖔᑕ. 
 

ᐃᓚᒋᔭᐅᔪᑦ 
ᑲᑎᒪᔨᕋᓛᓄᑦ   

88 (1) ᒪᓕᒐᓕᐅᖅᑎ ᑕᐃᔭᐅᖅᑳᖅᑐᖅ 
ᐱᒋᐊᖅᑎᑕᒥ ᓴᖅᑭᑎᑦᓯᓂᕐᒧᑦ 
ᑲᑎᒪᔨᕋᓛᓂᒃ ᑲᑎᒪᒋᐊᖅᑎᑦᓯᓂᐊᖅᐳᖅ 
ᓯᕗᓪᓕᕐᒥᒃ ᑲᑎᒪᓂᕆᓂᐊᖅᑕᖓᓐᓂᒃ 
ᑲᑎᒪᔨᕋᓛᑦ. 
 

ᓯᕗᓪᓕᕐᒥᒃ 
ᑲᑎᒪᓂᖓᑦ  

 (2) ᓯᕗᓪᓕᕐᒥᒃ ᑲᑎᒪᓂᖓᓐᓂᒃ, ᑲᑎᒪᔨᕋᓛᑦ 
ᓂᕈᐊᖅᓯᕐᓂᐊᖅᐳᑦ 
ᐃᒃᓯᕙᐅᑕᕆᓂᐊᖅᑕᒥᖕᓂᒃ 
ᐃᒃᓯᕙᐅᑕᕐᒧᓪᓗ ᑐᒡᓕᕆᔭᐅᓂᐊᖅᑐᒥᒃ, 
ᐅᕝᕙᓘᓐᓃᑦ 
ᐃᒃᓯᕙᐅᑕᐅᖃᑎᒌᖕᓂᐊᖅᑐᓂᒃ, 
ᐃᒃᓯᕙᐅᑕᐅᓂᐊᕐᓗᓂ ᑲᑎᒪᔨᕋᓛᑦ 
ᐊᑯᓂᐅᓂᖓᓄᑦ ᐃᓱᒪᒋᔭᖓᓐᓂᒃ. 
  

ᓂᕈᐊᖅᓯᓂᖅ 
ᐃᒃᓯᕙᐅᑕᕐᒥᒃ   



 86

 (3) ᑲᑎᒪᒋᐊᕈᓐᓇᖅᓯᓚᐅᖅᑳᕋᑎᒃ 
ᐊᒥᓲᓂᕆᔭᕆᐊᖃᖅᑕᖏᑦ ᑲᑎᒪᔨᕋᓛᑦ 
ᓯᑕᒪᐅᓂᐊᖅᐳᑦ. 
 

ᐊᒥᓲᓂᖏᑦ 
ᑲᑎᒪᔪᑦ  

 (4) ᖃᐅᔨᒃᑲᐃᔾᔪᑏᑦ ᑲᑎᒪᔨᕋᓛᑦ 
ᑲᑎᒪᓂᐊᕐᓂᖏᓐᓂᒃ 
ᑕᑯᒃᓴᐅᑎᑕᐅᖃᑦᑕᕐᓂᐊᖅᐳᑦ 
ᒪᓕᒐᓕᐅᕐᕕᖕᒥ ᐊᒻᒪᓗ ᒪᓕᒐᓕᐅᖅᑎᓄᑦ 
ᑐᓂᐅᖅᑲᖅᑕᐅᓗᑎᒃ. 
 

ᖃᐅᔨᒃᑲᐅᑏᑦ 
ᑲᑎᒪᓂᐊᕐᓂ-
ᕐᒥᒃ 
 

89 (1) ᑲᑎᒪᔨᐅᖃᑕᐅᔪᖅ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 
ᑲᑎᒪᔭᖅᑐᖏᑦᑐᖅ ᐱᔾᔪᑎᖃᑦᓯᐊᖏᓪᓗᓂ 
ᐲᖅᑕᐅᔪᓐᓇᖅᐳᖅ ᑲᑎᒪᔨᐅᖃᑕᐅᓂᖓᓂᑦ 
ᑲᑎᒪᔨᕋᓛᓄᑦ ᐱᒋᐊᖅᑎᑕᒃᑯᑦ 
ᒪᓕᒐᓕᐅᕐᕕᖕᒥ ᐱᒋᐊᖅᑎᑕᖅ 
ᐊᖏᖅᑕᐅᒃᐸᑦ. 
 

ᐲᖅᑕᐅᓂᖏᑦ 
ᑲᑎᒪᔨᐅᖃ-
ᑕᐅᔪᑦ  

 (2) ᐃᓂᒃᓴᖅᑕᖃᓕᕌᖓᑦ ᑲᑎᒪᔨᕋᓛᓂ 
ᑲᑎᒪᔨᕋᓛᖑᑲᐃᓐᓇᖅᑐᓂᓘᓐᓃᑦ, 
ᑲᑎᒪᔨᒃᓴᖅᓯᐅᖅᑏᑦ ᓴᖅᑭᑕᐅᓯᒪᔪᑦ 
ᒪᓕᒡᓗᒍ ᐊᑐᐊᒐᖅ 83 
ᐊᑐᓕᖁᔨᓂᐊᖅᐳᑦ ᒪᓕᒐᓕᐅᖅᑎᓄᑦ 
ᐃᓇᖏᖅᑎᒃᓴᐅᓂᐊᖅᑐᒥᒃ. 
 

ᐃᓇᖏᖅᑎᑦ-
ᓴᖅᑖᕐᓂᖅ 

90 (1) ᒪᓕᒐᓕᐅᖅᑎ ᐃᓚᒋᔭᐅᙱᑦᑐᖅ 
ᑲᑎᒪᔨᕋᓛᓄᑦ ᑲᑎᒪᔭᖅᑐᖃᑕᐅᔪᓐᓇᖅᐳᖅ 
ᑲᑎᒪᓂᖓᓄᑦ ᑲᑎᒪᔨᕋᓛᑦ 
ᐅᖃᓪᓚᒍᓐᓇᕐᓗᓂᓗ ᐃᓱᒫᓗᒋᔭᒥᓂᒃ 
ᑲᑎᒪᔨᐅᖃᑕᐅᔪᑦ 
ᐅᖃᓪᓚᓗᒃᑖᖅᓯᒪᓕᖅᐸᑕ, ᒪᓕᖁᔭᖏᑦ 
ᐃᒃᓯᕙᐅᑕᐅᑉ ᒪᓕᒡᓗᓂᒋᑦ. 

ᒪᓕᒐᓕᐅᖅᑏᑦ 
ᑲᑎᒪᔭᖅᑐ-
ᕈᓐᓇᕐᓂᖏᑦ   

 (2) ᑕᐃᒃᑯᐊ ᑭᓯᒥᒃ ᐃᓚᒋᔭᐅᔪᑦ 

ᑲᑎᒪᔨᕋᓛᓄᑦ ᓂᕈᐊᕈᓐᓇᕐᓂᐊᖅᐳᑦ 
ᐱᒋᐊᖅᑎᑕᐅᓯᒪᔪᒧᑦ. 
 
 

ᐃᓚᒋᔭᐅᔪᑦ 
ᓂᕈᐊᕐᓂᖏᑦ  

91 (1) ᐅᓂᒃᑳᓕᐊᓕᒫᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ 
ᑎᑎᕋᖅᓯᒪᔭᕆᐊᖃᖅᐳᑦ, 
ᐊᑎᓕᐅᖅᑕᐅᓗᑎᒃ ᐃᒃᓯᕙᐅᑕᕐᒧᑦ, ᐊᒻᒪᓗ 
ᓴᖅᑭᑕᐅᓗᑎᒃ ᐃᒃᓯᕙᐅᑕᕐᒧᑦ ᐅᕝᕙᓘᓐᓃᑦ 
ᑲᑎᒪᔨᐅᖃᑕᐅᔪᒧᑦ ᒪᓕᒐᓕᐅᖅᑎᑦ 
ᑲᑎᒪᔾᔪᑎᒃᓴᖏᓂ ᓇᓪᓕᖅᐸᑦ 
ᐅᓂᒃᑳᕐᕕᒃᓴᖓᑦ. 
 

ᑲᑎᒪᔨᕋᓛᑦ 
ᐅᓂᒃᑳᓕᐊᖏᑦ  

 (2) ᑲᑎᒪᔨ ᓴᖅᑭᑎᑦᓯᔪᖅ ᐅᓂᒃᑳᓕᐊᒥᒃ 
ᐱᒋᐊᖅᑎᑦᓯᓂᐊᖅᐳᖅ ᐅᓂᒃᑳᓕᐊᖅ 
ᓈᒻᒪᒋᔭᐅᖁᓗᒍ ᒪᓕᒐᓕᐅᖅᑎᓄᑦ. 
 

ᐱᒋᐊᖅᑎᑕᖅ 
ᓈᒻᒪᒋᔭᐅ-
ᓂᖓᓄᑦ     

 (3) ᑲᑎᒪᔨᕋᓛᓂᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 
ᐅᓂᒃᑳᓕᐊᖑᔪᑦ ᐃᒪᓐᓇᐃᑕᐅᒍᓐᓇᖅᐳᑦ 
 
(a) ᐊᖏᖅᑕᐅᓗᑎᒃ ᒪᓕᒐᓕᐅᖅᑎᓄᑦ; 

(b) ᑲᑎᒪᑐᐃᓐᓇᖅᑐᓅᖁᔭᐅᓗᓂ; 

ᐅᕝᕙᓘᓐᓃᑦ 

(c) ᐅᑎᖅᑎᑕᐅᖁᔭᐅᓗᓂ 

ᑲᑎᒪᔨᕋᓛᓄᑦ    

 (4) ᐅᓂᒃᑳᓕᐊᖑᔪᖅ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 
ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖏᓚᖅ 
ᑲᑎᒪᑐᐃᓐᓇᖅᑐᓂᑦ ᑭᓯᐊᓂ ᐅᓪᓗᐃᑦ 
ᒪᕐᕉᒃ ᖄᖏᖅᓯᒪᓕᕌᖓᓂᒃ ᐅᓂᒃᑳᓕᐊᖅ 
ᓴᖅᑭᑎᑕᐅᓯᒪᓕᖅᑎᓪᓗᒍ. 
 

ᐅᓂᒃᑳᓕᐊᖅ 
ᐅᖃᐅᓯᐅᓂ-
ᐊᖏᑦᑐᖅ 
ᐅᓪᓘᓐᓂᒃ 
ᒪᕐᕉᓐᓂᒃ   

 (5) ᐅᓪᓗᓂ 120-ᓂ ᐅᓪᓗᖅᓯᐅᑎᑦ ᒪᓕᒡᓗᒋᑦ 
ᐅᓂᒃᑳᓕᐊᖑᔪᖅ  
ᓴᖅᑭᑎᑕᐅᓚᐅᖅᑎᓪᓗᒍ ᒪᓕᒡᓗᒍ 
ᐊᑐᐊᒐᖅ 91(1) ᐊᒻᒪᓗ (2), ᐊᐅᓚᑦᓯᔩᑦ 
ᑲᑎᒪᔨᖏᑦ, ᐊᐱᕆᔭᐅᔭᕌᖓᒥᒃ 
ᑲᑎᒪᔨᕋᓛᓂᑦ ᓴᖅᑭᑎᑦᓯᖃᑦᑕᕐᓂᐊᖅᐳᑦ 
ᑭᐅᔾᔪᑎᒥᖕᓂᒃ ᐅᓂᒃᑳᓕᐊᒧᑦ. 
 

ᑭᐅᔾᔪᑏᑦ 
ᐅᓂᒃᑳᓕᐊᒧᑦ  

92 (1) ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 
ᓴᙱᓂᖃᕐᓂᐊᖅᐳᑦ ᖃᐃᖁᔨᔪᓐᓇᕐᓂᕐᒥᒃ 
ᑭᒃᑯᑐᐃᓐᓇᕐᓂᒃ ᐊᐱᖅᓱᕐᓂᐊᕐᓗᒋᑦ 
ᐊᒻᒪᓗ ᑎᑎᖅᑲᓂᒃ ᐊᑐᕆᐊᖃᖅᑕᒥᖕᓂᒃ 
ᑐᒃᓯᕋᕐᓂᕐᒥᒃ. 
 

ᓴᙱᓂᖏᑦ 
ᑲᑎᒪᔨᕋᓛᑦ    

 (2) ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 
ᑲᑎᒪᖃᑦᑕᕈᓐᓇᕐᓂᐊᖅᐳᑦ ᒪᓕᒐᓕᐅᖅᑏᑦ 
ᑲᑎᒪᔭᖅᑐᖅᓯᒪᑎᓪᓗᒋᑦ, ᒪᓕᒐᓕᐅᖅᑏᑦ 
ᑲᑎᒪᓂᖃᙱᑎᓪᓗᒋᑦ, ᐅᕝᕙᓘᓐᓃᑦ 
ᒪᓕᒐᓕᐅᖅᑏᑦ ᑲᑎᒪᓂᖏᑕ 
ᐊᑯᓐᓂᖓᓐᓂ. 
 

ᑲᑎᒪᓂᖏᑦ 
ᑲᑎᒪᔨᕋᓛᑦ  

  ᑲᑎᒪᔨᕋᓛᑦ ᑎᑎᖅᑲᖁᑎᖏᑦ 

 
 

93 (1) ᑕᒪᕐᒥᒃ ᑎᑎᖅᑲᐃᑦ ᑐᓂᔭᐅᔪᑦ 
ᑲᑎᒪᔨᕋᓛᓄᑦ ᐅᕝᕙᓘᓐᓃᑦ 
ᑲᑎᒪᓂᖃᖅᑎᓪᓗᒋᑦ ᑎᑎᕋᖅᑕᐅᕙᓪᓕᐊᔪᑦ 
ᓇᒻᒥᓂᕆᔭᐅᓂᐊᖅᐳᑦ ᑖᒃᑯᓄᖓ 
ᑲᑎᒪᔨᕋᓛᓄᑦ 
ᐅᓂᒃᑲᐅᓯᐅᓚᐅᖅᑳᖅᑎᓐᓇᒋᑦ 
ᒪᓕᒐᓕᐅᖅᑎᓄᑦ ᐊᒻᒪᓗ 
ᐅᓂᒃᑲᐅᓯᐅᓯᒪᓕᕌᖓᑕ ᒪᓕᒐᓕᐅᖅᑎᓄᑦ 
ᓇᒻᒥᓂᕆᔭᐅᓕᕐᓗᑎᒃ ᒪᓕᒐᓕᐅᖅᑎᓄᑦ, 
ᒪᓕᒡᓗᒋᑦ ᐅᖃᖅᑎᐅᑉ ᐱᖁᔭᖏᑦ 
ᑎᓕᔭᐅᓗᓂ ᒪᓕᒐᓕᐅᖅᑎᓄᑦ. 
 

ᑲᑎᒪᔨᕋᓛᑦ 
ᑎᑎᖅᑲᖁᑎᖏᑦ 

 (2) ᐃᓱᒪᒋᙱᓪᓗᒍ ᐊᑐᐊᒐᖅ 93(1), 
ᑲᑎᒪᔨᕋᓛᑦ ᐅᓂᒃᑳᕐᓂᖏᑉᐸᑕ 
ᒪᓕᒐᓕᐅᖅᑎᓄᑦ ᒪᓕᒐᓕᐅᖅᑏᑦ 
ᒪᓕᒐᓕᐅᖅᑎᐅᓂᖏᑦ 
ᓄᖅᑲᕐᓂᐊᓕᖅᑎᓪᓗᒋᑦ, ᑕᒪᕐᒥᒃ 
ᑲᑎᒪᔨᕋᓛᓄᑦ ᑎᑎᖅᑲᖁᑎᒋᔭᐅᔪᑦ 
ᓇᒻᒥᓂᕆᔭᐅᓕᕐᓂᐊᖅᐳᑦ ᒪᓕᒐᓕᐅᖅᑎᓄᑦ 
ᓄᖅᑲᓕᖅᑎᓪᓗᒋᑦ ᐅᑯᐊ ᒪᓕᒡᓗᒋᑦ: 
 
(a) ᒪᓕᒡᓗᒋᑦ ᑲᑎᒪᔨᕋᓛᑦ 

ᖃᓄᐃᓕᐅᕐᓂᕆᖁᔭᖏᑦ; 
 
(b) ᒪᓕᒡᓗᒋᑦ ᒪᓕᒐᓕᐅᖅᑏᑦ 

ᖃᓄᐃᓕᐅᕐᓂᕆᖁᔭᖏᑦ ᑲᑎᒪᔨᕋᓛᑦ 
ᑎᑎᖅᑲᖁᑎᖏᓐᓂᒃ; ᐅᕝᕙᓘᓐᓃᑦ 

 
(c) ᑎᓕᔭᐅᔾᔪᑎᑕᖃᙱᑉᐸᑦ 

ᖃᓄᐃᓕᐅᖅᑕᐅᓂᐊᕐᓂᖏᓂᒃ, 
ᐅᖃᖅᑎᐅᑉ ᐱᖁᔭᖏᑦ ᒪᓕᓪᓗᒋᑦ.   

ᖃᓄᐃᓕᐅᖅᑕ-
ᐅᓂᖏᑦ 
ᑲᑎᒪᔨᕋᓛᑦ 
ᑎᑎᖅᑲᖁᑎᖏᑦ 



 90

 
  ᐊᐱᖅᓱᖅᑕᐅᔪᒃᓴᐃᑦ 

 
 

94 (1) ᐊᐱᖅᓱᖅᑕᐅᔪᒃᓴᓂᒃ 
ᖃᐃᖁᔭᐅᔪᖃᖃᑦᑕᕐᓂᐊᖏᓚᖅ 
ᑲᑎᒪᔨᕋᓛᓄᑦ ᑭᓯᐊᓂ ᑲᑎᒪᔨᐅᖃᑕᐅᔪᖅ 
ᑲᑎᒪᔨᕋᓛᓄᑦ ᓇᓗᓇᐃᒃᑯᑕᕐᒥᒃ 
ᑐᓂᓯᓯᒪᓕᖅᐸᑦ ᐃᒃᓯᕙᐅᑕᕐᒧᑦ 
ᑐᑭᓯᒋᐊᕈᑎᒃᓴᐃᑦ ᐊᐱᖅᓱᖅᑕᐅᓂᐊᖅᑐᒧᑦ 
ᐊᑐᕐᓂᖃᒻᒪᕆᖕᓂᐊᕐᓂᖓᓂᒃ 
ᑲᑎᒪᔨᕋᓛᓄᑦ. 
 

ᐊᐱᖅᓱᖅᑕᐅᔪᒃ-
ᓴᐃᑦ 
ᑲᑎᒪᔨᕋᓛᓄᐊᕐᓂ
ᖏᑦ     

 (2) ᑎᑎᕋᖅᑎ, ᐊᖏᖅᑕᐅᓯᒪᓗᓂ ᐅᖃᖅᑎᒧᑦ, 
ᐊᑭᓕᖅᑕᐅᑎᑦᓯᔪᓐᓇᖅᐳᖅ 
ᐊᐱᖅᓱᖅᑕᐅᔪᒃᓴᒥᒃ ᑲᑎᒪᔨᕋᓛᓄᑦ 
ᐅᓪᓗᓄ ᐃᖏᕐᕋᓂᖓᓄᑦ ᐊᒻᒪᓗ 
ᑲᑎᒪᔭᖅᑐᕐᓂᖓᓄᑦ ᐊᒻᒪᓗ 
ᐃᖏᕐᕋᓂᕐᒥᓄᑦ ᐊᑐᖅᑕᒃᓴᖏᓐᓂᒃ. 
 
 

ᐊᑭᓕᖅᑐᖅᑕ-
ᐅᓂᖏᑦ 
ᐊᐱᖅᓱᖅᑕᐅᔪᒃᓴᖅ  

 (3) ᐊᐱᖅᓱᖅᑕᐅᔪᒃᓴᐅᑉ ᐊᑭᓕᖅᑕᐅᔪᒪᓂᕐᒧᑦ 
ᑐᒃᓯᕋᐅᑎᖏᑦ ᓇᓗᓇᐃᖅᓯᓂᐊᖅᐳᖅ 
ᖃᑦᓯᓂᒃ ᐅᓪᓗᓂᒃ ᑲᑎᒪᔭᖅᑐᓚᐅᕐᒪᖔᕐᒥ, 
ᐃᖏᕐᕋᓂᖃᓚᐅᕐᒪᖔᕐᒥ ᖃᑦᓯᓂᒃ 
ᑮᓇᐅᔭᓂᒃ ᐊᑐᓚᐅᕐᒪᖔᕐᒥ.  
ᐃᒃᓯᕙᐅᑕ ᐊᒻᒪᓗ ᑲᑎᒪᔨᕋᓛᑦ 
ᑎᑎᕋᖅᑎᖓᑦ ᓇᓗᓇᐃᒃᑯᑦᓯᖅᓯᓂᐊᖅᐳᖅ 
ᑐᒃᓯᕋᐅᑎᖓᓂᒃ 
ᐊᑭᓕᖅᑕᐅᓚᐅᖅᑳᖅᑎᓐᓇᒍ. 
 

ᓇᓗᓇᐃᒃ-
ᑯᑦᓯᖅᑕᐅᓂᖓ 
ᐊᑭᓕᖅᑕᐅᔪ-
ᒪᓂᕐᒧᑦ 
ᑐᒃᓯᕋᐅᑎᖓᑕ  

95 (1) ᐃᓱᒪᒋᙱᓪᓗᒍ ᐊᑐᐊᒐᖅ 70(3), 

ᐊᐱᖅᓱᖅᑕᐅᔪᒃᓴᒥᒃ 
ᐅᐸᒃᑐᖃᖃᑦᑕᕐᓂᐊᖏᓚᖅ 
ᑲᑎᒪᑐᐃᓐᓇᖅᑐᓄᑦ ᑭᓯᐊᓂ 
ᑲᑎᒪᑐᐃᓐᓇᖅᑐᓄᑦ ᑕᒪᐃᓐᓄᑦ 
ᐊᖏᖅᑕᐅᓯᒪᒃᐸᑕ, ᐅᕝᕙᓘᓐᓃᑦ 
ᒪᓕᒐᓕᐅᖅᑏᑦ ᐱᒋᐊᖅᑎᑕᖓᑦᑎᒍᑦ 
ᐊᖏᖅᑕᐅᓯᒪᒍᑎᒃ. 
 

ᐊᐱᖅᓱᖅᑕ-
ᐅᔪᒃᓴᑦ 
ᑲᑎᒪᑐᐃᓐᓇᖅ
ᑐᓅᕐᓂᖏᑦ     

 (2) ᐊᐱᖅᓱᖅᑕᐅᔪᒃᓴᓂᒃ 
ᑲᑎᒪᑐᐃᓐᓇᖅᑐᓅᖅᑐᖃᖃᑦᑕᕐᓂᐊᖏᓚᖅ 
ᒪᓕᒐᓕᐅᖅᑎᑦ ᐅᖃᐅᓯᖃᖅᑎᓪᓗᒋᑦ 
ᑮᓇᐅᔭᓂᒃ ᐊᑐᖅᑕᒃᓴᖏᓐᓂᒃ ᑭᓯᐊᓂ 
ᒪᓕᒐᓕᐅᖅᑏᑦ ᐱᒋᐊᖅᑎᑕᒃᑯᑦ 
ᐱᖁᔨᒃᐸᑕ. 
 

ᐱᒋᐊᖅᑎᑕᖅ 
ᐊᑐᖅᑐᒃᓴᓄᑦ 
ᑮᓇᐅᔭᓄᑦ     

 (3) ᐊᐱᖅᑯᑏᑦ ᑐᕌᖅᑎᑕᐅᔪᑦ 
ᐊᐱᖅᓱᖅᑕᐅᔪᓄᑦ ᑭᐅᔾᔪᑎᖏᓪᓗ 
ᐃᒃᓯᕙᐅᑕᒃᑰᖃᑦᑕᕆᐊᖃᖅᐳᑦ. 
ᐃᒃᓯᕙᐅᑕᖅ ᓈᒻᒪᒃᓴᖃᑦᑕᕐᓂᐊᖏᓚᖅ 
ᐊᐱᖅᑯᑕᐅᔪᓂᒃ ᐃᒪᓐᓇᐃᑉᐸᑕ: 
 
(a) ᐃᓕᕋᓱᒃᑎᑦᓯᓇᓱᒃᐸᑕ 

ᑲᙳᑦᓯᑎᑦᓯᓇᓱᒃᐸᑕᓘᓐᓃᑦ 
ᐊᐱᖅᓱᖅᑕᐅᔪᓂᒃ; ᐅᕝᕙᓘᓐᓃᑦ 

 
(b) ᐸᓯᑦᓯᓇᓱᒃᐸᑕ ᐊᐱᖅᓱᖅᑕᐅᔪᒥᒃ 
 

ᐊᐱᖅᑯᑏᑦ 
ᓈᒻᒪᒋᔭᐅᓂ-
ᖏᑦ     

 (4) ᐱᒋᐊᖅᑎᑦᓯᔪᖃᖃᑦᑕᕐᓂᐊᖏᓚᖅ 
ᑲᑎᒪᑐᐃᓐᓇᖅᑎᓪᓗᒋᑦ ᐊᐱᖅᓱᖅᑕᐅᔪᑦ 
ᐃᓚᐅᑎᓪᓗᒋᑦ ᑭᓯᐊᓂ ᐱᖁᔭᒃᓴᑦ 
ᑮᓇᐅᔭᓪᓘᓐᓃᑦ ᐊᑐᖅᑐᒃᓴᑦ 
ᐅᖃᐅᓯᐅᑎᓪᓗᒋᑦ. 
 

ᐱᒋᐊᖅᑎᑦᓯ-
ᔪᖃᖃᑦᑕᕐᓂᐊ
ᖏᑦᑐᖅ 
ᐊᐱᖅᓱᖅᑕᐅ-
ᔪᑦ ᐅᐸᒃᓯᒪ-
ᑎᓪᓗᒋᑦ 

96  ᐊᐱᖅᓱᖅᑕᐅᔪᒃᓴᑦ 
ᖃᐃᖁᔭᐅᖃᑦᑕᕐᓂᐊᖅᐳᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 
ᐃᒃᓯᕙᐅᑕᐅᔪᖅ ᐱᖁᔨᔭᕌᖓᑦ. 
 

ᐊᐱᖅᓱᖅᑕ-
ᐅᔪᒃᓴᑦ 
ᑲᑎᒪᔨᕋ-
ᓛᓅᕐᓂᖏᑦ    

  ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒥ 

 
 

97 (1) ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒥ 
ᐅᑯᐊᖑᓂᐊᖅᐳᑦ: 
 
(a) ᑎᑎᕋᕐᑎ 
 
(b) ᑎᑎᕋᐅᕐᑎᐅᑉ ᑐᒡᓕᐊ 
 
(c) ᑲᑎᒪᔨᕋᓛᓄᑦ ᑎᑎᕋᖅᑎ 
 
(d) ᒪᓕᒐᓕᕆᔨ; ᐊᒻᒪᓗ 
 
(e) ᐃᖅᓱᒃᑎ. 
 

ᐃᖅᑲᓇᐃᔭ-
ᖅᑏᑦ 
ᒪᓕᒐᓕᐅᕐᕕᖕᒥ  

 (2) ᒪᓕᒐᓕᐅᖅᑏᑦ ᑎᑎᕋᕐᑎᖓᑦ 
ᑲᒪᒋᔭᖃᖅᐳᖅ ᒥᐊᓂᖅᓯᓂᕐᒥᒃ 
ᒪᓕᒐᓕᐅᑏᑦ ᑎᑎᖅᑲᖁᑎᖏᓐᓂᒃ, ᐊᒻᒪᓗ 
ᐊᖓᔪᖅᑳᕆᔭᐅᑉᓗᓂ ᒪᓕᒐᓕᐅᕐᕕᐅᑉ 
ᐃᖅᑲᓇᐃᔭᖅᑎᖏᓄᑦ, ᑎᑎᕋᕐᑎᓄᑦ 
ᐊᓯᖏᓐᓄᓪᓗ ᐃᖅᑲᓇᐃᔭᖅᑎᖏᓄᑦ  
ᒪᓕᒡᓗᓂ ᐱᖁᔭᖏᓂᒃ ᐅᖃᖅᑎᐅᑉ 
ᐅᕝᕙᓘᓐᓃᑦ ᒪᓕᒐᓕᐅᖅᑏᑦ. 
 

ᑎᑎᕋᕐᑎ 

 (3) ᐅᑉᓗᑕᒫᑦ ᑲᑎᒪᓐᓇᐅᔪᒥ, ᑎᑎᕋᕐᑎ 
ᑐᓂᐅᖅᑲᐃᖃᑦᑕᕐᓂᐊᖅᐳᖅ  
ᑲᑎᒪᔾᔪᑎᒃᓴᓂᒃ ᑕᒪᐃᓐᓄᑦ 
ᒪᓕᒐᓕᐅᖅᑎᓄᑦ ᐅᖃᖅᑎᒧᓪᓗ. 
 

ᑎᑎᕋᕐᑎᐅᑉ 
ᑐᓂᐅᖅᑲᐃᖃᑦ
ᑕᕐᓂᖏᑦ 
ᑲᑎᒪᔾᔪᑎ-
ᒃᓴᓂᒃ  

 (4) ᑎᑎᕋᕐᑎ ᐃᖅᑲᓇᐃᔭᖅᑎᑖᕐᓂᐊᖅᐳᖅ 

ᐃᖅᑲᓇᐃᔭᖅᑎᒋᔭᐅᔭᕆᐊᖃᖅᑐᓂᒃ 
ᒪᓕᒐᓕᐅᖅᑏᑦ 
ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᐱᓕᕆᐊᖃᕐᓂᐊᖅᑐᓂᒃ ᐊᖏᖅᑕᐅᓯᒪᓗᓂ 
ᐅᖃᖅᑎᒧᑦ. 
 

ᐃᖅᑲᓇᐃᔭᖅᑎ
ᒋᔭᐅ-
ᔭᕆᐊᖃᕐᑐᑦ  

 (5) ᑎᑎᕋᕐᑎ ᐋᖅᑭᒃᓯᓂᐊᖅᐳᖅ ᐃᑲᕐᕋᓂᒃ 
ᐃᖅᑲᓇᐃᔭᕐᓇᐅᓂᐊᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᒪᓕᒐᓕᐅᖅᑏᑦ 
ᐃᖅᑲᓇᐃᔭᖅᑎᖏᓐᓄᑦ. 
 

ᐃᑲᕐᕋᐃᑦ 
ᐃᖅᑲᓇᐃᔭᕐᓂ-
ᕆᕙᓐᓂᐊᕐᑕ
ᖏᑦ    

 (6) ᑎᑎᕋᖅᑎ ᐊᔾᔨᖏᓐᓂᒃ 
ᑲᑎᒪᕐᔪᐊᕈᑎᕕᓂᕐᓂᒃ ᑎᑎᕋᕐᓯᒪᔪᓂᒃ 
ᑐᓂᓯᐅᖅᑲᐃᖃᑦᑕᖁᓪᓗᒍ ᐊᑐᕐᓗᒍ 
ᐱᔪᓐᓇᕐᓂᖓ ᐅᖃᖅᑎᐅᑉ; 
 

ᑐᓂᐅᖅᑲᖅᑕᐅ
ᓂᖏᑦ 
ᑲᑎᒪᕐᔪᐊᖅᑎᓪ
ᓗᒋᑦ 
ᑲᑎᒪᔾᔪᑎᕕᓂᑦ 

 (7) ᑎᑎᕋᕐᑎ ᑎᓕᓯᓂᐊᖅᐳᖅ ᒪᓕᒐᓕᐅᖅᑏᑦ 
ᑲᑎᒪᔨᕋᓛᖏᓐᓄᑦ ᑎᑎᕋᕐᑎᐅᓂᐊᖅᑐᓂᒃ. 
 

ᑲᑎᒪᔨᕋᓛᑦ 
ᑎᑎᕋᕐᑎᖏᑦ 

98  ᑎᑎᕋᕐᑎ ᑕᕝᕙᐅᙱᑎᓪᓗᒍ, ᑎᑎᕋᕐᑎᐅᑉ 
ᑐᒡᓕᐊ ᐅᕝᕙᓘᓐᓃᑦ ᑲᑎᒪᔨᕋᓛᓄᑦ 
ᑎᑎᕋᕐᑎ ᐱᓕᕆᐊᖃᖃᑦᑕᕐᓂᐊᖅᐳᖅ 
ᑎᑎᕋᕐᑎᐅᑉ ᐱᓕᕆᐊᒃᓴᖏᓐᓂᒃ. 
 

ᑎᑎᕋᕐᑎ 
ᑕᕝᕙᐅᓐᖏᑎ-
ᓪᓗᒍ 

99  ᒪᓕᒐᓕᕆᔨ ᐃᒪᓐᓇᐃᓕᐅᖃᑦᑕᕐᓂᐊᖅᐳᖅ: 

 
(a) ᐅᖃᐅᔾᔪᐃᖃᑦᑕᕐᓗᓂ 

ᒪᓕᒐᓕᐅᖅᑎᓂᒃ ᒪᓕᒐᐃᑦ ᒥᒃᓵᓄᑦ 
ᐅᖃᐅᓯᐅᔪᓄᑦ; 

 
(b) ᑕᒪᕐᒥᒃ ᐋᖅᑭᒋᐊᕈᑕᐅᓚᐅᖅᑐᑦ 

ᐱᖁᔭᒃᓴᓄᑦ ᑲᑎᒪᑐᐃᓐᓇᖅᑎᓪᓗᒋᑦ 
ᑎᑎᕋᖅᑕᐅᓯᒪᑎᓪᓗᒋᑦ ᐱᖁᔭᒃᓴᐃᑦ 
ᐱᖓᔪᐊᓂᒃ 
ᐅᖃᓕᒫᖅᑕᐅᓚᐅᖅᑳᖅᑎᓐᓇᒋᑦ; 

 
(c) ᑕᒪᕐᒥᒃ ᐋᖅᑭᒋᐊᕈᑕᐅᓯᒪᔪᑦ 

ᐱᖁᔭᒃᓴᓄᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓘᓐᓃᑦ 
ᑎᑎᕋᖅᑕᐅᓯᒪᑎᓪᓗᒋᑦ ᐱᖁᔭᒃᓴᓂ 
ᐅᖃᐅᓯᐅᒋᐊᓚᐅᖅᑳᖅᑎᓐᓇᒋᑦ 
ᑲᑎᒪᑐᐃᓐᓇᖅᑐᓂᑦ; ᐊᒻᒪᓗ 

 
(d) ᕿᒥᕐᕈᓗᒋᑦ ᐅᓪᓗᓂ 15-ᖑᔪᓂ 

ᒪᓕᒐᓕᐅᖅᑏᑦ 
ᑲᑎᒫᓂᒃᓯᒪᓕᖅᑎᓪᓗᒋᑦ, ᑕᒪᕐᒥᒃ 
ᒪᓕᒐᐃᑦ ᐊᑐᓕᖅᑎᑕᐅᓚᐅᖅᑐᑦ 
ᑐᓂᐅᖅᑲᖅᑕᐅᓚᐅᖏᓐᓂᖏᓐᓂ. 

 

ᒪᓕᒐᓕᕆᔨ 

100 (1) ᐃᖅᓱᒃᑎ ᑲᒪᒋᔭᖃᖅᐳᖅ 
ᒥᐊᓂᕆᔭᐅᓂᖓᓂᒃ ᒪᓕᒐᓕᐅᖅᑏᑦ 
ᓇᓗᓇᐃᒃᑯᑕᖓᑕ, ᒥᐊᓂᕆᔭᐅᓂᖓᓂᒃ 
ᒪᓕᒐᓕᐅᕐᕕᐅᑉ ᐊᒻᒪᓗ ᑲᒪᒋᔭᖃᕐᓗᓂ 
ᐱᔨᑦᓯᕋᖅᑎᓂᒃ. 
 

ᐃᖅᓱᒃᑎ 

 (2) ᐃᖅᓱᒃᑎ ᐱᑦᓯᐊᖅᑎᑦᓯᓂᐊᖅᐳᖅ 

ᑲᑎᒪᕝᕕᖕᒦᑦᑐᓂᒃ ᑕᐅᑐᒋᐊᖅᑐᕐᕕᖕᒥᓗ 
ᒪᓕᒡᓗᒋᑦ ᐅᖃᖅᑎᐅᑉ ᐱᖁᔭᖏᑦ. 
 

ᐱᑦᓯᐊᖅᑎᑦ-
ᓯᓂᖓ 

  ᑲᑎᒪᔾᔪᑎᕕᓃᑦ 

 
 

101  ᐃᓗᐊᒍᑦ ᐱᔪᓐᓇᕐᓂᖓᑕ ᐅᖃᖅᑎᐅᑉ, 
ᑎᑎᕋᖅᑎ ᑲᒪᖃᑦᑕᕐᓂᐊᖅᑐᖅ 
ᓴᓇᔭᐅᓂᖏᓐᓄᑦ 
ᑐᓂᐅᖅᑲᖅᑕᐅᓂᖏᓐᓄᓪᓗ 
ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᕐᓂᒃ. 

ᑲᑎᒪᕐᔪᐊᖅᑎᓪ
ᓗᒋᑦ 
ᑲᑎᒪᔾᔪᑎᕕᓂᑦ 

 (4) ᑎᑎᕋᕐᑎ ᖃᐅᔨᓴᐃᑎᑦᓯᖃᑦᑕᕐᓂᐊᖅᐳᖅ 

ᑲᑎᒪᔾᔪᑎᕕᓂᕐᓂᒃ ᐅᑯᓂᖓ ᒪᓕᒡᓗᓂ: 
 
(a) ᐋᖅᑭᒋᐊᕈᑕᐅᔪᑦ ᑕᒻᒪᖅᓯᒪᔪᓂᒃ 

ᐋᖅᑭᒋᐊᕈᑎᖃᑐᐃᓐᓇᖃᑦᑕᕐᓂᐊᖅᐳᑦ 
ᐅᖃᐅᓰᑦ ᑕᒻᒪᖅᓯᒪᓂᖏᓂᒃ, 
ᑎᑎᕋᖅᑕᐅᓯᒪᓂᖏᓂᒃ ᐊᒻᒪᓗ 
ᓇᓗᓇᐃᒃᑯᑕᕆᔭᖏᓂᒃ 
ᖃᐅᔨᓴᖃᑦᑕᕐᓗᑎᒃ ᒪᓕᒐᓕᐅᕐᕕᖕᒥ 
ᐅᖃᐅᓰᑦ ᐊᑐᖅᑕᐅᖃᑦᑕᖅᑐᑦ 
ᐊᑐᖅᑕᐅᑦᓯᐊᕋᓗᐊᕐᒪᖔᑕ, ᐊᒻᒪᓗ 
ᐅᖃᐅᓯᐅᒃᑲᓐᓂᖃᑦᑕᖅᑐᓂᒃ 
ᐱᑕᖃᓗᐊᖅᑎᑦᓯᑦᑕᐃᓕᓗᑎᒃ; 

 
(b) ᐋᖅᑭᒋᐊᕈᑕᐅᔪᑦ ᐃᓚᖃᕐᓂᐊᖏᓚᑦ 

ᐋᖅᑭᒋᐊᕈᑕᐅᔪᓂᒃ ᐊᓯᔾᔩᓂᐊᖅᐸᑕ 
ᐅᖃᐅᓯᐅᓚᐅᖅᑐᑦ ᑐᑭᒋᔭᖏᓐᓂᒃ; 

ᖃᐅᔨᓴᐃᓂᖅ 

 
  (c) ᑲᑎᒪᔾᔪᑎᕕᓃᑦ 

ᓇᓚᐅᓯᒪᑦᓯᐊᖏᓐᓇᕐᓂᐊᖅᐳᑦ ᐊᒻᒪᓗ 
ᐊᔪᕐᓇᖏᒃᑳᖓᑦ, ᐅᖃᐅᓰᑦ 
ᐊᑐᖅᑕᐅᓚᐅᖅᑐᑦ ᑎᑎᕋᖅᑕᐅᓯᒪᓗᑎᒃ 
ᑲᑎᒪᔾᔪᑎᕕᓂᐅᔪᓂ; 

 
(d) ᒪᓕᒐᓕᐅᖅᑎ 

ᐋᖅᑭᒃᓯᒋᐊᕈᓐᓇᕐᓂᐊᖏᓚᖅ 
ᐅᖃᐅᓯᕆᓚᐅᖅᑕᒥᓂᒃ, ᐊᒻᒪᓗ 
ᐅᖃᖅᑎ ᐃᓱᒪᓕᐅᖃᑦᑕᕐᓗᓂ 
ᒪᓕᒐᓕᐅᖅᑎᐅᑉ ᐊᓯᔾᔨᖅᑕᐅᖁᔭᖏᑦ 
ᑎᑎᕋᖅᑕᐅᓂᐊᕐᒪᖔᑕ; 

(e) ᑭᓯᐊᓂ ᒪᓕᒐᓕᐅᖅᑎ 
ᑕᑯᑎᑦᓯᔪᓐᓇᕈᓂ ᓈᒻᒪᒋᔭᖓᓄᑦ 
ᐅᖃᖅᑎᐅᑉ ᐅᖃᐅᓯᕆᓚᐅᖅᑕᖏᑦ 
ᑕᒻᒪᖅᓯᒪᓂᖏᓐᓄᑦ, ᒪᓕᒐᓕᐅᖅᑎ 
ᐊᓯᔾᔩᔪᓐᓇᕐᓂᐊᖏᓚᖅ 
ᑲᑎᒪᔾᔪᑎᕕᓂᐅᔪᓂᒃ 
ᐅᖃᐅᓯᐅᓂᕋᖅᑕᐅᓚᐅᖅᑐᓂᒃ. 
ᒪᓕᒐᓕᐅᖅᑎ 
ᐃᓚᓯᒋᐊᕈᓐᓇᕐᓂᐊᖏᓚᖅ 
ᐅᖃᐅᓯᕆᓚᐅᖅᑕᒥᓄᑦ ᑭᖑᓂᐊᒍᑦ 
ᐃᓱᒪᒃᓴᖅᓯᐅᕈᑎᒋᓚᐅᕐᓗᒍ 
ᐅᕝᕙᓘᓐᓃᑦ ᐅᖃᐅᓯᕆᓚᐅᖅᑕᒥᓂᒃ 
ᐲᖅᓯᒋᐊᕈᓐᓇᖏᓪᓗᓂ 
ᐃᓱᒪᒃᓴᖅᓯᐅᕈᑎᒋᓚᐅᕐᓗᓂ 
ᐅᒡᒍᐊᓕᕐᓂᕈᓂ 
ᐅᖃᐅᓯᕆᓚᐅᖅᑕᒥᓂᒃ. 

ᐅᐃᒍᖏᑦ 

ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᕐᓄᑦ ᒪᓕᒐᐃᑦ 
 
1. ᑎᑎᕋᕐᓯᒪᔪᑦ ᐅᖃᐅᓯᐅᔪᕕᓂᕐᓄᑦ, ᑕᐃᔭᐅᔪᑦ ᑲᑎᒪᕐᔪᐊᖅᑎᓪᓗᒋᑦ 

ᑲᑎᒪᔾᔪᑎᕕᓂᕐᓂᒃ, ᑎᑎᕋᕐᓯᓯᒪᔪᑦ ᐅᖃᐅᑕᐅᕙᓪᓕᐊᔪᓂᒃ 
ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ, ᓴᓇᔭᐅᖃᑦᑕᖅᑐᑦ, 
ᐊᓯᔾᔨᖅᑎᖅᑕᐅᖃᑦᑕᖅᑐᑦ, ᑎᑎᕋᖅᑕᐅᓪᓗᑎᒃ ᐅᓄᕐᓯᓕᖅᑎᑕᐅᓚᐅᕐᖢᑎᒃ 
ᑐᓂᐅᖅᑲᖅᑕᐅᖃᑦᑕᖅᑐᑦ, ᐃᓄᒃᑎᑑᖓᓪᓗᑎᒃ ᐊᒻᒪ ᖃᓪᓗᓇᑎᑑᖓᓪᓗᑎᒃ, 
ᒪᓕᒃᖢᒋᑦ ᐱᔪᓐᓇᕐᓂᖓ ᐅᖃᖅᑎᑦᑎᔨᐅᑉ. 

 
2. ᐊᑕᐅᓯᖅ ᐊᔾᔨᖓ ᑎᑎᕋᒃᑲᓐᓂᕐᓯᒪᖏᑦᑐᑦ (ᐃᔭᐅᔪᑦ "ᑐᖑᔪᖅᑕᓂᒃ") 

ᑐᓂᐅᖅᑲᖅᑕᐅᖃᑦᑕᖅᑐᑦ ᑐᖑᔪᖅᑕᒧᑦ ᑎᑎᕋᕐᕕᒃᓴᒧᑦ ᑎᑎᕋᕐᓯᒪᓪᓗᑎᒃ 
ᑐᓂᔭᐅᕙᒃᑐᑦ ᐊᑐᓂ ᒪᓕᒐᓕᐅᖅᑎᐅᖃᑕᐅᔪᓄᑦ ᐱᔪᓐᓇᕐᓯᑐᐊᕌᖓᑕ 
ᑎᑎᕋᖅᑕᐅᓚᐅᖅᑎᓪᓗᒋᑦ. 

 
3. ᑲᑎᒪᔨᐅᖃᑕᐅᔪᑦ ᑐᓂᓯᔪᓐᓇᖅᑐᑦ ᐋᖅᑭᒡᑎᕆᔾᔪᑎᖏᓐᓂᒃ ᑎᑎᕋᕐᓯᒪᔪᓂᒃ 

ᑐᖑᔪᖅᑕᑎᒍᑦ ᒪᓕᒃᓗᒋᑦ  ᒪᓕᒐᖏᑦ ᓇᓴᐅᑎᖓ 6 ᐊᒻᒪᓗ 6.  
ᑲᑎᒪᔨᐅᖃᑕᐅᔪᑦ ᑎᓕᐅᖅᑕᐅᓯᒪᕗᑦ ᑐᓂᓯᖃᑦᑕᖁᓪᓗᒋᑦ 
ᑎᑎᕋᒃᑲᓐᓂᕐᓯᒪᔪᓂᒃ ᐱᔪᓐᓇᕐᓯᑐᐊᕈᑎᒃ ᕿᓚᒻᒥᐅᓂᖅᐹᖑᔪᒃᑯᑦ 
ᐱᓚᐅᖅᑎᓪᓗᓂᔾᔪᒃ ᑐᖑᔪᖅᑕᑦ.  ᐅᑎᖅᑎᑕᐅᓯᒪᔪᑦ ᑐᖑᔪᖅᑐᑎᒍᑦ 
ᑎᑎᕋᕐᓯᒪᔪᑦ ᐊᑎᓕᐅᕐᓯᒪᔭᕆᐊᖃᖅᑐᑦ ᓇᓗᓇᐃᕐᓯᒪᑦᑎᐊᖅᑐᒃᑯᑦ. 

 
4. ᑲᑎᒪᔨᐅᖃᑕᐅᔪᑦ ᑐᓂᓯᔪᓐᓇᖅᑐᑦ ᓯᕗᕐᖓᒍᑦ ᐅᖃᐅᓯᕆᓂᐊᖅᑕᒥᖕᓂᒃ 

ᐊᒻᒪ ᐱᒋᐊᕈᑎᖏᓐᓂᒃ ᐅᐊᔭᒨᖅᑐᒃᑯᑦ ᐅᕝᕙᓘᓐᓃᑦ ᑎᑎᕋᕐᓯᒪᔪᒃᑯᑦ 
ᐸᐃᑉᐹᒃᑯᑦ, ᑐᓂᓗᒋᑦ ᑎᑎᕋᕐᕕᖓᓐᓄᑦ ᒪᓕᒐᓕᐅᖅᑎᑦ ᑎᑎᕋᖅᑎᖓᓐᓄᑦ.  
ᑖᒃᑯᐊᓗ ᑐᓂᐅᖅᑲᖅᑕᐅᓂᐊᖅᑐᑦ.  ᑲᑎᒪᔨᐅᖃᑕᐅᔪᑦ ᑎᓕᐅᖅᑕᐅᔪᑦ 
ᑐᓂᖅᖃᑦᑕᖁᔭᐅᓪᓗᑎᒃ ᑕᒻᒪᕐᓯᒪᖏᑦᑐᓂᒃ ᐊᑎᖏᓐᓂᒃ 
ᑎᑎᕋᕐᓯᒪᑦᑎᐊᖅᑐᓂᒃ ᐃᓕᓴᕆᔭᐅᔪᓂᒃ ᒪᓕᒐᓕᐅᕐᕕᖕᒧᑦ 
ᐳᓚᕆᐊᕐᓯᒪᔪᓂᒃ. 

 
5. ᑭᖑᓪᓕᖅᐹᖓᓂ ᐃᓱᓕᕝᕕᖓ ᑐᓂᓯᖃᑦᑕᕐᓂᕐᒧᑦ ᑎᑎᕋᒃᑲᓐᓂᕐᓯᒪᔪᓂᒃ 

ᑐᖑᔪᖅᑕᑎᒍᑦ 5:00 ᐅᓐᓄᓴᒃᑯᑦ ᐱᖓᔪᖓᓐᓂ ᐅᓪᓗᕐᒥ 
ᐱᒋᐊᓚᐅᖅᑎᓪᓗᒍ ᓄᖅᑲᕐᓂᕆᔭᖓ ᑲᑎᒪᕐᔪᐊᕐᓂᐅᑉ ᐅᕝᕙᓘᓐᓃᑦ 
ᐊᑯᓂᐅᔪᖅ ᕿᑲᑲᐃᓐᓇᕐᓂᐊᖅᑎᓪᓗᒋᑦ.  ᐋᖅᑭᒋᐊᕈᑎᐅᔪᑦ ᑎᑎᕋᕐᓯᒪᔪᑦ 
ᐊᖏᖅᑕᐅᓂᐊᖏᑦᑐᑦ ᑖᑦᓱᒪ ᐅᓪᓘᑉ ᑭᖑᕐᖓᒍᑦ. 

6. ᑎᑎᕋᖅᑎ ᑐᓂᓯᖃᑦᑕᕐᓂᐊᖅᑐᑦ ᑎᑎᕋᒃᑲᓐᓂᕈᑎᒃᓴᖏᓐᓂᒃ 
ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᖏᓐᓂ ᒪᓕᒃᓗᒋᑦ ᐅᑯᐊ: 

 
a) ᑲᑎᒪᔨᐅᖃᑕᐅᔪᖅ ᐃᓗᓕᕆᔭᖏᓐᓂᒃ ᐊᓯᔾᔨᕐᓯᔭᕆᐊᖃᖏᑦᑐᖅ 

ᑐᑭᖏᓐᓂᒃ ᐅᖃᐅᑕᐅᖅᑲᐅᔫᑉ ᒪᓕᒐᓕᐅᕐᕕᖕᒥ.  ᑲᑎᒪᔨᐅᖃᑕᐅᔪᖅ 
ᐃᓕᓯᔭᕆᐊᖃᖏᑦᑐᖅ ᐃᖅᑲᖅᑕᒥᓂᒃ ᑭᖑᕐᖓᒍᑦ ᐅᖃᓪᓚᓚᐅᖅᑎᓪᓗᒍ 
ᐅᕝᕙᓘᓐᓃᑦ ᐱᕐᓯᔭᕆᐊᖃᖏᑦᑐᖅ ᐅᒡᒍᐊᕆᓂᕐᒧᑦ ᐅᖃᓚᐅᖅᑕᒥᓂᒃ.  
ᐋᖅᑭᒋᐊᕈᑎᖏᑦ ᑭᒡᓕᖃᕐᓂᐊᖅᑐᑦ ᑕᒻᒪᖅᑕᕐᓯᒪᔪᑦ 
ᐅᖃᑦᑎᐊᕐᓯᒪᖏᑦᑐᓪᓗ ᐋᖅᑭᒡᑕᐅᔾᔪᑎᖏᓐᓄᑦ, ᐊᒻᒪ 
ᑎᑎᕋᑦᑎᐊᕐᓯᒪᖏᑦᑐᑦ ᐊᒻᒪ ᑕᐃᓯᑦᑎᐊᕐᓯᒪᖏᑦᑐᑦ; ᑕᒪᒃᑯᐊ 
ᒪᓕᒐᓕᐅᖅᑎᑦ ᐱᖁᔭᕐᔪᐊᖏᑦ ᒪᓕᒃᑕᐅᑦᓯᐊᖁᓪᓗᒋᑦ; ᐊᒻᒪ 
ᑖᒃᑯᐊᓴᐃᓐᓇᐃᑦ ᐅᓄᖏᓐᓂᖅᓴᐅᓂᐊᕐᒪᑕ ᐊᔾᔨᒌᒃᑑᑎᐅᔪᑦ; 

 
b) ᐅᖃᖅᑎᑦᑎᔨ ᐱᔪᓐᓇᕐᓂᖃᕐᓂᐊᖅᐳᖅ ᓇᓗᓇᐃᕐᓯᓂᕐᒥᒃ 

ᑲᑎᒪᔨᐅᖃᑕᐅᔫᑉ ᐋᖅᑭᒋᐊᕈᑎᒋᔪᒪᔭᖓ ᐱᔪᓐᓇᖅᑎᑕᐅᓂᐊᕐᒪᖔᑦ; 
 

c) ᑭᓯᐊᓂ ᑲᑎᒪᔨᐅᖃᑕᐅᔪᖅ ᓈᒻᒪᒃᓴᓕᖅᑎᑦᑎᓚᐅᖏᓐᓂᖓᓂ 
ᐅᖃᖅᑎᑦᑎᔨᒥᒃ ᐅᖃᐅᓯᕆᔭᖓ ᑕᒻᒪᕐᓯᒪᓂᖓᓂᒃ, ᑲᑎᒪᔨᐅᖃᑕᐅᔪᖅ 
ᐊᓯᔾᔨᕐᓯᔪᓐᓇᖏᑦᑐᖅ ᐃᓗᓕᖏᓐᓂᒃ ᐅᕝᕙᓘᓐᓃᑦ ᐅᖃᐅᓯᕆᔭᖓ 
ᖃᓄᑐᐃᓐᓇᖅ ᐅᖃᕐᓯᒪᑎᑕᐅᓐᓂᖅᐸᑦ; ᐊᒻᒪᓗ 

 
d) ᑎᑎᕋᖅᐸᓪᓕᐊᔨᐅᔪᑦ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᕐᓂᒃ 

ᐊᓯᔾᔨᕐᓯᔪᓐᓇᖅᑐᑦ ᐅᖃᐅᓯᐅᔪᓂᒃ ᐅᖃᓕᒫᒐᕐᓂᕐᓂᖅᓴᐅᖁᓪᓗᒍ 
ᑭᓯᐊᓂ ᐊᓯᔾᔨᕐᓯᔪᓐᓇᖏᑦᑐᑦ ᑐᑭᖏᓐᓂᒃ.  ᑎᑎᕋᖅᑎᐅᔪᑦ 
ᓯᕗᒧᐊᒃᑎᑦᓯᑦᓯᐊᕆᐊᖃᖅᑐᑦ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᐅᔪᑦ  
ᒪᓕᒃᓯᒪᑦᑎᐊᖁᓪᓗᒋᑦ ᐅᖃᐅᑕᐅᓚᐅᖅᑐᓂᒃ; ᐊᓯᔾᔨᖅᑕᐅᖁᔭᐅᔪᓂᒃ, 
ᑲᑎᒪᔨᐅᖃᑕᐅᔪᒧᑦ ᐅᕝᕙᓘᓐᓃᑦ ᑎᑎᕋᖅᑎᓄᑦ, ᑖᒃᑯᐊ 
ᑕᐃᒪᐃᓕᐅᕈᑕᐅᖃᑦᑕᖅᐳᑦ ᑎᑎᕋᕐᓯᒪᔪᑦ ᐱᐅᓂᖅᓴᐅᓕᖁᓪᓗᒋᑦ ᐊᒻᒪ 
ᐅᖃᓕᒫᒐᕐᓂᕐᓂᓴᐅᖁᓪᓗᒋᑦ, ᐊᔾᔨᒌᖃᑦᑕᖏᒻᒪᑕ ᐅᖃᐅᑕᐅᔪᑦ ᐊᒻᒪ 
ᑎᑎᕋᕐᓯᒪᔪᓂ ᐅᖃᐅᓯᐅᔪᑦ. 

ᒪᓕᒐᖏᑦ ᓴᖅᑭᑦᑎᓂᕐᒧᑦ ᑎᑎᕋᕐᓯᒪᔪᓂᒃ 
 
 
1. ᐅᑯᐊ ᑎᑎᕋᕐᓯᒪᔪᑦ ᓴᖅᑭᑕᐅᖃᑦᑕᕆᐊᖃᖅᑐᑦ ᐃᓄᒃᑎᑑᖓᓗᑎᒃ ᐊᒻᒪᓗ 

ᖃᓪᓗᓇᑎᑑᖓᓗᑎᒃ:  
 

a) ᑎᑎᖅᑲᑦ ᓴᖅᑭᑕᐅᔪᑦ ᒪᓕᒃᓗᒋᑦ ᐅᖃᖅᑎᐅᑉ ᐊᑯᓚᐃᑦᑐᒃᑯᑦ 
ᐅᓂᒃᑳᓕᐊᕆᕙᒃᑕᖓ ᑕᐃᔭᐅᔪᑦ, ᒪᓕᒐᖅᑎᒍᑦ 
ᓴᖅᑭᑕᐅᖃᑦᑕᕆᐊᖃᖅᑐᑦ ᐅᓂᒃᑳᓕᐊᑦ ᐊᒻᒪ ᐊᓯᖏᑦ 
ᑎᑎᕋᕐᓯᒪᔪᖁᑎᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ  

b) ᒥᓂᔅᑕᐃᑦ ᐅᖃᐅᓯᖏᑦ; 
c) ᐅᓂᒃᑳᓕᐊᖏᑦ ᑲᑎᒪᔨᕋᓛ ᑲᑎᒪᔨᕋᓛᖑᑲᐃᓐᓇᖅᑐᓪᓗ; 
d) ᐱᖁᔭᒃᓴᑦ, ᐱᖁᔨᕗᖔᕈᑎᑦ, ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᒃᓴᑦ ᐊᒻᒪ 

ᒪᓕᒐᓕᐅᕐᕕᖕᒥ ᑎᑎᕋᕐᓯᒪᔪᖁᑎᒋᔭᐅᔪᑦ; ᐊᒻᒪᓗ 
e) ᑮᓇᐅᔭᖅᑐᕈᑎᒃᓴᓄᑦ ᑎᑎᕋᕐᓯᒪᔪᑦ ᐊᒻᒪ ᐱᓕᕆᕕᖕᒧᑦ/ᒐᕙᓚᒃᑯᓪᓗ 

ᑎᒥᖁᑎᒋᔭᖏᑕ ᑯᐊᐳᕆᓴᐅᔪᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᑦ. 
 
2. ᑕᐃᒪᓕ ᑎᑎᕋᕐᓯᒪᔪᑦ ᓇᓗᓇᐃᖅᑕᐅᓯᒪᔪᓂ ᓇᓴᐅᑎᖓᓂ 1-ᒥ 

ᐊᑐᐃᓐᓇᐅᒃᐸᑕ ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᑐᕐᖢᑎᒃ, ᐃᕐᖐᓐᓇᖅ 
ᓴᖅᑭᑕᐅᔪᓐᓇᖅᑐᑦ, ᑐᑭᓕᐅᕐᓯᒪᔪᑦ ᐅᖃᐅᓯᕐᒧᑦ ᐊᓯᐊᓄᑦ ᓴᖅᑭᑕᐅᓛᕐᓗᑎᒃ 
ᐱᔪᓐᓇᕐᓯᑐᐊᖅᐸᑕ. 

 
3. ᐃᓛᓐᓂᒃᑯᑦ, ᑲᑎᒪᔨᐅᖃᑕᐅᔪᑦ ᓴᖅᑭᑦᑎᔪᒪᕙᖕᒪᑕ, ᐅᕝᕙᓘᓐᓃᑦ 

ᑐᒃᓯᕋᕐᕕᐅᓪᓗᑎᒃ ᓴᖅᑭᑦᑎᖁᔭᐅᖃᑦᑕᕐᒪᑕ, ᑎᑎᕋᕐᓯᒪᔪᓂᒃ 
ᓇᓗᓇᐃᖅᑕᐅᓯᒪᖏᑦᑐᓂᒃ ᓇᓴᐅᑎᖓᓂ 1-ᒥ (ᐆᒃᑑᑎᒋᓗᒋᑦ ᐱᔭᕐᓂᖏᓐᓄᑦ 
ᐃᓕᓐᓂᐊᕈᑎᐅᔪᑦ, ᐅᖃᐅᑕᐅᕙᓪᓕᐊᔪᓄᑦ ᑎᑎᕋᕐᓯᒪᔪᑦ ᐊᒻᒪ ᐊᓯᖏᑦ 
ᐱᔪᒥᓇᕆᔭᐅᔪᑦ).  ᑖᒃᑯᐊ ᑎᑎᕋᕐᓯᒪᔪᑦ ᓴᖅᑭᑕᐅᔪᓐᓇᖅᑐᑦ ᐊᑕᐅᓯᕐᒥᒃ 
ᐅᖃᐅᓯᕐᒥᒃ ᐊᑐᕐᓗᑎᒃ ᐅᕝᕙᓘᓐᓃᑦ ᐅᓄᕐᓂᕐᓴᓂᒃ. 

 
4. ᑎᑎᕋᕐᓯᒪᔪᑦ ᓴᖅᑭᑕᐅᔪᑦ ᒪᓕᒐᓕᐅᖅᑎᐅᖃᑕᐅᔪᕗᑦ  ᐊᑐᕐᓗᒍ 

ᒪᓕᒐᓕᐅᖅᑎᐅᓂᓂ (ᐆᒃᑑᑎᒋᓗᒋᑦ ᑎᑎᕋᐅᓯᐊᖏᑦ ᓂᕈᐊᖅᑕᐅᓯᒪᕕᖓᓐᓂ, 
ᑐᓴᒐᒃᓴᓂᑦ ᐱᕙᓪᓕᐊᔪᓂᓐᖔᖅᑐᑦ ᐊᒻᒪ ᐊᓯᖏᑦ ᐱᔪᒥᓇᕆᔭᐅᔪᑦ) 
ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᑐᕐᓗᑎᒃ ᐅᕝᕙᓘᓐᓃᑦ ᐅᓄᕐᓂᕐᓴᓂᒃ. 

ᑕᕐᕆᔭᐅᓯᐅᕐᓂᕐᒧᑦ ᐊᑐᐊᒐᒃᓴᐃᑦ 
 

 
1) ᐊᑐᖅᑕᐅᔪᒃᓴᑦ ᑕᕐᕆᔭᐅᓯᐅᕐᓂᕐᒧᑦ ᑲᑎᒪᓂᖏᓐᓂᒃ ᒪᓕᒐᓕᐅᖅᑏᑦ 

ᐊᑐᖅᑕᐅᓪᓚᕆᒃᑐᓂᒃ, ᓱᓕᔪᓂᒃ ᐊᒻᒪᓗ ᐊᑐᖅᑕᐅᔭᕆᐊᖃᖅᑐᓂᒃ 
ᑕᕐᕆᔭᐅᓯᐅᕆᐊᖃᖅᐳᑦ ᑭᒃᑯᑐᐃᓐᓇᐃᑦ ᑕᕐᕆᔭᖅᑐᑦ ᑐᑭᓯᐊᑦᓯᐊᖁᑉᓗᒋᑦ 
ᖃᓄᖅ ᒪᓕᒐᓕᐅᖅᑏᑦ ᑲᑎᒪᖃᑦᑕᕐᒪᖔᑕ 
ᐱᙳᐊᑐᐃᓐᓇᖅᑑᔮᖅᑎᖏᓪᓗᒋᑦ. 

2) ᑕᕐᕆᔭᐅᓯᐅᖅᑕᐅᓂᖏᑦ ᒪᓕᒐᓕᐅᖅᑏᑦ ᑲᑎᒪᓂᖏᑕ 
ᑕᕐᕆᔭᐅᓯᐅᖅᑕᐅᖃᑦᑕᕐᓂᐊᖅᐳᑦ ᓄᓇᕗᒥ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ 
ᐊᑐᕐᓗᒋᑦ ᒪᓕᒡᓗᒋᑦ ᐅᖃᐅᓰᑦ ᐃᓕᑕᕆᔭᐅᓯᒪᓂᖏᑕ ᐱᖁᔭᖏᑦ. 

3) ᑕᒪᕐᒥᒃ ᑲᑎᒪᓂᐅᔪᑦ, ᐱᒋᐊᕐᓗᑎᒃ ᐅᖃᖅᑎᐅᑉ ᐃᑎᖅᐸᓪᓕᐊᓂᖓ 
ᑲᑎᒪᕝᕕᖕᒧᑦ ᑐᒃᓯᐊᕐᓂᕐᓗ ᑎᑭᓪᓗᒍ ᑲᑎᒪᓂᖓᑦᑕ ᒪᓕᒐᓕᐅᖅᑏᑦ 
ᓄᖅᑲᕐᓂᖓᓄᑦ, ᑕᕐᕆᔭᐅᓯᐅᖅᑕᐅᖃᑦᑕᕐᓂᐊᖅᐳᑦ, ᑭᓯᐊᓂ 
ᓄᖅᑲᖓᑲᐃᓐᓇᕐᓂᖏᑦ ᑕᕐᕆᔭᐅᓯᐅᖅᑕᐅᖃᑦᑕᖏᓪᓗᑎᒃ. ᑲᑎᒪᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᑕᕐᕆᔭᐅᓯᐅᖅᑕᐅᖃᑦᑕᕐᓂᐊᖅᐳᑦ. 

4) ᒪᓕᒐᓕᐅᖅᑎ ᓂᑯᕕᖓᔪᖅ ᐃᓕᑕᕆᔭᐅᓯᒪᓪᓗᓂ ᐅᖃᖅᑎᒧᑦ 
ᑕᕐᕆᔭᐅᓯᐅᖅᑕᐅᓂᐊᖅᐳᖅ ᐊᒻᒪᓗ ᑕᕐᕆᔭᐅᑎᓂ ᐃᓛᓐᓂᒃᑯᑦ 
ᓇᓗᓇᐃᖅᑕᐅᖃᑦᑕᕐᓗᓂ ᑭᓇᐅᓂᖓᓂᒃ ᐊᑎᓗᒃᑖᖓ ᑎᑎᕋᕐᓗᒍ ᐊᒻᒪᓗ 
ᓇᓪᓕᐊᓐᓂᒃ ᓂᕈᐊᖅᑕᐅᕝᕕᖕᒥᒃ ᑭᒡᒐᖅᑐᐃᖕᒪᖔᑦ, ᐅᕝᕙᓘᓐᓃᑦ 
ᒥᓂᔅᑕᐅᒃᐸᑦ, ᐊᑎᓗᒃᑖᖓ ᐊᒻᒪᓗ ᒥᓂᔅᑕᐅᕝᕕᒋᔭᖓ ᐃᖅᑲᓇᐃᔭᕐᕕᒃ 
ᑎᑎᕋᖅᑕᐅᓗᓂ. ᒥᓂᔅᑕᐅᔪᖅ ᐅᖃᓪᓚᒃᑎᓪᓗᒍ ᑲᑎᒪᔩᑦ ᐅᖃᐅᓯᖏᓂ 
ᓇᓗᓇᐃᖅᑕᐅᖃᑦᑕᕐᓂᐊᖅᐳᖅ ᑎᑎᕋᖅᑕᐅᖃᑦᑕᕐᓗᓂ ᐊᑎᖓ ᐊᒻᒪᓗ 
ᓂᕈᐊᖅᑕᐅᕝᕕᒋᓯᒪᔭᖓ. 

5) ᑐᑭᓯᒋᐊᕈᑏᑦ ᒪᓕᒐᓕᐅᖅᑏᑦ ᖃᓄᐃᓕᐅᖅᐸᓪᓕᐊᓕᕐᒪᖔᑕ ᐊᒻᒪᓗ 
ᓱᓇᒥᒃ ᐅᖃᐅᓯᖃᕐᒪᖔᑕ ᑕᕐᕆᔭᐅᑎᒃᑯᑦ ᑎᑎᕋᖅᑕᐅᖃᑦᑕᕐᓂᐊᖅᐳᑦ 
ᐃᓛᓐᓂᒃᑯᑦ ᑲᑎᒪᓂᖃᖅᑎᓪᓗᒋᑦ. 

6) ᒪᓕᒐᓕᐅᖅᑎ ᑕᕐᕆᔭᐅᓯᐅᖅᑕᐅᔪᖅ ᑕᕐᕆᔭᐅᓯᐅᖅᑕᐅᓂᐊᖅᐳᖅ 
ᓂᐊᖁᖓ ᑐᐃᖏᓄᑦ ᑎᑭᓪᓗᒍ, ᐅᕝᕙᓘᓐᓃᑦ ᐅᖓᓯᓗᐊᖏᑦᑐᒥᑦ 
ᑕᕐᕆᔭᐅᓯᐅᖅᑕᐅᒃᐸᑕ ᑕᑯᑎᑦᓯᖃᑦᑕᕐᓗᑎᒃ ᐃᓚᖏᓂᒃ 
ᒪᓕᒐᓕᐅᖅᑎᐅᖃᑎᖏᓂᒃ ᓴᓂᓕᕆᔭᖏᓐᓂᒃ ᐅᖃᓪᓚᒃᑑᑉ. ᐊᒻᒪᓗ, 
ᐃᓛᓐᓂᒃᑯᑦ ᑕᕐᕆᔭᐅᓯᐅᖃᑦᑕᕐᓗᑎᒃ ᑕᕐᕆᔭᖅᑐᑦ ᑐᑭᓯᕚᓪᓕᖁᑉᓗᒋᑦ 

ᖃᓄᐃᓕᖓᓂᒃ ᒪᓕᒐᓕᐅᕐᕕᐅᑉ. ᐊᑐᖅᑕᐅᒐᔪᓗᐊᙱᑦᑐᓂᒃ ᐊᑐᕌᖓᑕ 
ᒪᓕᒐᓕᐅᕐᕕᖕᒥ ᓲᕐᓗ ᑲᒥᓯᓇ ᐅᖃᐅᓯᙵᐅᑎᒥᓂᒃ ᐅᖃᐅᓯᖃᖅᑎᓪᓗᒍ 
ᐅᕝᕙᓘᓐᓃᑦ ᑮᓇᐅᐃᔭᑦ ᐊᑐᖅᑐᒃᓴᑦ ᐅᓂᒃᑲᐅᓯᖏᑦ 
ᐅᖃᓕᒫᖅᑕᐅᑎᓪᓗᒋᑦ, ᑕᕐᕆᔭᐅᓯᐅᕈᓐᓇᖃᑦᑕᕐᓂᐊᖅᐳᑦ 
ᒪᓕᒐᓕᐅᖅᑎᓂᒃ, ᐊᒥᓱᓱᓂᒡᓘᓐᓃᑦ ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ 
ᐳᓛᕆᐊᖅᓯᒪᔪᓂᒃ ᑕᑯᑎᑦᓯᖃᑦᑕᕐᓗᑎᒃ. 

7) ᐅᖃᖅᑎ ᐅᖃᓪᓚᒃᑎᓪᓗᒍ ᓂᑯᕕᖓᔭᕌᖓᓪᓘᓐᓃᑦ ᐊᔾᔨᓕᐅᕈᑦ 
ᓵᙵᑦᓯᐊᕐᓂᖅᐹᖅ ᐅᖃᖅᑎᒧᑦ ᑕᑯᑎᑦᓯᓇᓱᒡᓗᓂ 
ᖃᓄᐃᓕᐅᖅᐸᓪᓕᐊᓂᐅᔪᓂᒃ ᒪᓕᒐᓕᐅᕐᕕᖕᒥ ᐊᑐᖅᑕᐅᖃᑦᑕᕐᓂᐊᖅᐳᖅ, 
ᐃᓱᒪᖅᓱᕐᓗᓂ ᑕᕐᕆᔭᐅᓯᐅᖅᑏᑦ ᐊᖓᔪᖅᑳᖓᑦ. 

8) ᑲᑎᒪᑐᐃᓐᓇᖅᑎᓪᓗᒋᑦ, ᐅᕝᕙᓘᓐᓃᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓘᓐᓃᑦ ᑲᑎᒪᑎᓪᓗᒋᑦ, ᐊᑐᖃᑦᑕᕐᓂᐊᖅᐳᑦ 
ᐊᔾᔨᒌᖏᑦᑐᓂᒃ, ᑕᑯᓐᓇᖅᑎᒋᓂᖏᑦ, ᐅᖓᓯᖕᓂᖏᑦ ᐊᒻᒪᓗ ᖃᓂᓐᓂᖏᑦ 
ᑕᑯᑎᑦᓯᓇᓱᖕᓂᐊᕐᓗᑎᒃ ᖃᓄᐃᓕᐅᖅᐸᓪᓕᐊᖕᒪᖔᑕ. ᒥᓂᔅᑕᐃᑦ 
ᑕᑯᒃᓴᐅᑎᑕᐅᔪᓐᓇᖅᐳᑦ ᐅᖃᓪᓚᖃᑎᖃᖅᑎᓪᓗᒋᑦ 
ᐃᖅᑲᓇᐃᔭᖅᑎᒋᔭᒥᖕᓂᒃ, ᐊᐱᖅᓱᖅᑕᐅᔭᖅᑐᖅᓯᒪᔪᓂᒃ. ᒐᕙᒪᓄᑦ 
ᐃᖅᑲᓇᐃᔭᖅᑎᒋᔭᐅᔪᑦ ᐊᐱᖅᓱᖅᑕᐅᔭᖅᑐᖅᓯᒪᔪᑦ ᐊᒻᒪᓗ ᐊᓯᖏᑦ 
ᐊᐱᖅᓱᖅᑕᐅᔭᖅᑐᖅᓯᒪᔪᑦ ᑕᕐᕆᔭᐅᓯᐅᖅᑕᐅᔪᓐᓇᖅᐳᑦ ᑭᓇᒃᑰᖕᒪᖔᑕ 
ᐅᖃᐅᓯᐅᑎᓪᓗᒋᑦ ᒥᓂᔅᑕᓄᑦ ᐅᕝᕙᓘᓐᓃᑦ ᐃᒃᓯᕙᐅᑕᕆᔭᐅᔪᒧᑦ, 
ᐅᕝᕙᓘᓐᓃᑦ ᐊᐱᖅᑯᑎᒋᔭᐅᔪᓂᒃ ᑭᐅᑎᓪᓗᒋᑦ ᑭᐅᖁᔭᐅᔭᕌᖓᒥᒃ 
ᐃᒃᓯᕙᐅᑕᕐᒧᑦ ᑲᑎᒪᑐᐃᓐᓇᖅᑐᓄᑦ. 

9) ᑕᕐᕆᔭᐅᓯᐅᖅᑕᐅᒍᓐᓇᖅᐳᖅ ᐅᖃᖅᑎ ᐃᒃᓯᕙᐅᑕᕐᓘᓐᓃᑦ 
ᑕᑯᒃᓴᐅᑎᓪᓗᒋᑦ ᓂᐊᖁᖓᓗ ᑐᐃᖏᓪᓗ ᖃᓄᐃᓕᐅᖁᔨᓂᕐᒧᑦ 
ᐃᓱᒪᓕᐅᕈᑎᖃᖅᑎᓪᓗᒍ. 

10) ᐸᑦᑕᒃᑐᖅᑎᓪᓗᖏᑦ ᑕᕐᕆᔭᐅᓯᐅᖅᑕᐅᖃᑦᑕᕈᓐᓇᖅᐳᑦ ᐅᕝᕙᓘᓐᓃᑦ 
ᖃᓄᐃᓕᐅᖅᐸᓪᓕᐊᓕᕐᒪᖔᑕ ᒪᓕᒐᓕᐅᕐᕕᖕᒥ ᑭᓯᐊᓂ ᐅᔾᔨᕈᓱᒐᓱᒡᓗᑎᒃ 
ᑕᕐᕆᔭᐅᓯᐅᖅᑕᐅᔪᑦ ᐱᑦᓯᐊᕐᓂᐅᔪᓂᒃ ᑕᑯᑎᑦᓯᒐᓱᖃᑦᑕᕐᓗᑎᒃ ᐊᒻᒪᓗ 
ᐊᑐᖅᑕᐅᔭᕆᐊᓕᖕᓂᒃ ᐊᑐᕋᓗᐊᕐᒪᖔᑕ. 

11) ᒪᕐᕉᖕᓂᒃ ᐊᑕᐅᑦᓯᒃᑰᕐᓗᒋᑦ ᐊᔾᔨᓕᐅᕆᖃᑦᑕᕆᐊᖃᙱᑉᐳᑦ. 



 109

12) ᐅᖓᓯᓗᐊᙱᑦᑐᓂᒃ ᑕᕐᕆᔭᐅᓯᐅᖃᑦᑕᕈᓐᓇᕐᓂᐊᖅᐳᑦ ᒪᓕᒐᓕᐅᕐᕕᖕᒧᑦ 
ᐳᓛᕆᐊᖅᓯᒪᔪᓂᒃ ᐃᓕᑕᕆᔭᐅᓯᒪᔪᓂᒃ. ᑖᒃᑯᐊ ᐳᓛᕆᐊᖅᓯᒪᔪᑦ 
ᐃᒃᓯᕚᖅᑎᑕᐅᖃᑦᑕᕐᓗᑎᒃ ᐃᓂᒃᓴᖏᑦ ᐋᖅᑭᒃᐸᒌᖅᓯᒪᖃᑦᑕᕐᓗᒋᑦ ᐊᒻᒪᓗ 
ᐅᖃᖅᑎ ᐃᒃᓯᕙᐅᑕᕐᓘᓐᓃᑦ ᑲᑎᒪᑐᐃᓐᓇᖅᑎᓪᓗᒋᑦ ᖃᐅᔨᑎᑦᓯᓗᑎᒃ 
ᑕᕐᕆᔭᐅᓯᐅᖅᑎᐅᑉ ᐊᖓᔪᖅᑳᖓᓂᒃ ᖃᖓ ᐳᓛᕆᐊᖅᓯᒪᔪᑦ 
ᐅᖃᐅᓯᕆᔭᐅᓂᐊᕐᒪᖔᑕ. 

13) ᒪᓕᒡᓗᒋᑦ ᑎᑎᕋᖅᑕᐅᓯᒪᔪᑦ ᓇᒻᒥᓂᖃᕐᓂᕐᒧᑦ ᐱᖁᔭᖓᑦ (ᑲᓇᑕᒥ), 
ᒪᓕᒐᓕᐅᕐᕕᒃ ᓄᓇᕗᒧᑦ ᓇᒻᒥᓂᖃᕐᓂᐊᖅᐳᖅ 
ᑕᕐᕆᔭᐅᓯᐅᖅᑕᐅᔪᓂᒃ/ᓂᐱᓕᐅᖅᑕᐅᓯᒪᔪᓂᒃ ᒪᓕᒐᓕᐅᖅᑏᑦ 
ᑲᑎᒪᓂᕆᔭᖓᓂᒃ. 

14) ᑕᑯᔭᐅᔪᓐᓇᖅᐳᑦ ᐊᑐᖅᑕᐅᔪᓐᓇᕐᓗᑎᒡᓗ 
ᑕᕐᕆᔭᐅᓯᐅᖅᑕᐅᓯᒪᔪᑦ/ᓂᐱᓕᐅᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᓂᖏ 
ᑐᓴᒐᒃᓴᓕᕆᔨᓄᑦ/ᐱᕙᓪᓕᐊᔪᓕᕆᔨᓄᑦ ᐊᖏᖅᑕᐅᓯᒪᒍᑎᒃ ᐅᖃᖅᑎᐅᑉ 
ᑎᑎᕋᕐᕕᐊᓂᑦ. 

15) ᒪᓕᒐᓕᐅᖅᑏᑦ ᑭᒃᑯᑐᐃᓐᓇᐃᓪᓘᓐᓃᑦ 
ᑕᕐᕆᔭᐅᓯᐅᖅᑕᐅᓯᒪᔪᑦ/ᓂᐱᓕᐅᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᑲᑎᒪᓂᖏᑕ 
ᐊᔾᔨᖏᓐᓂᒃ ᐱᔪᓐᓇᖅᐳᑦ ᒪᓕᒐᓕᐅᖅᑏᑦ ᑎᑎᕋᖅᑎᖓᓐᓂᑦ. ᑕᒪᒃᑯᐊ 
ᑕᕐᕆᔭᐅᓯᐅᖅᑕᐅᖅᓯᒪᔪᑦ/ᓂᐱᓕᐅᖅᑕᐅᓯᒪᔪᑦ ᐊᑭᖃᕐᓂᐊᖏᑉᐳᑦ ᑭᓯᐊᓂ 
ᑭᓇᑐᐃᓐᓇᖅ ᑐᒃᓯᕋᖅᑐᖅ ᓇᒻᒥᓂᖅ ᑕᕐᕆᔭᐅᑎᓕᐅᒐᒃᓴᒥᒃ/ᓂᐱᒃᓴᒥᒃ 
ᑐᓂᓯᓯᒪᓗᓂ. 

16) ᒪᓕᒐᓕᐅᖅᑏᑦ ᑲᑎᒪᓂᕐᔪᐊᖓᑦ ᓄᖅᑲᖅᓯᒪᓕᕌᖓᑦ, ᒪᓕᒐᓕᐅᕐᕕᖕᒥ 
ᑎᑎᕋᖅᑎ ᑐᖅᑯᖅᑕᐅᑎᑦᓯᖃᑦᑕᕐᓂᐊᖅᐳᖅ 
ᑕᕐᕆᔭᐅᓯᐅᖅᑕᐅᓚᐅᖅᑐᓂᒃ/ᓂᐱᓕᐅᖅᑕᐅᓚᐅᖅᑐᓂᒃ ᒪᓕᒐᓕᐅᖅᑏᑦ 
ᑲᑎᒪᓂᖏᓂᒃ ᓄᓇᕗᒥ ᐱᖁᑎᑐᖃᒃᑯᕕᖕᒧᑦ, ᑕᒡᕗᖓᓗ 
ᑐᖅᑯᖅᑕᐅᓯᒪᓕᖅᑎᓪᓗᒋᑦ ᐊᔾᔨᖏᓐᓂᒃ ᐱᑖᕈᒪᔪᖅᑕᖃᖅᐸᑦ 
ᑐᒃᓯᕋᕈᓐᓇᕐᓂᐊᖅᐳᑦ ᒪᓕᒡᓗᑎᒃ ᐊᑐᖅᑕᐅᔭᕆᐊᖃᖅᑐᓂᒃ 
ᐋᖅᑭᒃᓱᖅᑕᐅᓯᒪᔪᓂᒃ ᓄᓇᕗᒥ ᐱᖁᑎᑐᖃᒃᑯᕝᕕᓕᕆᔨᓂᑦ. 

17) ᐅᑯᐊ ᒪᓕᒃᑕᐅᔭᕆᐊᓖᑦ ᑐᕌᖓᕗᑦ ᑕᕐᕆᔭᐅᓯᐅᖅᓯᒪᔪᓄᑦ ᒪᓕᒐᓕᐅᖅᑏᑦ 
ᑲᑎᒪᓂᖏᓂᒃ ᑭᓇᒃᑯᑐᐃᓐᓇᕐᓄᑦ ᑲᑐᔾᔨᖃᑎᒌᓄᓪᓘᓐᓃᑦ 
ᒪᓕᒃᑕᐅᔭᕆᐊᖃᖅᖢᑎᒃ: 

1) ᐃᓄᒃ ᑲᑐᔾᔨᖃᑎᒌᖑᔪᓪᓘᓐᓃᑦ ᑭᒃᑯᑐᐃᓐᓇᕐᓄᑦ ᐊᑑᑎᖃᕐᓂᐊᖅᑐᒥᒃ 
ᐊᑐᕐᓂᖃᕆᐊᖃᖅᐳᑦ ᑕᒪᒃᑯᓂᖓ ᑕᕐᕆᔭᐅᓯᐅᓯᒪᔪᓂᒃ; 

2) ᐃᓄᒃ ᑲᑐᔾᔨᖃᑎᒌᖑᔪᓪᓘᓐᓃᑦ ᑕᕐᕆᔭᐅᓯᐅᖅᓯᒪᔪᓂᒃ ᐊᑐᕆᐊᖃᙱᑉᐳᑦ 
ᓈᒻᒪᒍᓐᓃᖅᑎᑦᓯᓇᓱᐊᕐᓗᑎᒃ; ᐊᒻᒪᓗ 

3) ᐃᓄᒃ ᑲᑐᔾᔨᖃᑎᒌᖑᔪᓪᓘᓐᓃᑦ ᑕᕐᕆᔭᐅᓯᐅᖅᓯᒪᔪᓂᒃ 
ᐱᔫᒥᓵᕈᑎᒃᓴᕆᔪᒪᓗᒋᑦ ᐊᑭᓕᖅᑐᖅᑕᐅᓗᑎᒃ. 
 
ᒪᓕᙱᑦᑐᑦ ᑖᒃᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ ᐅᕝᕙᓘᓐᓃᑦ ᓇᒻᒥᓂᖃᕐᓂᕐᒧᑦ 
ᐱᖁᔭᕐᒥᒃ (ᑲᓇᑕᒥ) ᒪᓕᒐᕐᓂᒃ ᓯᖁᒥᑦᓯᓂᐅᕗᖅ ᐊᒻᒪᓗ 
ᓱᐊᒃᑕᐅᔾᔪᑎᖃᕈᓐᓇᖅᖢᓂ, ᐅᕝᕙᓘᓐᓃᑦ ᐅᖃᖅᑎᒧᑦ 
ᒪᓕᒐᓕᐅᖅᑎᓄᓪᓘᓐᓃᑦ ᖃᓄᐃᓕᐅᖅᑕᐅᓂᐅᖁᔭᐅᔪᑦ ᒪᓕᒡᓗᒋᑦ. 

18) ᑖᒃᑯᐊ ᐊᑐᐊᒐᑦ ᐊᑐᖅᑎᑕᐅᓂᐊᖅᐳᑦ ᐅᖃᖅᑎᒧᑦ. ᖁᕕᐊᓱᙱᔾᔪᑕᐅᔪᑦ 
ᒪᓕᒐᓕᐅᖅᑎᓂᑦ ᑕᕐᕆᔭᐅᓯᐅᖃᑦᑕᕐᓂᕐᒧᑦ ᒪᓕᒐᓕᐅᖅᑏᑦ ᑲᑎᒪᓂᖏᓂᒃ 
ᐅᖃᐅᓯᐅᔭᕆᐊᖃᖅᐳᑦ ᐅᖃᖅᑎᒧᑦ ᐅᖃᖅᑎᐅᑉ ᑎᑎᕋᕐᕕᐊᓂ. 

 
19. ᐅᖃᖅᑎ ᐋᖅᑭᒃᓯᓂᐊᖅᐳᖅ ᖃᖓ ᑕᒪᒃᑯᐊ ᑕᕐᕆᔭᐅᓯᐅᖅᑕᐅᓚᐅᖅᑐᑦ 

ᐅᑉᓗᑕᒫᑦ ᒪᓕᒐᓕᐅᖅᑏᑦ ᑲᑎᒪᓂᖏᓐᓂᒃ ᑕᑯᒃᓴᐅᖃᑦᑕᕐᓂᐊᕐᒪᖔᑕ. 

 _ ᐊᐃᕙᐅᑕᐅᓂᖓ, ᑐᐊᕕᕐᓇᖅᑐᑦ, ᑭᒡᓕᖏᑦ.............................................. 26(1)(d) 

 _ ᑐᑭᖏᑦ................................................................................................................ 2(i) 

 _ ᐱᖁᔨᕗᖔᕈᑕᐅᓂᐊᖅᑐᑦ, ᖃᐅᔨᒃᑲᐅᑕᐅᓂᖏᑦ..................................... 45(2)(f) 
 _ ᐱᒋᐊᖅᑎᑦᓯᓂᖅ ᖃᓄᐃᓕᐅᖁᔨᓂᕐᒧᑦ...................................................... 19(4) 

 _ ᐅᓐᓂᕐᓘᑕᐅᔪᑦ, ᐅᖃᖅᑎᐅᑉ ᐃᓱᒪᓕᐅᕈᑎᒋᓂᖏᑦ................................ 12(2) 
  
ᐃᓱᒪᕐᓱᕈᓐᓇᕐᓂᖅ, ᒪᓕᒐᓕᐅᖅᑏᑦ, ᐃᓱᒪᕐᓲᑎᖏᑦ 2(i) 
  
ᐃᖅᓱᒐᖅ  

 _ ᐱᑦᓯᐊᕆᐊᖃᕐᓂᖅ............................................................................................ 12(3)(4) 

 _ ᐃᖅᓱᒃᑎ, ᐱᓕᕆᐊᖏᑦ…………................................................................ 100(1) 
  
ᐃᖅᓱᖅᑎ  

 _ ᐸᓯᔭᐅᓂᖓ, ᐃᓂᖅᑎᕆᓂᖅ...................................................................... 23(h) 

 _ ᐃᖅᑲᓇᐃᔭᖅᑎ ᒪᓕᒐᓕᐅᖅᑎᓄᑦ................................................................ 97(1)(e) 

 _ ᓴᓐᖏᓂᖏᑦ ᐱᓕᕆᐊᒃᓴᖏᓪᓗ.................................................................... 100 

 _ ᐃᓚᒋᔭᐅᓐᖏᑦᑐᓂᒃ, ᐊᓂᑎᑦᓯᓂᖓ........................................................... 17 
  
ᐃᓄᒃᑎᑑᓕᖅᓯᓂᖅ  

 _ ᐱᖁᔭᒃᓴᐃᑦ, ᐋᖅᑭᒋᐊᕈᑏᑦ........................................................................... 69(2) 

 _ ᒥᓂᔅᑕᐃᑦ, ᐅᖃᐅᓯᖏᑦ................................................................................... 34(2) 

 _ ᐱᒋᐊᖅᑎᑕᐃᑦ................................................................................................... 48 
  
ᐃᓕᑕᕆᔭᐅᓂᖏᑦ ᐳᓛᕆᐊᕐᓯᒪᔪᑦ ᑲᑎᒪᕝᕕᒻᒧᑦ............................................. 37 
  
ᐃᓕᖅᑯᓯᕆᔭᐅᔪᑦ, ᐊᑐᖅᑕᐅᓯᒪᔪᑦ ᐊᒻᒪᓗ ᐊᑐᖅᑕᐅᕙᒃᑐᑦ  

 _ ᒪᓕᒋᐊᖃᕐᓂᖅ.................................................................................................. 1(2), 76(1) 

 _ ᐃᓂᖅᑎᕆᓂᖅ.................................................................................................. 23(m) 

 _ ᒪᓕᓐᖏᑲᐃᓐᓇᕈᒪᓂᕐᒧᑦ ᐊᖏᕈᑎᖃᕐᓂᖅ................................................ 18 

  

  

ᐃᓚᒋᔭᐅᓐᖏᑦᑐᑦ  

 _ ᐃᓯᖅᑎᑕᐅᓂᖏᑦ............................................................................................. 15(1) 

 _ ᖃᓄᐃᓕᐅᕆᐊᖃᕐᓂᖏᑦ............................................................................... 15(2) 
 _ ᑐᑭᖓ.................................................................................................................. 2(m) 

 _ ᐊᓂᑎᑕᐅᓂᖏᑦ................................................................................................ 17 

 _ ᐊᓂᖁᔭᐅᓂᖏᑦ............................................................................................... 16,45(2)(d),49(c) 

  

ᐃᖅᑲᖅᑐᐃᕕᖕᒥ ᓈᓚᒃᑏᑦ, ᒪᓕᒐᓕᐅᖅᑎᑦ, ᐱᖃᑕᐅᔪᓐᓇᖏᓐᓂᖏᑦ...... 2(i) 

 _ ᐅᖃᑦᓯᐊᖏᓐᓂᕐᒧᑦ, ᐃᓂᖅᑎᖅᑕᐅᓂᖏᑦ................................................. 23(k),25(1) 

  

ᐅᖃᖅᑎ  
 _ ᐅᖃᓪᓚᖕᓂᖅ ᐅᖃᖅᑎᒧᑦ.............................................................................. 21 

 _ ᑲᑎᒪᓂᐅᑉ ᓄᖅᑲᕐᓂᖓ, ᐅᓪᓗᑕᒫᑦ, ᐱᓕᕆᐊᒃᓴᖏᑦ ......................... 6(1) 

 _ ᑮᓇᐅᔭᑦ ᐊᑐᖅᑐᒃᓴᑦ ᐅᖃᐅᓯᐅᓂᖏᑦ........................................................ 35(2) 

 _ ᐃᑦᓯᕙᐅᑕᖅ ᑲᑎᒪᑐᐃᓐᓇᖅᑐᓂ, ᑎᓕᔭᐅᓂᖓ...................................... 11(3)(4) 

 _ ᑎᑎᕋᕐᑎ ᒪᓕᒐᓕᐅᖅᑎᓄᑦ, ᐱᓕᕆᐊᒃᓴᓂ ᒪᓕᒡᓗᒋᑦ........................... 97(2) 

 _ ᐊᐃᕙᐅᑎᓄᑦ, ᐃᓚᐅᖃᑕᐅᖏᓐᓂᖓ........................................................ 9(1) 

 _ ᐅᖃᖅᑎᐅᑉ ᑐᒡᓕᐊ, ᐃᓇᖏᖅᓯᓂᖓ........................................................ 10(1) 

 _ ᑎᑎᖅᑲᐃᑦ, ᑲᑎᒪᔨᕋᓛᑦ, ᑎᓕᓯᔾᔪᑏᑦ........................................................ 93 

 _ ᓂᕈᐊᖅᑕᐅᓂᖓ............................................................................................... 8(1)-(4) 

 _ ᑲᑎᒪᔾᔪᑎᕕᓃᑦ, ᓴᓐᖏᓂᖓ......................................................................... 101(1)(4) 

 _ ᒪᓕᒐᓕᐅᖅᑎᓂᒃ, ᑕᐃᓯᓂᖓ....................................................................... 25(2)(3)(6) 

 _ ᒪᓕᒐᓕᐅᖅᑎᑦ, ᐃᖕᒥᓄᑦ ᑐᕌᖓᔪᑦ............................................................. 20 

 _ ᒪᓕᒐᓕᐅᖅᑎᑦ, ᐅᖃᐅᓯᖏᑦ, ᐊᑐᕐᓂᕐᓗᒃᑕᐅᓂᖓ............................... 36(2) 
 _ ᐱᒋᐊᖅᑎᑕᐃᑦ, ᓈᒻᒪᓐᖏᑦᑐᑦ....................................................................... 54 

 _ ᐃᓂᖅᑎᕆᓂᖅ.................................................................................................. 23 

 _ ᐱᑦᓯᐊᖏᑦᑐᒥᒃ ᐅᖃᐅᓯᖃᕐᓂᖅ................................................................... 12(1)(2),24,76(3) 

 _ ᑐᒃᓯᕋᐅᑏᑦ, ᑭᐅᔭᐅᓂᖏᑦ.............................................................................. 43(9)(10) 

 _ ᑐᒃᓯᐊᕐᓂᖅ......................................................................................................... 32 

 _ ᐃᓱᒪᖅᓲᑏᑦ, ᐃᓱᒪᓕᐅᕈᑕᐅᓂᖏᑦ............................................................. 19 

 _ ᓂᕈᐊᕐᓂᐊᖅᑎᓪᓗᒋᑦ, ᖃᐃᖅᑯᔨᓂᖅ ᒪᓕᒐᓕᐅᖅᑎᓂᒃ........................ 58(4) 

 _ ᓂᕈᐊᖅᑎᑦᓯᓂᖅ............................................................................................... 12(5) 

 _ ᑲᑎᒪᔪᓐᓇᖅᓯᓂᕐᒧᑦ, ᐃᓚᐅᖃᑕᐅᓂᖓ..................................................... 2(k) 

 _ ᑲᑎᒪᔪᓐᓇᖅᓯᓂᕐᒧᑦ, ᓴᓐᖏᓂᖏᑦ ᐱᓕᕆᐊᖏᓪᓗ .............................. 7 

 _ ᐲᖅᑕᐅᓂᖓ...................................................................................................... 10(2),18(2),49(f) 

 _ ᐃᖅᓱᒃᑎ, ᐱᓕᕆᐊᖏᑦ ᒪᓕᒡᓗᓂ............................................................... 100(2) 
 _ ᐅᖃᓪᓚᖕᓂᖓ, ᓄᖅᑲᖅᑎᑕᐅᓐᖏᓪᓗᓂ................................................... 12(8) 

 _ ᐃᓚᒋᔭᐅᓐᖏᑦᑐᑦ ᐊᓂᑎᑕᐅᓂᖏᑦ............................................................. 16,17 

 _ ᖃᓄᖅ ᐊᑯᓂᐅᑎᒋᔪᖅ ᐅᖃᖅᑎᐅᓂᐊᕐᓂᖓ........................................... 8(5) 

 _ ᑐᐊᕕᕐᓇᖅᑐᑦ..................................................................................................... 26,45(2)(h) 

 _ ᐱᑕᖃᓐᖏᑦᑎᓪᓗᒍ.......................................................................................... 11(4) 

 _ ᑎᓕᔭᐅᓂᖓ……............................................................................................ 11(1) 

 _ ᐃᑦᓯᕙᐅᑕᐅᓂᖓ ᑲᑎᒪᑐᐃᓐᓇᖅᑐᓂ........................................................ 11(2) 

ᐊᐃᕙᐅᑎᑦ, ᐊᐃᕙᐅᑕᐅᔪᓐᓇᖅᑐᑦ  

 _ ᐱᒋᐊᖅᑎᑕᑐᐃᓐᓇᐃᑦ..................................................................................... 49 

 _ ᖃᐅᔨᑎᑦᓯᓂᖅ ᐱᑦᓯᐊᖏᓕᕐᓂᖏᓐᓄᑦ ................................................... 24(3) 

 _ ᑐᒃᓯᕋᐅᑎᑦ, ᐋᖅᑭᒃᑕᐅᑲᐅᑎᒋᔭᕆᐊᖃᕐᓂᖏᑦ ...................................... 43(7) 

 _ ᐃᓱᒪᖅᓲᑏᑦ, ᐊᐱᖅᑯᑕᐅᓂᖏᑦ.................................................................... 19(3) 

 _ ᑐᐊᕕᕐᓇᖅᑐᑦ…................................................................................................ 26(4) 
  

ᐊᐃᕙᐅᑎᑦ, ᐊᐃᕙᐅᑕᐅᔪᓐᓇᖏᑦᑐᑦ  

 _ ᓄᖅᑲᕐᓂᖅ…………………........................................................................ 49(e) 

 _ ᐱᖁᔭᒃᓴᑦ, ᓯᕗᓪᓕᕐᒥᒃ ᐅᖃᒫᖅᑕᐅᓂᖏᑦ……………..................... 49(d),63 
 _ ᐱᖁᔭᒃᓴᑦ, ᐅᓂᒃᑲᐅᓯᐅᓂᖏᑦ………........................................................ 72(2),81(2) 
 _ ᐱᖁᔭᒃᓴᑦ, ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ.............................................. 67(1) 

 _ ᐃᒃᓯᕙᐅᑕᖅ ᑲᑎᒪᑐᐃᓐᓇᖅᑐᓂ, ᓄᖅᑲᕈᒪᓗᓂ ᐱᒋᐊᖅᑎᑕᖅ…... 82(1) 

 _ ᑭᖑᕙᕆᐊᕐᑕᐅᓂᖏᑦ, ᐱᒋᐊᖅᑎᑕᑦ ᐅᖃᐅᓯᐅᔪᓪᓘᓐᓃᑦ…........ 49(i)  

 _ ᑲᑎᒪᔨᑦ, ᐃᖕᒥᓄᑦ ᑐᕌᖓᔪᑦ……………................................................. 20(l) 

 _ ᑲᑎᒪᔨᑦ, ᓄᖅᑲᖓᑎᑕᐅᓂᖏᑦ……………………………................. 25(4),49(b) 

 _ ᒥᓂᔅᑕᑦ, ᐅᖃᐅᓯᖏᑦ...................................................................................... 34(5),49(h) 

 _ ᐱᒋᐊᖅᑎᑕᐃᑦ, ᑕᒪᕐᒥᒃ................................................................................... 49 

 _ ᑐᒃᓯᕋᐅᑎᑦ.......................................................................................................... 43(4) 

 _ ᐊᐱᖅᑯᑏᑦ ᒥᓂᔅᑕᓄᑦ…................................................................................. 38 

 _ ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ, ᐊᖏᖅᑕᐅᓂᖏᑦ.................................... 49(g) 

 _ ᑲᑎᒪᓂᖅ, ᐱᒋᐊᖅᑎᑕᐃᑦ ᑲᔪᓯᔪᒪᓗᓂ..................................................... 6(2),49(a) 

 _ ᐅᖃᖅᑎ, ᐃᓱᒪᓕᐅᕈᑎᖏᑦ, ᐃᓂᖅᑎᕆᔾᔪᑏᑦ......................................... 12(2) 
 _ ᐅᖃᖅᑎ, ᐅᖃᖅᑎᐅᑉ ᑐᒡᓕᐊ ᐃᒃᓯᕙᐅᑕᕐᓘᓐᓃᑦ, ᐲᖅᑕᐅᓂᖓ....... 49(f) 

 _ ᐅᖃᓪᓚᓐᓂᖅ ᒪᕐᕈᐃᕐᓗᓂ ᓂᕈᐊᕈᑎᒃᓴᒧᑦ, ᑐᑭᓯᒋᐊᖅᑎᑦᓯᓂᖅ........ 23(a) 

- ᐃᓚᒋᔭᐅᖏᑦᑐᑦ ᐊᓂᑎᑕᐅᓂᖏᑦ................................................................ 16(1),49(c) 

 _ ᖃᓄᐃᓕᖓᒋᐊᕈᑎᑦ........................................................................................ 26(1) 

 _ ᒪᓕᒐᓕᐅᖅᑎᑦ, ᐅᖃᐅᓯᖏᑦ......................................................................... 26(3) 

 _ ᐱᒋᐊᖅᑎᑕᐃᑦ, ᖃᐅᔨᒃᑲᐅᑕᐅᓂᖏᑦ......................................................... 45(2)(h) 

 _ ᖃᐅᔨᒃᑲᐅᑎᑦ, ᐊᑐᖅᑕᐅᓯᒪᓂᖏᑦ............................................................... 26(2) 

 _ ᑐᐊᕕᕐᓇᖅᑎᓪᓗᒍ, ᐅᖃᐅᓯᐅᓂᖓ............................................................. 26(4) 

 _ ᐱᕕᒃᓴᖏᑦᑕ ᑭᒡᓕᖏᑦ.................................................................................... 22,26(3)(4)(5) 

 _ ᐅᖃᓪᓚᖕᓂᖅ ᐅᖃᖅᑎᒧᑦ…......................................................................... 21 

 _ ᓄᖅᑲᕐᓂᖅ.......................................................................................................... 45(2)(e),46,51(c) 

 _ ᐅᖃᓪᓚᒍᓐᓃᑎᑦᓯᓂᖅ..................................................................................... 12(6)(8),23(e) 

 _ ᐃᖅᑲᖅᑐᐃᕝᕕᖕᒥ ᑲᒪᒋᔭᐅᔪᑦ, ᐅᖃᐅᓯᐅᓂᖏᑦ...................................... 23(g) 

 _ ᐅᖃᐅᓯᖃᕐᓂᖅ, ᐱᐅᓐᖏᑦᑐᓂᒃ ᑲᓐᖑᓇᖅᑐᓂᓪᓘᓐᓃᑦ...................... 23(k),25(1) 

 _ ᐱᒋᐊᖅᑎᑕᐃᑦ, ᑭᒡᓕᖏᑦ............................................................................... 51 

 _ ᐃᓂᖅᑎᕆᓂᖅ….............................................................................................. 23 

 _ ᐊᑐᖅᑕᐅᖃᑦᑕᖅᑐᑦ, ᐊᑐᖅᑕᐅᓯᒪᔪᑦ, ᐱᐅᖏᑦᑐᓂᒃ ᐅᖃᐅᓯᓄᑦ........ 23(m) 

 _ ᑐᕌᖓᓂᖓ........................................................................................................ 23(b),25(2), 78(2) 

 _ ᐅᖃᐅᓯᖃᒃᑲᓐᓂᖃᑦᑕᕐᓂᖅ............................................................................ 23(c),25(2) 
 _ ᐅᖃᖅᑎ, ᐃᓚᐅᔭᕆᐊᖃᓐᖏᓐᓂᖓ........................................................... 9(1) 

 _ ᐅᖃᓪᓚᓐᓂᖅ ᐊᓯᒥᓂᒃ ᐱᑦᓯᐊᖏᓪᓗᓂ…................................................ 23(l) 
 _ ᐅᖃᓪᓚᖕᓂᖅ, ᒪᕐᕈᐃᕐᓗᓂ ᐱᒋᐊᖅᑎᑕᒧᑦ............................................... 23(a) 

 _ ᐱᕕᒃᓴᖏᑕ ᑭᒡᓕᖏᑦ...................................................................................... 22 

 _ ᓂᕈᐊᕐᓂᖅ, ᐅᖃᐅᓯᖃᕐᓂᖅ ᐅᖃᐅᓯᐅᔭᕆᐊᖃᓐᖏᑦᑐᓂᒃ.................. 23(f) 

 _ ᑲᑎᒪᔨᕋᓛᑦ, ᐅᓂᒃᑳᑦ, ᑭᐅᔾᔪᑏᑦ, ᓴᖅᑭᑎᑦᓯᓂᖅ.................................... 91(5) 

 _ ᑐᐊᕕᕐᓇᖅᑐᒃᑯᑦ ᑲᑎᒪᓂᖅ, ᓴᓐᖏᓂᖏᑦ................................................. 3(2) 

  

ᐊᐱᖅᓱᖅᑕᐅᔭᖅᑐᖅᓯᒪᔪᑦ  

 _ ᐸᓯᔭᐅᓂᖏᑦ, ᐃᓂᖅᑎᕆᓂᖅ….................................................................. 23(h) 

ᒪᓕᒐᓕᐅᕐᕕᖕᒥ ᐅᖃᐅᓯᖅᑕᐃᑦ ᓇᓗᓇᐃᔭᖅᓯᒪᓂᖏᑦ 
 
 
ᐃ 
 
ᐃᒃᓯᕙᐅᑕᖅ - ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᓂᖃᖅᑎᓪᓗᒋᑦ ᑐᑭᒧᐊᒃᑎᒋᔭᐅᔪᖅ, 
ᐅᖃᖅᑎᐅᒐᓗᐊᖅᐸᑦ, ᐅᖃᖅᑎᐅᑉ ᑐᖏᓕᕆᒐᓗᐊᖅᐸᒍ, ᐅᖃᖅᑎᐅᑉ ᑭᖑᕝᕕᖅᑎᒋᒐᓗᐊᖅᐸᒍ 
ᐅᕝᕙᓘᓐᓃᑦ ᑲᑎᒪᔨᕋᓛᑦ ᑲᑎᒪᓂᖏᓐᓂ. 
 
ᐃᒻᒥᒧᑦ ᐊᒡᕕᐊᕈᑎᖃᕐᓂᖅ - ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᖃᓄᐃᑦᑐᑐᐃᓐᓇᖅ ᐱᔾᔪᑎᒋᓪᓗᒍ, 
ᑮᓇᐅᔭᓕᕆᒐᓗᐊᖅᐸᑦ ᐊᓯᒋᒐᓗᐊᖅᐸᒍᓘᓐᓃᑦ, ᐊᒡᕕᐊᕈᑎᒋᔭᐅᔪᖅ ᒪᓕᒐᓕᐅᖅᑎᐅᑉ 
ᐃᖅᑲᓇᐃᔭᕈᓐᓇᐃᓪᓕᐅᑎᒋᓪᓗᓂᐅᒃ.  ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᐱᔾᔪᑕᐅᓗᓂ ᒪᓕᒐᓕᐅᖅᑎ 
ᓂᕈᐊᕈᓐᓇᓐᖏᑎᑕᐅᔪᓐᓇᖅᑐᖅ ᖃᓄᐃᑦᑐᑐᐃᓐᓇᖅ ᐊᒡᕕᐊᕈᑖ ᐱᓕᕆᐊᖑᑎᓪᓗᒍ. 
 
ᐃᓂᖅᑎᕆᓂᖅ ᒪᓕᒍᓐᓂᖅᑐᖃᖅᑎᓪᓗᒍ - ᐊᐱᖅᑯᑕᐅᔪᖅ ᒪᓕᒐᓕᐅᖅᑎᒧᑦ 
ᐱᔾᔪᑎᖃᖅᑐᒻᒧᑦ ᒪᓕᒃᑕᐅᔭᕆᐊᓕᓐᓂᒃ ᒪᓕᑦᑐᖃᕈᓐᓂᖅᐸᑦ ᐃᓕᖅᑯᓯᐅᕙᑦᑐᓂᓪᓗᓐᓂᑦ, 
ᐊᐃᕙᑎᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐅᕝᕙᓗ ᑲᑎᒪᔨᕋᓚᑦ ᑲᑎᒪᑎᓪᓗᒋᑦ. ᐃᓂᖅᑎᕆᓂᖅ 
ᒪᓕᒍᓐᓂᖅᑐᖃᖅᑎᓪᓗᒍ ᐋᖅᑭᒃᑕᐅᒐᔪᒃᑐᑦ ᐅᖃᖅᑎᒧᑦ ᐃᓱᒪᓕᐅᕐᓗᓂ, ᐅᕝᕙᓗ, ᑲᑎᒪᔨᕋᓚᑦ 
ᑲᑎᒪᑎᓪᓗᒋᑦ, ᐃᒃᓯᕙᐅᑕᕐᒧᑦ, ᐃᓱᒪᓕᐊᕆᔭᖓ ᐊᔪᐃᓐᓇᕆᐊᖅᑕᐅᑲᓐᓂᕈᓐᓇᖅᑐᖅ 
ᑲᑎᒪᔨᕋᓛᓄᑦ. 
 
ᐃᓂᖅᑎᕈᑦ - ᒪᓕᒐᓕᐅᖅᑎᑦ ᐊᑐᐊᒐᖏᑦ ᒪᓕᒃᖢᒋᑦ, ᐅᖃᖅᑎᐅᑉ ᐅᖃᖅᑕᖏᑦ ᐃᓄᖕᒧᑦ 
ᐱᔪᓐᓇᐅᑎᒥᓂᒃ ᑲᑎᒪᔨᐅᔪᖅ ᐊᑐᕈᓐᓃᕐᓂᖓᓄᑦ ᐱᑦᓯᐊᖏᓐᓂᖓᓄᓪᓗ ᑲᑎᒪᕕᐅᑉ ᐃᓗᐊᓂ 
ᐃᓂᖅᑎᖅᑕᐅᒍᑎᖏᑦ. 
 
ᐃᓂᖓ ᒪᓕᒐᓕᐅᖅᑎᒃᑯᑦ - ᐃᓪᓗᐃᑦ ᓇᔪᖅᑕᐅᔪᑦ ᒪᓕᒐᓕᐅᖅᑎᓄᑦ, ᑲᑎᒪᕕᔾᔪᐊᖅ, ᐊᒻᒪ 
ᐃᓪᓗᕈᓯᖏᑦ ᐊᑐᖅᑕᐅᓂᐊᖅᑐᑦ ᑲᑎᒪᓂᕐᓄᑦ. ᒐᕙᒪᓕᕆᓂᕐᒧᑦ ᐱᔪᓐᓇᐅᑎᑦ ᐃᓕᑕᕐᓯᕗᑦ 
ᐱᔪᓐᓇᕐᓂᖏᓐᓂᑦ ᐊᑐᓂᑦ ᒪᓕᒐᓕᐅᖅᑏᑦ, ᑲᑎᒪᕕᐅᕙᒃᑐᖅ ᓯᓚᑖᓂᑦᑐᑦ ᐱᔪᓐᓇᕐᓂᖏᑕ 
ᓄᓇᓕᓐᓂ ᐊᕕᒃᑐᕐᓯᒪᔪᓂᓗᓐᓂᑦ ᐊᐅᓚᑦᑎᔨᖏᓐᓄᑦ.  
 
ᐃᓱᒪᓕᐅᕈᑎᖃᕐᓂᖅ - (1) (ᐅᖃᖅᑎᐅᑉ) - ᐃᓱᒪᓕᐅᕈᑎᖃᕐᓂᖅ ᒪᓕᒐᖅᑎᒍᑦ 
ᒪᓕᒐᓕᐅᕐᕕᐅᑉ ᓵᖓᓐᓃᑎᑕᐅᔪᒥ, ᐊᓯᐊᒍᖔᖅ ᓇᓗᓇᐃᖅᑕᐅᓯᒪᓐᖏᑉᐸᑦ, ᓯᕗᓂᒃᓴᒥ 
ᑲᑎᒪᔾᔪᑕᐅᔪᒧᑦ ᐊᐅᓚᑦᑎᔾᔪᑕᐅᓕᕈᓐᓇᖅᑐᖅ.  ᑕᐃᒪᐃᑦᑐᑦ ᐃᓱᒪᓕᐅᕈᑏᑦ 
ᖃᓄᐃᓕᒋᐊᖅᑕᐅᒃᑲᓐᓂᕈᓐᓇᓐᖏᑦᑐᑦ;  ᑲᑎᒪᔾᔪᑕᐅᔪᓐᓇᓐᖏᑦᑐᑦ 
ᐊᔪᐃᓐᓈᕈᑕᐅᔪᓐᓇᓐᖏᖢᑎᒡᓗ. - (2) (ᐃᓯᕙᐅᑕᐅᑉ) ᐃᓱᒪᓕᐅᕈᑎᖃᕐᓂᖅ ᒪᓕᒐᐅᖅᑎᒍᑦ 
ᑲᑎᒪᔨᕋᓛᑦ ᓵᖓᓐᓃᑎᑕᐅᔪᒥᒃ, ᓯᕗᓂᒃᓴᒥ ᑲᑎᒪᔾᔪᑕᐅᔪᒧᑦ ᐊᐅᓚᑦᑎᔾᔪᑕᐅᓕᕈᓐᓇᖅᖢᓂ. 
ᐃᒃᓯᕙᐅᑕᐅᑉ ᐃᓱᒪᓕᐊᖓ ᑲᑎᒪᔨᕋᓛᓄᐊᖅᑕᐅᔪᓐᓇᖅᑐᖅ ᐊᔪᐃᓐᓈᖃᕐᓂᒃᑯᑦ ᐅᕝᕙᓘᓐᓃᑦ, 
ᑲᑎᒪᑐᐃᓐᓇᕐᓂᕐᒧᑦ ᑐᓐᓂᖅᑯᑕᐅᒃᐸᑦ, ᐅᖃᖅᑎᐅᑉ ᐃᓱᒪᓕᐅᕈᑎᒋᓇᔭᖅᑕᖓ. 
 
ᐃᓱᒪᓕᐅᕈᑕᐅᔪᒥᒃ ᐊᑭᓴᖅᑐᕐᓂᖅ - ᑲᑎᒪᔨᕋᓛᑦ ᐃᒃᓯᕙᐅᑕᖓᑦᑕ ᐃᓱᒪᓕᐊᕆᔭᖓᓂᒃ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᔨᓂᖅ.  ᑲᑎᒪᔨᕋᓛᖑᐃᓐᓇᖅᑐᑦ, ᑲᑎᒪᔨᕋᓛᖑᑲᐃᓐᓇᖅᑐᑦ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᑲᑎᒪᔨᕋᓛᑦ ᓇᓕᐊᑐᐃᓐᓇᐅᒐᓗᐊᖅᐸᑕ ᐊᔪᐃᓐᓈᖃᓲᖑᔪᑦ ᑲᑎᒪᔨᕋᓛᓄᑦ;  
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᓕᐊᖑᔪᑦ ᐊᔪᐃᓐᓈᕈᑕᐅᓲᖑᔪᑦ ᐅᖃᖅᑎᒧᑦ.  ᐅᖃᖅᑎᒧᑦ 
ᐃᓱᒪᓕᐊᕆᔭᐅᔪᑦ ᐊᔪᐃᓐᓈᕆᔾᔪᑕᐅᔪᓐᓇᓐᖏᑦᑐᑦ. 
 
ᐃᓱᒪᖅᓱᕐᓗᓂ ᓂᕈᐊᕐᓂᖅ - ᒪᓕᒋᐊᖃᓐᖏᓪᓗᓂ ᐊᑐᖅᑕᐅᕙᒃᑐᖅ, ᑐᑭᖃᖅᑐᖅ ᓂᕈᐊᕐᓂᖅ 
ᑕᐃᒃᑯᐊ ᒥᓂᔅᑕᐅᔪᑦ ᐃᓂᖅᑎᖅᑕᐅᓂᐊᖅᑎᓐᓇᒋᑦ ᐊᑐᓂᓪᓗᓐᓂᑦ ᒥᓂᔅᑕᐅᔪᑦ. ᓂᕈᐊᕐᓂᖅ 
ᒪᓕᒐᓕᐅᑎᓄᑦ ᐱᓕᕆᐊᓂᒃ ᐊᑐᖅᑕᐅᒐᔪᒃᑐᑦ ᐃᓱᒪᖅᓱᕈᑕᐅᓪᓗᑎᒃ ᓂᕈᐊᕐᓂᐅᔪᑦ.  
 
ᐃᓕᖅᑯᓯᐅᔪᑦ - ᖃᓄᐃᓕᐅᕐᓂᐅᔪᑦ ᐊᑐᖅᑕᐅᕙᑦᑐᑦ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔨᕋᓛᓪᓗᓐᓂᑦ 
ᑲᑎᒪᑎᓪᓗᒋ. ᐱᒻᒪᕆᐅᔪᖅ ᐃᓕᖅᑯᓯᐅᔪᓂ ᑕᐃᒃᑯᐊ ᐃᓱᒪᓕᐅᕈᑕᐅᔪᑦ ᐊᑐᖅᑕᐅᔪᑦ.  
 
ᐃᓕᖅᑯᓯᐅᕙᑦᑐᓄᑦ ᐱᔪᓐᓇᕐᓂᖅ - ᐱᓕᕆᐊᖑᔪᖅ ᐱᔾᔪᑎᖃᖅᑐᖅ ᐃᓕᖅᑯᓯᐅᕙᒃᑐᓂᒃ 
ᐊᑐᖅᑕᐅᕙᒃᑐᓂᒃ ᑲᑎᒪᕐᔪᐊᑎᓪᓗᒋᑦ ᐊᑐᖅᑕᐅᖃᑦᑕᕈᓐᓇᖅᑐᑦ ᒪᓕᒃᑕᐅᓂᐊᕐᓗᑎᒃ 
ᐋᖅᑮᓇᓱᒃᑎᓪᓗᒋᑦ ᐃᓂᖅᑎᕈᑕᐅᓯᒪᔪᓂᒃ ᐊᒻᒪ ᓇᓗᑎᓪᓗᒋᑦ ᐱᔪᓐᓇᐅᑎᓂᒃ. 
ᐊᑐᖅᑕᐅᒐᔪᒃᐸᑦᑐᑦ ᒪᓕᒋᐊᓕᓐᓄᑦ ᐃᒪᐃᑦᑐᓂᑦᑐᑦ Marleau and Montpetit, 
Beauchesne, Bourinot ᐊᒻᒪ, ᑯᐃᓐ ᓄᓇᖓᓐᓂ, Erskine May. 
 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ : ᐃᓛᒃᑰᖅᑐᖅ ᐊᖓᔪᖅᑲᐅᑕᐅᔪᖅ ᒪᓕᒐᓕᐅᖅᑎᓄᑦ 
ᑎᒃᑯᐊᖅᑕᐅᓯᒪᔪᖅ ᒪᓕᓪᓗᒍ ᐊᕝᕕᐊᕈᑎᖃᕆᐊᖃᓐᖏᓂᕐᒧᑦ ᐱᖁᔭᕐᔪᐊᖅ 
ᐅᖃᐅᔾᔨᒋᐊᖅᐸᒃᑐᖅ ᒪᓕᒐᓕᐅᖅᑎᐅᔪᓂᒃ ᒪᓕᒋᐊᖃᕐᓂᖏᓐᓂᒃ ᐱᖁᔭᕐᔪᐊᒥᒃ.  
 
ᐃᖅᑲᖅᑐᐃᕕᒃᑰᕈᑕᐅᔪᓂᒃ ᐊᒃᑐᐊᓂᖃᖅᑐᑦ - ᐊᑐᖅᑕᐅᒋᐊᓖᑦ ᑲᑎᒪᔨᓄᑦ 
ᐅᖃᐅᓯᖃᕆᐊᖃᖏᓐᓂᖏᓐᓄᑦ ᓱᓇᑐᐃᓐᓇᕐᓂᒃ, ᐱᓗᐊᖅᑐᒥᒃ ᑕᒪᒃᑯᓂᖓ ᐱᕋᔭᖕᓂᕐᒧᑦ 
ᐃᖅᑲᖅᑐᐃᕕᒃᑰᕈᑕᐅᔪᓂᒃ, ᐃᖅᑲᖅᑐᐃᕕᒃᑯᑦ ᑲᒪᒋᔭᐅᔪᓂᒃ. ᐱᖁᔭᒃᓴᓄᑦ ᐱᔾᔪᑎᖃᖏᑦᑐᑦ.  
 
ᐃᖅᓱᒃᑎ - ᑲᑎᒪᕕᐅᑉ ᐃᓗᐊᓂ ᐃᖅᑲᓇᐃᔭᖅᑎ, ᐃᖅᓱᒃᑎ ᐃᑲᔪᖃᑦᑕᖅᐳᖅ ᒪᓕᒐᓕᐅᖅᑎᑦ 
ᑎᑎᕋᖅᑎᖓᓐᓂᒃ ᐱᕕᒡᔪᐊᕐᓇᖃᖅᑎᓪᓗᒍ ᖃᓄᐃᓕᐅᕈᑕᐅᔪᓂ ᐅᐊᑦᓯᔨᐅᑎᑕᐅᓪᓗᓂᓗ 
ᑲᑎᒪᕕᐅᑉ ᐃᓗᐊᓂ ᑲᑎᒪᕐᔪᐊᕐᓇᐅᓕᕌᖓᑦ.  
 
ᐃᖅᓱᒐᖅ - ᐊᖏᔪᖅ, ᐅᖁᒪᐃᑦᑐᖅ ᐊᒻᒪ ᐱᐅᔫᑎᓂᒃ ᐃᓪᓕᕆᓯᒪᔪᖅ ᓇᓗᓇᐃᒃᑯᑕᐅᔪᖅ 
ᐊᔪᓐᖏᓐᓂᖏᓐᓂᑦ ᒪᓕᒐᓕᐅᖅᑎᐅᔪᑦ. ᐅᖃᖅᑎᑦᑎᔨᐅᔪᖅ ᐃᒃᓯᕙᐅᑕᖓᓄᐊᖅᐸᑦ, ᐃᖅᓱᒃᑎ 
ᐃᓕᓯᓗᓂ ᐃᖅᓱᒐᕐᒥᓂᒃ ᑕᕝᕗᖓ ᐃᓂᖓᓄᑦ ᐊᖑᑎᓐᖑᐊᒧᑦ ᐊᕐᓇᖑᐊᒧᑦ ᓴᓇᓐᖑᐊᕐᓯᒪᔪᒧᑦ 
ᓇᓗᓇᐃᖅᓯᔾᔪᑕᐅᓪᓗᓂ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᒪᑕ. 
 
ᐅ 
 
ᐅᓂᒃᑳᕐᓯᒪᓂᖓ - ᐃᓚᖓ ᐱᖁᔭᒃᓴᐅᑉ ᐱᔾᔪᑎᓪᓚᕆᖓᓄᓚᐅᖅᑎᓐᓇᒍ ᓇᓗᓇᐃᔭᐃᓯᒪᔪᖅ 
ᐱᔾᔪᑎᖏᓐᓂᒃ ᓴᖅᑭᑕᐅᓂᖓᓄᑦ ᐊᒻᒪ ᐃᓱᐊᓂ ᐱᓇᓱᐊᖅᑕᖓᓂ. ᐅᓂᒃᑳᕐᓯᒪᓂᖏᑦ 
ᐱᑕᖃᕆᐊᖃᖅᑐᑦ ᒪᓕᒐᓕᐅᑎᑐᐃᓐᓇᕐᓄᒃ ᐱᖁᔭᒃᓴᓂ.  

ᐅᖃᐅᑕᐅᓯᒪᔪᓂᒃ ᓂᕈᐊᕐᓂᖅ - ᐅᖃᐅᑕᐅᓯᒪᔪᓂᒃ ᑲᒪᒋᔭᐅᔪᑦ ᒐᕙᒪᒃᑯᓐᓂᑦ 
ᓇᓗᓇᐃᕐᓯᒪᔪᒧᑦ ᐅᖃᐅᑕᐅᓯᒪᔪᒧᑦ ᓂᕈᐊᕈᑕᐅᓪᓗᓂ. ᑕᒪᒃᑯᐊ ᖃᓄᖅ ᓂᕈᐊᕐᓂᐅᔪᑦ 
ᒪᓕᒃᑕᐅᓴᐃᓐᓇᕆᐊᖃᓐᖏᑦᑐᑦ. 
 
ᐅᖃᐅᓯᑦ ᑲᑎᒪᒋᐊᖓᓕᖅᑎᓪᓗᒋᑦ - ᐅᖃᐅᓯᑦ ᑲᒥᓯᓇᒧᑦ ᓄᓇᕗᒥ ᐅᖃᐅᓯᕆᔭᐅᒐᔪᒃᑐᑦ 
ᑲᑎᒪᕐᔪᐊᕐᓇᖅ ᐱᒋᐊᓕᑕᐃᓐᓇᖅᑎᓪᓗᒍ, ᐅᖃᐅᓯᖃᖅᑐᑦ ᖃᓄᖅ ᒐᕙᒪᒃᑯᑦ 
ᐱᓕᕆᐊᖃᕈᒪᓂᖏᓐᓄᑦ ᐸᕐᓇᐅᑎᖃᕐᓂᖏᓐᓄᓪᓗ. ᑲᑎᒪᔾᔪᑎᒃᓴᑦ ᐃᓗᐊᓂ ᑕᐃᔭᐅᓪᓗᑎᒃ 
ᒪᑐᐃᖅᓯᒍᑕᐅᓂᖏᓐᓄᑦ. 
 
ᐅᖃᐅᓯᒃᑯᑦ ᐊᐱᖅᓱᕐᓇᖅ - ᖃᐅᑕᒫᑦ 60 ᒥᓂᑦᒥᒃ ᐱᕕᖃᖅᑐᖅ ᑲᑎᒪᕐᔪᐊᖅᑎᓪᓗᒋᑦ 
ᐅᖃᐅᓯᒃᑯᑦ ᐊᐱᖅᓱᕈᓐᓇᖅᑐᑦ ᒥᓂᔅᑕᐅᔪᓄᑦ. ᒥᓂᔅᑕᐅᔪᑦ ᐊᐱᖅᓱᖅᑕᐅᔪᓐᓇᖅᑐᑦ ᑭᓯᐊᓂ 
ᑕᒪᒃᑯᓄᖓ ᐱᓕᕆᐊᖏᓐᓄᑦ ᑐᕌᖓᔪᓂᒃ.  
 
ᐅᖃᓕᒫᕐᓂᖅ ᐱᖁᔭᒃᓴᒥᒃ - ᐊᑐᖅᑕᐅᕙᒃᑐᑦ ᐊᖏᕋᓱᐊᖅᑎᓪᓗᒋᑦ ᐱᖁᔭᒃᓴᒥᒃ. 
ᐅᖃᓕᒫᖅᑕᐅᓂᖏᑦ (ᓯᕗᓪᓕᖅᐹᖅ, ᐊᐃᒃᐸᖓᓂ ᐊᒻᒪ ᐱᖓᔪᐊᓐᓂ) ᐊᑐᓂᑦ ᐱᖁᔭᒃᓴᑦ 
ᐊᑑᑎᒋᓂᐊᖅᑕᖏᓐᓄᑦ. 
 
ᐅᖃᖅᑎ - ᑲᑎᒪᔨᐅᖃᑕᐅᔪᖅ ᓂᕈᐊᖅᑕᐅᔪᖅ ᑲᑎᒪᔨᓄᑦ (ᑎᑎᖃᑎᒍᑦ ᓂᕈᐊᖅᑕᐅᓪᓗᓂ) 
ᑲᑎᒪᑎᑎᖃᑦᑕᕐᓂᐊᖅᖢᓂ. ᐱᓗᐊᖅᑐᒥᒃ, ᐊᐅᓪᓛᑕᐅᒍᑎᖏᓐᓂᒃ ᑲᑎᒪᔨᑦ ᑲᒪᔨᐅᓪᓗᓂ 
ᖃᓄᐃᓕᖓᒋᐊᖃᕐᓂᖏᓐᓄᓪᓗ ᑲᑎᒪᔨᑦ ᑲᑎᒪᕕᐅᑉ ᐃᓗᐊᓂ. ᐃᒃᓯᕙᐅᑕᕆᔭᐅᓪᓗᓂ 
ᑲᑎᒪᔨᓕᕆᓂᕐᒧᑦ ᑲᑎᒪᔨᖏᓐᓄᑦ, ᐅᖃᖅᑎ ᑲᒪᔨᐅᕗᖅ ᐊᐅᓚᑦᓯᔨᐅᓪᓗᓂ ᑲᑎᒪᕕᐅᑉ 
ᐃᓗᐊᓂ. ᐊᒻᒪᓗ, ᐅᖃᖅᑎ ᐅᖃᓪᓚᒃᑎᒋᔭᐅᖃᑦᑕᖅᖢᓂ ᑭᒡᒐᖅᑐᐃᔨᐅᓪᓗᓂᓗ ᑲᑎᒪᕕᐅᑉ 
ᐃᓗᐊᓂᑦ ᑕᒪᒃᑯᓄᖓ ᐅᖃᓪᓚᖃᑦᑕᖅᖢᓂ ᐊᓯᖏᓐᓄᑦ ᒪᓕᒐᓕᐅᖅᑎᓄᑦ ᑲᑎᒪᕕᐅᑉ 
ᓯᓚᑖᓂᒥᐅᓄᑦ. 
 
ᐅᖃᖅᑎ ᐃᓯᖅᐸᓪᓕᐊᒍᑎᖏᑦ - ᐅᖃᖅᑎ, ᐃᖅᓱᒃᑎᓗ ᐃᖅᓱᒃᑕᒥᓂᒃ ᐃᖅᓱᖅᖢᓂ, 
ᑎᑎᕋᖅᑎᖓᓪᓗ ᑲᑎᒪᔨᑦ ᐊᓯᖏᓪᓗ ᑲᑎᒪᕕᐅᑉ ᐃᓗᐊᓂ ᐃᖅᑲᓇᐃᔭᖅᑎᑦ ᐱᓱᖕᓂᖓᑦ 
ᑲᑎᒪᕕᐅᑉ ᐃᓗᐊᓄᑦ ᑲᑎᒪᓂᐅᔪᖅ ᒪᑐᐃᕐᓂᐊᓕᖅᑎᓪᓗᒍ. 
 
ᐅᖃᖅᑎᐅᑉ ᐃᒃᓯᕙᐅᑖ - ᐃᒃᓯᕙᐅᑕᖓ ᐅᖃᖅᑎᐅᑉ ᐃᓱᐊᓂ ᕿᑎᐊᓂ ᑲᑎᒪᕕᐅᑉ 
ᐅᕙᓘᓐᓃᑦ ᐅᖃᖅᑎᑎᔨᐅᓂᐊᖅᑑᑉ ᐃᒃᓯᕙᐅᑕᖓ ᑲᑎᒪᕕᐅᑉ ᐃᓗᐊᓂ ᑲᑎᒪᓐᓇᐅᑎᓪᓗᒍ. 
ᑲᑎᒪᑐᐃᓐᓇᓕᕌᖓᑕ, ᐅᖃᖅᑎᐅᑉ ᐃᒃᓯᕙᐅᑕᖓ ᐃᓂᒋᔭᐅᖃᑦᑕᖏᑦᑐᖅ ᐃᒃᓯᕙᐅᑕᕆᔭᐅᔪᕐᓗ 
ᑲᑎᒪᑐᐃᓐᓇᓕᕌᖓᑕ ᐃᒃᓯᕚᖃᑕᐅᕙᒃᖢᓂ ᓵᖓᓂ ᑎᑎᕋᖅᑎᐅᑉ. 
 
ᐅᖃᖅᑎᐅᑉ ᑐᖏᓕᖓ - ᒪᓕᒐᓕᐅᖅᑏᑦ ᓂᕈᐊᖅᑕᐅᓵᓚᐅᖅᑎᓪᓗᒋᑦ ᒪᓕᒐᓕᐅᖅᑎᐅᑉ 
ᓂᕈᐊᖅᑕᐅᓂᖓ ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᓂᕐᒧᑦ.  ᐅᖃᖅᑎᐅᑉ ᑐᖏᓕᖓ 
ᐃᓇᖏᖅᓯᖃᑦᑕᖅᐳᖅ ᐅᖃᖅᑎᒥᒃ, ᐅᖃᖅᑎ ᑕᒫᓃᑦᑐᓐᓇᓐᖏᑎᓪᓗᒍ. 
 
ᐅᖃᖅᑎᒥᒃ ᑭᖑᕝᕕᖅᓯᔨ -  ᒪᓕᒐᓕᐅᖅᑎ ᐃᒃᓯᕙᐅᑕᕐᒧᐊᖁᔭᐅᑎᓪᓗᒍ ᐅᖃᖅᑎ 
ᐅᖃᖅᑎᐅᓪᓗ ᑐᖏᓕᖓ ᐅᐸᒍᓐᓇᓐᖏᑉᐸᑎᒃ ᑕᒪᒃᑮᒃ.  ᐊᑐᖅᑕᐅᒡᒍᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᑦ ᑐᖏᓕᖏᒃ ᓇᓕᐊᑐᐃᓐᓇᖅ ᓂᕈᐊᖅᑕᐅᒡᒍᔪᖅ, ᑭᓯᐊᓂᓕ 
ᑕᐃᒪᐃᒃᑲᓗᐊᖅᑎᓪᓗᒍ, ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐅᖃᖅᑎᐅᑲᐃᓐᓇᖅᑎᑕᐅᔪᓐᓇᖅᑐᖅ. 

ᐊ 
 
ᐊᐃᕙᔾᔪᑕᐅᔪᓐᓇᖏᑦᑐᖅ: ᐱᖁᔨᕗᖔᕈᑦ ᓂᕈᐊᕈᑕᐅᑲᐅᑎᒋᔪᖅ ᐊᐃᕙᔾᔪᑕᐅᓐᖏᓪᓗᓂ. 
 
ᐊᐃᑉᐲᔨ - ᑲᑎᒪᔨᐅᖃᑕᐅᔪᖅ ᐃᑲᔪᖅᓱᐃᔪᖅ ᐱᖁᔨᕗᖔᕈᑕᐅᔪᒥᒃ ᐋᖅᑭᒋᐊᕈᑕᐅᔪᒥᒡᓘᓐᓃᑦ 
ᑲᑎᒪᕕᐅᑉ ᐃᓗᐊᓂ ᑲᑎᒪᔪᖃᖅᑎᓪᓗᒍ. ᑲᑎᒪᔨᐅᔪᖅ ᐅᖃᓪᓚᖏᒃᑲᓗᐊᖅᖢᓂ 
ᐃᑲᔪᖅᓱᐃᔪᓐᓇᖅᐳᑦ ᐱᖁᔨᕗᖔᕈᑕᐅᔪᒥᒃ ᐊᖏᖅᓯᒪᑐᐊᕈᓂᐅᒃ. ᐱᖁᔨᕗᖔᕈᑎᑦ 
ᑲᑎᒪᑐᐃᓐᓇᖅᑎᓪᓗᒋᑦ ᑐᒡᓕᖅᑕᐅᒋᐊᖃᖃᑦᑕᖏᑉᐳᑦ. 
 
ᐊᐱᖁᑎᐅᔪᒧᑦ ᐃᓚᒋᐊᕈᑎᒃᓴᑦ - ᐊᐱᖁᑦ ᓇᓗᓇᐃᖅᓯᒋᐊᖁᔨᒍᑦ ᑐᑭᓯᒋᐊᒃᑲᓐᓂᕈᒪᒍᑦ 
ᒥᓂᔅᑕ ᑭᐅᓚᐅᖅᑎᓪᓗᒍ ᐊᐱᖁᑎᒋᔭᐅᔪᒥᒃ ᖃᐅᔨᒋᐊᒃᑲᓐᓂᕈᒪᒍᑦ ᐅᖃᐅᓯᒃᑯᑦ 
ᐊᐱᖅᓱᖅᑕᐅᓇᑎᓪᓗᒍ. ᐱᖓᓱᐊᖅᑎᖅᖢᑎᒃ ᐊᐱᖅᓱᕈᓐᓇᖅᐳᑦ ᑖᑦᓱᒥᖓᑦᓴᐃᓐᓇᖅ 
ᐊᐱᖁᑎᒋᔭᐅᔪᒥᒃ ᖃᐅᔨᒃᑲᓐᓂᕈᒪᒍᑎᖃᕐᓗᑎᒃ. 
 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ - ᒪᓕᒐᓕᐅᕐᕕᒧᐊᖅᑕᐅᔪᖅ ᓄᓇᕗᒻᒥᐅᑕᐅᔪᓄᑦ 
ᐊᒃᓱᕈᕆᐊᒃᑲᓐᓂᐅᑕᐅᓗᓂ ᐱᔭᐅᓇᓱᐊᖅᑐᓂᒃ. ᒪᓕᒐᓕᐅᖅᑎᓄᑦ ᑭᓯᐊᓂᓕ ᑕᐃᒪᐃᑦᑐᑦ 
ᑲᒪᒋᔭᐅᔪᓐᓇᖅᑐᑦ ᒪᓕᒐᓕᐅᖅᑎᒧᑦ. ᑐᒃᓯᕋᐅᑎᐅᔪᑦ ᓴᖅᑭᑕᐅᖃᑦᑕᕈᓐᓇᖅᑐᑦ ᖃᐅᑕᒫᑦ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ. 
 
ᐊᑐᓃᖅᑕᖅᑕᐅᓪᓗᑎᒃ ᕿᒥᕐᕈᓇᖕᓂᖅ - ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐅᑉ ᑭᖑᓪᓕᖅᐹᒥ 
ᕿᒥᕐᕈᓇᒃᑕᐅᓂᖓ, ᐃᓗᓕᑯᓘᔭᖏᑦ ᐊᑐᓃᖅᑕᖅᑕᐅᓪᓗᑎᒃ ᕿᒥᕐᕈᓇᒃᑕᐅᓪᓗᑎᒃ.  ᐱᖁᔭᒃᓴᐅᑉ 
ᐃᓗᓕᖏᑦ ᐊᑕᐅᓯᐅᓈᖅᑎᖅᑕᐅᓪᓗᑎᒃ ᕿᒥᕐᕈᔭᐅᖃᑦᑕᖅᑐᑦ. 
 
ᐊᑐᓕᖅᑎᑦᑎᓂᖅ ᐱᖁᔭᒃᓴᒥᒃ - ᐱᖁᔭᒃᓴᐅᑉ ᐃᓗᐊᓃᑦᑐᖅ ᐅᖃᖅᓯᒪᔪᖅ ᓇᓕᐊᖕᓂ 
ᐅᓪᓗᕐᒥ ᐊᑐᓕᖅᑎᑕᐅᓂᐊᕐᒪᖔᖓ ᐱᖁᔭᕐᔪᐊᖅ.  ᑖᒃᑯᑎᒎᓇᖅ ᓇᓗᓇᐃᖅᓯᓯᒪᔪᓐᓇᕐᒥᔪᖅ 
ᑖᓐᓇ ᑭᓯᐊᓂ ᐱᖁᔭᕐᔪᐊᖅ ᐅᕝᕙᓘᓐᓃᑦ ᐃᓚᐃᓐᓇᖓ ᓇᓕᐊᖕᓂ ᐅᓪᓗᕐᒥ 
ᐊᑐᓕᖅᑎᑕᐅᓂᐊᕐᒪᖔᖓ, ᒪᓕᒃᖢᒍ ᒥᓂᔅᑕᐃᑦ ᑲᑎᒪᔨᖏᑦᑕ ᑎᓕᐅᕈᑎᑎᒍᑦ ᐋᖅᑭᒃᓯᒪᔭᖓ. 
 
ᐊᑐᕈᓐᓃᖅᑎᑎᒍᑦ ᐊᑐᓕᖁᔭᐅᔪᒥᒃ/ᐱᖁᔨᕗᖔᕐᒥᒃ - ᐊᑐᓕᖁᔭᐅᔪᖅ ᐊᑐᖁᔭᐅᖏᓐᓂᖓ 
ᐊᖏᕈᑕᐅᓚᐅᕋᓗᐊᕐᓗᓂ ᐱᖁᔨᕗᖔᕈᑎᒃᑯᑦ ᑲᑎᒪᔨᓄᑦ. ᐱᖁᔨᕗᖔᕈᑦ ᐊᑐᕈᓐᓃᖅᑎᑎᓂᕐᒥᒃ 
ᐊᑐᓕᖁᔭᐅᓚᐅᖅᑐᒥᒃ ᐃᓱᒪᓕᐅᕈᑕᐅᒌᖅᑐᒥᒃ ᑲᑎᒪᕐᔪᐊᕐᓇᐅᑎᓪᓗᒍ ᑐᒡᓕᐊᓂ 
ᐱᔾᔪᑎᖃᖏᑉᐳᖅ. 
 
ᐊᑭᕋᖅᑐᐃᔾᔪᑦ ᐱᖁᔨᕗᖔᕈᑎ - ᓇᓗᓇᐃᖅᓯᔪᖅ ᐱᖁᔨᕗᖔᕈᑦ ᐊᑲᖅᓴᓐᖏᓐᓂᕐᒥᒃ  
ᒐᕙᒪᒃᑯᓐᓂᒃ, ᒥᓂᔅᑕᒥᒃ ᐅᕝᕙᓘᓐᓃᑦ ᒪᓕᒐᓕᐅᖅᑎᑐᐃᓐᓇᕐᒥᒃ ᓇᓕᐊᖕᓄᐊᖓᓂᖓᓄᑦ 
ᐅᕝᕙᓘᓐᓃᑦ ᖃᓄᐃᓕᐅᕐᓂᖓᓄᑦ ᖃᓄᐃᓕᐅᓐᖏᓐᓂᖓᓄᓪᓘᓐᓃᑦ ᐱᔭᒃᓴᖏᓐᓄᑦ 
ᑐᕌᖓᔪᓂᒃ. 
 
ᐊᖏᕈᑦ - ᐊᖏᕐᓂᐅᔪᖅ ᒪᓕᒐᓕᐅᖅᑎᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ ᒪᓕᒐᓕᐅᕐᕕᒻᒥ 
ᐱᓕᕆᓂᐊᕐᒪᑕ ᓱᓕᑦᑎᐊᕐᓗᑎᒃ ᐱᓕᕆᐊᕆᔭᕆᐊᖃᖅᑕᖏᑦ, ᒪᓕᓪᓗᒍ ᒪᓕᒐᓕᐅᖅᑎᓄᑦ 
ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ ᐱᖁᔭᕐᔪᐊᖅ.  

ᐊᖏᖅᑕᐅᓂᖓ (ᐱᖁᔭᒃᓴᐅᑉ) - ᐃᓕᖅᑯᓯᐅᔪᖅ ᐱᖁᔭᒃᓴᖅ ᒪᓕᒐᓕᐅᕐᕕᒻᒥ ᐊᖏᖅᑕᐅᓪᓗᓂ 
ᒪᓕᒐᓐᖑᖅᑐᓂ. ᐃᓕᖅᑯᓯᐅᓪᓗᐊᑕᖅᑐᑦ ᐊᖏᖅᑕᐅᓇᓱᐊᕐᓂᖓᓐᓄᑦ ᐱᖁᔭᒃᓴᐅᑉ 
ᒪᓕᒐᓕᐅᕐᕕᒻᒥ ᐃᒪᐃᑦᑐᑦ: ᓴᖅᑭᑕᐅᓂᖓ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ; ᐊᐃᒃᐸᖓᓂ 
ᐅᖃᓕᒫᖅᑕᐅᓂᖓ; ᑲᑎᒪᔨᕋᓛᒃᑰᕐᓗᓂ, ᐅᓂᒃᑳᕆᔭᐅᓂᖅ; ᐊᒻᒪ ᐱᖓᔪᖓᓂ 
ᐅᖃᓕᒫᖅᑕᐅᓂᖓ. ᐱᖁᔭᒃᓴᖅ ᑐᓂᔭᐅᓕᖅᑐᓂ ᑲᒥᓯᓇᒧᑦ ᓄᓇᕗᒻᒥ.  
 
 
ᐋ 
 
ᐋᓪᓚᐅᓂᕋᖅᑕᐅᔪᑦ - ᑭᓇᑐᐃᓐᓇᖅ ᑲᑎᒪᔨᐅᖃᑕᐅᖏᑦᑐᖅ ᒪᓕᒐᓕᐅᖅᑎᒃᑯᓐᓄᑦ 
ᐃᖅᑲᓇᐃᔭᖅᑎᐅᖏᑦᑐᕐᓗ ᒪᓕᒐᓕᐅᖅᑎᓂ. ᑲᑎᒪᕕᐅᑉ ᐃᓗᐊᓄᑦ ᐃᓯᖅᑎᑕᐅᕙᒃᐳᑦ ᐊᒻᒪᓗ 
ᐊᓂᑎᑕᐅᔪᓐᓇᖅᖢᑎᒃ ᐱᑦᓯᐊᖏᓕᖅᐸᑕ ᐸᕕᓴᓕᖅᐸᑕᓘᓐᓃᑦ ᑲᑎᒪᕕᐅᑉ ᐃᓗᐊᓂ 
ᖃᓄᐃᓕᐅᖅᑐᖃᖅᑎᓪᓗᒍ ᑲᑎᒪᓐᓇᐅᑎᓪᓗᒍ. 
 
ᐋᖅᑭᒋᐊᕈᑕᐅᔪᒧᑦ ᐋᖅᑭᒋᐊᒃᑲᓐᓂᕈᑦ - ᐋᖅᑭᒋᐊᕈᑕᐅᔪᒧᑦ ᐋᖅᑭᒋᐊᕈᑦ. ᐋᖅᑭᒋᐊᕈᑕᐅᔪᒧᑦ 
ᐋᖅᑭᒋᐊᕈᑕᐅᔪᖅ ᒪᓕᒋᐊᖃᖅᐳᖅ ᐋᖅᑭᒋᐊᖅᑕᐅᒍᑕᐅᔪᒧᑦ, ᓯᕗᓪᓕᖅᐹᖑᓚᐅᖅᑐᒧᑦ 
ᒪᓕᖏᖔᕐᓗᓂ. 
 
ᐋᖅᑭᒋᐊᖅᓯᔾᔪᑦ - ᐋᖅᑭᒋᐊᖅᓯᔾᔪᑕᐅᔪᒪᔪᖅ ᐱᖁᔨᕗᖔᕐᒥᒃ, ᐱᖁᔭᒃᓴᐅᓪᓘᓐᓃᑦ 
ᖃᓄᐃᓕᖓᓂᖓᓂᒃ ᐃᓗᓕᖏᓐᓂᒡᓘᓐᓃᑦ, ᐅᕝᕙᓘᓐᓃᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓂᒃ.  
ᑖᓐᓇ ᐊᑐᖅᑕᐅᓗᓂ ᐋᖅᑭᒋᐊᖅᓯᔾᔪᑕᐅᓇᓱᒐᔭᖅᑐᖅ ᖃᓄᐃᓕᖓᓂᐅᔪᒥᒃ 
ᐃᓱᒪᑦᓴᖅᓯᐅᕈᑕᐅᔪᒥᒃ ᐅᕝᕙᓘᓐᓃᑦ ᐊᓯᐊᒎᖔᕈᑕᐅᔪᓐᓇᖅᑐᓂᒃ.  
 
ᐋᖅᑭᒋᐊᖅᓯᔾᔪᑦ ᐱᖁᔭᕐᔪᐊᖅ - ᒪᓕᒐᓕᐅᕐᕕᐅᑉ ᐱᖁᔭᕐᔪᐊᖓ 
ᓴᖅᑭᔮᕈᑎᖃᑐᐃᓐᓇᑦᑎᐊᖅᑐᖅ ᐋᖅᑭᒋᐊᖅᓯᓂᐊᕐᓂᕐᒥᒃ ᐊᓯᐊᓂᒃ ᐱᖁᔭᕐᔪᐊᕐᒥᒃ 
ᐱᖁᔭᕐᔪᐊᕐᓂᒡᓘᓐᓃᑦ. 
 
ᐱ 
 
ᐱᓐᖑᖅᑎᑦᑎᓂᖅ - ᐱᖁᔭᕐᔪᐊᖅ ᑕᐃᓐᓇ ᑲᒥᓯᓇ ᓄᓇᕗᒻᒥ ᐅᖃᖅᑎᓪᓗᒍ 
ᐊᖏᖅᑕᐅᓂᖓᓂᒃ ᐱᖁᔭᒃᓴᐅᑉ ᒪᓕᒐᓕᐅᕐᕕᒻᒥ ᐊᒻᒪ ᐅᖃᐅᓯᕆᓪᓗᒍ ᐊᑐᓕᕐᓂᖓᓄᑦ. 
 
ᐱᒻᒪᕆᐅᔪᒥᒃ ᐱᔾᔪᑎᖃᖅᖢᑎᒃ ᐱᖁᔨᕗᖔᕈᑦ - ᐃᖕᒥᒃᑰᓕᖓᔪᖅ ᐊᑕᖏᑦᓯᐊᖅᓯᒪᓪᓗᓂ 
ᖃᓄᐃᓕᐅᖁᔨᒍᑦ. ᑕᐃᒪᐃᑦᑐᑦ ᐱᖁᔨᕗᖔᕈᑎᑦ ᖃᐅᔨᒃᑲᐅᑕᐅᖅᑳᕆᐊᖃᖅᐳᑦ ᑎᑎᕋᖅᓯᒪᔪᒃᑯᑦ 
ᑲᑎᒪᕕᐅᑉ ᐃᓗᐊᓄᑦ ᐱᓕᕆᐊᕆᔭᐅᓚᐅᖏᓐᓂᕐᒥᖕᓂ. 
 
ᐱᓕᕆᐊᖅ - ᑲᒪᒋᔭᕆᐊᖃᖅᑕᖏᑦ ᒥᓂᔅᑕᐅᔪᑦ, ᐱᓗᐊᖅᑐᒥᒃ ᑲᒪᒋᔭᐅᔪᒥᒃ ᐅᕝᕙᓗ ᒐᕙᒪᒃᑯᑦ 
ᐱᓕᕆᕕᖓᓂᑦ ᑕᐃᓐᓇ ᑲᒪᔨᐅᑎᓪᓗᒍ ᒥᓂᔅᑕᐅᔪᖅ. ᑲᒪᒋᓂᐊᖅᑕᖏᑦ ᑐᓂᔭᐅᕙᒃᑐᑦ 
ᓯᕗᓕᖅᑎᒧᑦ. 

ᐱᔪᓐᓇᐅᑦ - ᐱᔪᓐᓇᐅᑎᐅᔪᑦ ᐊᒻᒪ ᐊᑭᓕᐅᔾᔭᐅᕙᒃᑐᑦ ᐱᔭᐅᕙᒃᑐᑦ ᒪᓕᒐᓕᐅᖅᑎᓂᒃ 
ᑲᑎᓐᖓᓪᓗᑎᒃ ᐊᒻᒪ ᐊᑐᓂᑦ ᒪᓕᒐᓕᐅᖅᑎᓂᒃ, ᐱᔪᓐᓇᕋᔭᓐᖏᑕᖏᑦ ᒪᓕᒐᓕᐅᖅᑎᐅᔪᑦ 
ᐱᓕᕆᐊᒃᓴᒥᓐᓄᑦ ᐊᒻᒪᓗ ᑲᑎᒪᕐᔪᐊᑎᓪᓗᒋᑦ ᐊᐅᓚᓂᖃᕈᓐᓇᕋᔭᓐᖏᑦᑐᑦ. 
 
ᐱᔪᓐᓇᐅᑎᒥᒃ ᐊᑐᕐᓂᕐᓗᒃᑐᖅ - ᓯᖁᒥᑦᑎᓂᖅ ᓇᓕᐊᑐᐃᓐᓇᕐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐱᔪᓐᓇᐅᑎᓂᒃ ᒪᓕᒐᓕᐊᕐᕕᖕᒧᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᓄᑦ, ᑕᐃᒪᐃᓐᓂᖓᓄᓪᓗ 
ᑲᓚᓱᑎᑦᑎᔪᓐᓇᐃᓪᓕᓪᓗᑎᒃ ᓴᖕᒥᓂᖅ ᐊᐅᓚᑎᑦᑕᕆᐊᖃᕋᓗᐊᖅᑕᒥᖕᓂᒃ.  
ᓯᖁᒥᑦᑎᔪᖅᑕᖃᕐᓂᕋᐃᑎᓪᓗᒍ ᒪᓕᒐᓕᐅᕐᕕᒃ ᑕᒪᑐᒥᖓ ᑲᒪᒋᔭᖃᕈᓐᓇᖅᑐᖅ ᑭᓯᐊᓂ 
ᐅᖃᖅᑎᐅᑉ ᑕᐃᒪᐃᓐᓇᓱᒋᒃᐸᒍ. 
 
ᐱᔭᐅᒋᐊᖃᖅᑐᑦ ᒪᓕᒐᕐᔪᐊᒃᑯᑦ - ᖃᐅᔨᒃᑲᐃᔾᔪᑕᐅᔪᖅ ᑎᓕᓯᔾᔪᑕᐅᔪᖅ ᑲᒥᓯᓇᒧᑦ 
ᒥᓂᔅᑕᒧᓪᓗᓐᓂᑦ. ᑲᑎᒪᕐᔪᐊᕐᓂᖅ ᐱᒋᐊᕐᓂᖓᓂᒃ ᐊᒻᒪ ᐃᓱᓕᓐᓂᖓ ᑲᒪᒋᔭᐅᔪᖅ 
ᐱᔭᐅᒋᐊᖃᖅᑐᑦ ᒪᓕᒐᕐᔪᐊᒃᑯᑎᒍᑦ.  
 
ᐱᔾᔪᑎᖓ ᐱᖁᔭᒃᓴᐅᑉ - ᑭᓲᓂᖓ ᐊᑦᑐᐊᔭᖏᓪᓗ ᐱᖁᔭᒃᓴᒧᑦ ᐱᔭᐅᓇᓱᐊᖅᑐᖅ. ᐱᔾᔪᑎᖓ 
ᐱᖁᔭᒃᓴᐅᑉ ᐊᖏᖅᑕᐅᕙᒃᑐᑦ ᐊᐃᒃᐸᖓᓂ ᐅᖃᓕᒫᖅᑎᓪᓗᒋ. 
 
ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ - ᑐᓴᖅᑎᑦᑎᓂᐅᔪᖅ, ᐅᖃᐅᓯᒃᑯᑦ 
ᑎᑎᖅᑲᑎᒍᓪᓗᓐᓂᑦ, ᐱᒻᒪᕆᐅᔪᒥᒃ ᑐᒃᓯᕋᐅᑕᐅᔪᒥᒃ ᒪᓕᒐᓕᐅᕐᕕᒻᒧᑦ. ᖃᐅᔨᒃᑲᐃᔪᓐᓇᖅᑐᑦ 
ᐃᑲᕐᕋᐃᑦ 48. 
 
ᐱᖁᔨᕗᖔᕈᑦ ᐱᔪᒪᓂᖅ ᐱᔾᔪᑎᒋᓪᓗᒍ  - ᐱᖁᔨᕗᖔᕈᑦ ᐊᑐᓕᖁᔭᓕᐅᑐᐃᓐᓇᖅᑐᖅ 
ᑮᓇᐅᔭᖅᑐᕈᑎᒃᓴᓂᒃ, ᐊᑐᖅᑕᐅᔭᕆᐊᓕᖕᓂᒃ ᐅᕝᕙᓘᓐᓃᑦ ᖃᓄᐃᓕᒋᐊᕈᑎᒃᓴᓂᒃ.  
ᓇᓗᓇᐃᖅᓯᔾᔪᑕᐅᑐᐃᓐᓇᕐᒪᑦ ᐃᓱᒪᒋᔭᐅᔪᒥᒃ ᐱᔪᒪᓂᐅᔪᒥᒡᓘᓐᓃᑦ, ᑕᐃᒪᐃᑦᑐᖅ ᐱᖁᔨᕗᖔᕈᑦ 
ᒪᓕᒃᑎᑦᑎᒋᐊᑐᓐᖏᑦᑐᖅ ᒪᓕᒐᓕᐅᕐᕕᖕᒥᒃ ᒐᕙᒪᒃᑯᓂᒡᓘᓐᓃᑦ ᖃᓄᐃᓕᒋᐊᕈᑎᓂᒃ 
ᓴᖅᑭᑦᑎᓂᕐᒥᒃ.  
 
ᐱᖁᔨᕗᖔᕈᒻᒥᒃ ᑲᑎᒪᔾᔪᑎᖃᕐᓂᖅ - ᐱᖁᔨᕗᖔᕈᑦ, ᐃᓗᓕᖏᑦ ᐱᕐᔪᐊᖑᓂᖓᓘᓐᓃᑦ 
ᐱᔾᔪᑕᐅᓪᓗᓂ, ᐊᐃᕙᐅᑕᐅᖅᑳᓲᖅ ᓂᕈᐊᕈᑕᐅᓚᐅᓐᖏᓐᓂᖓᓂ.  ᒪᓕᒐᓕᐅᕐᕕᖕᒥ ᒪᓕᒐᐃᑦ 
ᐃᓗᓕᖏᓐᓂ ᓇᓗᓇᐃᔭᐃᓯᒪᑦᑎᐊᖅᐳᑦ ᖃᓄᐃᑦᑐᑦ ᐱᖁᔨᕗᖔᕈᑏᑦ 
ᐊᐃᕙᐅᑕᐅᔪᓐᓇᕐᒪᖔᖏᑦ. 
 
ᐱᖁᔭᒃᓴᐅᑉ ᐅᐃᒍᐊ - ᐱᖁᔭᒃᓴᐅᑉ ᐅᐃᒍᓯᒪᒍᑎᖏᑦ ᐅᖃᐅᓯᖃᖅᑐᑦ ᓇᓗᓇᐃᔭᖅᓯᒪᓪᓗᑎᒃ 
ᒪᓕᒐᐅᑉ ᐃᓚᖓᓂ ᑎᑎᖅᑕᐅᓯᒪᖏᑉᐸᑕ ᐅᓂᒃᑳᖅᑕᐅᓯᒪᔪᑦ, ᐅᕙᓘᓐᓃᑦ ᑎᑎᕋᖅᓯᒪᓂᖓ 
ᐅᐃᒍᕆᐊᕈᑎᖓᑕ ᐊᖏᕈᑎᐅᑉ ᐱᖁᔭᒃᓴᒧᑦ ᐊᑐᓕᕈᑕᐅᖃᑕᐅᔪᖅ. ᑕᒪᒃᑯᐊ ᐅᐃᒍᒋᐊᕈᑎᖏᑦ 
ᐱᖁᔭᒃᓴᐅᑉ ᐃᓚᒋᔭᐅᕗᑦ ᐋᖅᑭᒋᐊᕈᑎᖏᑦ ᐃᓚᐅᖃᓯᐅᑎᓯᒪᓪᓗᑎᒃ. 
 
ᐱᖁᔭᒃᓴᐅᑉ ᓈᓴᐅᑎᖏᑦ (ᐱᖁᔭᒃᓴᐅᑉ ᐃᓗᐊᓂ) - ᐱᖁᔭᒃᓴᐅᑉ ᐃᓗᓕᖏᑦ ᐃᓛᒃᑰᖅᑐᑦ 
ᓈᓴᐅᑎᑎᒍᑦ ᐊᒡᒍᖅᑐᖅᓯᒪᓪᓗᑎᒃ.  ᐱᖁᔭᒃᓴᖅ ᐱᖁᔭᕐᔪᐊᓐᖑᕐᒪᑦ, ᐃᓛᒃᑰᖓᓂᖏᑦ 
ᐊᒡᒍᖅᑐᖅᓯᒪᓂᕋᖅᑕᐅᓕᓲᖑᔪᑦ. 

ᐱᖁᔭᒃᓴᑦ ᑲᑎᒪᔨᕋᓛᓄᐊᖅᑕᐅᓯᒪᓂᖏᑦ - ᑲᑎᒪᔨᕋᓛᑦ ᐱᖁᔭᒃᓴᐃᑦ ᐃᓗᓕᓕᒫᖏᓐᓂᒃ 
ᕿᒥᕐᕈᓇᖕᓂᖏᑦ.  ᑕᒪᓐᓇ ᐊᑐᓕᖅᑎᓪᓗᒍ, ᓵᖏᓐᓃᑎᑦᑎᔪᓐᓇᖅᑐᑦ ᐃᓄᖕᓂᒃ, ᑕᕝᕙᓂᓗ 
ᓯᕗᓪᓕᖅᐹᒥᒃ ᐃᓱᒪᒃᓴᖅᓯᐅᕈᑎᖃᓲᖑᓪᓗᑎᒃ ᐋᖅᑭᒋᐊᕈᑎᓂᒃ ᐱᖁᔭᒃᓴᐃᑦ 
ᐃᓗᓕᖏᓐᓃᑦᑐᓂᒃ. 
 
(ᐱᖁᔭᒃᓴᒥᒃ) ᐱᒋᐊᖅᑎᑎᔨᐅᔪᖅ - ᑲᑎᒪᔨᑐᐃᓐᓇᖅ ᒥᓂᔅᑕᓘᓐᓃᑦ ᓴᖅᑭᑎᑎᔪᖅ 
ᐱᖁᔭᒃᓴᒥᒃ ᑲᑎᒪᕕᐅᑉ ᐃᓗᐊᓄᑦ. 
 
ᐱᖁᔭᒃᓴᖅ - ᐱᖁᔭᒃᓴᖅ ᑐᓐᓂᖅᑯᑕᐅᔪᖅ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᔪᒃᓴᐅᑕᐅᓪᓗᓂ.  
ᐱᒋᐊᖅᑎᑕᐅᔪᓐᓇᖅᑐᖅ ᒐᕙᒪᒃᑯᓐᓄᑦ, ᒪᓕᒐᓕᐅᖅᑎᑐᐃᓐᓇᕐᒧᑦ ᐅᕝᕙᓘᓐᓃᑦ ᑲᑎᒪᔨᕋᓛᓄᑦ, 
ᐊᒻᒪᓗ ᑕᖅᑲᒃᑯᓄᖓ ᐃᒻᒥᒨᖅᑐᒧᓪᓘᓐᓃᑦ ᑐᕌᖓᓂᖃᕈᓐᓇᖅᖢᓂ. 
 
ᐱᖁᔭᕐᔪᐊᑐᖃᐅᑉ ᓈᓴᐅᑎᖓ - ᓇᓴᐅᑎᖓ ᓴᐳᒻᒥᑎᖅᔪᖅ ᐃᓱᒪᖅᓲᑎᒋᔪᓐᓇᖅᑕᖓᓂᒃ 
ᐊᑕᐅᓯᐅᑉ ᑲᑎᒪᔨᐅᑉ ᐅᕝᕙᓗᓐᓂᑦ ᑲᑎᒪᓐᖔᓪᓗᑎᒃ ᐊᑐᖅᑕᐅᔪᓐᓇᖅᑐᒧᑦ ᓄᑖᒧᑦ ᒪᓕᒐᕐᒧᑦ.  
 
ᐱᖁᔭᕐᔪᐊᑦ - ᒪᓕᒐᐅᔪᑦ ᐊᑐᓕᖅᑎᑕᐅᓯᒪᔪᑦ ᒪᓕᒐᓕᐅᖅᑎᓂᒃ. ᑕᒪᒃᑯᐊ ᐱᖃᓯᐅᔾᔨᔪᑦ 
ᑎᓕᓯᔾᔪᑕᐅᔪᓂᒃ, ᐊᑐᐊᖅᑕᐅᔭᕆᐊᖃᖅᑐᓂᒃ ᐊᒻᒪ ᐊᓯᖏᑦ ᒪᓕᒐᑎᒍᑦ ᐊᑐᖅᑕᐅᕙᒃᑐᑦ 
ᐊᖏᖅᑕᐅᓯᒪᔪᑦ ᓴᓐᖏᓂᖃᖅᑎᑕᐅᔪᓄᑦ ᑎᓕᔾᔪᑕᐅᓯᒪᔪᑦ ᒪᓕᒐᓕᐅᖅᑎᓂᒃ ᐊᐅᓚᑦᑎᔨᒃᑯᑦ 
ᑲᑎᒪᔨᖏᓐᓄᑦ. 
 
ᐱᖓᔪᐊᓐᓂ ᐅᖃᓕᒫᖅᑕᐅᔪᑦ - ᑭᖑᓪᓕᖅᐹᒃᑯᑦ ᐱᓕᕆᐊᕆᔭᐅᓂᖏᑦ ᐱᖁᔭᒃᓴᐃᑦ 
ᑲᑎᒪᕕᐃᑉ ᐃᓗᐊᓂ, ᐱᐊᓂᒃᑕᐅᒃᐸᑕ ᐱᖁᔭᒃᓴᑦ ᑕᒪᕐᒥᒃ ᒪᒃᐱᒐᐃᑦ ᐊᖏᖅᑕᐅᓇᔭᕐᓗᑎᒃ 
ᕿᐱᓗᒃᑕᐅᓇᔭᕐᓗᑎᒡᓘᓐᓃᑦ. 
 
 
ᐸ 
 
ᐸᐃᑉᐹᑎᒍᑦ ᓂᕈᐊᕐᓂᖅ - ᓂᕈᐊᕐᓂᖅ ᐊᓯᒥᖕᓄᑦ ᑕᑯᓐᓇᖅᑕᐅᖏᓪᓗᓂ ᑎᑎᖃᑎᒍᑦ. 
ᑕᐃᒪᓐᓇ ᓂᕈᐊᖃᑦᑕᖅᐳᑦ ᓂᕈᐊᖅᖠᖅᖢᑎᒃ ᐅᖃᖅᑎᒃᓴᒥᒃ, ᒐᕙᒪᒃᑯᑦ ᓯᕗᓕᖅᑎᒃᓴᖓᓂᒃ 
ᐊᐅᓚᑦᓯᔩᑦ ᒥᓂᔅᑕᐃᑦ ᑲᑎᒪᔨᒃᓴᖏᓐᓂᒃ. ᑕᐃᒪᓐᓇᓗ ᓂᕈᐊᖃᑦᑕᖅᖢᑎᒃ ᓂᕈᐊᖅᖢᑎᒃ 
ᐃᒃᓯᕙᐅᑕᕆᔭᐅᓂᐊᖅᑐᓂᒃ ᑲᑎᒪᔨᕋᓛᓄᑦ. 
 
 
ᑎ 
 
ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ - ᑲᑎᒪᔨᕋᓛᑦ ᑎᓕᐅᔭᐅᓯᒪᔪᑦ ᑲᑎᒪᔨᑦ ᐊᑎᖏᓐᓂᒃ 
ᑲᑎᖅᓱᐃᓂᐊᕐᓗᑎᒃ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᑲᑎᒪᔨᒃᓴᖅᓯᐅᖅᑎᑦ. 

ᑐ 
 
ᑐᒃᓯᐊᕐᓂᖅ - ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ, ᒪᓕᒐᓕᐅᖅᑎᐅᔪᖅ ᑐᒃᓯᐊᖅᐸᑦᑐᖅ 
ᐱᓕᕆᐊᒃᓴᒥᓐᓂᒃ ᐱᒋᐊᓚᐅᖅᑎᓐᓇᒋᑦ.  
 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ - ᐃᓚᖓ ᐱᖁᔭᒃᓴᐅᑉ ᐊᖏᖅᑕᐅᓂᖓ 
ᕿᐱᓗᒃᑕᐅᓂᖓᓘᓐᓃᑦ ᖃᓄᐃᓕᐅᕋᓱᐊᕐᓂᖓᓄᑦ ᐱᔾᔪᑎᒋᔭᐅᓪᓗᓂ. 
ᓇᓗᓇᐃᔭᑦᓯᐊᖅᓯᒪᔪᒃᑯᑦ ᑲᒪᒋᔭᖃᖃᑦᑕᖅᐳᑦ ᒪᓕᒐᐃᑦ ᐃᓚᖓᓃᑦᑐᓂᒃ ᐱᖁᔭᒃᓴᖅ 
ᑲᒪᒋᔭᐅᓂᖓᓂ. 
 
"ᑐᖑᔪᖅᑕᑦ" - ᒪᓕᒐᓕᐅᕐᕕᖕᒧᑦ ᐅᕝᕙᓘᓐᓃᑦ ᑲᑎᒪᔨᕋᓛᓄᑦ ᑲᑎᒪᔾᔪᑎᕕᓃᑦ ᓱᓕ 
ᐋᖅᑭᒃᓱᖅᑕᐅᕌᓂᒃᓯᒪᓐᖏᑦᑐᑦ, ᑕᐃᒪᓐᓇᓗ ᑕᐃᔭᐅᖃᑦᑕᖅᖢᑎᒃ ᑐᖑᔪᖅᑕᓄᑦ ᐸᐃᑉᐹᓄᑦ 
ᑎᑎᕋᖅᑕᐅᓯᒪᖃᑦᑕᕐᓂᖏᓐᓄᑦ.  
 
ᑕ 
 
ᑕᒪᐃᓐᓄᑦ ᐊᖏᖅᑕᐅᔪᑦ -  ᑲᑎᒪᔨᓕᒫᑦ ᐊᖏᕆᐊᖃᕐᓂᖏᑦ ᑲᑎᒪᕕᐅᑉ ᐃᓗᐊᓂ 
ᒪᓕᒐᕐᒥᖕᓂᒃ ᐊᑐᐊᒐᕐᒥᖕᓂᒃ ᓴᕙᐃᓚᐅᐱᓪᓚᒍᒪᓪᓗᑎᒃ ᐃᓕᖁᓯᕆᕙᒃᑕᒥᖕᓂᒡᓘᓐᓃᑦ 
ᖃᐅᔨᒃᑲᐃᒍᑎᖃᖏᓪᓗᑎᒃ. ᑕᒪᒃᑯᐊ ᐱᓕᕆᐊᕆᔭᐅᔪᑦ ᑕᒪᐃᓐᓄᑦ ᐊᖏᖅᑕᐅᓯᒪᓪᓗᑎᒃ 
ᓯᕗᓪᓕᖅᐹᒥ ᐃᓕᖁᓯᕆᔭᐅᖏᑉᐳᑦ. 
 
ᑕᒪᐅᓇᑐᐃᓐᓇᖅ ᓂᕈᐊᕐᓂᖅ - ᓂᕈᐊᕐᓂᖅ ᐊᑐᖅᑕᐅᔪᖅ ᐃᓐᓄᒃᑕᐅᓯᒪᓐᖏᑦᑐᒥᒃ 
ᐃᓐᓄᐃᔪᓐᓇᕐᓂᐊᕋᒥᒃ ᒪᓕᒐᓕᐅᖅᑏᑦ ᐃᓱᓕᕝᕕᖓ ᓱᓕ ᑎᑭᓚᐅᖅᑎᓐᓇᒍ.  ᑕᒪᐅᓇᑐᐃᓐᓇᖅ 
ᓂᕈᐊᕐᓂᐅᓂᐊᖅᑑᑉ ᐅᓪᓗᖓ ᐋᖅᑭᒃᑕᐅᒡᒍᔪᖅ ᓄᓇᕗᒻᒥ ᒥᓂᔅᑕᐃᑦ ᑲᑎᒪᔨᖏᓐᓄᑦ. 
 
ᑭ 
 
ᑭᐅᔪᓐᓇᕐᓂᕐᒥᒃ ᐱᔪᓐᓇᐅᑎᖃᕐᓂᖅ - ᐱᔪᓐᓇᕐᓂᖃᖅᑎᑕᐅᓂᖓ ᐱᖁᔨᕗᖔᓕᐅᖅᑐᖅ 
ᑐᒡᓕᐊᓂ ᐅᖃᓕᒫᕈᓐᓇᕐᓂᕐᒧᑦ ᑐᒡᓕᐊᓂ ᐅᖃᖅᑎᑕᐅᔪᓐᓇᕐᓂᕐᒧᑦ ᐊᐃᕙᐅᑕᐅᔪᒧᑦ 
ᐋᔩᖃᑎᒌᒍᑕᐅᔪᒧᑦ ᑲᑎᒪᑎᓪᓗᒋᑦ. ᑖᓐᓇ ᑐᒡᓕᐊᓂ ᐅᖃᕐᓇᖅ ᒪᑐᒍᑕᐅᖕᒪᑦ 
ᐋᔩᖃᑎᒌᒍᑕᐅᔪᒧᑦ ᑲᑎᒪᒍᑕᐅᔪᒧᑦ, ᐅᖃᖅᑎ ᑲᑎᒪᔪᓄᑦ ᐅᖃᕆᐊᖃᖅᐳᖅ ᑖᑦᓱᒥᖓ 
ᑲᑎᒪᔨᐅᔪᒥᒃ ᐃᓕᑕᖅᓯᓪᓗᓂ ᐊᑎᖓᓂᒃ ᐅᖃᖅᖢᓂ. 
 
ᑭᐳ - ᓵ ᐅᖃᖅᑎᐅᑉ ᐃᒃᓯᕙᐅᑕᖓᑕ ᓯᕗᓂᐊᓃᑦᑐᖅ ᐃᒃᓯᕚᕐᕕᐅᖃᑦᑕᖅᑐᖅ ᑎᑎᕋᖅᑎᒧᑦ 
ᐊᓯᖏᓐᓄᓪᓗ.  
 
ᑮ 
 
ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ - ᐊᒥᓱᑦ ᒐᕙᒪᒃᑯᓐᓄᑦ ᑎᑎᖅᑲᖁᑎᒋᔭᐅᔪᑦ ᐊᕕᒃᑐᖅᓯᒪᔪᑦ 
ᐸᕐᓇᒍᑕᐅᔪᓂᒃ ᐊᑐᖅᑕᐅᓂᐊᖅᑐᓂᒃ ᐊᕐᕌᒍᒧᑦ ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ.  

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ - ᒐᕙᒪᒃᑯᑦ ᐱᓕᕆᕝᕕᖏᑦᑕ ᑮᓇᐅᔭᖅᑐᕈᑎᒋᓂᐊᖅᑕᖏᑦᑕ 
ᐸᕐᓇᐅᑎᖏᑦ, ᐃᓗᓕᖃᖅᖢᑎᒃ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐱᓕᕆᕝᕕᖏᑦᑕ 
ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ, ᑖᒃᑯᐊ ᐊᕐᕌᒍ ᐊᑕᐅᓯᐊᖅᖢᒍ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᖃᑦᑕᕐᒪᑕ, ᐊᒻᒪᓗ ᑮᓇᐅᔭᑦ ᐃᓚᒋᐊᕈᑏᑦ, ᓴᖅᑭᑕᐅᔭᕆᐊᖃᕌᖓᒥᒃ 
ᓴᖅᑭᑕᐅᖃᑦᑕᖅᑐᑦ. 
 
ᑮᓇᐅᔭᓄᑦ ᐅᖃᐅᓯᕐᖓᐅᑏᑦ - ᒐᕙᒪᒃᑯᑦ ᐅᖃᐅᓯᓕᐊᖏᑦ ᐱᔾᔪᑎᓕᑦ ᑮᓇᐅᔭᑦ 
ᖃᓄᐃᓕᖓᓕᕐᒪᖔᖏᑦ, ᑮᓇᐅᔭᓕᐅᕋᓱᐊᕐᓂᖅ ᐅᕝᕙᓘᓐᓃᑦ ᐃᓅᓯᓕᕆᓂᕐᒧᑦ ᐊᑐᐊᒐᑦ.  
ᑖᒃᑯᐊ ᓴᖅᑭᑕᐅᒡᒍᔪᑦ ᐊᑕᐅᓯᐊᕐᓗᒍ ᐊᕐᕌᒍ, ᐊᕐᕌᒍᑕᒫᖅ ᓴᖅᑭᑦᑎᔭᕆᐊᖃᕐᓂᕐᒥᒃ 
ᐱᑕᖃᓐᖏᒃᑲᓗᐊᖅᑎᓪᓗᒍ. 
 
ᑮᓇᐅᔭᓄᑦ ᐃᓚᒋᐊᕈᑎᒃᓴᐃᑦ - ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ ᐱᒃᑲᓐᓂᕈᒪᒍᑎᑦ 
ᓴᖅᑭᑎᑕᐅᔪᑦ ᒐᕙᒪᒃᑯᓐᓂᑦ ᑐᒃᓯᕋᐅᑎᑦ ᓄᑖᓂᒃ ᐊᑭᑦᑐᕆᐊᖅᓯᒪᔪᓂᒡᓗ ᐊᑐᒃᑲᓐᓂᕈᒪᒍᑎᑦ. 
ᒐᕙᒪᒃᑯᑦ ᓴᖅᑭᑎᑎᔪᓐᓇᖅᐳᑦ ᐊᒥᓱᐃᖅᑕᕐᓗᑎᒃ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ 
ᐃᓚᒋᐊᕈᑎᒃᓴᓂᒃ ᐊᕐᕌᒍᒥ ᐊᑕᐅᓯᕐᒥ ᑮᓇᐅᔭᓕᕆᓐᓇᐅᔪᒥ ᐱᒋᖃᕋᓱᒋᒍᑎᒃ. 
 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓ - ᑕᖅᑮᑦ 12, ᐱᒋᐊᕐᓗᒍ ᐄᐳᕈᓪ 1-ᒥᑦ ᒫᔾᔨ 31-ᒧᑦ, 
ᐊᑐᖅᑕᐅᕙᒃᑐᖅ ᒐᕙᒪᒃᑯᓐᓂᑦ ᑮᓇᔭᓂᒃ ᐊᑐᖅᑐᒃᓴᓂ ᖃᐅᔨᒪᔾᔪᑎᐅᖃᑦᑕᕐᓂᐊᖅᑐᓂᓪᓗ. 
 
ᑮᓇᐅᔭᖅᑐᓂᐊᖅᑐᓄᑦ ᐅᖃᐅᓯᖅ (ᐅᕝᕙᓘᓐᓃᑦ ᑲᒥᓴᓇᐅᑉ ᐊᑐᓕᖁᔮ): ᐅᖃᐅᓯᐅᔪᖅ 
ᑲᒥᓯᓇᒥᑦ, ᓂᕈᐊᕈᑕᐅᔭᕆᐊᖃᖅᑐᖅ, ᐊᑐᓕᖁᔭᐅᔪᖅ, ᓴᖅᑭᑕᐅᒋᐊᓕᒃ ᐅᕝᕙᓗ ᐱᖁᔭᒃᓴᖅ 
ᐊᑐᖅᑕᐅᓂᐊᖅᑐᑦ ᑮᓇᐅᔭᖅᑖᖑᓂᐊᖅᑐᓄᑦ. ᒥᓂᔅᑕ ᑭᓯᐊᓂ ᑕᐃᒪᐃᑦᑐᒥᒃ ᐊᑐᓕᖁᔭᐅᔪᒥᒃ 
ᐱᔪᓐᓇᖅᑐᖅ. 
 
ᑮᓇᐅᔭᖅᑐᕈᑎᒃᓴᑦ - ᐅᓄᕐᓂᖏᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᑦ ᓴᓂᕐᕙᒃᑕᐅᔪᑦ ᒪᓕᒐᓕᐅᕐᕕᖕᒧᑦ 
ᑭᓱᒧᑦ ᓇᓗᓇᐃᖅᑕᐅᓯᒪᔪᒧᑦ ᐊᑐᖅᑐᒃᓴᓐᖑᖅᑎᑕᐅᓯᒪᓪᓗᓂ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖏᑦᑕ 
ᓇᓕᖅᑯᑕᖅᑕᐅᓯᒪᓂᖏᓐᓂ.   
 
ᑮᓇᐅᔭᖅᑐᕈᑎᒃᓴᓄᑦ ᐱᖁᔭᒃᓴᖅ - ᐱᖁᔭᒃᓴᖅ ᒐᕙᒪᒃᑯᓐᓂᒃ ᐱᔪᓐᓇᕐᓂᖅᑖᖅᑎᑦᑎᓯᒪᔪᖅ 
ᑮᓇᐅᔭᖅᑐᕈᑎᓂᒃ ᐊᑐᕈᓐᓇᕐᓂᕐᒥᒃ, ᓴᖅᑭᑕᐅᓪᓗᑎᒡᓗ ᒪᓕᒐᓕᐅᕐᕕᖕᒧᑦ ᐃᑲᔪᖅᓲᑎᖃᖅᖢᑎᒃ 
ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ.  
ᑮᓇᐅᔭᖅᑐᕈᑎᒃᓴᓄᑦ ᐱᖁᔭᒃᓴᖅ ᓴᖅᑭᑕᐅᔪᓐᓇᖅᑐᖅ ᑭᓯᐊᓂ ᒥᓂᔅᑕᐅᔪᒧᑦ. 
 
ᑲ 
 
ᑲᑎᒪᑐᐃᓐᓇᕐᓂᖅ (ᒪᓕᒐᓕᐅᕐᕕᖕᒥ) - ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ ᑲᑎᒪᕕᒡᔪᐊᕐᕕᖕᒥ 
ᑲᑎᒪᔨᕋᓛᓐᖑᖅᓯᒪᔪᑦ.  ᐅᖃᖅᑎᐅᓐᖏᑦᑐᒥᒃ ᐃᒃᓯᕙᐅᑕᖃᖅᖢᑎᒃ, ᕿᒥᕐᕈᓇᖃᑦᑕᖅᑐᑦ 
ᐱᖁᔭᒃᓴᓂᒃ ᐊᒻᒪᓗ ᐊᓯᖏᓐᓂᒃ ᒪᓕᒐᓕᐅᕕᖕᒧᑦ ᐱᓕᕆᐊᕆᔭᐅᖁᔭᐅᔪᓂᒃ. 
 
ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᑉ ᑐᖏᓕᖓ - ᒪᓕᒐᓕᐅᖅᑎ ᓂᕈᐊᖅᑕᐅᔪᖅ 
ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᕐᒥᒃ ᑭᖑᕝᕕᖅᑎᐅᖁᔭᐅᓪᓗᓂ ᐃᒃᓯᕙᐅᑕᖅ 

ᐅᐸᒍᓐᓇᓐᖏᑎᓪᓗᒍ, ᐃᓚᓕᐅᖢᒍ ᐅᖃᖅᑎᐅᑲᐃᓐᓇᕋᔭᖅᑐᖅ 
ᑕᐃᒪᐃᑦᑐᖅᑕᖃᕆᐊᖃᖅᑎᓪᓗᒍ. 
 
ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᖅ - ᒪᓕᒐᓕᐅᖅᑏᑦ ᓂᕈᐊᖅᑕᐅᓵᓚᐅᖅᑎᓪᓗᒋᑦ, 
ᒪᓕᒐᓕᐅᕐᕕᐅᑉ ᒪᓕᒐᓕᐅᖅᑎ ᓂᕈᐊᖅᖠᖅᓯᒪᔭᖓᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐃᒃᓯᕙᐅᑕᐅᓂᐊᕐᓂᕐᒧᑦ, ᑲᒪᔪᒃᓴᖅᑖᖅᑎᑕᐅᓯᒪᓪᓗᓂᓗ ᑲᑎᒪᑐᐃᓐᓇᖅᑎᓪᓗᒋᑦ 
ᐃᒃᓯᕙᐅᑕᐅᓂᐊᕐᓂᕐᒧᑦ.  ᑲᑎᒪᑐᐃᓐᓇᕐᓂᕐᒧᑦ ᐃᒃᓯᕙᐅᑕᖅ ᐅᖃᖅᑎᐅᑉ ᑐᖏᓕᖓᓄᑦ 
ᐃᓕᔭᐅᓯᒪᖃᑦᑕᕐᒥᔪᖅ.  
 
ᑲᑎᒪᒋᐊᕈᓐᓇᕐᓂᕐᒧᑦ ᓈᒻᒪᒃᓯᓂᖅ - ᐊᒥᓲᓂᖏᑦ ᒪᓕᒐᓕᐅᖅᑎᐅᔪᑦ, ᐱᖃᓯᐅᑎᓪᓗᒍ 
ᐅᖃᖅᑎ, ᑲᑎᒪᒋᐊᕈᓐᓇᕐᓯᓂᕐᒧᑦ ᓇᒻᒪᒃᓯᔪᑦ ᐱᓕᕆᓂᐊᕐᓗᑎᒃ. ᒪᓕᒐᓕᐅᕐᕕᒻᒥ 
ᖁᓕᐅᔭᕆᐊᖃᖅᑐᑦ. 
 
ᑲᑎᒪᒋᐊᕈᓐᓇᕐᓂᕐᒧᑦ ᓇᒻᒪᓯᓐᖏᑉᐸᑕ ᖃᐃᖁᔨᓂᖅ - ᖃᐅᔨᒃᑲᖅᑕᐅᓗᓂ ᐅᖃᖅᑎ (ᐅᕝᕙᓗ 
ᐃᒃᓯᕙᐅᑕᐅᔪᖅ, ᑲᑎᒪᔨᕋᓛᓂ) ᓇᒻᒪᓐᖏᓐᓂᖏᓐᓄᑦ ᖃᑦᑎᐅᓂᖏᑦ; ᑕᐃᒃᑯᐊ 
ᐱᓕᕆᐊᖑᔭᕆᐊᖃᖅᑐᑦ ᐱᓕᕆᐊᖑᔪᓐᓂᓱᖑᕗᑦ ᒪᓕᒐᓕᐅᕐᕕᒻᒥ ᐊᒻᒪ ᓇᒻᒪᒃᓯᔪᓐᓇᖏᑉᐸᑕ, 
ᑲᑎᒪᕐᔪᐊᕐᓂᖅ ᓄᖅᑲᕐᓗᓂ. 
 
ᑲᑎᒪᔨᓄᑦ ᐱᓕᕆᔨᑦ - ᑭᐳ ᐅᖃᖅᑎᐅᑉ ᐃᒃᓯᕙᐅᑕᖓᑦᑕ ᓵᑦᑎᐊᖓᓐᓃᑦᑐᖅ ᑎᑎᕋᖅᑎᐅᑉ 
ᐊᒻᒪᓗ ᐊᓯᖏᓐᓄᑦ ᑲᒪᔨᐅᖃᑕᐅᔪᓄᑦ ᐃᒃᓯᕚᕐᕕᐅᖃᑦᑕᖅᑐᖅ. 
 
ᑲᑎᒪᕕᐅᑉ ᐃᓗᐊᓂ ᐅᖃᐅᓯᑦ ᐊᑐᖅᑕᐅᒋᐊᖃᖏᑦᑐᑦ - ᑲᑎᒪᕕᐅᑉ ᐃᓗᐊᓂ ᐅᖃᐅᓯᑦ 
ᐅᖃᖅᑕᐅᒋᐊᖃᖏᑦᑐᑦ. ᑲᑎᒪᔨᐅᖃᑕᐅᔪᖅ ᕿᐱᓗᒍᑎᖃᖅᐸᑦ ᐅᖃᐅᓯᕆᔭᐅᒋᐊᖃᖏᑦᑐᓂᒃ 
ᐊᑐᖅᑕᐅᒋᐊᖃᖏᑦᑐᓂᒃ ᐅᖃᐅᓯᕐᓂᒃ ᐊᑐᖁᔭᐅᖏᑦᖢᓂ ᐃᓂᖅᑎᖅᑕᐅᔪᓐᓇᖅᐳᖅ 
ᐅᖃᖅᑎᒧᑦ. 
 
ᑲᑎᒪᔨᓕᕆᔩᑦ ᑲᑎᒪᔨᖏᑦ - ᐊᐅᓚᑦᑎᔪᑦ ᑎᒥᖁᑎᒋᔭᐅᔪᑦ ᒪᓕᒐᓕᐅᖅᑎᓂᑦ. 
ᐃᒃᓯᕙᐅᑕᕆᔭᐅᓪᓗᓂ ᐅᖃᖅᑎ, ᑲᑎᒪᔨᐅᔪᑦ ᑲᒪᒋᔭᖃᖅᐸᒃᑐᑦ ᑮᓇᐅᔭᑎᒍᑦ 
ᐊᐅᓚᑕᐅᓂᖏᓐᓄᓪᓗ ᐊᑐᐊᒐᐅᔪᓂᒃ ᐊᑐᖅᑕᐅᔪᓂᒃ ᑐᕌᖓᔪᓂᒃ ᒪᓕᒐᓕᐅᖅᑎᑯᓐᓄᑦ. 
ᑲᑎᒪᔨᐅᔪᑦ ᓴᖅᑭᓯᒪᔪᖅ ᐊᒻᒪ ᐊᔪᓐᖏᑎᑕᐅᓪᓗᑎᒃ ᐱᒻᒪᕆᐅᓂᖏᓐᓄᑦ. ᑎᑎᕋᖅᑎᖓᑦ 
ᒪᓕᒐᓕᐅᖅᑎᒃᑯᑦ ᐊᓪᓚᑦᑎᒋᔭᐅᔪᖅ. 
 
ᑲᑎᒪᔨᕋᓛᓄᑦ ᑭᖑᕝᕕᖅᑎ - ᒪᓕᒐᓕᐅᖅᑎᖅ ᐊᑎᓕᐅᖅᑕᐅᖃᑕᐅᓯᒪᔪᖅ 
ᑭᖑᕝᕕᖅᑎᒃᓴᓐᖑᖅᑎᑕᐅᓯᒪᓪᓗᓂ ᑲᑎᒪᔨᕋᓛᖑᖃᑕᐅᔪᓂᒃ, ᐃᓇᖏᖅᓯᔪᓐᓇᖅᖢᑎᒡᓗ.  
ᐃᓇᖏᖅᓯᔨᐅᓂᐊᖅᑐᑦ ᐊᑎᖏᑦ ᐋᖅᑭᒃᓱᖅᑕᐅᖃᑦᑕᖅᐳᑦ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᓐᓄᑦ. 
 
ᑲᑎᒪᔨᕋᓛᖑᐃᓐᓇᖅᑐᑦ - ᑲᑎᒪᔨᕋᓛᖑᐃᓐᓇᖅᑐᑦ ᒪᓕᒐᓕᐅᖅᑎᓄᑦ ᒪᓕᒃᖢᒋᑦ 
ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᑲᑎᒪᔨᖏᓐᓄᑦ ᐱᖁᔭᕐᔪᐊᑎᒍᑦ. ᖃᐅᔨᓴᕈᓐᓇᖅᖢᑎᒃ 
ᐱᓕᕆᐊᕆᔭᐅᖁᔭᐅᔪᓂᒃ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᐅᕙᓘᓐᓃᑦ, 
ᐱᓕᕆᐊᕆᓂᐊᖅᑕᖏᑦ ᒪᓕᒃᖢᒋᑦ, ᖃᐅᔨᓴᕈᓐᓇᖅᖢᑎᒡᓗ ᓇᖕᒥᓂᖅ ᐱᓕᕆᐊᕆᒍᒪᔭᒥᖕᓂᒃ. 

ᑲᑎᒪᔨᕋᓛᖑᑲᐃᓐᓇᖅᑐᑦ - ᑲᑎᒪᔨᑦ ᑎᒃᑯᐊᖅᑕᐅᔪᑦ ᖃᐅᔨᓴᖁᔭᐅᓪᓗᑎᒃ ᓱᓇᑐᐃᓐᓇᕐᒥᒃ 
ᖃᐅᔨᓴᖅᑕᐅᖁᔭᐅᓯᒪᔪᒥᒃ ᒪᓕᒐᓕᐅᖅᑎᓄᑦ. ᐅᓂᒃᑳᓕᐅᓚᐅᖅᖢᑎᒃ ᑭᖑᓪᓕᖅᐹᖅᓯᐅᑎᒥᒃ 
ᖃᐅᔨᓴᕈᑎᒋᓚᐅᖅᑕᒥᖕᓂᒃ, ᑲᑎᒪᔨᕋᓛᖑᑲᐃᓐᓇᖅᑐᑦ ᐃᓱᓕᕕᖃᕋᔭᖅᖢᑎᒃ. 
 
ᑲᑎᒪᔨᕋᓛᑦ - ᒪᓕᒐᓕᐅᖅᑏᑦ ᑲᑎᒪᔨᓐᖑᖅᑎᑕᐅᓯᒪᔪᑦ ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ 
ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓕᒫᓂᒃ ᐅᕝᕙᓘᓐᓃᑦ ᓴᓐᖏᓂᖅᑖᖅᑎᑕᐅᔪᑦ ᕿᒥᕐᕈᔪᓐᓇᕐᓂᕐᒥᒃ, 
ᐃᓚᓕᐅᖢᒋᑦ ᐱᖁᔭᒃᓴᑦ.  ᒪᕐᕈᐃᓕᖓᕗᑦ ᑲᑎᒪᔨᕋᓛᑦ, ᑲᑎᒪᔨᕋᓛᖑᐃᓐᓇᖅᑐᑦ ᐊᒻᒪᓗ 
ᑲᑎᒪᔨᕋᓛᖑᑲᐃᓐᓇᖅᑐᑦ ᐊᒻᒪᓗ ᑲᑎᒪᓂᑐᐃᓐᓇᕐᓂᒃᑯᑦ ᑲᑎᒪᔨᕋᓛᓐᖑᖅᑎᑕᐅᓯᒪᔪᑦ. 
 
ᑲᑎᒪᔨᕋᓛᑦ ᐃᓄᓕᒫᖅᑎᑦᑎᓂᖏᑦ - ᑲᑎᒪᓂᖅ ᓴᖅᑭᑎᑕᐅᔪᖅ ᐅᖃᐅᓯᒃᑯᑦ 
ᑐᓴᖅᑎᑕᐅᓂᐊᕋᒥ ᐃᓄᓕᒫᖅᑎᑦᑎᓂᒃᑯᑦ ᑲᓐᖑᓇᖅᑐᑎᒍᓪᓘᓐᓃᑦ.  ᐃᓄᓕᒫᖅᑎᑦᑎᔪᓐᓇᖅᑐᑦ 
ᐊᑕᐅᓯᕐᒥᒃ ᐱᔾᔪᑎᖃᕐᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᐱᖁᔭᒃᓴᓐᖑᖅᑎᑕᐅᓯᒪᔪᒥᒃ. 
 
ᑲᑎᒪᔨᕋᓛᑦ ᑎᑎᕋᖅᑎᖓᑦ - ᑲᑎᒪᔨᕋᓛᓄᑦ ᑎᑎᕋᖅᑎᒋᔭᐅᔪᖅ ᐊᒻᒪᓗ ᖃᐅᔨᒪᔨᑕᕆᔭᐅᔪᑦ 
ᒪᓕᒐᓕᐅᖅᑏᑦ ᐱᕙᓪᓕᐊᓂᖏᑦᑕ ᒥᒃᓵᓄᑦ.  ᑲᑎᒪᔨᕋᓛᑦ ᑎᑎᕋᖅᑎᖓᑦ ᑲᑎᒪᔨᕋᓛᑦ 
ᑲᑎᒪᓂᓕᒫᖏᓐᓂ ᑲᑎᒪᔾᔪᑎᓂᒃ ᑎᑎᕋᖅᐸᓪᓕᐊᔨᒋᔭᐅᕗᖅ ᐊᒻᒪᓗ ᑎᑎᕋᓐᖓᖅᑎᐅᓪᓗᓂ 
ᐃᓱᒪᓕᐊᕆᔭᐅᔪᓂᒃ ᖃᓄᐃᓕᒋᐊᕈᑕᐅᔭᕆᐊᓕᖕᓂᒡᓘᓐᓃᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ. 
 
ᑲᑎᒪᔨᕋᓛᑦ ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐅᕐᓂᖏᑦ - ᐊᑐᖅᑕᐅᔪᖅ ᑲᑎᒪᕕᐅᑉ ᐃᓗᐊᓄᑦ 
ᐱᓕᕆᐊᖃᕐᓗᑎᒃ ᐱᖁᔭᒃᓴᒥᒃ ᐅᓂᒃᑳᕈᑕᐅᔪᒥᒃ ᑲᑎᒪᔨᕋᓛᓄᑦ, ᐋᖅᑭᒃᑕᐅᔾᔪᑎᖃᖏᓪᓗᑎᒃ 
ᐋᖅᑭᒋᐊᖅᑕᐅᒍᑎᖃᕐᓗᑎᒡᓘᓐᓃᑦ. ᑕᒡᕙᓂ, ᑕᒪᕐᒥᒃ ᑲᑎᒪᔨᑦ ᐋᖅᑭᒃᓯᒋᐊᕈᑎᒃᓴᖏᓐᓂᒃ 
ᑲᒪᒋᔭᖃᕈᓐᓇᖅᐳᑦ ᖃᓄᐃᓕᐅᖅᓯᒪᖏᓐᓄᑦ ᐱᖁᔭᒃᓴᐅᑉ, ᑕᒪᒃᑯᐊ ᒪᓕᒃᑕᐅᓪᓗᑎᒃ ᐊᑐᐊᒐᖏᑦ 
ᒪᓕᒐᓕᐅᖅᑎᑦ. 
 
ᑲᑎᒪᔩᑦ ᐃᓱᓕᑎᑕᐅᓂᖏᑦ - ᒪᓕᒐᓕᐅᕐᕕᐅᑉ ᐃᓱᓕᕝᕕᖓ, ᑕᓪᓕᒪᑦ ᐊᕐᕌᒍᑦ ᓈᔭᕌᖓᑕ 
ᐅᕝᕙᓘᓐᓃᑦ ᓄᓇᕗᑦ ᑲᒥᓴᓇᖓ ᓇᓗᓇᐃᖅᓯᒃᐸᑦ, ᑭᖑᕐᖓᒍᓪᓗ ᓂᕈᐊᕐᓂᖅᑕᖃᓕᕐᓗᓂ. 
 
ᑲᑎᒪᔾᔪᑎᒃᓴᑦ - ᑲᑎᒪᔾᔪᑎᒃᓴᑦ ᓇᓗᓇᐃᔭᐃᓯᒪᔪᑦ ᑭᓱᓕᕆᓂᐊᕐᒪᖔᖏᑦ ᒪᓕᒐᓕᐅᕐᕕᐅᑉ 
ᑲᑎᒪᔨᕋᓛᖏᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ.  
 
ᑲᑎᒪᔾᔪᑎᒃᓴᓂ ᐲᖅᑕᐅᔪᖅ - ᑲᑎᒪᔾᔪᑎᒃᓴᓃᑎᑕᐅᖏᓐᓇᕐᓂᖓ ᑲᑎᒪᕕᒡᔪᐊᕐᓇᐅᑉ 
ᐃᓱᓕᓐᓂᖓᓂ ᐃᓱᒪᓕᐅᕈᑕᐅᕌᓂᒃᓯᒪᓐᖏᓪᓗᓂ.  ᒐᕙᒪᒃᑯᑦ ᐱᖁᔨᕗᖔᓕᐊᖏᑦ ᐊᒻᒪᓗ 
ᐱᖁᔭᒃᓴᑦ ᐲᖅᑕᐅᔪᑦ ᐱᑕᖃᕈᓐᓃᖅᑎᑕᐅᓲᖑᕗᑦ ᑲᒪᒋᔭᐅᒃᑲᓐᓂᕈᓐᓃᖅᖢᑎᒡᓗ, 
ᑲᒪᒋᔭᐅᒃᑲᓐᓂᓯᒋᐊᓲᖑᓪᓗᑎᒃ ᑲᑎᒪᕕᒡᔪᐊᕐᓇᐅᒃᑲᓐᓂᕐᓂᐊᖅᑐᒥ ᑭᓯᐊᓂ 
ᓴᖅᑭᑕᐅᒃᑲᓐᓂᕌᖓᑕ. 
 
ᑲᑎᒪᕕᒡᔪᐊᕐᓂᐅᑉ ᓄᖅᑲᖓᓚᐅᑲᖕᓂᖓ - ᑲᑎᒪᕕᒡᔪᐊᕐᓂᐅᑉ ᓄᖅᑲᖓᓚᐅᑲᖕᓂᖓ, 
ᐱᖁᔨᕗᖔᖅᑎᒍᑦ.  ᓄᖅᖓᓲᖑᕗᑦ ᑲᑎᒪᕕᒡᔪᐊᕐᓂᐅᑉ ᐃᓱᐊᓂᑦ ᖃᐅᑎᓪᓗᒍ 
ᐱᒋᐊᒃᑲᓐᓂᕐᓂᖓᓄᑦ ᑎᑭᖢᒍ.  ᒪᓕᒐᓕᐅᕐᕕᒃ ᐱᔪᒪᒍᓂ ᓄᖅᑲᖓᓚᐅᑲᒍᓐᓇᖅᑐᑦ ᖃᔅᓯ 
ᒥᓂᑦᑯᓗᖕᓄᑦ ᐅᕝᕙᓘᓐᓃᑦ ᑕᖅᑭᓄᑦ ᐊᑕᐅᓯᐅᓐᖏᑦᑐᓄᑦ. 

ᑲᑎᒪᕕᒡᔪᐊᕆᐊᖅᑐᖁᔨᓂᖅ - ᑲᑎᒪᓂᖏᑦ ᒪᓕᒐᓕᐅᖅᑎᑦ ᓂᕈᐊᕐᔪᐊᕐᓇᐅᓚᐅᖅᑎᓪᓗᒍ. 
ᒪᓕᒐᓕᐅᖅᑎᑦ ᖃᐃᖁᔭᐅᕙᒃᐳᑦ ᑎᓕᓯᒍᑎᒃᑯᑦ ᓄᓇᕗᒥ ᑲᒥᓯᓇᒧᑦ ᑲᑎᒪᒋᐊᖁᔭᐅᓪᓗᑎᒃ 
ᒪᓕᒃᖢᒋᑦ ᒪᓕᒐᓕᐅᖅᑎᑦ ᐊᐅᓚᑦᓯᔩᓪᓗ ᑲᑎᒪᔨᖏᓐᓄᑦ ᐱᖁᔭᕐᔪᐊᑎᒍᑦ. 
 
ᑲᑎᒪᕕᒡᔪᐊᕐᓇᐅᑉ ᓄᖅᑲᖓᑯᑖᖕᓂᐊᕐᓂᖓ - ᓄᖅᑲᕐᕕᒃᓴᖓ ᑲᑎᒪᓂᐅᑉ ᑲᑎᒪᓂᕐᔪᐊᖓᑕ 
ᐃᓗᐊᓂ ᐅᖓᕙᕆᐊᖅᑕᐅᓗᓂ ᐅᓪᓗᐃᑦ ᐊᒥᓱᑲᓪᓚᐅᔪᓐᓇᖅᑐᑦ ᑕᖅᑮᓗᓐᓂ. 
 
ᑲᑎᒪᕕᒡᔪᐊᕐᓇᖅ - ᑕᐃᒪᓐᓇ ᐊᔾᔨᒌᖏᑦᑐᑦ ᑲᑎᒪᕐᔪᐊᕐᓇᐃᑦ ᐊᒡᒍᖅᑐᖅᓯᒪᓪᓗᑎᒃ.  
ᑲᑎᒪᕕᒡᔪᐊᕐᓇᖅ ᐱᒋᐊᕈᑎᖃᓲᖑᕗᖅ ᑲᒥᓴᓇ ᐅᖃᐅᓯᕐᖓᐅᑎᖃᖅᖢᓂ (ᑲᒥᓴᓇᐅᑉ 
ᐅᖃᐅᓯᕐᖓᐅᑎᖏᑦ) ᐊᒻᒪᓗ ᐃᓱᖃᖃᑦᑕᖅᖢᓂ ᓄᖅᑲᕐᓂᒃᑯᑦ ᐅᕝᕙᓘᓐᓃᑦ ᒪᓕᒐᓕᐅᕐᕕᒃ 
ᐃᓱᓕᑎᑕᐅᓂᖓᒍᑦ.  ᑕᐃᒪᐃᒻᒪᑦ, ᑲᑎᒪᕕᒡᔪᐊᕐᓇᖅ, ᐊᒡᒍᖅᑐᖅᓯᒪᓪᓗᑎᒃ ᑲᑎᒪᕕᕐᔪᐊᕐᓃᑦ, 
ᐃᓗᐊᓂᓗ ᐅᓪᓗᓂᒃ ᑲᑎᒪᓐᓇᖅᑕᖃᐅᖅᖢᓂ.  ᑲᑎᓕᒫᖅᖢᒋᑦ 6-ᖑᓯᒪᓕᖅᑐᑦ 
ᑲᑎᒪᕕᒡᔪᐊᕐᓃᑦ ᓯᕗᓪᓕᖅᐹᑦ ᒪᓕᒐᓕᐅᖅᑎᐅᑎᓪᓗᒋᑦ (1999-2004). 
 
ᑲᑎᒪᕐᔪᐊᕐᕕᒃ: ᐊᑐᖅᑕᐅᕙᒃᑐᖅ ᒪᓕᒐᓕᐅᖅᑎᓄᑦ ᑲᑎᒪᕐᔪᐊᖅᑎᓪᓗᒋᑦ.  
 
ᑲᑎᓐᖓᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ - ᒐᕙᒪᒃᑯᑦ ᑮᓇᐅᔭᖃᐅᑎᖃᕐᕕᖓ ᖃᖓᑐᐃᓐᓇᖅ 
ᑮᓇᐅᔭᖅᑐᕈᑎᓂᒃ ᐊᑐᕆᐊᖃᓕᕌᖓᒥᒃ ᒪᓕᒐᓕᐅᕐᕕᒃ ᐲᖅᓯᕕᐅᓲᖅ, ᐊᒻᒪᓗ ᑮᓇᐅᔭᓂᒃ 
ᐃᓕᐅᖅᑲᐃᕝᕕᐅᖃᑦᑕᖅᖢᓂ ᑖᒃᓰᔭᐃᑎᑦᑎᓂᒃᑯᑦ, ᐊᑭᓖᑎᑦᑎᓂᒃᑯᑦ ᐊᒻᒪᓗ ᐊᑭᓕᐅᑎᓂᒃ 
ᑮᓇᐅᔭᖅᑖᖅᑎᑕᐅᓂᒃᑯᑦ. 
 
ᑲᒪᑦᓯᐊᕈᓐᓇᖅᑐᑦ ᒐᕙᒪᐃᑦ - ᒥᓂᔅᑕᐃᑦ ᑕᒪᕐᒥᒃ ᑲᒪᑦᓯᐊᖅᑐᑦ ᑲᑎᒪᕕᐅᑉ ᐃᓗᐊᓂ 
ᖃᓄᐃᓕᐅᖅᐸᓪᓕᐊᓂᕐᒥᖕᓄᑦ ᑲᑎᒪᑎᓪᓗᒋᑦ. ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᐅᓚᑦᓯᑉᓗᑎᒃ 
ᐊᐅᓚᑦᓯᔨᐅᔪᓂᒃ. 
 
ᒐ 
 
ᒐᕙᒪᒃᑯᑦ - (1) ᓂᕈᐊᖅᑕᐅᓯᒪᔪᑦ ᓴᓐᖏᓂᖃᖅᑐᑦ ᓄᓇᓕᐅᔪᒥ, ᐊᔪᓐᖏᑎᑕᐅᓪᓗᑎᒃ 
ᐊᐅᓚᑦᑎᓂᕐᒧᑦ, ᒪᓕᒐᓕᐅᕈᓐᓇᕐᓂᕐᒧᑦ ᐊᒻᒪ ᐃᖅᑲᖅᑐᐃᕕᒃᑯᑦ ᐊᔪᓐᖏᓐᓂᖃᖅᑐᑦ. ᑲᓇᑕᒥ, 
ᖁᑦᑎᓂᖅᐸᒧᖅ ᑯᐃᓐ. – (2) ᐊᑐᖅᑕᐅᒐᔪᒃᑐᖅ ᐊᐅᓚᑦᑎᔨᒃᑯᑦ ᒐᕙᒪᒃᑯᓐᓂ.  
 
ᒐᕙᒪᒃᑯᑦ ᐊᑭᕋᕇᓐᖑᐊᖅᑐᖁᑎᖃᓐᖏᑦᑐᑦ - ᒐᕙᒪᐃᑦ ᐊᑭᕋᕇᓐᖑᐊᖅᑐᖁᑎᖃᓐᖏᑦᑐᖅ.  
ᒪᓕᒐᓕᐅᖅᑎᓕᒫᑦ ᓂᕈᐊᖅᑕᐅᓲᖑᕗᑦ ᐃᒻᒥᓂᕿᓪᓗᑎᒃ ᓂᕈᐊᕐᕕᐅᔪᓐᓇᖅᑐᒥ. 
 
ᒐᕙᒪᒃᑯᑦ ᐱᖁᔭᒃᓴᖓ - ᖃᓄᐃᑦᑐᑐᐃᓐᓇᖅ ᐱᖁᔭᒃᓴᖅ ᓴᖅᑭᑕᐅᔪᖅ ᒥᓂᔅᑕᒧᑦ. 
ᐃᓱᒫᓗᒍᑎᖃᖅᑐᑦ ᑭᒃᑯᑐᐃᓐᓇᕐᓄᑦ ᐊᑐᐊᒐᕐᒥᒃ ᐊᒻᒪ ᐱᕕᖃᑐᐃᓐᓇᕆᐊᖃᖅᑐᑦ 
ᑮᓇᐅᔭᓕᕆᓂᕐᒧᑦ. 

ᒥ 
 
ᒥᓂᔅᑕᐃᑦ ᐅᖃᐅᓯᖏᑦ - ᑲᑎᒪᒍᑕᐅᓂᐊᖅᑐᓂ ᒥᓂᔅᑕᐃᑦ ᐱᒍᒪᒍᑎᒃ, ᓇᐃᑦᑐᒥᒃ 
ᐅᖃᐅᓯᖃᕐᕕᖓᑦ ᑐᓴᖅᑎᑎᒍᑎᖃᕐᓂᐊᖅᖢᑎᒃ ᐅᖃᐅᓯᖃᕐᓂᐊᖅᖢᑎᒡᓗ ᒐᕙᒪᒃᑯᑦ 
ᐊᑐᐊᒐᕆᓂᐊᖅᑕᖏᓐᓂᒃ. 
 
ᒥᓂᔅᑕᐃᑦ ᑲᑎᒪᔨᖏᑦ - ᐊᐅᓚᑦᑎᔨᖏᑦ ᒐᕙᒪᒃᑯᑦ, ᐅᑯᐊᖑᓪᓗᑎᒃ ᒪᓕᒐᓕᐅᖅᑎᐅᔪᑦ 
ᑎᒃᑯᐊᖅᑕᐅᓯᒪᔪᑦ ᑲᒥᓯᓇᒧᑦ ᐊᑐᓕᖁᔭᐅᓯᒪᓪᓗᑎᒃ ᒪᓕᒐᓕᐅᖅᑎᓂᒃ. ᑲᒪᒋᔭᖃᖅᐳᓪᓕ 
ᐊᐅᓚᓂᖓᓄᑦ ᒐᕙᒪᒃᑯᑦ ᐊᒻᒪ ᓴᖅᑮᓂᕐᒧᑦ ᐊᑐᐊᒐᖏᓐᓂᒃ. ᐊᐅᓚᑦᑎᔨᒃᑯᑦ ᑲᑎᒪᔨᖏᑦ 
ᑕᐃᔭᐅᒐᔪᑦᑐᑦ ᒥᓂᔅᑕᐃᑦ. 
 
ᒥᓂᔅᑕᐃᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᖕᓂᖏᑦ - ᑐᓐᖓᕕᒋᔭᐅᔪᖅ ᒥᓂᔅᑕᐃᑦ ᑲᑎᒪᔨᖏᑦᑕ 
ᐃᓱᒪᓕᐊᖏᑦ ᐃᑲᔪᖅᓱᖅᑕᐅᖃᑦᑕᕆᐊᖃᕐᓂᖏᑦ ᒥᓂᔅᑕᓕᒫᓄᑦ;  ᑲᑎᒪᓂᕐᒥᒍᑦ, 
ᓇᓕᐊᑐᐃᓐᓇᖅ ᒥᓂᔅᑕᐃᑦ ᑲᑎᒪᔨᖏᑦᑕ ᐃᓱᒪᓕᐊᖓᓂᒃ ᐃᑲᔪᖅᓱᓐᖏᑦᑐᖅ ᑖᒃᑯᓇᓐᖓᑦ 
ᒥᓂᔅᑕᐃᑦ ᑲᑎᒪᔨᖏᓐᓂᑦ ᓄᖅᑲᕆᐊᖃᖅᑐᖅ. 
 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᖅ - ᐃᓚᒋᔭᐅᖃᑕᐅᔪᖅ ᒥᓂᔅᑕᐃᑦ 
ᑲᑎᒪᔨᖏᓐᓄᑦ, ᑎᒃᑯᐊᖅᑕᐅᓪᓗᓂ ᑲᒥᓴᓇᒧᑦ ᐊᑐᓕᖁᔭᐃᑦ ᒪᓕᒐᓕᐅᕐᕕᖕᒥᓐᖔᖅᑐᑦ 
ᐊᑐᖅᖢᓂᒋᑦ.  ᑖᒃᑯᓇᓐᖓᑦ ᒪᓕᒐᓕᐅᖅᑎᓂᑦ ᓂᕈᐊᖅᑕᐅᒡᒍᔪᑦ, ᒥᓂᔅᑕᐃᓪᓗ 
ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ ᒪᓕᒐᓕᐅᕐᕕᖕᒧᑦ ᖃᓄᐃᓕᐅᕐᓂᐊᕐᓂᕐᓂᒃ ᐊᒻᒪᓗ ᐱᓕᕆᕝᕕᖏᑦᑕ 
ᖃᓄᐃᓕᐅᕐᓂᐊᕐᓂᖏᓐᓂᒃ.  ᒥᓂᔅᑕᐃᑦ ᑲᑎᒪᔨᖏᑦ "honourable"-ᖑᓂᕋᖅᑕᐅᓲᑦ ᐊᒻᒪᓗ 
"ᒪᓕᒐᓕᐅᕐᕕᖕᒧᑦ ᐃᓱᒪᖅᓲᑕᐅᓪᓗᑎᒃ ᐃᓕᔭᐅᓯᒪᖃᑦᑕᖅᖢᑎᒃ". 
 
ᒥᓂᔅᑕᐅᑉ ᑐᖏᓕᖓ - ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ, ᒥᓂᔅᑕᒧᑦ ᐅᓂᒃᑳᖅᑕᖅᑐᖅ, ᒐᕙᒪᒃᑯᑦ 
ᐱᓕᕆᕝᕕᖓᓐᓂ ᑎᑎᕋᕐᕕᖕᒥ ᐃᖅᑲᓇᐃᔭᐃᓐᓇᖅᑎ ᐊᒻᒪᓗ ᑲᒪᔪᒃᓴᖅᑖᖅᑎᑕᐅᓯᒪᓪᓗᓂ 
ᖃᐅᑕᒫᖅᓯᐅᑎᓂᒃ. 
 
ᒪ 
 
ᒪᓕᒐᑦ - ᑲᑎᑕᐅᓯᒪᓂᖏᑦ ᐊᑐᐊᒐᐃᑦ ᑎᑎᕋᖅᓯᒪᔪᑦ ᐊᖏᖅᑕᐅᓯᒪᓪᓗᑎᒃ ᑲᑎᒪᕕᐅᑉ 
ᐃᓗᐊᓂ ᖃᓄᖅ ᐃᓕᖁᓯᕆᔭᐅᖃᑦᑕᕐᓂᐊᖅᑐᑦ ᑲᑎᒪᔪᓄᑦ. ᐊᑐᐊᒐᐃᑦ ᐊᓯᔾᔨᖅᑕᐅᔪᓐᓇᖅᐳᑦ 
ᐲᖅᑕᐅᔪᓐᓇᖅᖢᑎᒡᓗ ᑲᑎᒪᕕᐅᑉ ᐃᓗᐊᓂ ᑲᑎᒪᔪᓄᑦ. 
 
ᒪᑐᓯᒪᓪᓗᑎᒃ ᑲᑎᒪᔪᒃ - ᑲᑎᒪᓂᐅᔪᖅ ᑭᒃᑯᑐᐃᓐᓇᐃᑦ ᐃᓚᐅᖃᑕᐅᔭᕆᐊᖃᓐᖏᑦᑐᑦ. 
ᐃᖅᑲᓇᐃᔭᖅᑎᐅᔪᓪᓗ ᐱᖃᑕᐅᑎᑕᐅᓐᖏᑐᐃᓐᓇᕆᐊᖃᖅᑐᑦ ᒪᓕᓪᓗᒍ ᑕᐃᓐᓇ 
ᖃᓄᐃᑦᑑᓂᖓ ᑲᑎᒪᔾᔪᑕᐅᔪᖅ. ᑲᑎᒪᔨᕋᓛᖑᔪᑦ ᑕᐃᒪᓐᓇ ᑲᑎᒪᒐᔪᑦᑐᑦ ᑲᒪᒋᔭᖃᕐᓂᐊᕐᓗᑎᒃ 
ᐊᓪᓚᕝᕕᒻᒥᐅᑕᐅᔪᓂᒃ ᑲᒪᒋᔭᒃᓴᓂᒃ ᐊᒻᒪ ᐃᓱᒪᒋᐊᖅᑐᑎᒃ ᑎᑎᕋᖅᑕᐅᓕᓵᕐᓂᑯᓂᒃ ᐅᓂᒃᑳᓂᒃ. 
 
ᒪᓕᒐᓂᒃ ᐅᖃᓕᒫᖅᓯᓂᖅ - ᓈᓴᐅᓯᖅᓯᒪᔪᖅ ᐱᕙᓪᓕᐊᓂᒃᑯᑦ ᐱᔪᓐᓇᕐᓂᖅᑖᕈᑦ, 
ᐊᑐᖅᑕᐅᒡᒍᔪᖅ ᒪᓕᒐᓕᐅᖅᑎ ᐱᔪᓐᓇᐅᑎᒥᓂᒃ ᐊᑐᕐᓂᒃᑯᑦ ᐅᖃᕈᓐᓇᖅᑎᑕᐅᑎᓪᓗᒍ 
ᐅᕝᕙᓘᓐᓃᑦ ᐃᓂᖅᑎᕆᔾᔪᒻᒥᒃ ᐊᑐᖅᑎᓪᓗᒍ ᒪᓕᒍᓐᓃᖅᑐᖃᖅᑎᓪᓗᒍ. 

ᒪᓕᒐᓐᖑᖅᑎᑎᓂᖅ - ᐊᖏᕈᑎᖃᕐᓂᖓ ᓄᓇᕗᑦ ᑲᒥᓯᓇᖓᑦ ᐱᖁᔭᒃᓴᖅ 
ᑲᔪᓯᑎᑕᐅᓯᒪᓕᕐᓂᖓᓄᑦ ᑲᑎᒪᕕᖕᒥᑦ ᒪᓕᒐᖑᖅᑎᑕᐅᓪᓗᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 
ᐃᓕᖁᓯᑐᖃᐃᑦ ᒪᓕᒃᖢᒋᑦ, ᒪᓕᒐᖑᖅᑎᑎᓂᖅ ᐊᖏᖅᑕᐅᖃᑦᑕᖅᐳᖅ ᑲᑎᒪᕕᐅᑉ ᐃᓗᐊᓂ, 
ᑲᒥᓯᓇᒧᑦ ᐊᖏᕈᑕᐅᓪᓗᓂ ᑲᑎᒪᔨᑦ ᑲᑎᒪᕕᐅᑉ ᐃᓗᐊᓂ ᑲᑎᒪᖃᑕᐅᑎᓪᓗᒋᑦ. ᐱᖃᑖᒍᓪᓗ, 
ᐊᑎᓕᐅᖅᑕᐅᓗᓂ ᑎᑎᕋᖅᓯᒪᔪᒃᑯᑦ ᒪᓕᒐᖑᖅᑎᑕᐅᓗᓂ, ᑲᒥᓯᓇᒧᓪᓘᓐᓃᑦ ᑐᒡᓕᐊᓄᓪᓘᓐᓃᑦ. 
 
ᒪᓕᒐᓕᕆᓂᕐᒧᑦ ᐱᔭᒃᓴᑦ - ᒐᕙᒪᒃᑯᑦ ᒪᓕᒐᓕᕆᓂᕐᒧᑦ ᐸᕐᓇᒍᑎᒋᔭᖏᑦ ᑲᑎᒪᕐᔪᐊᖅᑎᓪᓗᒋᑦ,  
ᐅᖃᐅᓯᐅᒐᔪᒃᑐᖅ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓂᒃ. ᒐᕙᒪᒃᑯᑦ ᐃᓱᒪᖅᓱᖅᑐᑦ 
ᐋᖅᑭᒋᐊᕆᔪᒪᒍᑎᒃ ᒪᓕᒐᓕᕆᓂᕐᒧᑦ ᐸᕐᓇᒍᑎᒋᔭᒥᓂᒃ ᖃᐅᔨᒃᑲᐃᖏᓪᓗᑎᒃ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ. 
 
ᒪᓕᒐᓕᐅᕐᕕᐅᑉ ᓇᑎᖓ - ᑲᑎᒪᕕᔾᔪᐊᖑᔪᖅ ᒪᓕᒐᓕᐅᖅᑎᓄᑦ ᑲᓇᑕᒥᓗᓐᓂᑦ 
ᓴᓂᕐᕙᖅᑕᐅᓯᒪᔪᖅ ᒪᓕᒐᓕᐅᖅᑎᓄᑦ ᐊᖓᔪᖅᑲᐅᑎᖏᓐᓄᓪᓗ. 
 
ᒪᓕᒐᓕᐅᕐᕕᒃ - ᓄᓇᕗᑦ ᒪᓕᒐᓕᐅᕐᕕᐊᓄᑦ ᓂᕈᐊᖅᑕᐅᓯᒪᔪᑦ.  19-ᖑᕗᑦ ᐃᒻᒥᒃᑰᖅᑐᑦ 
ᒪᓕᒐᓕᐅᖅᑏᑦ, ᒪᓕᒐᓕᐅᕐᕕᒡᓗ ᑭᓯᒥ ᑐᓐᖓᕕᒃᑎᒍᑦ ᐱᔪᓐᓇᕐᓂᖅᑖᖅᑎᑕᐅᓯᒪᓪᓗᓂ 
ᓴᖅᑭᑦᑎᔪᓐᓇᕐᓂᕐᒥᒃ ᐱᖁᔭᕐᔪᐊᕐᓂᒃ ᐊᖅᑯᑎᒋᓪᓗᒍ ᓄᓇᕗᒻᒥ ᐱᖁᔭᕐᔪᐊᖅ, 
ᐱᔾᔪᑎᖃᕐᓂᐊᖅᑎᓪᓗᒋᑦ ᑮᓇᐅᔭᓂᒃ ᐱᕈᖅᓴᐃᓂᕐᒥᒃ ᑮᓇᐅᔭᖅᑐᕈᑎᒃᓴᓂᒡᓘᓐᓃᑦ. 
 
ᒪᓕᒐᓕᐅᕐᕕᒻᒥ ᐃᓕᖅᑯᓯᐅᔪᖅ - ᒪᓕᒐᐅᔪᑦ ᒪᓕᒐᓕᐅᕐᕕᒻᒥ ᐱᓕᕆᔾᔪᑎᖏᓐᓂ, ᒪᓕᓪᓗᒋᑦ 
ᒪᓕᒐᕐᔪᐊᖑᔪᑦ, ᒪᓕᒃᑕᐅᔭᕆᐊᖃᖅᑐᑦ, ᐊᔪᓐᖏᑎᑕᐅᔪᑦ ᐃᓕᖅᑯᓯᐅᔪᑦ ᐱᓕᕆᐊᑦ, 
ᒪᓕᒃᑕᐅᖃᑦᑕᕐᓯᒪᔪᑦ ᐊᒻᒪᓗ ᐃᓕᖅᑯᓯᐅᔪᑦ, ᐃᓱᒪᓕᐊᕆᔭᖏᑦ ᐅᖃᖅᑎᑦᑎᔨᐅᑉ ᒪᓕᒃᑐᑦ 
ᑖᒃᑯᓂᖓ ᒪᓕᒃᑕᐅᔭᕆᐊᖃᖅᑐᓂᒃ. 
 
ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑏᑦ - ᐃᖅᑲᓇᐃᔭᖅᑎᐅᔪᖅ ᑲᒪᔪᖅ ᒪᓕᒐᓕᐅᕐᕕᒻᒥ 
ᑲᒪᖃᑦᑕᕐᓂᐊᕐᓗᓂ ᐱᒻᒪᕆᐅᓂᖓᓄᑦ ᐱᓕᕆᐊᖑᔭᕆᐊᖃᖅᑐᓂᒃ. ᑕᐃᒃᑯᐊ ᐃᓚᖏᑦ 
ᐱᖃᓯᐅᔾᔭᐅᓯᒪᔪᑦ ᑎᑎᕋᖅᑎ ᒪᓕᒐᓕᐅᕐᕕᒻᒥ ᐊᒻᒪᓗ ᒪᓕᒐᕐᓂᐊᖅᑎ.  ᑲᒪᔨᐅᖃᑕᐅᔪᑦ 
ᐃᒻᒥᒃᑰᖅᑐᑦ ᑲᒪᔨᑦ ᓂᕈᐊᖅᑐᓕᕆᔨ, ᐅᖃᐅᓯᓕᕆᓂᕐᒧᑦ ᑲᒥᓴᓇ, ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ, 
ᐊᒻᒪᓗ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ. 
 
ᒪᓕᒐᓕᐅᕐᕕᒻᒥ ᐊᔾᔨᖓ (ᐱᖁᔭᒃᓴᐅᑉ) - ᐊᔾᔨᖓ ᐱᖁᔭᒃᓴᐅᑉ ᑲᒪᒋᔭᐅᔪᖅ ᑎᑎᕋᖅᑎᒧᑦ 
ᒪᓕᒐᓕᐅᖅᑎᓄᑦ ᐱᓕᕆᔾᔪᑕᐅᓪᓗᓂ ᑲᑎᒪᕐᔪᐊᖅᑎᓪᓗᒋᑦ.  
 
ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎ - ᒥᓂᔅᑕᐅᔪᖅ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂ 
ᐱᓕᕆᐊᖃᖅᑐᖅ ᑲᒪᒋᔭᐅᓂᖏᓐᓄᑦ ᒐᕙᒪᒃᑯᑦ ᐱᓕᕆᐊᕆᓂᐊᖅᑕᖏᑦ ᑲᑎᒪᕐᔪᐊᑎᓪᓗᒋ. 
ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎ ᐋᖅᑭᒃᓯᕙᒃᑐᖅ ᖃᓄᐃᓕᐅᕐᓂᐊᕐᓂᐅᔪᓂᒃ ᑲᑎᒪᕐᔪᐊᑎᓪᓗᒋ 
ᐅᖃᖃᑎᖃᕐᓯᒪᓗᓂ ᒪᓕᒐᓕᐅᖅᑎᑐᐃᓐᓇᕐᓂᒃ. 

ᒪᓕᒐᓕᐅᕐᕕᖕᒥ ᐱᑦᑎᐊᓐᖏᓐᓂᖅ - ᖃᓄᐃᑐᑐᐃᓐᓇᖅᑎᒍᑦ ᓯᖁᒥᑦᑎᓂᖅ 
ᐱᔪᓐᓇᕐᓂᖅᑖᕆᔭᐅᓯᒪᔪᒥᒃ ᒪᑭᒪᐅᑎᓂᒡᓘᓐᓃᑦ ᒪᓕᒐᓕᐅᕐᕕᖕᒧᑦ, ᐃᓚᓕᐅᖢᒋᑦ ᑎᓕᔭᐅᓂᕐᒥᒃ 
ᒪᓕᓐᖏᓐᓂᖅ ᐅᕝᕙᓘᓐᓃᑦ ᐅᖃᐅᓯᒃᑯᑦ ᑎᑎᕋᖅᓯᒪᓂᒃᑯᓪᓘᓐᓃᑦ ᓴᒡᓗᔾᔪᑎᖃᕐᓂᖅ 
ᒪᓕᒐᓕᐅᕐᕕᖕᒥᒃ ᒪᓕᒐᓕᐅᖅᑎᖏᓐᓂᒡᓘᓐᓃᑦ.  ᑕᐃᒫᒃ ᓯᖁᒥᑦᑎᓂᖅᑕᖃᖅᑎᓪᓗᒍ 
ᐊᔾᔨᒌᓐᖏᑦᑐᒃᑯᑦ ᐱᓂᐊᕈᑎᖃᖅᑎᑕᐅᔪᓐᓇᖅᑐᖅ, ᐃᓚᓕᐅᖢᒍ ᐊᓄᓪᓚᒃᓯᐊᕆᔭᐅᓂᖅ. 
 
ᒪᓕᒐᓕᐅᕐᕕᖕᒥ ᑲᑎᒪᔾᔪᑕᐅᔪᑦ - ᖃᓄᐃᑦᑐᑐᐃᓐᓇᐃᑦ ᐊᐱᖅᑯᑏᑦ, ᐱᖁᔨᕗᖔᕈᑏᑦ 
ᐱᖁᔭᒃᓴᓪᓘᓐᓃᑦ ᒪᓕᒐᓕᐅᕐᕕᖕᒧᐊᖅᑕᐅᔪᑦ, ᓴᖅᑭᑕᐅᒐᓗᐊᖅᐸᑕ ᒥᓂᔅᑕᒧᑦ ᐅᕝᕙᓘᓐᓃᑦ 
ᒪᓕᒐᓕᐅᖅᑎᑐᐃᓐᓇᕐᒧᑦ.  
 
ᒪᓕᒐᓕᐅᕐᕕᖕᒧᑦ ᑎᑎᕋᖅᑎ - ᐊᖓᔪᖅᑳᕆᔭᐅᔪᖅ ᐊᒻᒪᓗ ᖃᐅᔨᒪᔨᑕᕆᔭᐅᔪᖅ ᐅᖃᖅᑎᒧᑦ 
ᒪᓕᒐᓕᐅᖅᑎᓄᓪᓗ, ᐊᒻᒪᓗ ᑎᑎᕋᖅᑎᒋᔭᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  
ᑲᒥᓴᓇᒧᑦ ᑎᒃᑯᐊᖅᑕᐅᓲᖑᔪᖅ ᒪᓕᒐᓕᐅᕐᕕᖕᒧᑦ ᐊᑐᓕᖁᔭᓕᐊᕆᔭᐅᔪᑦ ᒪᓕᒃᖢᒋᑦ, ᑎᑎᕋᖅᑎ 
ᒪᓕᒐᓕᐅᕐᕕᖕᒧᑦ ᐃᖅᑲᓇᐃᔭᖅᑎᓪᓚᕆᒋᔭᐅᑎᓪᓗᒍ, ᑲᒪᔪᒃᓴᖅᑖᖅᑎᑕᐅᓯᒪᔪᖅ ᐊᒥᓱᓂᒃ 
ᑎᑎᕋᕐᕕᖕᒥ ᒪᓕᒐᓪᓗ ᐊᑐᕆᐊᖃᖅᑕᖏᓐᓂᒃ ᒪᓕᒐᓕᐅᕐᕕᖕᒥ 
ᑲᑎᒪᔨᕋᓛᓐᖑᖅᑎᑕᐅᓯᒪᔪᓂᓪᓗ. 
 
ᒪᓕᒐᓕᐅᕐᕕᖕᒧᑦ ᑎᑎᕋᖅᑎ - ᐊᖓᔪᖅᑳᕆᔭᐅᔪᖅ ᐊᒻᒪᓗ ᖃᐅᔨᒪᔨᑕᕆᔭᐅᔪᖅ ᐅᖃᖅᑎᒧᑦ 
ᒪᓕᒐᓕᐅᖅᑎᓄᓪᓗ, ᐊᒻᒪᓗ ᑎᑎᕋᖅᑎᒋᔭᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  
ᑲᒥᓴᓇᒧᑦ ᑎᒃᑯᐊᖅᑕᐅᓲᖑᔪᖅ ᒪᓕᒐᓕᐅᕐᕕᖕᒧᑦ ᐊᑐᓕᖁᔭᓕᐊᕆᔭᐅᔪᑦ ᒪᓕᒃᖢᒋᑦ, ᑎᑎᕋᖅᑎ 
ᒪᓕᒐᓕᐅᕐᕕᖕᒧᑦ ᐃᖅᑲᓇᐃᔭᖅᑎᓪᓚᕆᒋᔭᐅᑎᓪᓗᒍ, ᑲᒪᔪᒃᓴᖅᑖᖅᑎᑕᐅᓯᒪᔪᖅ ᐊᒥᓱᓂᒃ 
ᑎᑎᕋᕐᕕᖕᒥ ᒪᓕᒐᓪᓗ ᐊᑐᕆᐊᖃᖅᑕᖏᓐᓂᒃ ᒪᓕᒐᓕᐅᕐᕕᖕᒥ 
ᑲᑎᒪᔨᕋᓛᓐᖑᖅᑎᑕᐅᓯᒪᔪᓂᓪᓗ. 
 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ - ᑲᑎᒪᔨᑦ ᐊᐅᓚᑦᓯᔩᑦ (ᒥᓂᔅᑕᓄᑦ) ᑲᑎᒪᔨᖏᓐᓄᑦ 
ᐃᓚᐅᖏᑦᑐᑦ ᑲᑎᒪᔨᐅᖏᑦᑐᑦ ᐅᕙᓘᓐᓃᑦ ᐃᓚᒋᔭᐅᖏᑦᑐᑦ ᐅᖃᖅᑎᒧᑦ. 
 
ᒪᓕᒐᓕᐅᖅᑎᑐᐃᓐᓇᖅ - ᒪᓕᒐᓕᐅᖅᑎ ᐃᓚᒋᔭᐅᓐᖏᑦᑐᖅ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ ᐅᖃᖅᑎᐅᖏᑦᑐᑦ ᐅᕝᕙᓗ ᐅᖃᖅᑎᐅᑉ ᑐᖏᓕᕆᓐᖏᑕᖓ. 
 
ᒪᓕᒐᓕᐅᖅᑎᒥᒃ ᐊᑦᑎᕌᕆᓂᖅ - ᐃᓂᖅᑎᕆᔾᔪᑕᐅᔪᖅ ᐊᑐᖅᑕᐅᔪᖅ ᐅᖃᖅᑎᑦᑎᔨᒧᑦ 
ᐱᑦᑎᐊᖁᔨᓪᓗᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᐅᖃᖅᑎ ᐊᑦᑎᕌᕆᔪᓐᓇᖅᑐᖅ ᒪᓕᒐᓕᐅᖅᑎᐅᔪᖅ 
ᓱᓕᔪᖅᓴᖏᑉᐸᑦ ᐱᔪᓐᓇᕐᓂᖓᓂᒃ ᐃᒃᓯᕙᐅᑕᐅᔫᑉ. ᑕᐃᓐᓇ ᐊᖑᑦ ᐊᕐᓇᓗᓐᓂᑦ ᑕᐃᓗᓂᐅᒃ 
ᐊᑎᓪᓚᕆᖓᒍ, ᓂᕈᐊᖅᑕᐅᕕᒋᓯᒪᔭᖓᑕᐅᓐᖏᑦᑐᖅ, ᑕᐃᓐᓇ ᒪᓕᒐᓕᐅᖅᑎᐅᔪᖅ 
ᓄᖅᑲᖓᑎᑕᐅᑲᐃᓐᓇᓲᖑᔪᖅ ᑲᑎᒪᕐᔪᐊᑎᓪᓗᒋᑦ ᐱᖃᑕᐅᔭᕆᐊᖃᓐᖏᑦᑐᓂ. 
 
ᒪᓕᒐᓕᐅᖅᑎᓕᒫᑦ ᑲᑎᒪᔩᑦ: ᒪᓕᒐᓕᐅᖅᑎᓕᒫᖑᔪᑦ ᑕᒪᕐᒥᒃ ᐃᒃᓯᕙᐅᑕᖃᖅᑐᑎᒃ ᓇᒻᒥᓂᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ - ᐅᓪᓗᑕᒫᖅᓯᐅᑎᑦ  ᑲᑎᒪᔨᓄᑦ ᐅᖃᐅᓯᐅᕙᒃᑐᑦ ᐱᔾᔪᑎᖃᖅᑐᑦ 
ᑲᓇᑕᒥ ᖃᓄᐃᓕᐅᕈᑕᐅᔪᓂᒃ, ᓄᓇᓖᑦ ᐊᕕᒃᑐᖅᓯᒪᓂᖏᑦᑎᒍᑦ ᐊᖓᔪᖄᖃᕐᕕᐅᔪᓂᓪᓗ 
ᓄᓇᓕᖕᒥᓪᓗ ᐱᒻᒪᕆᐅᔪᓂᒃ. 2 ½-ᒥᓂᔅᓯ ᐊᑯᓂᐅᑎᒋᓪᓗᑎᒃ ᑕᒪᕐᒥᒡᓗ ᑲᑎᒪᔨᐅᔪᑦ 
ᑕᐃᒫᑦᓴᐃᓐᓇᖅ ᐊᑯᓂᐅᑎᒋᔪᖅ ᐅᖃᖅᑎᑕᐅᔪᓐᓇᖅᖢᑎᒃ. 

ᒪᓕᒐᓕᐅᖅᑏᑦ ᐱᔪᓐᓇᐅᑎᖏᑦ - ᐱᔪᓐᓇᐅᑎᐅᔪᑦ ᐊᒻᒪ ᑮᓇᐅᔭᓕᐊᖑᕙᒃᑐᑦ ᖁᕕᐊᒋᔭᐅᔪᑦ 
ᒪᓕᒐᓕᐅᖅᑎᓄᑦ, ᐱᓗᐊᖅᑐᒥᒃ ᒪᓕᒐᓕᐅᕐᕕᒻᒥ ᐱᓕᕆᐊᖏᓐᓄᑦ. ᒪᑯᓂᖓ ᐱᖃᓯᐅᔾᔨᔪᑦ: 
ᐃᓱᒪᒥᓂ ᐅᖃᕈᓐᓇᕐᓂᖅ ᒪᓕᒐᓕᐅᕐᕕᒻᒥ ᑲᑎᒪᔨᕋᓛᓪᓗ ᑲᑎᒪᑎᓪᓗᒋᑦ: ᑎᒍᔭᐅᔪᓐᓇᖏᑦᑐᑦ 
ᐃᓅᖃᑎᖏᓐᓄᑦ; ᐃᖅᑲᖅᑐᐃᕕᒻᒥ ᓈᓚᑦᑎᐅᔪᓐᓇᖏᑦᑐᑦ ᐊᒻᒪ ᐊᐱᖅᓱᖅᑕᐅᔪᓐᓇᖏᑦᑐᑦ: 
ᑕᒪᖏᓐᓄᐸᓗᒃ, ᐊᕝᕕᐊᖅᑎᑕᐅᔭᕆᐊᖃᓐᖏᑦᑐᑦ ᐊᒻᒪ ᐃᓕᒪᓱᑦᑎᑕᐅᒋᐊᖃᓐᖏᑦᑐᑦ. 
 
ᒪᓕᒐᓕᐅᖅᑏᑦ ᑲᑎᒪᕕᒡᔪᐊᕐᕕᖕᒧᑦ ᑲᑎᒪᔭᖅᑐᖁᔭᐅᓂᖏᑦ - ᒪᓕᒃᑕᐅᒋᐊᓖᑦ ᐊᑐᐊᒐᖏᑦ 
ᒪᓕᒐᓕᐅᖅᑎᑦ ᒪᓕᒃᖢᒋᑦ ᐊᒻᒪᓗ ᓄᖅᑲᖓᓚᐅᐱᓪᓚᖕᓂᕐᒧᑦ ᐱᖁᔨᕗᖔᓕᐅᕈᑕᐅᓚᐅᖅᑐᖅ 
ᒪᓕᒃᖢᒋᑦ ᑲᑎᒪᕕᐅᑉ ᐃᓗᐊᓂᑦ ᐱᔭᐅᓚᐅᖅᑐᑦ ᒪᓕᒃᖢᒋᑦ, ᐅᖃᖅᑎ, ᑲᑎᒪᓐᓇᖅ 
ᓄᖅᑲᖓᑎᓪᓗᒍ ᑲᑎᒪᕐᔪᐊᕐᓇᖅ, ᑲᑎᒪᒋᐊᖅᑎᑎᖁᔨᓂᐊᖅᐳᖅ ᐅᓪᓗᒥ 
ᑲᑎᒪᕐᔪᐊᕐᓇᐅᒃᑲᓐᓂᕐᓂᐊᖁᔭᐅᓚᐅᖅᑐᒥ. 
 
ᒪᓕᒐᓕᐅᖅᑏᑦ ᑲᑎᒪᕕᖓ - ᐃᒡᓗᕈᓯᖅ ᒪᓕᒐᓕᐅᖅᑏᑦ ᑲᑎᒪᕕᒡᔪᐊᕐᕕᒋᖃᑦᑕᖅᑕᖓ; 
 
ᓂ 
 
ᓂᕈᐊᓐᖏᓐᓂᖅ - ᓂᕈᐊᖅᑐᖃᖅᑎᓪᓗᒍ ᐱᖁᔨᕗᖔᒧᑦ ᐊᖏᓐᖏᑕᖓ ᐋᒃᑳᕐᓇᓂᐅᒡᓗ.  
ᒪᓕᒐᓕᐅᖅᑏᑦ ᓂᕈᐊᕐᓂᖅᑕᖃᖅᑎᓪᓗ ᓂᕈᐊᕆᐊᑐᓐᖏᑦᑐᑦ ᐊᒻᒪᓗ ᓂᕈᐊᓐᖏᑦᑐᖃᕌᖓᑦ 
ᒪᓕᒐᓕᐅᕐᕕᒃ ᑎᑎᕋᖅᓯᖃᑦᑕᓐᖏᖢᓂ;  ᑎᑎᕋᖅᑕᐅᓲᑦ ᓇᖏᖅᓯᓗᑎᒃ ᓂᕈᐊᕐᓂᕐᒥᒃ 
ᐊᑐᕈᒪᔪᖅᑕᖃᕌᖓᑦ. 
 
ᓂᕈᐊᕈᑦ - ᓂᕈᐊᕐᓂᒃᑯᑦ ᖃᓄᐃᓕᐅᕈᒪᓂᕐᒧᑦ ᑎᑭᖃᑦᑕᖅᐳᑦ ᑕᒪᓐᓇ ᐊᑐᖅᑕᐅᓪᓗᓂ.  
ᒪᓕᒐᓕᐅᕐᕕᖕᒥ, ᐅᖃᐅᓯᒃᑯᑦ ᓂᕈᐊᕐᓂᖅᑕᖃᕈᓐᓇᖅᑐᖅ ᐅᕝᕙᓘᓐᓃᑦ ᒪᓕᒐᓕᐅᖅᑏᑦ 
ᓂᑯᕕᖃᑦᑕᖅᖢᑎᒃ ᐊᑎᖏᑦ ᑕᐃᔭᐅᕙᓪᓕᐊᓪᓗᑎᒃ.  ᒪᓕᒐᓕᐅᖅᑎ ᐱᔪᒪᒍᓂ 
ᓇᖏᖅᓯᖃᑦᑕᕐᓗᑎᒃ ᓂᕈᐊᕐᓂᖅᑕᖃᖁᔨᔪᓐᓇᖅᑐᖅ ᐱᖁᔨᕗᖔᖅᑕᖃᖅᑎᓪᓗᒍ. 
 
ᓂᕈᐊᕈᒪᓕᕐᓂᖅ - ᑭᓱᑐᐃᓐᓇᖅ ᑲᒪᒋᔭᐅᔪᖅ ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᔨᕋᓛᓗᓐᓂᑦ 
ᑲᑎᒪᑎᓪᓗᒋᑦ, ᐃᓱᒪᓕᐅᕈᑕᐅᖁᔭᐅᓗᓂ. ᑲᑎᒪᕐᔪᐊᑎᓪᓗᒋᑦ ᐃᓱᒪᓕᐅᕆᐊᖃᓕᕋᐃᒻᒪᑕ, 
ᐅᖃᖅᑎ ᐊᐱᕆᕙᒃᑐᑦ ᒪᓕᒐᓕᐅᖅᑎᓂᒃ “ᓂᕈᐊᕈᓐᓇᓕᕐᒪᖔᑕ”. ᐅᕝᕙᓗ ᒪᓕᒐᓕᐅᖅᑎᐅᔪᖅ 
ᓂᓪᓕᕈᓐᓇᖅᑐᖅ “ᓂᕈᐊᕈᒪᓕᖅᑐᖅ”. 
 
ᓂᕈᐊᕐᓂᖅ - ᓂᕈᐊᕐᓂᐅᔪᖅ ᒪᓕᒐᓕᐅᖅᑎᐅᔪᑦ ᑲᑎᒪᕕᐅᕕᖏᑦ ᐃᓱᓕᓚᐅᖅᑎᓪᓗᒋᑦ 
ᒪᓕᒐᓕᐅᖅᑎᐅᔪᑦ ᓂᕈᐊᖅᑕᐅᓪᓗᑎᒃ ᓂᕈᐊᕐᕕᐅᔪᒧᑦ. ᒪᓕᒐᓕᐅᖅᑎᐅᔪᑦ ᓂᕈᐊᖅᑕᐅᔪᑦ 
ᒪᓕᑦᑐᒋᑦ ᐊᒥᓲᓂᖅᐹᓄᑦ ᓂᕈᐊᖅᑕᐅᔪᖅ, ᐸᐃᑉᐹᑎᒍᑦ ᓂᕈᐊᖅᑕᐅᓪᓗᑎᒃ. 
 
ᓂᕈᐊᕐᓂᖅ ᐃᓱᒪᓕᐅᕈᑕᐅᔪᖅ - ᓂᕈᐊᕐᓂᕐᒥ ᐋᒃᑳᖅᑐᑦ ᐊᖏᖅᑐᓪᓗ ᐊᔾᔨᒌᒃᑎᓪᓗᒋᑦ 
ᐅᖃᖅᑎᐅᑉ ᓂᕈᐊᕐᓂᖓ ᓇᓕᐊᖕᓄᑐᐃᓐᓇᖅ.  ᐅᖃᖅᑎ ᐅᕝᕙᓘᓐᓃᑦ ᐃᒃᓯᕙᐅᑕᖅ 
ᓂᕈᐊᕈᓐᓇᖅᑐᖅ ᓇᓕᒧᒌᖕᓂᐊᓐᖏᒻᒪᑕ ᐋᒃᑳᖅᑐᑦ ᐊᖏᖅᑐᓪᓘᓐᓃᑦ, ᐊᒻᒪᓗ ᓂᕈᐊᓲᖑᓪᓗᓂ 
ᓱᕐᕋᒃᓯᓂᐊᓐᖏᓪᓗᓂ ᐅᕝᕙᓘᓐᓃᑦ ᑲᑎᒪᔾᔪᑕᐅᒃᑲᓐᓂᕈᓐᓇᕐᓂᐊᕐᒪᑦ ᑭᖑᓪᓕᕐᒥ 
ᐊᑐᖅᑕᐅᓂᐊᖅᑐᒥ.  

ᓂᕈᐊᖅᑕᐅᓂᖅ ᓂᕈᐊᒐᒃᓴᑑᓂᖓ ᐱᔾᔪᑕᐅᓪᓗᓂ - ᑲᓇᑕᒥ, ᒪᓕᒐᓕᐅᖅᑎ 
ᓂᕈᐊᖅᑕᐅᓂᕋᖅᑕᐅᓲᖑᕗᖅ ᐅᕝᕙᓘᓐᓃᑦ ᓂᕈᐊᒐᒃᓴᑐᐊᖑᓚᐅᕐᓂᖓᓄᑦ 
ᓂᕈᐊᖅᑕᐅᓂᕋᖅᑕᐅᓲᖑᕗᖅ, ᓂᕈᐊᕐᓇᕐᒥ ᐊᓯᖃᓐᖏᑦᑕᕌᖓᑦ ᓂᕈᐊᕈᑕᐅᓐᖏᖢᓂᓗ.  
 
ᓂᕈᐊᖅᑐᓕᕆᔨ - ᒪᓕᒐᓕᐅᕐᕕᖕᒧᑦ ᑲᒪᔨᐅᖃᑕᐅᔪᖅ, ᒪᓕᒐᓕᐅᖅᑎᓄᑦ ᐱᖁᔨᕗᖔᒃᑯᑦ 
ᑎᒃᑯᐊᖅᑕᐅᖃᑦᑕᖅᑐᖅ, ᑲᒪᔪᒃᓴᖅᑖᖅᑎᑕᐅᓯᒪᓪᓗᓂᓗ ᐊᐅᓚᑦᓯᓂᕐᒥᒃ ᓄᓇᕗᒻᒥ 
ᓂᕈᐊᕐᓂᓕᕆᓂᕐᒧᑦ ᑐᕌᖓᔪᓂᒃ, ᐃᓚᓕᐅᖢᒋᑦ ᓇᐅᑦᑎᖅᓱᖅᑎᐅᓂᖅ ᐱᖁᔭᕐᔪᐊᕐᓂᒃ 
ᒪᓕᒃᑲᓗᐊᕐᒪᖔᖏᑦ ᓂᕈᐊᕐᓇᐅᓂᐊᖅᑎᓪᓗᒍ ᑮᓇᐅᔭᖅᑐᕈᑏᑦ ᐊᑐᖅᑕᐅᖃᑦᑕᕐᓂᖏᑦ. 
 
ᓄ 
 
ᓄᓇᕗᑦ ᐱᖁᔭᕐᔪᐊᖓ - ᐱᖁᔭᒃᓴᖅ ᐱᖓᔪᐊᓂ ᐅᖃᓕᒫᖅᑕᐅᖕᒪᑦ 
ᐊᓂᒍᖅᑎᑕᐅᓚᐅᖅᓯᒪᔪᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ, ᐊᒻᒪᓗ ᓄᓇᕗᑦ ᑲᒥᓴᓇᖓᓐᓄᑦ 
ᐱᓐᖑᖅᑎᑕᐅᓚᐅᖅᓯᒪᓪᓗᓂ.  ᐱᖁᔭᕐᔪᐊᑉ ᐃᓗᓕᖏᓐᓂ ᐱᑕᖃᓐᖏᑉᐸᑦ ᐊᓯᐊᒎᖓᔪᓂᒃ, 
ᐱᖁᔭᕐᔪᐊᖅ ᐊᑐᓯᒋᐊᖅᑐᖅ ᑲᒥᓴᓇᒧᑦ ᐊᖏᖅᑕᐅᕝᕕᒋᓚᐅᖅᑕᖓᑕ ᐅᓪᓗᖓᓂ. 
 
ᓄᓇᕗᑦ ᑲᒥᓴᓇᖓ - ᑲᓇᑕᐅᑉ ᒐᕙᒪᒃᑯᖓᓐᓄᑦ ᑎᒃᑯᐊᖅᑕᐅᓯᒪᔪᖅ 
ᐱᔭᒃᓴᖅᑖᖅᑎᑕᐅᓯᒪᓪᓗᓂᓗ ᑲᓇᑕᐅᑉ ᒐᕙᒪᒃᑯᖏᑦᑕ ᐋᖅᑭᓚᐅᖅᑕᖓᒍᑦ ᓄᓇᕗᑦ 
ᐱᖁᔭᕐᔪᐊᒃᑯᑦ ᐃᓗᐊᓃᑦᑐᖅ ᓈᓴᐅᑎᓖᑦ 5-ᒥᑦ 10-ᒧᑦ. 
 
ᓄᖅᑲᕈᒪᓕᕐᓂᖅ - ᑲᑎᒪᑐᐃᓐᓇᓚᐅᖅᑎᓪᓗᒋᑦ ᓄᖅᑲᕈᒪᒍᑎᑦ ᑲᑎᒪᓂᐅᔪᒥᒃ, 
ᖃᐅᔨᓐᓇᕈᑕᐅᔪᑦ ᑲᑎᒪᑐᐃᓐᓇᓚᐅᖅᖢᑎᒃ ᐱᐊᓂᒃᓯᒪᓕᕐᓂᖏᓐᓄᑦ ᑲᑎᒪᔾᔪᑎᒥᖕᓂᒃ ᐊᒻᒪᓗ 
ᐱᐊᓂᒃᑕᐅᖏᒃᑲᓗᐊᖅᖢᑎᒃ ᐅᖃᐅᓯᕆᔭᐅᔪᑦ ᑲᑎᒪᒍᑎᒋᔭᐅᔪᑦ. 
 
ᓄᖅᑲᕐᓂᖅ - ᑲᑎᒪᕐᔪᐊᕐᓂᐅᔪᑉ ᓄᖅᑲᕐᓂᖓ. ᓄᖅᑲᕐᓂᖅ ᐅᖃᐅᓯᖃᕐᒥᔪᖅ ᑕᐃᒃᑯᐊ 
ᒪᓕᒐᓕᐅᖅᑎᐅᔪᑦ ᓄᖅᑲᖓᑎᓪᓗᒋᑦ.  
 
ᓄᖅᑲᖓᓚᐅᐱᓪᓚᖕᓂᖅ - ᐊᑕᐅᓯᖅ ᑲᑎᒪᕐᔪᐊᕐᓇᖅ ᓄᖅᑲᓚᐅᖅᑎᓪᓗᒍ 
(ᓄᖅᑲᓪᓚᕆᓚᐅᖅᑎᓪᓗᒍ) ᐊᒻᒪᓗ ᑐᒡᓕᐊᓂ ᑲᑎᒪᒋᐊᒃᑲᓐᓂᕐᓂᖅ ᐃᓱᓕᑎᓪᓗᒍ. 
ᐊᑐᖅᑕᐅᖃᑦᑕᕐᒥᔪᖅ ᓄᖅᑲᖓᑯᑖᓚᐅᖅᖢᓂ ᑲᑎᒪᓂᖅ. 
 
ᓇ 
 
ᓇᓗᖅᑯᔾᔨᓂᕐᒧᑦ ᐱᖁᔨᕗᖔᕈᑦ - ᐱᖁᔨᕗᖔᕈᑦ, ᐊᖏᖅᑕᐅᑉᐸᑦ, ᓇᓗᓇᐃᖅᓯᓗᑎᒃ 
ᒐᕙᒪᒃᑯᑦ ᓇᓗᖅᑯᔾᔭᐅᓕᕐᓂᖏᓐᓂᒃ ᒪᓕᒐᓕᐅᖅᑎᓂᒃ. ᒐᕙᒪᒃᑯᑦ ᓄᖅᑲᕈᓐᓇᖅᐳᑦ ᐅᕝᕙᓗ 
ᑐᒃᓯᕋᕐᓗᑎᒃ ᑲᒥᓯᓇᒥᒃ ᓄᖅᑲᖅᑎᑦᑎᖁᔨᓗᑎᒃ ᒪᓕᒐᓕᐅᖅᑎᓂᒃ ᑐᓂᓯᓗᓂᓗ ᓂᕈᐊᖁᔨᓂᕐᒧᑦ 
ᑎᓕᓯᓗᑎᒃ. 

ᓇᖏᖅᓯᖃᑦᑕᕐᓗᑎᒃ ᓂᕈᐊᕐᓂᖅᑕᖃᕐᓂᖅ - ᓂᕈᐊᕐᓂᖅ ᐊᑎᖏᑦ ᓂᕈᐊᖅᐸᓪᓕᐊᔪᑦ 
ᐊᑎᓕᐅᖅᑕᐅᖃᑦᑕᖅᖢᑎᒃ ᐊᖏᕈᑎᖃᖅᑐᑦ ᐋᒃᑳᕈᑎᖃᖅᑐᓪᓗ ᐱᖁᔨᕗᖔᕈᑕᐅᔪᒧᑦ 
ᐅᕙᓘᓐᓃᑦ ᐊᑎᓕᐅᖅᑕᐅᖃᑦᑕᕐᓂᖏᑦ ᓂᕈᐊᖏᑦᑐᑦ ᑎᑎᕋᖅᑕᐅᖃᑦᑕᖅᖢᑎᒃ ᑲᑎᒪᕕᐅᑉ 
ᐃᓗᐊᓂ ᐅᕙᓘᓐᓃᑦ ᑲᑎᒪᔨᕋᓛᓂ ᓂᕈᐊᖅᑎᑕᐅᑎᓪᓗᒋᑦ. ᑲᑎᒪᔨᑦ ᓂᑯᕕᖃᑦᑕᖅᖢᑎᒃ 
ᓂᕈᐊᖅᑎᑕᐅᖃᑦᑕᖅᐳᑦ ᐃᓂᒋᔭᒥᓃᑦᖢᑎᒃ ᐅᖃᖅᑎᒧᓪᓗ ᐅᑯᒋᐊᖃᑦᑕᖅᖢᑎᒡᓗ ᐅᖃᖅᑎᒧᑦ 
ᐊᑎᖏᑦ ᐅᖃᖅᑕᐅᕙᓪᓕᐊᑎᓪᓗᒋᑦ ᐅᖃᖅᑎᒧᑦ. 
 
ᓯ 
 
ᓯᕗᓕᖅᑎ - ᐊᑎᖓ ᑐᓂᔭᐅᓯᒪᔪᖅ ᓯᕗᓕᖅᑎᒧᑦ ᐊᕕᒃᑐᕐᓯᒪᔪᓂ ᒐᕙᒪᐅᔪᓂ.  
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ - ᐃᓕᖅᑯᓯᐅᒐᔪᒃᑐᖅ ᐊᖏᕐᓂᕐᒧᑦ ᐱᖁᔭᒃᓴᒥᒃ. 
ᐱᖁᔨᕗᖔᕐᓂᖅ ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖓᓄᑦ ᖃᐅᔨᒃᑲᐃᖁᓪᓗᒋᑦ ᐱᖁᔭᒃᓴᓂᒃ 
(ᖃᐅᔨᒃᑲᐃᓂᖅ ᐱᖁᔨᕗᖔᕈᒻᒧᑦ ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖓᓄᑦ ᐱᖁᔭᒃᓴᑦ) 
ᓴᖅᑭᑕᐅᓂᐊᕐᓗᓂ ᐱᖁᔭᒃᓴᖅ ᒪᓕᒐᓕᐅᕐᕕᒻᒥ.  
 
ᓯᕗᓪᓕᖅᐹᖅ ᐊᑐᖅᑕᐅᓯᒪᔪᖅ - ᐅᖃᖅᑎᐅᑉ ᐋᖅᑭᓂᖓ ᐅᕝᕙᓗ ᐃᓕᖅᑯᓯᐅᔪᖅ 
ᒪᓕᒐᓕᐅᕐᕕᒻᒥ ᒪᓕᒃᑕᐅᓂᐊᕐᓗᓂ ᐊᔾᔨᐸᓗᐊᓂ ᐱᑕᖃᓚᐅᕐᓯᒪᒃᐸᑦ. ᑕᒪᕐᒥᐅᖏᑦᑐᑦ 
ᐃᓱᒪᓕᐊᖑᔪᑦ ᐊᒻᒪ ᐃᓕᖅᑯᓯᐅᔪᑦ ᒪᓕᑦᑕᐃᓐᓇᐅᕙᓐᖏᑦᑐᑦ.  
 
ᓯᕙᓂᕈᑦ - ᓯᕙᓂᕈᑦ ᐅᐊᔭᒨᖅᑐᖅ ᓯᕙᓂᖅᑎᑕᐅᖃᑦᑕᖅᑐᖅ ᒪᓕᒐᓕᐅᖅᑏᑦ 
ᑲᑎᒪᕕᒡᔪᐊᕐᓂᐊᕐᓂᖓ ᓈᒻᒪᒃᓯᓕᕌᖓᑦ, ᓂᕈᐊᕐᓂᖅᑕᖃᕐᓂᐊᓕᕌᖓᑦ ᐅᕝᕙᓘᓐᓃᑦ ᑲᑎᒪᔨᑦ 
ᐅᓄᕐᓂᖏᑦ ᓈᒻᒪᒍᓐᓃᕌᖓᑕ. 
 
ᓱ 
 
ᓱᓕᓂᐊᕐᓂᕋᐅᑦ - ᐊᖏᕐᓂᖅ ᓱᓕᓂᐊᕐᓂᕋᕐᓗᓂ ᑯᐃᓐᒧᑦ, ᒪᓕᓪᓗᒍ ᒪᓕᒃᑕᐅᔭᕆᐊᖃᖅᑐᑦ 
ᒪᓕᒐᓕᐅᖅᑎᓄᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ ᐱᖁᔭᕐᔪᐊᒥ ᐊᖏᕈᑕᐅᔪᖅ ᒪᓕᒐᓕᐅᖅᑎᒧᑦ 
ᐱᒋᐊᓚᐅᓐᖏᓐᓂᖓᓂ. 
 
ᓴ 
 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ - ᑲᑎᒪᔨᑦ ᓴᖅᑭᑎᑎᔪᓐᓇᖅᐳᑦ ᑭᐅᔾᔪᑕᐅᓚᐅᖅᑐᓂᒃ, 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖅᓯᒪᔪᓂᒡᓗ, ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᓂᒡᓗ ᐅᕙᓘᓐᓃᑦ 
ᑲᑎᒪᔨᕋᓛᓄᑦ ᐅᓂᒃᑳᓕᐅᖅᑕᐅᓯᒪᔪᓂᒃ ᐊᓯᖏᓐᓂᒡᓗ ᑎᑎᖃᓂᒃ ᑲᑎᒪᕕᐅᑉ ᐃᓗᐊᓄᑦ. 

ᖄ 
 
ᖃᐃᖁᔨᓂᖅ ᖃᐅᔨᒪᑎᒋᔭᐅᓂᐊᖅᑐᒥᒃ - ᑎᓕᓯᓂᖅ ᖃᐃᖁᔨᓗᓂ ᖃᐅᔨᒪᑎᒍᔭᐅᓂᐊᖅᑐᒥᒃ 
ᑲᑎᒪᕕᐅᑉ ᐃᓗᐊᓄᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᖃᐅᔨᒪᑎᒋᔭᐅᓂᐊᖅᑐᒥᒡᓘᓐᓃᑦ. 
ᖃᐅᔨᒪᑎᒋᔭᐅᓂᐊᖅᑐᑦ ᖃᐃᖁᔭᐅᕙᒃᐳᑦ ᑲᑎᒪᔨᕋᓛᓄᑦ ᕿᐱᓗᒃᓯᒪᓕᕌᖓᑕ ᑭᓯᐊᓂ 
ᖃᐃᖁᔭᐅᓯᒪᒐᓗᐊᖅᖢᑎᒃ. 
 
ᖃᐃᖁᔭᐅᓯᒪᔪᖅ - ᐃᓄᒃ ᑲᑎᒪᔨᕋᓛᑦ ᑲᑎᒪᑐᐃᓐᓇᕐᓂᐅᓪᓘᓐᓃᑦ ᓵᖓᓐᓄᐊᖁᔭᐅᔪᖅ 
ᐃᓱᒪᒋᔭᒥᓂᒃ ᑲᑎᒪᔾᔪᑕᐅᔪᒥᒃ ᓂᓪᓕᐅᑎᖃᖃᑦᑕᕈᓐᓇᕐᓂᐊᕐᒪᑦ ᐅᕝᕙᓘᓐᓃᑦ 
ᖃᐅᔨᒪᔨᑕᕆᔭᐅᔪᓐᓇᕐᓂᐊᕐᒪᑦ ᐱᖁᔭᒃᓴᑦ ᐱᔾᔪᑎᒋᓪᓗᒋᑦ.  ᓵᖓᓐᓃᑎᓪᓗᒍ, ᖃᐃᖁᔭᐅᓯᒪᔪᑦ 
ᑕᐃᒫᑐᐃᓐᓇᖅ ᒪᓕᒐᓕᐅᖅᑎᑎᑐᑦ ᐃᓱᒪᖅᓱᕐᓗᑎᒃ ᖃᓄᐃᑦᑐᑐᐃᓐᓇᕐᓂᒃ 
ᓂᓪᓕᐅᑎᖃᕈᓐᓇᖅᑎᑕᐅᔪᑦ. 

